
		
			
				Жалпы білім беретін мектептің 8-сыныбына арналған оқулық

				Өңделіп, толықтырылған екінші басылымы

				Қазақстан Республикасының 

				Оқу-ағарту министрлігі бекіткен

			

		

		
			
				Алматы «Мектеп» 2024

			

		

		
			[image: ]
		

		
			
				[image: ]
			

			
				[image: ]
			

		

		
			
				[image: ]
			

			
				[image: ]
			

		

		
			
				[image: ]
			

			
				[image: ]
			

		

		
			
				Н. А. Алдабек, К. Н. Мақашева, Қ. И. Байзақова

			

		

	
		
			
				©	Алдабек Н.А., Мақашева К.Н.,

					Байзақова Қ.И., 2019

				©	«Мектеп» баспасы,

					көркем безендiрiлуi, 2024

					Барлық құқықтары қорғалған

					Басылымның мүлiктiк құқықтары

					«Мектеп» баспасына тиесiлi

			

		

		
			
				Алдабек Н.А., т.б.

				Дүниежүзі тарихы (1900–1945). Жалпы білім беретін мектептің 8-сыны-бына арналған оқулық / Н.А.Алдабек, К.Н.Мақашева, Қ.И.Байзақова. – Өңд., толықт. 2-бас. – Алматы: Мектеп, 2024. – 224 б., сур.

				ISBN 978–601–07–1702–2

			

		

		
			
				ӘОЖ	373.167.1

				КБЖ	63.3(0)я72

					А40

			

		

		
			
				ISBN 978–601–07–1702–2

			

		

		
			
				А40

			

		

		
			
				
					ӘОЖ	373.167.1

					КБЖ	63.3(0)я72

				

			

			
				
					
						А

					

				

				
					
						14(1)–24

					

				

				
					
						
							4306020600–163

						

					

					
						
							404(05)–24

						

					

					
						[image: ]
					

				

			

		

		
			[image: ]
		

		
			[image: ]
		

		
			[image: ]
		

		
			[image: ]
		

		
			[image: ]
		

		
			
				– ойланыңдар

				– бұл маңызды

				– анықтаңдар

				– бұл қызық

				– интерактивті тапсырма 

				Алғы сөз

				Қымбатты оқушылар! Сендерге ұсынылып отырған 8-сыныпқа арналған «Дүниежүзі тарихы» оқулығы ХХ ғасырдың бірінші жартысындағы Еуропа, Америка, Азия мен Африкадағы әлеумет-тік-мәдени және экономикалық дамудың негізгі процестерін қа-растырады.

				Бұл кезең екі дүниежүзілік соғысты, сондай-ақ қазіргі әлемдегі бостандық, демократия, нарықтық экономика, капитализм, социа-лизм сияқты жаңа құндылықтарды орнатумен байланысты ауқымды өзгерістерді қамтиды.

				Оқулықты оқи отырып, мынадай жаңа мәліметтермен таныса-сыңдар:

				Еуропа, Америка, Азия және Африка елдерінің саяси құ-рылымы;

				ХХ ғасырдың басындағы жетекші елдер арасындағы әлемнің аумақтық бөлінісінің мәні;

				ғылыми-техникалық прогрестің адамзатқа ықпалы;

				Бірінші дүниежүзілік соғыс және оның салдарынан туындаған жетекші капиталистік елдер арасындағы негізгі қайшылықтар;

				Ресейдегі 1917 жылғы революциялық оқиғалар;

				Бірінші дүниежүзілік соғыстан кейінгі Азия елдеріндегі әлеуметтік-саяси өзгерістер;

				әлемдік экономикалық дағдарыстың Еуропа, Америка және Азия елдерінің дамуына әсері;

				Еуропаның кейбір елдерінде тоталитарлық режімдердің пайда болу себептері;

				Екінші дүниежүзілік соғыстың себептері мен салдары;

				ХХ ғасырдың бірінші жартысындағы қоғамдағы мәдениет пен ғылымның рөлі.

				ХХ ғасырда XIX ғасырдан келе жатқан ресурстардың жаңа көздері мен мүмкіндіктері ғана емес жұмысшылар мәселесі, ұлтшылдық пен ұлт-азаттық қозғалыстардың өсуі, милитаризмнің дамуы және халықаралық шиеленістің артуы сынды күрделі мәселелер жалғаса берді. Адамзат тарихында осы және басқа да мәселелер қалай шешімін тапқаны туралы қолдарыңдағы оқулықтан оқып білесіңдер.

				Құрметпен, оқулық авторлары

				§ 1. «Қазіргі заман» ұғымы және оның ерекшеліктері

				Қазіргі заман – хронологиялық шеңбері ХХ ғасырдың басынан бастап бүгінгі күнге дейін қамтитын Жаңа заманнан кейінгі адамзат тарихының келесі кезеңі. Қазіргі заман тарихы екі кезеңге бөлінеді: бірінші кезең ХХ ғасырдың басынан бастап 1945 жылға дейінгі уақытты, осы ғасырдағы екі дүниежүзілік соғыстың ара-лығын қамтиды. Екінші кезеңге 1945 жылдан бастап бүгінгі күнге дейінгі уақыт жатады.

				Бірінші және Екінші дүниежүзілік соғыс аралығына (1918–1939 жж.) интербеллум термині қолданылады.

				Әлемнің көптеген елдері үшін бұл уақыт аралығы үлкен бетбұрыс кезеңі болды. Қазіргі заман тарихы ұлт-азаттық қозғалыс-тар мен әлеуметтік революциялар, отаршыл империялардың ыдырауы нәтижесінде жаңа мемлекеттердің пайда болуымен сипаттала-ды. Сонымен қатар бұл дәуірде құқықтық мемлекет пен қоғамдық құрылыстың күрделі алмасу үдерісі жүрді. Кейбір елдерде социалистік мемлекеттілік қалыптасты. Бұл аймақтық және азамат соғыстары, сондай-ақ екі дүниежүзілік соғыс оты тұтанған кезең болды. Бірқатар елдер арасында ұзақ уақыт бойы бір-бірінен ұлттық, діни, идеологиялық тұрғыдан алшақтану орын алғандығын байқауға болатын еді. Бұған мемлекеттердің әлеуметтік, экономикалық және тарихи дамуы жағынан әрқилы болуы да елеулі әсер етті. Әсіресе капиталистік және социалистік мемлекеттер арасындағы бір-бірінен алшақтау айқын көрініс тапты. Бұл кезеңде әскери блоктар қалыптасты және бүгінгі күнде де кейбіреулері сақталып, олар халықаралық 

				
					
						Интербеллум – екі соғыс аралығындағы кезең (1918–1939 жж.). Бірінші және Екінші дүние-жүзілік соғыс аралығындағы 21 жылды қамтиды.

					Бұл сабақта:

					•	«қазіргі заман» ұғы-мының мәнімен және ерешеліктерімен;

					•	Батыс және Шығыс елдерінің қазіргі замандағы даму ерекшеліктерімен танысатын боламыз.

					қазіргі заман, индус-триалды қоғам, капиталистік қаты-настар, Батыс пен Шығыс арасындағы қайшылықтар, отар-шылдық, қанау, ұлт-азаттық қозға-лыстар, отаршыл империялардың ыдырауы

				ХХ ғасырдың басындағы әлем

				жағдайларға әсерін тигізіп отыр. Экономикалық жағынан дамыған елдер мен бұрынғы тәуелді және отар мемлекеттер арасындағы қарым-қатынастар шиеленісті және барынша қайшылықты сипатта болды. 

				ХХ ғасырдың басындағы Еуропа елдері. ХХ ғасырдың басында Еуропа мен Солтүстік Америкада әлеуметтік-экономикалық, саяси және рухани өмір саласында ірі өзгерістер болды. Әлемдік тарихтың бұл өтпелі кезеңінде капиталистік буржуазиялық қоғамның қалыптасуы жүзеге асып, буржуазиялық революциялар дәуірі аяқталды. 

				Еуропа тарихында ұлттық қозғалыстар елеулі құбылысқа ай-налды. Германия мен Италияда ұлттық мемлекеттердің құрылуы, Балқан түбегінде жаңа тәуелсіз мемлекеттердің пайда болуы Австро-Венгрия, Осман империясы сияқты көпұлтты мемлекеттерде шегаралық біртұтастыққа қауіп мәселесін туындатты. Көпұлтты халқы бар елдерде бірұлтты мемлекет құру мәселесі аз ұлттардың жағдайын күрт қиындатып жіберді. Ұлтшылдық идеясы енді либе-рализм идеясымен, ең алдымен, бостандық идеясымен қайшы келді. Бұл қайшылықтар ХХ ғасырдағы дүниежүзі тарихында көптеген қасіретті оқиғаларға жол берді. 

				
					
						Қоғамдағы қандай оқиғалар немесе өзгерістер «қазіргі заман» ұғымының пайда болуына әкелді деп ойласыңдар?

						
							[image: ]
						

					

				

			

		

		
			[image: ]
		

		
			
				Біздің өткеніміз бен бүгініміз

				Еуропадағы халықаралық қатынастар да күрделі өзгерістерге ұшырады. Наполеон соғыстары аяқталғаннан кейін жаңадан жалпыеуропалық соғыстарды болдырмау үшін континенттік қауіпсіздік жүйесін құру жолында жасалған қадамдар сәтсіздік-пен аяқталды. «Шынайы саясат» принциптерін бекітумен және милитаризмнің ұлғаюына орай әскери күштер негізгі шешуші факторға, әлемдік саясаттағы кез келген мемлекеттің жағдайын айқындайтын себепке айналды. ХІХ ғасырдың аяғы мен ХХ ғасырдың басында бір-біріне қарама-қарсы тұрған екі одақ – Үштік одақ (Германия, Австро-Венгрия және Италия одағы) пен Антанта (ағылшын-француз-орыс одағы) құрылды. Балқан түбегіндегі ұлы державалар арасында шиеленіскен қайшылықтар жаңа жалпыеуропалық соғысты тудырды. Бұл соғыс адамзатқа өлшеусіз қиындық әкеліп, кейбір халықтар үшін нағыз қасіретке айналды. ХІХ ғасырдың 90-жылдары дүниеге келген азаматтар екі дүниежүзілік соғысты бастан өткерген «куәгерлер» болған еді. Бұл соғыстар әлемдік тарихтағы ХХ ғасырдың ауыр зардапты және ірі әскери қақтығыстары болды. 

				Өнеркәсіптік революция әскери салаға шешуші өзгерістер әкелді. Машина өндірісі әскерді жаппай қаруландыруға бағытталды. Әскери қақтығыстар кезінде қарудың жаңа түрлерін пайдалану едәуір шығынға әкелетіндігін көрсетті. Мұндай соғыстар тұтас бір халықтың немесе мемлекеттің сақталып қалуы мәселесін туғызды. ХХ ғасырда пайда болып, күні бүгінге дейін жалғасып келе жатқан қарулану жолындағы жарыстар адамзаттың бейбіт өмір сүруіне үлкен қауіп төндіріп отыр. 

				Ұлы державалардың отаршылдық басқыншылығы Шығыс елде-рін әскери, саяси және экономикалық тәуелділікке түсіру жолымен жүзеге асырылды. Батыс өркениетінің жат құндылықтарын басқа елдерге күшпен таңу дәстүрлі қоғамның қарсылығын тудырды. Отарлық тәуелді елдердегі еуропалық үстемдікке қарсы тұрған ұлт-азаттық күрестер енді азиялық және кейбір африкалық елдердің өмірін Батыстың тәжірибесі негізінде өзгертумен қатар жүріп отырды.

				ХХ ғасырда дәстүрлі қоғамды модернизациялау мәселесі алдыңғы қатарға шығып, әлемнің өзге елдерін Батыс Еуропаның өркениетті аймақтарының даму деңгейіне тарту басталды. Қоғамды модерни-зациялау мен реформалау үрдісі дамыған елдерде де жүрді. 

				ХХ ғасырдың басында дамыған капиталистік елдерде қоғам мен өндірістің құрылымында сапалық өзгерістер болып, индустриалдық өркениет қалыптасты.

				Қазіргі замандағы Шығыс елдері. ХХ ғасырдың басында «Шығыс» деген ұғым, әдетте, азиялық (еуропалық емес) өркениетке қатысты айтылатын. Бұл уақытта Шығыс елдеріндегі қоғам дәстүрлі болды және жаңа қатынастар жетекші орынға шыға қоймаған еді. Бұдан туындаған қайшылықтар Шығыс елдерінің ішкі саяси тұрақтылығынан айырды. Экономикалық арттақалушылық, алып державалар арасындағы әскери жанжалдарға Шығыс елдерін тарту ХХ ғасырдағы әлемдік тарихтың өзіндік сипатына айналды. Осы кезеңге қарай Шығыс елдері мен Еуропа елдерінің даму деңгейі арасындағы алшақтық тереңдей түсті. Еуропа мен Солтүстік Америкада өнеркәсіптік революция болып өтті. Ал Шығыс өз да-муында біршама артта қалып, еуропалық басқыншылықтың нысаны-на айналды. ХХ ғасырдың басына қарай феодалдық құрылымдары мен дәстүрлі жүйесін сақтаған Шығыс елдері дүниежүзілік капиталистік шаруашылық жүйесіне еріксіз тартылды. Батыс пен Шығыс арасындағы қарама-қайшылықтар өркениеттің ең бір ауыр да ауқымды жаһандық мәселесіне айналды.

				ХХ ғасырдың басында Шығыс елдерінің көпшілігінде феодалдық қатынастардың, тұрмыс пен шаруашылықтың патриархалдық сипатының ыдырауы басталды. Теміржолдар, порттар мен фаб-рикалар көптеп салына бастады. Бұл үдеріс бірқатар елдің метро-полияны шикізатпен қамтамасыз етушіге айналуына немесе шетел капиталына тәуелді болуына әкеліп, тек сөз жүзінде дербестігін сақтаған елге айналдырды. Бұрынғы томаға-тұйықтық пен дербестік Шығыс елдері үшін енді келмеске кетті. Салыстырмалы түрдегі әлеуметтік тыныштық заманы аяқталды. 

				Шығыс елдеріне отарлық басқыншылық пен олардың дүние-жүзілік капиталистік шаруашылық жүйесіне тартылуы қарама-қайшылықты сипатта болады. Бір жағынан, шетел капиталының тікелей енуі шығыс қоғамының дәстүрлі қалпын күйретіп, капиталистік, буржуазиялық қатынастардың дамуына ықпал етті. Ал, екінші жағынан, шетелдік іскерлер мен өкімет өздеріне тиімді болған жағдайда жергілікті билеуші топты қолдап, бұрынғы жағдайды сақтауға көмектесті. Нәтижесінде кедейшілік, қайыршылық, аштық, надандық Шығыс елдерінің миллиондаған халқынының тағдырына айналды. 

				
					
						Шығыс елдері қандай жолмен дүниежүзілік капиталистік шаруашылық жүйесіне тартылды?

				Отар және тәуелді елдерде отарлық қысымға қарсы жергілікті халықтың наразылығы арта бастады. Шетелдік қанау мен феодалдық тәртіпке қарсы белсенді күреске шаруалар, жаңа қалыптасып келе жатқан жұмысшылар, сауда буржуазиясы, қолөнершілер, ұсақ саудагерлер мен қала кедейлері шықты. Осылай Шығыс елдерінде ұлт-азаттық қозғалыстар туындай бастады. 

				ХХ ғасырдың басында бірқатар Шығыс елдерінде – Қытай, Түркия, Иран, Корея, Вьетнамда отаршылдыққа, феодалдарға қарсы көтерілістер мен төңкерістер болып өтті. Үндістанда отаршылдық-қа қарсы күрестің ерекше түрі пайда болды. Бірақ ХХ ғасырдың басындағы төңкерістер мен шаруалар көтерілістері Жапониядан басқа Шығыс елдерін азаттық пен жаңару жолына әкеле алмады. 

					1.	Неліктен ХХ ғасырдың басындағы кезеңді «қазіргі заман» деп атайды? Өз ойларыңды білдіріңдер.

					2. Қазіргі заман басқа тарихи кезеңдерден қандай негізгі сипаттарымен ерекшеленеді? 

				3.	ХХ ғасырдың басындағы капитализмнің дамуын-дағы жаңа өзгешеліктерді атап көрсетіңдер.

				4.	Шығыс елдерінің Батыстың капиталистік елдерінен артта қалуының себептерін түсіндіріңдер.

				5.	Неліктен Батыс елдері ХІХ ғасырдың аяғы мен ХХ ғасырдың басында отаршылық әрекеттерін жандандырды деп ойлайсыңдар? Бірнеше негізгі себептерді атаңдар.

				6.	Ұлт-азаттық қозғалыстардағы негізгі бағыттарды атаңдар.

				7.	Пікірталас. Шығыс елдерінің әлеуметтік-экономикалық және саяси жағынан Батысқа отарлық тәуелді болуын сипаттаңдар.

				§ 2. ХХ ғасырдың басындағы әлемді аумақтық бөлісу және елдердің саяси құрылысы

				Әлемді аумақтық бөлісу. ХІХ ғасырдың соңғы ширегі мен ХХ ғасырдың басында Африка, Азия және Тынық мұхиты аймақ-тарындағы жерлерді басып алу үшін индустриалды мемлекеттердің азғана тобы арасында бәсекелестік өршіді. Империалистік держа-валар жүргізген отаршылдық соғыстар арзан шикізат көздері мен тауар өткізу нарығын қалыптастыру мақсатын көздеді.

				
					
						Білімдеріңді тексеріңдер:

					

				

				
					
						Шығыс халықтарын ұлт-азаттық күреске қандай себептер итермеледі?

				ХІХ ғасырдың 80-жылдарының басы-на қарай еуропалық отаршыл державалар Африка материгінің жағалау аумағындағы аздаған жерге ғана ие болатын. Африканың 90 пайыздан астам жеріне әлі де отаршыл-дардың аяғы тимеген еді. Бірақ 1900 жылға қарай бүкіл Африка еуропалық жеті державаның арасында бөліске түсті. Ірі африкалық елдер – Нигерия, Кения, Уганда, Танганьика, Оңтүстік Африкадағы Родезия және басқа да бірқатар ел ағылшын отарына айналды. Англия Египет пен Суданды басып алды. Франция Тунис, Батыс және Орталық Африканың біраз бөлігіне, Мадагаскарға ие болды. Германияға Шығыс және Оңтүстік-Батыс Африка жерлері, Того, Камерун тиесі-лі болды. Италия Ливия мен Сомалидің бір бөлігіне, ал Бельгия Конгоға ие болды. Басқа державалардың олжасы көп болған жоқ. Осындай негізде дүниежүзілік шаруашылық пен әлемдік нарық қалыптасты. ХХ ғасыр-дың басында отарларды қайта бөлісу үшін күрес басталды.

				ХІХ ғасырдың соңы – ХХ ғасырдың ба-сында Еуропа мен Солтүстік Америкадағы қоғамның дамуы. ХІХ ғасырдың аяғында Еуропа мен Солтүстік Америкада әлеуметтік, экономикалық, саяси және рухани өмірдің барлық саласында ірі өзгерістер болды. Әлемдік тарихта бұл өтпелі кезең: 1) капи-талистік буржуазиялық қоғамның қалыптасу кезеңінің аяқталуымен; 2) буржуазиялық революциялар дәуірінің басталуымен сипатталды. Әлеуметтік-саяси өзгерістер көп жағдайда эволюциялық даму үрдісімен өтіп жатты. Буржуазияның саяса-тында реформалар маңызды мәнге ие бола бастады. Бұл уақытта конституциялық құрылыс Батыстың жетекші елдерінде орнығып үлгерді. Сайлау құқығының кеңеюі, тұрақты партиялық-саяси ағым-дар мен жұмысшылардың саяси партияларының қалыптасуы парла-менттік жүйені және парламентаризм принциптерін нығайтуға мүмкіндік жасады.

					парламентаризм, әлемдік шаруашылық, тап, сайлау құқығы, пацифизм, Британ империясының «ұлылығы», ағылшын-герман бәсекелестігі, Антанта, конституциялық мо-нархия, парламенттік құрылыс пен көппартиялық жүйе, империализмнің отаршылдық жүйесі, отар, жартылай отар елдер

					Тірек сөздер: 

					Бұл сабақта:

					•	әлемді аумақтық бөлісудің аяқталуы; 

					•	Еуропа мен Солтүстік Америкадағы қоғамның дамуы; 

					•	Еуропа мен Шығыс елдерінің ХХ ғасырдың басындағы саяси құрылысы туралы білетін боламыз.

				Партиялар мен таптар арасындағы күрес ашық сипатқа ие бол-ды. Консерватизм, либерализм, социализм және марксизм негізгі идеялық ағымдар ретінде толықтай қалыптасты және олардың әрқайсысы партиялардың саяси ұстанымдарынан көрініс тапты. Саяси өмірдің күн тәртібінде әлеуметтік мәселелер, мемлекеттің әлеуметтік қызметі, еңбек пен капитал арасындағы қайшылық, жұмысшылар, кәсіпкерлер мен мемлекеттік билік арасындағы қайшылықтар мәселесі тұрды. Демократиялық қозғалыстар кең етек алды: әйел теңдігі, қалалық реформалар үшін күрес, мектептердің за-йырлы сипаты, әлеуметтік заңнама, пацифизм туралы қозғалыстар көбейді. ХІХ ғасырдың аяғынан бастап кәсіподақтардың дамуы қарқын алды.

				
					
						Парламентаризм – мемлекеттік билік жүйесі, онда заң шығарушы әрі атқарушы мекемелердің қызметтік міндеттері ашық та айқын белгіленеді. Парламент бұл жүйеде саяси күрестің субъектісі және объектісі ретінде көрінеді, сондай-ақ елдегі демократия туралы дәстүрлі ұстанымдармен байланыста болады.

						Пацифизм – (латын тілінен аударғанда бейбітшілік сүйгіш) ХІХ ғасырдың соңында жекелеген елдерде пайда болған соғысқа қарсы халықаралық қоғамдық қозғалыс.

				Пацифистік қозғалыстың жемісті нәтижесі болған Халықаралық бейбітшілік конгресі. Стокгольм, 1910 ж. 

				ХХ ғасырдың басындағы Еуропа елдерінің саяси құрылымы. Еуропа мен Солтүстік Америка елдерінде ХХ ғасырдың басында буржуазияның билігі берік болып, таптық күрес салыстырмалы түрде бейбіт сипатта болды. Конституциялық монархия, парламенттік құрылыс және көппартиялы жүйе сақталды. 

				ХХ ғасырдың басына қарай Батыс Еуропада ұлт-азаттық қозға-лыстар мен революциялар дәуірі аяқталды. Бұл жерде конституция-лық монархия немесе республика түріндегі буржуазиялық ұлттық мемлекеттер құрылды. Әлеуметтік-саяси дамудың эволюциялық сипаты басым бола бастады. Екі немесе көппартиялы негіздегі парламенттік жүйе қалыптасты. Парламенттік трибуна қалың бұқараның талап-тілектерін жариялауға мүмкіндік туғызды. Азамат-тық қоғам нығайып, құқық пен басқарудың принциптерін білуге, ой-сананың еркіндігіне қол жеткізуге мүмкіндік алды. Саяси өмірде жекеменшікті қорғауға кепілдік беретін күшті мемлекеттің болуын қалайтын өнеркәсіп буржуазиясының рөлі артты.

				Англияда парламенттік монархия мен екіпартиялы жүйе билік етті. Билік басында либералдар мен консерваторлар ауысып отырды. Министрлер кабинеті арқылы атқарушы билік пен оның әкімшілік аппараты күшейтілді. Францияда республикалық құрылыс орнады. Мемлекет басшысы деп парламент палаталары сайлаған президент жарияланды. Ол үлкен құзыреттілікке ие болды. 

				Ұлыбритания парламентінің ғимараты (Вестминстер сарайы) ХІ ғасырда Темза өзені жағасында тұрғызылған. Қазіргі уақытта Британ парламентінің отырыстары өтеді. Лондон

				Германияда атқарушы және заң шығарушы биліктің бір бө-лігі императордың қолына жи-нақталды. Ең жоғары өкілеттік орган рейхстаг саналды, ол жаппай сайлау құқығы негізінде сайлана-тын еді. Парламенттің төменгі па-латасы қабылдаған заңдар жоғары палата мен императордың бекітуіне берілетін. Ол тек қана өзіне есеп беретін атқарушы биліктің басшы-сы – канцлерді бекітетін. Пруссияда жергілікті заң шығарушы билік органы – ландтагқа сайлауда үш сатылы сайлау заңы сақталды.

				Италияда буржуазиялық монархия орнықты. Заң шығарушы билік король мен парламентке тиесілі болды. Парламент сенат пен өкілдер палатасынан тұрды. Король мемлекеттің жоғары ла-уазымды тұлғаларын тағайындауға және орнынан босатуға, сондай-ақ парламентті таратуға да құқылы болды. 

				Сайлау құқына ауқатты таптың азғана бөлігі ие болды. Әлеумет-тік қайшылықтардың шиеленісуі, бұқаралық қозғалыстардың ар-туы көптеген Батыс елдерінің билеуші топтарын саяси құрылысты сайлау құқықтарын кеңейту арқылы демократияландыруға мәжбүр етті. 

				XX ғасырдың басында билікке жаңа буын саясаткерлері келді. Олар қоғамды басқарудың жаңа тәсілдерін қолдану қажеттігін жақсы түсінді. Жаңа буын саясаткерлері әлеуметтік қатынастар бойынша реформалар жасауға кірісті. Буржуазиялық реформалар либерализм негізінде жүргізілді, өйткені индустриалдық қоғамның қалыптасу кезеңінде либерализм жетекші күшке айнала бастаған болатын. Либералдық бағыттағы саяси қайраткерлер Францияда (Э.Комб, радикалдар), Италияда (Дж. Джолитти), Англияда (Д. Ллойд Джордж) әлеуметтік шиеленістерді бәсеңдету мақсатында бірқатар реформаларды іске асырды. Германияда либерализмнің әлсіз болғанына қарамастан, реформаларға қажеттілік сезілді және реформалық әрекеттер консервативтік негізде жүргізілді. Оны іске асырушы империялық канцлер Б. фон Бюлов болды.

				
					
						Либерализм – әр адамның құқықтары мен бостандығын ең жоғары құндылық деп санайтын және оларды қоғамдық және экономикалық тәртіптің негізі ретінде бекіткен философиялық және қоғамдық-саяси ағым.

					Рейхстаг. Герман империясы

				Шығыста заманауи саяси өмір салтының қалыптасуы. ХХ ғасырдың басы жаңа саяси жүйенің қалыптасуымен сипат-талды. Еуропада пайда болған ұлттық мемлекет идеясы және соның негізіндегі саяси құрылымдардың моделі басқа континенттерге де таралып, шын мәнінде, әлемдік сипатқа ие болды. Дегенмен Жер шарының кейбір түкпіріндегі мемлекеттер дәл Еуропадағыдай бол-мады. Олар тарихи дамудың нәтижесінде емес, тек отаршылдық-тың салдары ретінде, шегаралардың негізсіз жасалуы, сырттан еріксіз әкеліп таңылған өзгерістердің жергілікті салт-дәстүрлермен, әлеуметтік құрылымдармен қабыспауы сипатында жүрді. Мұның бәрі ХХ ғасырда өз нәтижесін көрсетті. 

				ХХ ғасырдың басына қарай әлемді аумақтық бөлісудің аяқталуы монополистік капитализмге дейінгі отаршылдық жүйені импе-риализмнің отаршылдық жүйесіне айналдырғандығын анықтады. 

				Империализмнің отаршылдық жүйесінің басты ерекшелігі оның бүкіл әлемді қамтып, дүниежүзілік капиталистік шаруашылықтың ажырамас бөлігіне айналуы болды. Отаршылдық жүйе өзін-өзі басқарудан айырылған елдер мен аймақтарды, сондай-ақ басқарудың дәстүрлі жүйесін сақтап қалуға тырысқан жартылай отар елдерді де қамтыды. Жартылай отар елдердің аз бөлігі ғана өз дербестігін сөз жүзінде сақтап қалды. Ол елдердің отар елдерден көп айыр-машылығы болмады. Империализм жағдайында тәуелді елдерді толық қанауға ұшырату, жартылай отар елдерді толық отарға ай-налдыру үрдісі жүрді.

				ХХ ғасырдың басы Шығыс елдерінің жаңа сатыға өткен дәуірі саналды. Бұл елдерде болып жатқан өзгерістер Еуропаның түрлі сипаттағы және қуатты ықпалымен іске асып жатты. Бірақ Шығыс елдерінде пайда болған саяси үрдістің түрлері еуропалық үлгіден әлдеқайда өзгеше болды. Еуропалық ықпал Африка-Азия аймағында заманауи саяси үрдістің қалыптасуының бірден-бір алғышарты деп бағаланды. Ол жаңа саяси үрдістің қалыптасуының басталуына септігін тигізді. 

				ХІХ–ХХ ғасырлардың аралығы, сонымен қатар ХХ ғасырдың алғашқы отыз жылында Шығыстың саяси өмірі көп жағдайда Батыс державаларының отаршылдық саясатының әсер етуімен қалыптасты. Батыс державаларының дүниежүзін бөлісуі 1900 жылға қарай аяқталып, енді әлемді қайта бөлісу үшін күрес басталды. Бұл жолы алпауыттар арасында күрес Шығыс елдері үшін қиян-кескі шайқасқа ұласып, отар елдердің материалдық және адами ресурс-тарын аяусыз шығынға ұшыратты. 

				Азияның оянуы. Азия елдері ХХ ғасырдың басынан бастап импе-риалистер арасындағы бәсекелестік пен отарлық басқыншылықтың 

				құрбаны болудан біртіндеп құтылып, енді халықаралық құқық пен саяси күрестің нысанына айналды және отаршылдыққа қарсы белсенді күреске шықты. Ол кезде Шығыс елдерінің ешқайсысында еуропалық үлгідегі азаматтық қоғам мен демократиялық мекеме-лер болған жоқ. Дегенмен азаматтық парызды ұғыну, патриоттық, ұлтшылдық, либерализм мен демократизм кең тарап, көптеген Шығыс елдерінің саяси өміріне ене бастады. 

				Бұл өзгерістердің бірінші себебі – ХХ ғасырдың басына қарай бүкіл Шығыс елдеріне кең тараған отаршылдыққа қарсы күрестердің басталуында еді. Оған қарсы күреске отаршылдықтың ауыр зардабын тартқан әрқилы этникалық, діни, әлеуметтік топ-тан құралған шығыс қоғамы жаппай қатысты. Екінші себеп – шығыс халықтарының ұлт ретінде қалыптасуына ықпал еткен ұлттық сананың оянуы болды. Үшіншіден, метрополиялардың саяси мәдениеті де өз әсерін тигізді. ХХ ғасырдың басына қарай отар және тәуелді елдердің барлығы дерлік метрополиялардың мемлекеттік мекемелерімен, олардың саяси өмірінің дәстүрлерімен және ережелерімен таныс болатын. Либерализм, парламентаризм, демократизм идеяларын Шығыс елдерінің зиялы өкілдері бойына неғұрлым жылдам сіңірген сайын, отарлардағы метрополияның саяси іс-тәжірибелерімен қайшылықтары ұлғая түсті. Сондықтан 

				Осман империясындағы Жас түріктер революциясы (1908–1909 жж.)

				ең самарқау және келісімпаз пиғылдағы жоғары әлеуметтік топтың тарапынан бұл қайшылықтарға наразылық таныту байқала бастады. Бұл өз кезегінде шиеленістер тудырып, ұлт-азаттық қозғалыстың радикалдық бағытының күшеюіне себеп болды. 

				Бұл себептердің барлығы 1904–1905 жылдардағы орыс-жапон соғысы мен 1905–1907 жылдары Бірінші орыс революциясына әкеп соқтырды. Соңғы оқиғалар әсерімен 1905–1908 жылдардағы Иран революциясы, Осман империясында 1908–1909 жылдардағы Жас түріктер революциясы, Қытайда 1911–1913 жылдары Синьхай ре-волюциясы болып өтті. Бұл Шығыстағы азаттық жолындағы рево-люциялар толқыны болды және олар отаршылдыққа, монархиялық билікке қарсы жасалған көтерілістер болатын.

					1.	Дүниежүзін бөлісу қалай аяқталды?

				2.	Дамыған капиталистік елдердегі үстемдікке ие либерализм идеологиясына сипаттама беріңдер. 

				3.	«Отар» және «жартылай отар» ұғымдарына түсініктеме беріңдер. 

				4.	«Азияның оянуы» дегенді қалай түсінесіңдер?

				5.	Толықтырыңдар: 

					а) 1911–1913 жылдары Қытайда ... болды; 

					ә) Осман империясында Жас түріктер революциясы ... жылдары болды;

					б) 1905–1908 жылдары Иранда ... болды.

				Кестемен жұмыс. Әлеуметтік-саяси даму кестесін дәптерлеріңе толтырыңдар.

				
					Еуропа елдері

				

				
					Шығыс елдері

				

				§ 3. Индустриалды қоғамнан ақпараттық қоғамға. Ғылыми-техникалық прогресс

				Индустриалды қоғамның дамуы. Бүгінгі ақпараттық қоғамның қалыптасуы бірнеше ақпараттық төңкерістің нәтижесінде жүзеге асты. Адамзат өркениетінің даму тарихында ақпаратты өңдеуде, өндірісте, өмір салты мен құндылықтар жүйесінде түбегейлі өзгерістер болды. 

				Ақпараттық қоғамның негізі алғаш жазу пайда болғанда қаланды, сосын кітап басып шығару кезеңіне өтті, үшіншісі, дүниеге электр-лендірудің енуімен дамыса, төртіншісі, компьютер заманының келуімен қалыптасты. Әрбір сатыдан өткен сайын ақпараттың ағыны жылдам өсіп отырғандығын байқауға болады. Ғаламтордың 

						Білімдеріңді тексеріңдер:

				пайда болуы ақпарат алмасуды заманауи деңгейге әкеліп отыр. Бүгінгі адамзат қоғамы ақпараттық қоғам болып табылады, себебі – ақпаратты пайдалану өмірдің барлық сала-сын қамтып отыр. 

				Еуропа мен Солтүстік Американың капиталистік елдерінің әлеуметтік-эконо-микалық дамуында сапалы өзгерістер бо-лып өтті. Ұлыбританиядан бастап бірқатар жетекші капиталистік елдерде «көмір мен болат индустриясының» дәурені өтті, яғни индустрияландырудың негізі ретінде ауыр өнеркәсіптің жылдам дамуы тежелді. Теміржол құрылысының қызу қарқыны баяулады. Солтүстік Америкада Бірінші дүниежүзілік соғыс қарсаңында бос жатқан жерлерді отарлау аяқталды. Капиталистік экономикалық дамудың басты бағыты жаңа технологиялар мен жаңа техника саналды. ХХ ғасырдың басынан бастап екінші өнеркәсіп революциясы жүре бастады. Қазіргі заманның басты белгілері ретінде трансконтиненталдық теміржолдар мен күрежолдар, мұхиттағы бумен жүретін кемелер, электр және дизель моторлары, автомобильдер мен ұшақтар, телефон мен радио пайда болды. 

				Еуропа елдерінің көпшілігінде жеке кәсіппен айналысушы халықтың жартысынан көбі ауылшаруашылығында еңбек етті. Ал Шығыс елдері мен Латын Америкасының бірқатар елдерінде әлі де индустрияландыру үрдісі басталмаған еді. Сонымен әлемнің көптеген елінің алдында ХХ ғасырдың басынан бастап орасан зор міндет – «жаңғыруға бет бұру» немесе модернизациялық даму тұрды.

				
					
						Еуропа мен Солтүстік Американың капиталистік елдерінің әлеуметтік-экономикалық дамуында қандай сапалы өзгерістер болып өтті?

						Жеке кәсіппен айналысушы – өмір сүрудің дербес көзі бар жеке шаруашылықпен, кәсіппен айналысатын адамдар тобы.

					индустриалды өркениет, пәнаралық ғылымдар, биофизика, геофизика, электрхи-мия, фотохимия, био-химия және химиялық фармакология, техника мен технология, екінші өнеркәсіптік револю-ция

					Тірек сөздер: 

					Бұл сабақта:

					•	индустриалды қоғамның дамуы; 

					•	ХХ ғасырдың басындағы ғылыми-техникалық дамудың маңызды бағыттары; 

					•	екінші өнеркәсіптік революция; 

					•	ғылым мен техни-каның дамуы жайынан мәлімет аламыз. 

				ХХ ғасырдың басында технологиялық жағынан алдыңғы қатарлы дамыған елдерге – Ұлыбритания, Германия, АҚШ, Франция мен Бельгияны жатқызуға болатын еді. Индустрияландырудың жеделдетілген жолына бастапқы онжылдықта Швеция, Италия, Ресей, Австро-Венгрия, Канада, Жапония сынды елдер түсті. Германия индустрияландырудың аяқталу кезіне үлгеріп, қатарға қосылды. Ол әсіресе химия өнеркәсібі мен электр энергетикасы сияқты озық салаларды дамытуда, аса ірі зауыттар салу, қаржы мекемелері мен банкілерді шоғырландыруда зор табыстарға жетті.

				Көптеген индустриалды елдердің әлеуметтік саладағы рефор-маларға өтуі, білім беру мен денсаулық сақтау салаларын дамытуы еңбек өнімділігін, бәсекеге қабілеттілікті арттыру, өндірістің өсу қарқынын жоғарылатуға алғышарт қалыптастырды. Сонымен қатар әлеуметтік шиеленісті бәсеңдетуге мүмкіндік туғызды. 

				Осындай реформалардың бастамашысы Германия болды. Барлық индустриалды ел білім беруге, ғылымға, денсаулық сақтауға мол қаржы жұмсай бастады. Бірінші дүниежүзілік соғыс қарсаңында Батыстың дамыған елдерінде ересек халықтың 9/10-ы сауатты, ал білім берудің орташа деңгейі 8 жыл болды. 

				ХХ ғасырдың басында дамыған капиталистік елдерде қоғам мен өнеркәсіп құрылымдарында, ұлттық байлық көздерін меңгеруде сапалы өзгерістер жүрді. Индустриалды өркениет қалыптасты. 

				Жаратылыстану саласындағы революциялар. ХХ ғасырдың ба-сында қоғамдық дамуға ғылым мен техниканың ықпалы зор болды. Осы уақытта ірі ғылыми жаңалықтар ашылып, қоршаған орта тура-

				
					
						Неліктен индустрияландырылған елдер білім беруге жұмсалатын қаржыны арттырды?

							Кемелер мен трансконтиненттік теміржолдар – ХХ ғасырдыңбасындағы индустрияландырудың белгілері

				лы қалыптасқан түсініктерді қайта қарастыруға тура келді. Мұны жаратылыстанудағы рево-люция деп атады. Ғылымдағы жетекші орын-да Батыс Еуропа елдері – Англия, Германия және Франция болды. Ағылшын физигі Дж.Томсон атомның құрамына кіретін алғашқы қарапайым бөлшек – электронды ашты. Осыған дейін атом материяның бөлінбейтін ең кіші бөлшегі саналып келсе, енді оның өзі де өте кішкене ұсақ бөлшектерден тұратындығы белгілі болды. А.Беккерель, Пьер және Мария Кюридің радиоактивтіліктің әсерін зерттеуі кейбір элементтердің өзінен энергия шығаратындығы туралы қорытындыға әкелді. Бұл осыған дейінгі энергияның сақталу заңын қайта қарастыруды қажет етті. Неміс физигі М.Планк энергия, бұрын ойлағандай, тұтас ағын түрінде емес, ол жекеле-ген шоғыр немесе квант болып тарайтынын анықтады. Ағылшын физигі Э.Резерфорд алғашқы атомның планетарлық моделі туралы теорияны ұсынды. Ол бойынша атом Күн жүйесіне ұқсас: оң зарядталған ядроның төңірегінде теріс зарядты электрондар қозғалып жүреді. Бұл теорияны дат физигі Н.Бор толықтырды. Ол электронның бір орбитадан екінші орбитаға ауысатыны туралы түсінік енгізді. Сонымен атом құрылымы өзгеріп отырады: энергия кванты жұтылады не шығарылады. М.Планк пен Н.Бордың идея-лары физиканың ерекше саласы – кванттық механиканың негізін қалады. 

				Кеңістік, уақыт, материя туралы дәстүрлі көзқарастарда түбірлі өзгерістер болды. 1905 жылы неміс физигі А.Эйнштейн «Қозға-лыстағы денелер электрдинамикасы» атты еңбегін жариялады. Онда салыстырмалылық теориясының негізі қаланды. Ол жарықтың жылдамдығы вакуумде тұрақты, ол жарық көзінің қозғалысы мен бағытына байланысты емес екендігін және кез келген өзара әсердің шегі болатындығын дәлелдеді. Дене жарықтың жылдамдығына жуық жылдамдықпен қозғалған кезде оның массасы ұлғаяды, ал уақыт жүрісі баяулайды. Бақылаушыдан тәуелсіз абсолютті кеңістік пен уақыт болмайды. 

				Іргелі және салалық ғылымдардың дамуы. Материяның құрылы-сы туралы жаңалықтар пәнаралық ғылымдардың пайда болуына себепші болды. Атом құрылысы туралы электрондық теория орыс ғалымы Д.И.Менделеев ашқан химиялық элементтердің периодтық жүйесіне басқаша көзқараспен қарауға мүмкіндік берді. Периодтық 

				жүйедегі элементтің реттік саны химиялық қана емес, сонымен бірге физикалық та мағынаға ие екендігі белгілі болды. Себебі ол кез келген атомның сыртқы қабатындағы элек-трондар санына сәйкес келді. Физика мен химия арасындағы пәнаралық тығыз байланыс физикалық хи-мия сияқты пәннің пайда болуына әкелді. Ол пән химиялық реакциялар кезіндегі физикалық құбылыстарды зерттеумен айналысты. Жылдам қарқынмен электрхимия, фотохимия, биохимия және химиялық фармако-логия дами бастады. 

				Биология ғылымының жетістіктері – медицинаның дамуына үлкен серпіліс берді. Данышпан ғалым, француз бактериологі Л.Пастердің зерттеулерін жалғастыра отырып, Парижде алғаш рет бірқатар аурулардан – сібір жарасынан, тауық індетінен және құтырудан сақтандыратын вакциналар жасап шығарылды. Неміс микробиологі Р.Кох және оның шәкірттері құрт ауруының, туберкулездің, дифтерияның қоздырғыштарын тапты және олардан емдейтін дәрілерді жасады. Химияның жетістіктері нәтижесінде медицина жаңа дәрі-дәрмектермен толықты. Дәрігерлердің дәрі қорларында бізге кеңінен белгілі аспирин, пирамидон және басқа да дәрі-дәрмектер болды. Түрлі елдердің дәрігерлері санитария мен гигиенаның негіздерін, індеттің алдын алу мен ескерту ша-раларын дамытты. 

				Жаңа техника мен жаңа технологиялар. Ғылыми ойдың жетіс-тіктері жаңа техника мен жаңа технологиялардың қарқынды дамуы-на жол ашты. Алдыңғы қатарға электр энергетикасы, машинажасау, металлургия, тау-кен ісі, химия өнеркәсібі мен көлік шықты.

				Талантты американдық механик, кейін ірі өнеркәсіп иесіне айналған іскер Г.Форд автомобильдердің бірнеше түрін құрастырып, сынақтан өткізді. Ол 1908 жылы атақты «Форд-Т» моделінің серия-лы өндірісін іске қосты. 

				Автомобильдермен қатар ХХ ғасырдың басында басқа да техни-калық жетістіктер жарыққа шықты: А.Г.Белл ойлап тапқан теле-фон үнемі жетілдіріліп отырды. А.С.Попов пен Г.Марконидің радио-қабылдағыштары, фонограф Т.А.Эдисонның, ағайынды кинемато-граф Люмьерлердің жасаған бұйымдары қолданысқа енді. Қала-ларды, тұрғын үйлерді және өнеркәсіп орындарын электрмен жарық-

			

		

		
			
				[image: ]
			

			
				
					М.Кюри

				

			

		

	
		
			
				20

			

		

		
			
				тандыру айтарлықтай жаңалық болды. Германияда алғашқы трам-вай жолы іске қосылды. Лондон, Нью-Йорк, Будапешт, Париж және басқа қалаларда жерасты теміржолы – метро пайда болды. 

				Бірінші дүниежүзілік соғыс қарсаңында автоматты винтовкалар-дың бірнеше түрі құрастырылды. Автоматтандыру үрдісі артиллерия-да да жүрді, жартылай автоматты қарулардың алғашқы үлгілері пайда бола бастады. 

				Франция, Англия, Ресейде және Австро-Венгрияда алғашқы брондалған шынжыртабанды машина – танкілердің жобалары жа-салды. Пулеметпен және ұсақ калибрлі зеңбіректермен жасақталған дөңгелекті бронды автомобильдер кең тарала бастады. 

				Әскери авиация да өзінің алғашқы қадамдарын жасай баста-ды. Алғашқыда ұшақтар әскери барлау үшін пайдаланылады деп ойластырылған еді. Кейін оларды пулеметпен жабдықтап, бомбалау мақсатында пайдаланды. 

				Теңіздегі ауыр артиллериямен қаруланған, брондалған аса қуатты алғашқы әскери теңіз кемесі 1905–1906 жылдары Англияда жасал-ды. Оны «Дредноут» (Жаужүрек) деп атады. Көп ұзамай осындай кемелер Германия, АҚШ пен Ресейде жасалынды.

				Англияның теңіздегі үстемдігін жою үшін герман басшылығы су-асты қайықтарының құрылысын бастады. Олар су бетінде дизельдік қозғалтқыштармен, ал су астында аккумуляторлық батареядан қуат алатын электрлі моторлармен жүзді. 

				Ғылым мен техника қарқынды дамыған индустриалды елдерде өркендеудің жаңа кезеңі басталды. Бірақ бұл үрдіс қарулануға, адамзатты күйретудің жаңа әдістерін жетілдіруге әкелді. 

					1.	ХХ ғасырдың басындағы іргелі және салалық ғылымдардағы негізгі жаңалықтарды атаңдар. Оларды іс жүзінде қолданудағы маңызы қандай болды?

				
					
						Білімдеріңді тексеріңдер:

					2.	Техника мен технологиядағы ХХ ғасырдың ба-сындағы жаңалықтар туралы әңгімелеңдер. Олар-ды өндірісте қолдану қалай жүргізілді?

				3.	Пәнаралық ғылым салалары – биохимия, геофи-зика және басқалары қалай пайда болды?

				4.	Индустриалды қоғамның материалдық-техника-лық базасының ауысуын екінші өнеркәсіптік революция деп атауға бола ма? 

					Пікірталас: «ХХ ғасырдың басында әлем қол жеткізген ғылыми-техникалық прогрестің экономикалық, әлеуметтік және саяси салдарлары әлемнің өзгеруіне қалай әсер етті?»

				§ 4. ХХ ғасырдың бірінші жартысындағы мәдениет пен қоғамдық ойдың дамуы

				Техникалық прогресс және қоғамдық ой-сана. ХІХ ғасырдың соңы – ХХ ғасыр-дың басында Еуропа мен Америка елдерінде елеулі өзгерістер болып өтті. Жаратылыс-танудағы революция, жаңа индустриал-ды дәуір, дүниетанымдағы классикалық жүйенің дағдарысы өзгеріске ұшыраған өмір салтын қайта қарастыруға итермеледі. 

				Сол заманның философиялық пікір алмасуларында бір-біріне қарама-қарсы көзқарастар мен теориялар қақтығысқа түсті. Америкалық прагматизм шынайы өмірден алыс, абстрактілік сипаттағы бұ-рынғы философияны айыптай отырып, адамдардың шынайы өмірде кездестіретін практикалық мәселелерін шешумен айна-лысуға шақырды. Неміс философтары А.Шопенгауэр мен Ф.Ницше негізін қалаған «Өмір философиясының» жақтастары ра-ционализмге қарсы шықты. Ф.Ницше христиандық пен рационализмді сынауға басты назар аударып, бұлар «өмірге деген ерік-жігерді тежейді» деп есептеді. Ол осы тежегіш әсерді адамның «өмірлік күш-қуатын» босату арқылы жойып, «ізгілік пен зұлымдықтың арғы жағында» тұрған «Асқақ адам» (сверхчело-век) болуға жол ашу керек деді. Ф.Ницшенің мұндай ой-пікірлері езгіні, күш қолдануды ақтайтын, адамзат өркениетінің дәстүрлі 

					Бұл сабақта:

					•	қоғамның мәдени өмірінің дамуы; 

					•	өнер мен әдебиеттегі мәдени дамудың маңызды бағыттары; 

					•	жаңа концепциялар және ғылыми жаңалықтар; 

					•	мистиканың, оккуль-тизмнің таралуы, эзоте-рикалық, соның ішінде, шығыстық діндердің танымалдығы туралы білетін боламыз.

					неоромантизм, модерн, символизм, реализм, авангардизм, экс-прессионизм, импрес-сионизм, әлеуметтік дарвинизм ағымы 

				адамгершілік құндылықтарына нұқсан келті-ретін пікір ретінде бағаланды. Сонымен қатар Ф.Ницше еңбектеріндегі ерекше бейне, өзіндік көркемдеу тәсілі, құпиялылық ХХ ғасырдың басындағы шығармашылық интеллигенцияның назарын өзіне еріксіз аударды.

				Көптеген ғылым, мәдениет пен өнер қайрат-керіне француз философы А.Бергсонның интуи-ция туралы ой-пікірлері үлкен әсер етті. Ол интуиция арқылы шығармашылық адамдар әрбір нәрсенің шынайы мәніне үңіле алады деді. Австриялық ғалым З.Фрейд негізін салған психо-анализ (психологиялық талдау) туралы ілімнің де ықпалы аз болмады. Уақыт өте келе психоанализ философия, тарих, дінтану, мәдениет және өнерді зерттеуге де тарала бастады. 

				ХІХ ғасырдың аяғы – ХХ ғасырдың басында Еуропа елдері мен АҚШ-та қоғамның әртүрлі жақтарын зерделейтін ғылым – әлеуметтану дами бастады. Көптеген елде әлеуметтік дар-винизм ілімі барынша танымал болды. Бұл ілім бойынша қоғамның қалыптасуында қабілетті индивидтерді ғана қалдыратын табиғи сұрыпталудың биологиялық заңдылықтары айқындалды. Әлеуметтанудың одан әрі дамуы әлеуметтік-дарвинизмнің шектеулілігін жеңуге септігін тигізді. Бұлыңғыр жаңа заманның өтпелі кезеңін толық пайымдай алмау, өзгерістерді үреймен күту – мистиканың, оккультизмнің, эзотериканың танымалдылығын арттырды.

				Неоромантизм. Модерн стилі. Өнер мен әдебиеттің көптеген қайраткері өз шығармаларында өнердегі жаңа бір бағытты, идеялық жаңашылдықты іздей бастады. Осылайша, ХХ ғасырдың басында неоромантизм, яғни адамзаттың өткен мәдени мұрасын қайта пайымдап, жаңамен сәйкестендіруге тырысқан бағыт пайда болды. 

				
					
						Эзотерикалық (грек. ішкі) – құпия, жасырын, тек таңдаулыларға ғана арналған және соларға ғана түсінікті (діни салттар, білімдер және т.б.) дегенді білдіретін ұғым.

				Неоромантизм дәуірі арнасында әдеби сим-волизм дамыды. ХІХ ғасырдың 60–70-жыл-дарында Францияда пайда болған символизм (Ш.Бодлер, П.Верлен, С.Малларме және т.б.) өнердің басқа да түрлеріне – театр, көркемсурет, музыка саласына үстемдік жасады. Символ көркем шығармашылықты танып білудің басты құралы деп есептелді. Эстетикалық символизм-ге нақтылық пен құпиялылықтың, әлеуметтік пен даралықтың үйлесуі, мифтерге көңіл бөлу, мистика мен жаңашылдықты іздеу және өзгеше ойлау тән болды. Ондағы басты нәрсе мәңгілік әйел нәзіктігі культі ең жоғары кемелденудің символы және жердегі бейнесі ретінде дәріптеу болды. Ресейде бұл шығармашылық ағымның өкілдері жазушылар мен ақындар – В.С.Соловьев, А.А.Блок, В.Я.Брюсов, А.Белый, Л.Н.Андреев, композитор А.Н.Скрябин және т.б. 

				Бейнелеу өнерінде символизм модерн (франц. жаңа, заманауи) стилінің пластикалық белгі-лерімен жүзеге асырылды. Модерн стилі пласти-калық өнердің түрлі формаларын біріктірді, әмбебап декоративтік және эстетикалық үлгілер-дің түрлерін қамтыды. Неғұрлым жетілдірілген синтетикалық модельді құрастыру тәсілі архитек-турада айқын көрініс тапты. Архитектор әмбебап жасампаз өнер иесі саналды. Ол өз шығармасын бастан-аяқ өзі құрастырып, жобасын жасаудан бастап архитектуралық әсемдеу интерьеріне дейін өзі аяқтады. 

				Театр өнерінде шығармашылық назарды сахналық бейнеге ену жағына аударды: көр-кемсурет, декорация, костюмдердің айрықша эскиздері, хореография мен сахналық қимылдар актерлердің ойындарына барынша шынайылық беретін құрамдас дүниелер деп саналды. Музыка мәдениетіндегі неоромантизмде жетекші орынды Р.Вагнер алды. Кейінірек синтетикалық өнерді іздеумен А.Н.Скрябин айналысты (түрлі түсті жарық беру тәжірибесі, музыкалық драмалар – «мис-терий» жасау).

				ХХ ғасырдың басында өнерде үлкен таны-малдылыққа кинематография саласы ие бол-ды. М.Линдер, Ч.Чаплин, А.Дид сынды кино жұлдыздары әлемге танылды. «Ұлы мылқау» фильмі ымдаудың, бет қимылының, қимыл-қозғалыстың шеберлігін, сахналық безендіру мен болмыстың үйлесімділігін, әзілдер мен тапқырлықты көрсетудің ұтымдылығын талап етті. Кино бұқаралық өнер түріне айналды. 

				Модернизм (итал. modernismo – «заманауи ағым»; лат. modernus – «заманауи, жуырдағы») – бұл ескірген түсініктерді, дәстүрлі идеяларды, көріністерді, жанрларды бұзып қайта қарастыру, әлемді жаңаша қабылдау мен шынайылықты іздестірумен сипатталатын өнердегі бағыт. 

				Әдебиетке модернизм соғысты, адасқан ұрпақты қайта пайымдау маңызды орын алатын классикалық романды алмастыру үшін келді. Бұл бағыттың негізгі ізашарлары – Ф.М.Достоевский, У.Уитмен, Ш.П.Бодлер, Ю.А.Стриндбергтер.

				Бейнелеу өнеріндегі модернизм классикалық бейнелеу форма-ларын қайта қараумен, жаңа радикалды көркемдік принциптерді орнықтырумен және бекітумен сипатталады. Классикалық модер-низмнің негізгі бағыттары ретінде фовизм, экспрессионизм, кубизм, футуризм, дадаизм, сюрреализмді жатқызуға болады. 

				Өнердегі жаңа шығармашылық ағымдар. ХХ ғасырдың басында импрессионизм (франц. impression – әсер алу) терең дағдарысты бас-тан кешті. Француз суретшісі П.Сезанн алғашқы болып табиғат пен кеңістікті импрессионистік қабылдау шеңберінен шығып, постим-прессионизмнің негізін салды. Постимпрессионизм жаңа шығар-машылық ағымдарға жол ашты. Бұл ағым өкілдері көзге көрініп тұрған нақты бір нысанның қарапайым көрінісін үстірт сипаттау-дан бас тартып, құбылыстардың мән-мағынасын түсінуге, адамның ішкі дүниесіне, мінезіне үңілуге тырысты. Олар көркемсурет, сәулет өнері, әдебиет пен театр өнерінің дамуындағы жаңа кезеңнің туғанын көрсетті. Осы ағымдардың өкілдері өздерін жаңа, авангардтық өнердің жақтастарымыз деп жариялағандықтан, ағымның бұл түрі авангардизм деген атауға ие болды.

				Авангардтық көркемсуреттің дамуына кубизм зор ықпал етті. Бұл ағымның негізін салушылар француз суретшілері П.Пикассо, М.Дюшан және Ж.Брак саналды. Кубистер көпөлшемді дүниенің жаңа түрлерін жасады: нысанды геометриялық сипатта бей-

				нелеу арқылы суретшілер оны әр қырынан, тіпті көзге көрінбейтін жақтарын да суреттей алды. Осылайша, кубистер нысанның әлдебір энергетикалық ортасын табуға тырысып, оның ішкі мазмұнын көрсетуге әрекеттенді. П.Пикассо-ның «Скрипка» атты туындысы осы көркемдік бағыттың әдісі мен стилінің барынша айқын мысалы бола алады. 

				Еуропалық мәдениеттің «пісіп жетілгендігін», оның ежелгі архаикалық мәдениетке, Шығыстың мәдени мұраларына ұмтылысынан көруге бола-тын еді. 

				Қытай, Үндістан, Жапония, Африка елдерінің мәдени мұралары, алғашқы қауымдық өнер, сондай-ақ өздерінің төл мұраларына (иконалар, готика, лубок) көңіл аудара бастады. Халық шығар-машылығының түп-тамырлары мен примитивизмге негізделген бұл ағымдар неопримитизмде көрініс тапты.

				Қытай, Үндістан, Египет мәдениеті, парсы миниатюралары, африкалық скульптуралар, жапон графикалары, мексикандық ацтектер, Полинезия халықтары өнерінің ықпалын Еуропа мен Американың атақты суретшілері, жазушылары мен ақындарының шығармаларынан айқын көруге болатын. 

				Шығыстың өркениеттік құндылықтарын мойындаудың мысалы ретінде 1913 жылы үнді жазушысы әрі ойшылы Рабиндранат Тагорға Нобель сыйлығының берілгендігін айтуға болады. 

				Германиядағы жаңа ағымдардың ішінен экспрессионизм ерекше көзге түсті. Бұл ағымның шығармаларында көңіл күйдің өткірлігі, айшықтығы көрінеді. Экспрессионизм бағыты заттың «ішкі шы-найы мәнін» ашып көрсетуге ұмтылды. Осы ағымның үрдісінде австриялық жазушы Ф.Кафка өзінің алғашқы шығармаларын жазды. 

				Әдебиеттің даму ерекшеліктері. Сыни реализм. ХХ ғасырдың басындағы өнер мен әдебиет қайраткерлерін шығармашылық мәселелерімен қатар, әлеуметтік теңсіздік сияқты өмірдің қиын-дықтары мен қайшылықтары да алаңдатты. Көптеген әдебиетшінің көңіл күйін пессимизм мен торығу сезімі жайлады. Осы жағдай олардың шығармашылығынан да көрініс тапты. Олардың шығар-маларында қоғамдық құрылыстың әділетсіздігін, адамдар арасын-дағы қарым-қатынастарды, буржуазиялық қоғамдағы шығармашы-лық тұлғаның тағдырын сынаған бағыттар байқалды. 

				Жазушылар мен драматургтер осы кезде сыни реализмнің әлеуметтік әдебиеттерінің тамаша үлгілерін дүниеге әкелді. 

				Француз жазушысы Р.Роллан атақты суретшілер мен музыкант-тар туралы «Ерлікке толы өмір» атты биографиялық шығармалар сериясын жазып шығарды. Онда Л.Бетховеннің, Микеланджелоның, Л.Н.Толстойдың өмірбаяндары енді. «Жан Кристоф» атты көп-томдық еңбекте шығармашылық адамының психологиясын ашып көрсетіп, рухани өмірдің күрделілігі мен суретшінің тағдыры ту-ралы баяндады. 

				Тағы бір француз жазушысы А.Франс өзінің роман-памфлет-терінде зорлық, соғыс және революциялық күш көрсету мен діни фанатизмді, буржуазиялық адамгершілік қасиеттің екіжүзділігін айыптады. Сонымен бірге А.Франстың шығармалары адамға деген сүйіспеншілік пен табиғатқа, әдемілік пен махаббатқа толы болды. Драматургияда да жаңару үрдісі жүрді. Ағылшын жазушысы Б.Шоу осы жылдары драматургияны идеялық және көркемдік тұйықтан шығару жолында көп еңбек сіңірді. Драматургия саласындағы жаңашылдардың бірі норвегиялық драматург Г.Ибсен мен орыс жазушысы А.П.Чехов болды. Олар өз шығармаларында драмаға проблемалық сипат берді. 

				Неміс жазушысы Т.Манн, ағылшын жазушысы Г.Уэллс, американдық жазушылар – Ф.Норрис, Дж.Лондон, Т.Драйзер және басқаларының шығармалары сыни реализмнің әлеуметтік әдебиеттерін дүниеге әкелді. 

					1.	ХХ ғасырдың бірінші жартысындағы Батыс елдерінің қоғамдық ой-санасын сипаттаңдар. 

				2.	Модернизм, импрессионизм, авангардизмнің көрнекті өкілдерін атаңдар.

				3.	Театр өнерінде қандай тақырыптарға шығарма-шылық назар аударылды?

				4.	ХХ ғасырдың басындағы кино өнерінің жұл-дыздарын атаңдар.

				5.	Кубизмнің негізін салушы тұлғалардың тізімін жасаңдар.

				6.	Еуропалық өнер өкілдері шығармашылыққа деген шабытты қайдан алады деп ойлайсыңдар?

				7.	Көрнекті драматургтер мен олардың шығармаларын атаңдар. Олардың еңбектерінен қандай жаңалықты байқайсыңдар? 

					Кестемен жұмыс. Кестені толтырыңдар: ХХ ғасырдың бірінші жартысын-дағы мәдениет пен қоғамдық ойдың дамуындағы жетістіктер.

				
					Мәдениет пен қоғамдық ойдың салалары

				

				
					Авторлар мен олардың жұмыстары

				

				
					Жұмыстарының сипаттамасы

				

				
					Нәтижелері мен мәні

				Қорытынды

				ХХ ғасырдың басында әлемде әлеуметтік-экономикалық, саяси және рухани салаларда ірі өзгерістер орын алды. Қазіргі заманның алғашқы онжылдықтарында Еуропа мен Солтүстік Америка елдерінде капиталистік қоғамның қалыптасқан және буржуазиялық революциялардың аяқталған кезеңі болды. Енді әлеуметтік-саяси өзгерістер, негізінен, эволюциялық даму жолымен өрбіді. Буржуазиялық қоғамда реформалық әрекеттер күшейді. ХХ ғасырдың алғашқы ширегінде Батыстың жетекші елдерінде конституциялық құрылыс нығайды.

				Батыс елдерінде индустрияландыру аса жылдам қарқынмен дами түсті. Өнеркәсіп өндірісі күшейді, капитализмнің экономикалық дамуының басты бағытында жаңа технологиялар мен техникалар басты орын алды.

				Ғасыр басында Батыс пен Шығыс елдерінің дамуында айырма-шылықтар тереңдей түсті. Еуропа мен Солтүстік Америка өнер-кәсіптік төңкерістер дәуірін басынан өткерді. Ал Азия мен Африка елдері бұл кезде отаршылдықтың зардабынан дамудың тоқырау кезеңінде болды. Шығыс елдері бұл кезеңде феодалдық қатынастар жағдайында әлемдік капиталистік шаруашылық жүйесіне еріксіз тартылды.

				Отаршылдық қатынастарға қарсы Шығыс елдерінде ұлт-азаттық қозғалыстар күшейе түсіп, ол «Азияның оянуы» деген атпен тарихта қалды.

				ХХ ғасырдың басында ірі алпауыт мемлекеттер Бірінші дүние-жүзілік соғыстың нәтижесін пайдаланып, әлемдегі ықпал ету аймақтарын қайта бөлісуді бастады. Отарларды қайта бөлісуді бастаған империалистік державалар арасында күрес күшейді.

				Нәтижесінде Еуропа елдерінің саяси құрылымы өзгеріп, конституциялық монархиялар, парламенттік республикалар мен көппартиялы елдер пайда болды.

				Жаратылыстану ғылымында революциялық өзгерістер орын алып, индустриалдық қоғам сапалық жаңа сатыға көтерілді. Философиялық ой-санада да жаңаша пайымдаулар, теориялар мен пікір алуандығы пайда болды. Гуманитарлық ғылымдар саласында жаңа ағымдар мен модерн стилі қалыптасты.

				§ 5. Жетекші капиталистік елдер арасындағы қайшылықтар. Бірінші дүниежүзілік соғыстың шығу себептері

				ХХ ғасырдың басында Германия дүние-жүзін отарлық бөлісуде өзін шет қалғандай сезініп, біресе Ұлыбритания мен Францияға қарсы одақ құруға ұмтылса, енді бірде басқа елдермен Ұлыбританияны континенттік оқшаулауға тырысты және ол осы әрекет-терін бір мезгілде қатар жүргізді. Бірақ Англия француздармен жақсы қарым-қатынас орнатты, ал француздардың мүдде-леріне Ресей мүддесі сәйкес келді. Нәтиже-сінде Еуропаның ортасында тұйықта қалған Германия үшін Австро-Венгриямен және Италиямен одақтасудан басқа таңдау қал-мады. Осылайша, 1882 жылы Үштік одақ дүниеге келді. Кейінірек оны Төрттік одақ деп те атаған болатын. 

				ХХ ғасырдың басында халықаралық қатынастар жүйесі шиеленісе бастады. Халықаралық сахнада Біріккен Германия және Италия сияқты жаңа қуатты күштер пайда болды. Олардың Англия, Франция, Ресеймен және басқа да империалистік мемлекеттермен қақтығысқа келуі сөз-сіз еді. Азияда алдыңғы орынға Жапо-нияның шығуы Ресей, Англия, Германия, Франция және АҚШ-тың мүдделерімен қайшы болды. Шиеленістің ортасын-

				
					
						Германия мен Австро-Венгрия одағына 1914 жылы Түркияның, 1915 жылы Болгарияның қосы-луына байланысты бұрынғы 1879–1882 жылдары қалыптасқан Үштік одақты Төрттік одақ деп атай бастады. Оларды Орталық державалар деп те атаған.

					

				

			

		

		
			
				Бірінші дүниежүзілік соғыс:себептері мен салдары

					ағылшын-герман қарсылығы, жергілікті соғыстар, ультиматум, Антанта, Үштік одақ, Төрттік одақ, аннексия 

					Бұл сабақта:

					•	ағылшын-герман қарсылығы – халық-аралық қатынастар-дағы негізгі қарама-қайшылықтар;

					•	«көне» және «жаңа» ұлы державалардың жаһандық мүдделері. Аймақтарды бөлу және Қиыр Шығыстағы ықпал аймақтарын қайта бөлісу;

					•	Оңтүстікафрикалық одақтың құрылуы; 

					•	Еуропа және әлемнің екі әскери-саяси одақ-тың өзара бөлісіне түсуі, оның дүниежүзілік соғысқа әсері туралы білеміз.

				да Осман империясы қалды. Ол Солтүстік Африка, Таяу Шығыс, Оңтүстік-Шығыс Еуропада орасан зор аймақты иеленгендіктен, енді осы жерлерді өзара бөлісу үшін күрес басталды. 

				ХІХ ғасырдың аяғы – ХХ ғасыр-дың басында алғашқы империа-листер арасындағы қақтығыстар болашақ дүниежүзілік соғыстың бастамасы болған еді. АҚШ-тың 1898 жылғы испан-американ соғыс-тары нәтижесінде Испанияны жеңуі оған Латын Америкасының оңтүс-тігін, Қиыр Шығыс пен Оңтүстік-Шығыс Азия аймақтарына басқын-шылық жасауына жол ашып берді. 

				Дүниежүзін қайта бөлісу жолындағы тағы бір соғыс Африка-ның оңтүстігіндегі екі бур республикаларына (Трансвааль және Оранжева) Англияның соғыс ашуымен байланысты болды. 1899–1902 жылдардағы ағылшын-бур соғысында бурлар жеңіліс тапты. Олар Британ отарларына қосылды. Ағылшындар мен ақ бурлар арасындағы келісім (байырғы халық үшін бұл екеуі де отаршыл-дар саналатын) 1910 жылы өзін-өзі басқаратын доминион түріндегі Оңтүстік Африка одағының құрылуымен аяқталды. 

				1904–1905 жылдардағы орыс-жапон соғысы Қиыр Шығыстағы аймақтар мен ықпал етуші аумақтарын қайта бөлісу үшін жүрді. Нәтижесінде Жапония өзінің Оңтүстік Маньчжуриядағы ықпалын күшейтті және 1910 жылы Кореяны аннексиялау мен Қытайдағы, Оңтүстік-Шығыс Азиядағы басқыншылығын жалғастыруға алғышарттар жасады. Осының нәтижесінде Шығыста АҚШ-қа мықты бәсекелес пайда болды. 

				Ағылшын-бур соғысы кезінде Германиядағы билеуші топтар ІІ Вильгельмнің «Біздің болашағымыз теңізде!» деген ұранын жүзеге асырудың жаңа жоспарын қабылдады. 1900 жылы маусымда, соғыстың қызып тұрған шағында, рейхстаг теңіздегі қарулануды күшейтудің жаңа бағдарламасын бекітті. Бұл Англияны жаңа әскери кемелер жасау жоспарын құруға мәжбүрледі. 

				Ағылшын-герман бәсекелестігінің шиеленісуі Англияның Еуропа-дағы сыртқы саясатына өзгеріс енгізді. Ал 1904 жылы Ұлыбритания мен Франция келісімге қол қойып, ол Антанта (франц. entente – 

					Испан-Америка соғысы кезiндегi американдық ерiктiлер. 1898 ж.

				келісім) деген атқа ие болды. Келісімнің құпия хаттамаларында Ұлыбритания мен Франция өзара ықпал ету аймақтарын белгіледі. Осы келісім бойынша Франция Судан мен Египеттен бас тартты. Англия болса, француздардың Мароккоға ықпалына қолдау көрсетті. 

				Келісімде Германияға қарсы ешқандай сөз айтылмады, бірақ оны қайта бөлісуге шақырмауы – іс жүзінде келісім нақты осы елге қарсы бағытталғандығын танытты. Осылайша, Еуропада Үштік одаққа қарсы саяси блок дүниеге келді. 

				Орыстардың Жапониямен жүргізіп жатқан соғысына қаржы керектігін ескерген әрі осы жағдайды ұтымды пайдаланбақ болған Германия Ресеймен одақтасудың жолдарын іздестіре бастады.

				1906 жылдың басында Англия мен Франция арасындағы құпия жазбаларда олардың әскери одақтастығын айқындап, Германиямен соғыс бола қалған жағдайда, Францияға ағылшындық дивизиялар-ды орналастыру шарттары қарастырылды. Бұл кезде француз-орыс қатынастары нығайып, әскери ынтымақтастық күшейген еді. 

				Германияның негізгі мақсаты Ресей мен Англияның одақтасуына жол бермеу және орыс-француз коалициясын әлсірету болатын. 

				Қиыр Шығыста орыс-жапон соғысы жүріп жатты. Ресей әскері соғыста жеңіліске ұшырап, әлсіреді. Осылайша, Германияның бір қарсыласы қауіпті жау болудан қалды. 

				ХХ ғасырдың басындағы Ресейдің орыс-жапон соғысындағы жеңілісі Англия мен Германия төңірегіне мемлекеттердің топтасуын 

					1904–1905 жылдардағы орыс-жапон соғысы. Порт-Артурдағы шайқастар

				жеңілдетті. Ағылшын-француз келісімі «Антанта» бекітілген соң, Англия бар күшін Ресейді Германияға қарсы коалицияға тартуға жұмсады. 

				Иран үш ауданға бөлінді: Солтүстік Иран Ресейге, ал Орталық Иран ауданы бейтарап аумақ болып қалды. Мұнайға бай Үндістан, Парсы шығанағы мен Оңтүстік Иран Англияның ықпалында қалды. Ауғанстан да ағылшындардың ықпалында болды. 

				Тибет Қытайға қарағанмен, оның экономикасы ағылшын капи-талистеріне бағынышты болды. 

				1911 жылы мамыр айында Францияның Марокконы басып алуы Италияның Африкадағы Триполитания мен Киренаиканы отарлау жоспарын іске асыруға жол ашты. 

				1907 жылы үштік келісім – Антантаның құрылуы. Германия тарапынан төнген қатер Англия, Франция және Ресейдің өзара одақ құруына итермеледі. 1907 жылы 31 тамызда Англия мен Ресей арасында келіссөздер жасалды. Нәтижесінде Иран, Ауғанстан және Тибеттегі аумақтарды бөлісу туралы келісімшартқа қол қойды. Сөйтіп, 1907 жылы Англия, Франция және Ресей арасында Германия мен Австро-Венгрияға қарсы бағытталған үштік келісім – Антанта одағы құрылды. Үштік одақтың Антанта одағына қарсы тұруы көп ұзамай әлемді дүниежүзілік соғысқа әкеп тіреді.

				Ағылшын және герман бәсекелестігі Таяу Шығыста айқын көріне бастады. 

				Германдық капиталистер Түрік үкіметімен маңызды шешімге қол жеткізді, яғни Таяу Шығысқа – Берлиннен Бағдат арқылы Кувейтке дейін теміржол салуға кепілдік беруге көндірді. Сол кездегі германдық басқыншылар: «Германияның болашағы Шығыста!» – деді. 1903 жылы жобаны Түркия қабылдап, құрылыс жұмыстары басталып кетті. Англия жауап ретінде Кувейтті басып алды. 1911 жылы 29 қыркүйекте Түрік-Италия соғысы басталды. 

				Осы кезде Түркияның Балқан мемлекеттерімен жаңа соғысының басталу мүмкіндігі артты. 1912 жылы 18 қазанда Осман империясы Триполитания мен Киренаиканың Ливия деген атпен Италияның Африкадағы иеліктерінің құрамына енуі туралы Лозаннада бейбіт-шілік келісімге қол қоюға асықты. 

				Түрік-Италия соғысы Түркияны қатты әлсіретті және Балқан мемлекеттерінің бірігуін тездетті. 1912 жылы қазанда балқандық одақтастар ұлы державалардан Түркиямен екі арада бітімгерлік етуді сұрады. 1913 жылы мамырда Лондонда Балқан түбегінің саяси шегараларын айқындау туралы келісімге қол қойылды. 

				Соғыс кезінде-ақ Балқан түбегі мемлекеттері арасында аймақтағы әр мемлекеттің шегарасын айқындауда өзара келіспеушіліктер басталған еді. 

				Еуропалық державалардың Балқан елдерінің шегара мәселесі бойынша аймақтық істеріне араласуы 1913 жылы Екінші Балқан соғысына әкелді. Бұл осы аймақтағы одақтастар арасындағы қақтығыс болды. Болгария соғыста жеңіліс тапты. 

				Құрылған әскери блоктар қарсыластарынан үстем болуға ұмтылды. Бұл жағдай екі жақтың да әскери дайындықтарын жылдамдатты.

				Батыс Еуропада ұлтшылдық үстемдік етті. Францияның пре-зиденті болып Раймон Пуанкаренің келуі отқа май құйғандай болды. Оның 1870–1871 жылдары француз-прусс соғысы кезінде Франция айырылып қалған Эльзас пен Лотарингияны қайтарып алу туралы сөзі шиеленісті ушықтырып жіберді.

				Екі әскери-саяси одақ арасында бөлініске түскен Еуропа мен бүкіл әлем дүниежүзілік соғыстың табалдырығында тұрды.

				Соғыс отының тұтануына тек сылтау қажет еді. 1914 жылы 28 маусымда серб студенті Гаврило Принциптің Сараевода Австро-Венгрия тағының мұрагері эрцгерцог Франц Фердинандты өлтіруі соғыстың басталуына себеп болды.

				1914 жылы 23 шілдеде Германияның айдап салуымен Австро-Венгрия Сербияға 48 сағ ішінде орындалуға тиіс ультиматум 

				Сараеводағы эрцгерцог Франц Фердинандқа жасалған қастандық (1914 ж., 28 маусым)

				қойды. Онда кінәлілерді табу және оларды тергеу ісіне өздерінің өкілдерін қатыстыруды талап етті. Ресейдің кеңесі бойынша Сербия ультиматумның 10 пунктінің 9 шартын қабылдады. Германия құпия түрде өз әскерлерін жинақтап, оны шығыс және батыс шегарала-рында шоғырландыра бастады. 

				28 шілдеде Австро-Венгрия ультиматум шарттары орындалма-ғанын айтып, Сербияға соғыс жариялады. 1914 жылы 1 тамызда Германия Ресейге, ал 3 тамызда Францияға қарсы соғыс жариялады.

				Белгіленген жоспар бойынша әрекет етіп, Германия Бельгияға ша-буыл жасады. Англия Бельгиядан Германия әскерін дереу шығаруды талап етті. Бірақ Германия бұған көңіл бөлместен, соғысты әрі қарай жалғастырды. Сөйтіп, Австро-Венгрияның Сербияға соғыс жариялаған сәтінен бастап бір аптаның ішінде барлық еуропалық державалар соғысқа тартылды.

				 

					1.	ХХ ғасырдың басында айқындалған халықаралық қатынастардың қайшылықтарын атап көрсетіңдер. 

				2.	ХІХ ғасырдың соңғы ширегіндегі империалистік державалардың дүниежүзін өзара бөлісуінен тыс қалған қандай жаңа империалистік топтар дүниені қайта бөлісу үшін күресті бастаған еді? 

				3.	Француз-орыс одағы қандай негізде және не үшін құрылды деп ойлайсыңдар? 

				4.	Қосымша тарихи әдебиеттерді пайдаланып, Балқан түбегінің елдерін нелік-тен «Еуропаның жарылғыш қоймасы» деп атағанын айтыңдар. 

				5. Бірінші дүниежүзілік соғыстың басталуына не себеп болды?

				6. Неліктен бүкіл әлем осы соғысқа тартылды деп ойлайсыңдар?

				7. Пікірталас. Бірінші дүниежүзілік соғыстың негізгі қатысушыларын және олардың мақсаттарын атаңдар.

					Кестемен жұмыс. Үштік одақ пен Антантаның құрамындағы елдерді, одақтың құрылған жылдарын кестеге толтырыңдар.

				
					Үштік одақ елдері

				

				
					Құрылған жылы

				

				
					Антанта елдері

				

				
					Құрылған жылы

				

					Топпен жұмыс. Екі топқа бөлініп, дүниежүзілік соғыстың алдындағы алғышарттарды саралаңдар. 1-топ: Бірінші дүниежүзілік соғыстың болуы айқын еді, өйткені... (себептерін атап көрсетіңдер). 2-топ: соғысты болдырмаудың қандай мүмкіндіктері бар еді деп ойлайсыңдар? Мысал келтіріңдер.

				
					
						Білімдеріңді тексеріңдер:

					

				

				
					
						Бірінші дүниежүзілік соғыстың алғышарттарын, себептерін анықтап, талдау жасаңдар. Соғысты болдырмау мүмкін бе еді?

				§ 6. 1914–1918 жылдардағы негізгі әскери қимылдар және соғыс салдары

				1914 жылғы әскери жорық. Соғыстың алғашқы күндерінен бастап Еуропада екі майдан қалыптасты: Батыс (Бельгия және Францияда) және Шығыс (Ресейге қарсы) майданы. 1914 жылы тамызда «Шлиффен жоспарына» сәйкес неміс қолбасшылығы Люксембург пен Бельгияның әлсіз бекінген шегараларына әскери бөлімдерін жіберді. 

				Неміс Бас штабының басшылығы жасаған «Шлиффен жоспары» бойынша: «Франция мен Ресейге қарсы соғыс болған жағдайда Германия оларды блицкриг (жылдам, қауырт басып алу жоспары) арқылы кезекпен талқандауы керек еді. Әскерді майданның солтүстік-батыс бөлігінде шоғырландыру жоспарланды. Германия шегарасына жақын француз бекіністері мен қамалдарына Бельгия мен Люксембург аумағы арқылы өту көзделді. Бұл екі мемлекетті басып алып, Парижге тез жетіп, оны басып алып, Францияны капитуляция жасауға мәжбүр ету алға қойылды. Содан кейін негізгі күш орыс әскеріне соққы беру үшін орыс-герман майданына ауысады».

				Қысқа мерзім ішінде бельгиялық әскерлер Антверпенге шегін-діріліп тасталды. Францияның солтүстігіне апаратын жол ашыл-ды. Неміс әскерлерінің қарқынды соққысына төтеп бере алмай, 

					Бұл сабақта:

					•	1914–1915 жылдар-дағы әскери жорықтар; 

					•	1916 – 1917 жылдар-дағы және 1918 жылғы әскери қимылдар;

					•	Бірінші дүниежүзілік соғыстың салдары жайында білеміз.

					Шлиффен жоспары, Марна шайқасы, Антанта, Компьен келісімі

					Тірек сөздер: 

					Майданға аттанар алдындағы француз жаяу әскерлері. 1914 ж.

				одақтастар батысқа қарай шегінді. Неміс бөлімдері Парижден 40 шақырым қашықтықта болды. Қалада дүрбелең басталды. Француз үкіметі астананы тастап, Бордо қаласына көшті. Француз үкіметі Ресейден көмек сұрағандықтан, орыс әскерлері шабуылға жіберілді. Ресейдің екі әскери бөлімі Шығыс Пруссия аймағының басым бөлігін басып алды. 

				Батыс майданда Марна өзенінде табан тірескен шайқастар үдей түсті. Марнадағы шайқас 2 млн-нан астам адам қатысқан ірі шайқастардың бірі болды. Бұл шайқас француздар үшін соғыстың бетбұрыс әкелген маңызды сәті болды. Өйткені мұнда француз-дар германдықтарды алғаш жеңіп, француз-пруссия соғысындағы жеңілістің ауыр салдарынан құтылған болатын. Шайқас барысында немістер шегінуге мәжбүр болып, Францияны талқандау жоспары түбегейлі күйреді. 

				Соғыстың ұзақ уақытқа созылуын ескере отырып, соғысушы тараптар өз жағына жаңа одақтастарды тарта бастады. Тамыздың соңында Жапония Германияға соғыс жариялады. Ол Тынық мұхитында орналасқан Германия аралдары мен Қытайдағы отар-ларын басып алды. Немістердің қысым көрсетуі салдарынан Осман империясы Антантаға қарсы соғысқа тартылды. 

				Теңіздегі соғыс неміс жағалауларының ағылшын флоты тарапы-нан қоршауға алынуына, сүңгуір қайықтар және крейсерлердің бел-сенді қимылдарына алып келді. Соғыстың алғашқы айлары Антанта одағының әскери-теңіз күштерінің басымдығымен сипатталды. 

				
					
						«Шлиффен жоспарының» негізгі мақсаттары қандай болды?

				Марна өзені бойындағы шайқас

				1914 жылғы әскери қимылдардың негізгі қорытындысы Антанта елдерінің Германияның «қауырт соғыс» жоспарын бұзғандығы еді. Соғыс ұзаққа созылып, Германия батыста және шығыста белсенді соғыс жүргізуге мәжбүр болды. 

				1915 жылғы жорық. 1914 жылғы нәтижелерді қорытындылай отырып, неміс әскері 1915 жылға жаңа жоспар жасады. Ол орыс әскерін тез арада жою және Ресейді соғыстан шығару мақсатымен Шығыс майданға күштер мен жабдықтарды шоғырландырып, Батыс майданда стратегиялық қорғанысқа көшуді қарастырды. 

				1915 жылы Германия және Австро-Венгрия басшылары Ресейге соққы бере отырып, оларды бітім сұрауға мәжбүрлегісі келді. Ресейге қарсы осы державалардың барлық қарулы күштерінің жартысы-нан көбі, ал оңтүстіктен Осман империясының әскерлері қосылды. Ақпан-наурыз айларында неміс әскерлері Шығыс Пруссиядан орыс әскерлерін ығыстыруға қол жеткізді. Мамыр айында австро-герман әскерлері орыс майданын бұзып шығып, Варшаваның солтүстік жағына шабуылды бастады. Күзге қарай Австро-Венгрия және Германияның қарулы күштері бүкіл Польшаны, Галицияны және Балтық елдерінің бір бөлігін жаулап алды. Бірақ одан әрі қарай соғыс қимылдары тоқтап қалғандықтан, Ресейді бітім сұрауға мәжбүрлей алмады. 

				Батыста 1915 жылы Германия басшылығы Ұлыбританияны оқшаулау арқылы тізе бүктіруге тырысты. Ақпан айында жаңа қару – сүңгуір қайықтармен суасты соғысы басталды. Германия сүңгуір қайықтар көмегімен Ұлыбританияға баратын барлық бу кемелерін суға батырды. Англия жауап ретінде сүңгуір қайықтарға қарсы күресудің тиімді конвой жүйесін (кемелерді күзету) әзірледі және осылайша төнген қауіпті еңсерді.

				Көктем мен жазда соғыстың батыс бөлігінде табанды шайқастар жүріп жатты. 22 сәуірде Ипр қаласында болған шайқаста герман әскерлері соғыс тарихында алғаш рет химиялық қаруды қолданды (баллондардан хлор шығарылды). 15 мың адам газдан зардап шегіп, оның 5 мыңы қайтыс болды. Ипрдегі газ шабуылынан кейін екі та-рап газтұмылдырық түрлерін тез арада ойлап тапты және химиялық қаруды қолдану үлкен қарулы күштерді тоқтата алмайтын болды. 

				Табанды дипломатиялық күрестің нәтижесінде Антанта елдері Германияның одақтасы Италияны өз тарапына тартты. Италия Үштік одақпен келісімшартын жойды. Италияның Антанта тара-

				
					
						Соғыс басталған алғашқы күндері Петербург «Петроград» деп ауыстырылды. Германиямен соғыс басталғандықтан, астананың атауы немістің «бург» сөзінен тұрмауы тиіс еді. Себебі «бург» сөзі немістің burg бекініс сөзінен алынған.

				пына өтуіне байланысты Үштік одақ өмір сүруін тоқтатты. Оның орнына Төрттік одақ аталған Германия мен Австро-Венгрияның, Болгария мен Осман империясының одағы келді. 1915 жылдың мамыр айында Италия Австро-Венгрияға, ал 1916 жылы тамызда Германияға соғыс жариялайды. 

				1915 жылғы жорық нәтижесі герман жоспарының күйреуімен аяқталды. Германия Шығыс майдандағы жағдайды өзгертуге және Ұлыбританиямен теңіз соғысында жетістіктерге қол жеткізе алмады. 

				1916 жылғы әскери қимылдар. 1916 жылға қарай соғыс бір-қалыпты сипат алды. Батыс және Шығыс майдандарында жағдай тұрақтанды. Германия 1915 жылғы нәтижелерге қанағаттанды. Оның басшылары неміс әскерлері ресейлік әскерлердің елеулі ша-буыл жасау мүмкіндігін жойды деп санады. Сондықтан 1916 жылы неміс генералдары Батыс майданда басты жеңістерге жетуді көздеді. 1916 жылы ақпанда неміс әскерлері Парижге тікелей жол ашатын Верден қамалы орналасқан француз әскерлері бекінген аймаққа ауқымды шабуылды бастады. Шайқас 1916 жылдың аяғына дейін созылды. Осы уақыт аралығында 2 млн адам қаза тапты, сондықтан бұл шайқас «Верден қырғыны» деп аталды. 

				Неміс әскерінің Верденге жасаған шабуылын әлсіретуге тырысқан ағылшын-француз басшылығы Сомма өзенінің бойында қарқынды шабуыл қимылдарын бастады. 27 тамызда Антанта жағындағы соғысқа Румыния қосылды, бірақ шайқастың аяғына қарай румын әскері жеңіліп қалды. Бұл шайқаста Англия алғаш рет танкілерді қолданды.

			

		

		
			
				Генерал А.Брусиловтің қолбасшылығыменорыс әскерлерінің шабуылы. 1916 ж.

			

		

		
			[image: ]
		

	
		
			
				38

			

		

		
			[image: ]
		

		
			
				 Бірінші дүниежүзілік соғыс жылдарындағы әскери қимылдар

			

		

	
		
			
				39

			

		

		
			[image: ]
		

		
			
				 Бірінші дүниежүзілік соғыс жылдарындағы әскери қимылдар

			

		

	
		
			
				40

			

		

		
			
				1916 жылдың жазында Шығыс майданда орыс әскерлерінің ша-буылы сәтті болды. Генерал А.А.Брусилов әскері Галициядағы май-данды бұзып өтті. «Брусилов шабуылы» Австро-Венгрияның жеңі-лісіне алып келмегенімен, ағылшын-француз әскерлеріне Верден және Сомманы қорғап қалуға мүмкіндік жасады. 

				1916 жылы әскери қимылдардың нәтижесінде стратегиялық басымдылық Антанта тарапына көшті. Француздық Верден қамалы орыс әскерлерінің шабуылы арқасында өздерін қорғап қалды. 

				1917 жылғы әскери қимылдар. Бірінші дүниежүзілік соғыс майдандарында әскери қимылдар белсенді түрде өрби түсті. 1917 жылдың сәуір айында АҚШ соғысқа кірісті. Еуропа елдерінің экономикалық қиындықтары Америка Құрама Штаттарына әсер еткен жоқ. Соғысушы екі блокпен тиімді сауда-саттықты жүргізе келе Америка Құрама Штаттарының монополиялық капиталы үлкен пайда түсірді. Германия үкіметі Антанта елдері порттары-на келетін кез келген кемелерге қарсы суасты соғысын жария-лап, наурызда бірнеше американдық кемені қиратқан соң, АҚШ Германиямен дипломатиялық қарым-қатынастарын үзіп, 1917 жылы 6 сәуірде оған соғыс жариялады. АҚШ әскерінің 2 млн-нан астам жауынгерлері мен офицерлерінің Еуропа майдандарына қатысуы Антантаның әскери әлеуетін едәуір арттырды. 

				Антанта елдерінің Бірінші дүниежүзілік соғыстың соңғы опера-цияларына дайындығы кезінде Ресейде Қазан революциясы орын алды.

				1918 жылғы жорық. 1918 жылдың басында Бірінші дүниежүзілік соғыстың әскери-саяси жағдайы айтарлықтай өзгерді. Германдық-австриялық блок державалары соғысты тоқтатуға тырысты. Неміс қолбасшылығы наурыз айында Батыс майданда шабуыл ұйымдас-тырды. Көктем және жаз айларында неміс әскерлері бірнеше ша-буыл операцияларын жүргізгенімен, қосымша күш болмағандықтан, оларды тоқтатты. Стратегиялық басымдылық толықтай Антанта қолына көшті. Тамыз-қыркүйек айларында одақтастар әскері адам саны және техникадағы артықшылықты қолдана отырып (1918 жылдың наурызында Батыс майданына АҚШ әскерлері келе баста-ды), шабуылға шықты және неміс әскерлерін Франция аумағынан толықтай шығуға мәжбүрледі. 

				Германия қарулы күштері француз-ағылшын-американдық әскерлердің басты шабуылына қарсы тұра алмады. Батыс майданның барлық аумақтарында дерлік Германияның одақтастары жеңіліске ұшырап, соғыстан шығуға дайын болды. 1918 жылдың қыркүйек айынан бастап Болгария, Түркия, Австрия-Венгрия бірінен соң бірі капитуляция жасады. 1918 жылдың 11 қарашасында Компьен орманында маршал Ф.Фоштың штабтық вагонында Германия және 

				оның қарсыластары арасында бітімге қол қойылды. Германия өзінің жеңілгендігін мойындады. Ф.Фош штабы барлық майдандар бойын-ша оқ атуды тоқтатуды бұйырды. Әскери қимылдар тоқтатылып, Бірінші дүниежүзілік соғыс аяқталды. 

				1919–1920 жылдары Париж бітім конференциясында Германия және оның одақтастарымен қорытынды бітімшарттар жасалды. 1919 жылы 28 маусымда Версаль бейбіт келісімшартына қол қойылды. Бұл Бірінші дүниежүзілік соғысты ресми түрде аяқтады. 

				Бірінші дүниежүзілік соғыстың салдары. Бірінші дүниежүзілік соғыс XX ғасырдың бірінші жартысындағы ғаламат оқиға болды. Ауқымы және әлеуметтік-экономикалық салдары бойынша бұл соғыстың адамзат қоғамы тарихында теңдесі болмады. Бұл соғысқа 1,5 млрд халқы бар 38 мемлекет қатысты. Екі тараптан 74 млн адам соғысқа тартылды. 

				Соғысушы елдер әскери техниканың жаңа түрлерін: танкілерді, ұшақтарды, радио байланысын, сүңгуір қайықтарды, химиялық қару, газ тұмылдырықтарды қолданды. 

				Соғыс нәтижесінде Еуропаның саяси картасы өзгерді. Жаңа мемлекеттер – Кеңестік Ресей, Польша, Венгрия, Чехословакия, Австрия, Финляндия, Литва, Латвия, Эстония пайда болды.

					1.	Бірінші дүниежүзілік соғыстағы ең ірі шайқастарды атаңдар.

				2.	Германия неліктен «Шлиффен жоспарын» жүзеге асыра алмады?

				3.	Соғыстың Антанта пайдасына өтуі жөнінде айтыңдар.

				4.	Неліктен АҚШ соғысқа тек 1917 жылы кірісті?

				§ 7. Бірінші дүниежүзілік соғыстан кейінгі әлем

				Париж бейбіт конференциясы. 1919 жылы 18 қаңтарда Париж бейбіт конференциясы ашылды. Оның жұмысына 27 мемлекеттің делегациясы қатысты. 

				Алайда негізгі мәселелердің көбін «Үлкен үштік»: Англияның премьер-министрі Д.Л.Джордж, Францияның премьер-министрі Ж.Клемансо мен АҚШ президенті В.Вильсон шешті. 

				Париж конференциясының басты мақсаттары: Бірінші дүние-жүзілік соғысты қорытындылау, Еуропа аумағын жеңген держа-валар пайдасына бөлу, соғыста жеңілген мемлекеттердің әскери күштерін шектеу. Сонымен қатар жеңілген мемлекеттер репа-

						Білімдеріңді тексеріңдер:

				рациялар төлеуге, яғни шығындарды өтеуге, мәжбүр болды. 

				Париж бейбіт конференциясы дипломатия мен халықаралық қатынастар дамуында жаңа кезеңнің басталуын білдірді. Әрбір жеңілген тараппен жеке-жеке: Германиямен – Версаль (1919), Австриямен – Сен-Жермен (1919), Болгариямен – Нейи (1919), Венгриямен – Трианон (1920), Түркиямен – Севр (1920) бейбіт келісімшарттары дайындалды. 

				Версаль бейбіт келісімшарты 1914–1918 жылдары Бірінші дүниежүзілік соғыс аяқ-талғаннан кейінгі кезеңнің басты құжаты болып табылады. Бұл келісім келесі жағ-дайларды қарастырды: Германия өзін Бірінші дүниежүзілік соғысты бастағаны үшін кінәлі деп мойындады және соғыс барысында жеңген мемлекеттерге барлық шығындарды өтеуге міндеттелді. Германия басшылығы Австрия, Чехословакия, Польшаның тәуел-сіздіктерін мойындады; Францияға Эльзас, Лотарингияны және Саар көмір шахталарын 15 жылға; Бельгияға Эйпен, Мальмеди және Морена округтерін; Польшаға Познаньды, Жоғарғы Силезия, Померания мен Шығыс Пруссияның бөлігін; Данияға Шлезвигтің солтүстігін; Литваға Мемельді (Клайпеда) қайтарды. 

				Версаль келісімшарты бойынша Германия толығымен Африка мен Азиядағы отарлық иеліктерінен айырылды. Оған 100 мыңнан астам адамнан тұратын әскер, әскери-әуе және теңіз флоттарды ұстауға тыйым салынды, жалпыға ортақ әскери міндеттілік жойылды. 

				Версаль жүйесі Антанта елдерінің герман блогын жеңу нәти-жесінде қалыптасқан жаңа күштер теңдігін орнатты. 

				Әлемнің саяси картасының өзгеруі. Париж бейбіт конференция-сында Германияның одақтастарымен де бірқатар келісімшарттарға қол қойылды. Олар, негізінен, соғыстан кейінгі аумақтарды бөлуге қатысты болып, әлем картасына өзгеріс енгізді. 

				
					
						Репарация – жеңілген мемлекеттің жеңген мемлекетке соғыс шығындарын өтеуі. 

					Версаль келісімшарты, Ұлттар лигасы, мандат-тық жүйе, «Төрт держава трактаты», «Бес держава трактаты», «Тоғыз держа-ва трактаты», протекто-рат, аншлюс, Версаль-Вашингтон жүйесі

					Тірек сөздер: 

					Бұл сабақта:

					•	Париж бейбіт конференциясының басты шешімдерін қарастырамыз;

					•	әлемнің саяси картасының қалай өзгергенін, Ұлттар лигасы не үшін құрылғандығын, мандаттық жүйенің не екендігін білеміз; 

					•	Вашингтон конферен-циясының негізгі нәти-желері мен Версаль-Вашингтон жүйесінің сипатымен танысамыз.

				Австриямен Сен-Жермен келісімшарты жасалды. Ол Австро-Венгрия мемлекетінің ыдырауын бекітті, Австрияның аншлюсына (күштеп қосып алуы) тыйым салды, Австрияның қарулануын шек-теу және оның репарация төлеуін заңдастырды. Оңтүстік Тироль Италияға өтті. 

				Трианон келісімшарты Венгриямен жасалды. Келісімшартқа сәйкес Словакия мен украиналық Закарпатье Чехословакияның бөлігі болды; Трансильвания Румынияға өтті; Хорватия Югославияға тиесілі болды. Сонымен бірге келісімшарт Венгрияның қарулануын шектеу мен оның репарация төлеуін заңдастырды. 

				Болгариямен жасалған Нейи келісімшарты бойынша Оңтүстік Добруджа Румынияға, Батыс Фракия Грекияға берілді. 

				Түркиямен жасалған Севр келісімшарты Осман империясы мен түрік жерлерін бөлуге қатысты болды. Бұғаздарға халық-аралық бақылау орнатылып, түрік әскері қысқартылды. Бірінші дүниежүзілік соғыс нәтижесінде әлемнің саяси картасы өзгерді.

				Ұлттар лигасын құру және оның қызметі. Версаль келісімшар-тының басты бөлігі жаңа халықаралық ұйым – Ұлттар лигасының Жарғысы болды. Ұлттар лигасының Жарғысына 1919 жылы 44 мем-лекет қол қойды. Ұлттар лигасы Жарғысын қабылдау үкіметаралық ұйымды құруды білдірді. Ұйымды құрушылар Антанта мемлекеттері мен жаңа мемлекеттер – Польша, Чехословакия мен Хиджаз болды. 

				Лиганың мақсаты мемлекеттер арасындағы ынтымақтастық пен соғыстан кейінгі әлемнің қауіпсіздігін қамтамасыз ету деп жария-

				
					
						Париж конференциясының нәтижесінде әлемнің саяси картасында қандай жаңа мемлекеттер пайда болды? 

							Версаль бейбіт келісімшартына қол қою. Версаль, 1919 ж.

				ланды. Оның негізгі міндеттері елдер арасында ынтымақтастықты дамыту мен бейбітшілікті сақтау, агрессор-мемлекеттерге қарсы санкциялар енгізу болды. 

				Бұл ұйымның басты органдары ұйымның барлық мүшелері кірген жылына бір рет жиналатын Ассамблея және Ұлыбритания, Франция, Жапония, Италия мен бес тұрақты емес мүше кірген лига кеңесі еді. Барлық мәселелер бойынша шешімдер бірауыздан жасалуы қажет болды. 

				Соғыста жеңіліске ұшыраған мемлекеттер мен Кеңестік Ресей Ұлттар лигасына кірген жоқ. 

				Империялардың құлдырауы. Бірінші дүниежүзілік соғыстың нәтижелерінің бірі Герман, Австро-Венгрия, Ресей, Осман сияқты алып империялардың құлдырауы болды. Соғыс барлық мемлекет-тердегі әлеуметтік және саяси жанжалдарды шиеленістірді.

				Майдандағы жеңілістер мен экономикалық күйзеліс Германия-да наразылықтар тудырды. Қараша революциясының барысында 9 қарашада кайзер Вильгельм басқарған монархия құлайды. Содан кейін Германия Компьен орманында бітімге қол қойып, өз капиту-ляциясын жариялады. Германияда Веймар Республикасы құрылды. Германияның тағдыры Париж конференциясында шешілді. 

				1918 жылдың қазанында Будапеште әскери қақтығыс өтті. Ал Чехословакияның өз тәуелсіздігін жариялауы – Австро-Венгрия империясының ыдырауын білдірді. Бұрынғы Австро-Венгрияның аумағында Австрия, Венгрия республикалары, Чехословакия, серб-тер, хорваттар, словендіктер, черногорлар мен македондықтар кірген Югославия мемлекеті пайда болды.

				Ресей монархиясы 1917 жылғы революция барысында құлады. Бұрынғы империяның аумағында бірнеше тәуелсіз мемлекеттер: Финляндия, Эстония, Латвия, Литва, Польша, Белорус Ұлттық Республикасы мен Украин Ұлттық Республикасы құрылды. Соңғы екеуі көп ұзамай КСРО-ға қосылды. Польша құрамына бұрын Германия мен Австро-Венгрияға тиесілі болған поляк жерлері кірді. 

				Бірінші дүниежүзілік соғыста Германия тарапында болған Осман империясы да 1918 жылдың соңына қарай жеңіліске ұшырады. 1918 жылдың қараша айында ағылшын және француз әскерлері 

				
					
						Австро-Венгрия не себепті ыдырады?

						Ұлттар лигасы Жарғысында бейбітшілікті қамтамасыз етудің қандай механизмі қарастырылды? 

				Стамбұлды оккупациялағаннан кейін Осман империясының үкіметі құлап, оның орнына Түрік Республикасы пайда болды. Ал араб аймақтары Антанта елдерінің протекторатына өтті. Кейіннен олар мандаттық жүйе бойынша жеке мемлекеттердің басқаруына берілді. 

				Мандаттық жүйе. Герман отарлары мен бұрынғы Осман импе-риясының араб провинцияларының тағдырын анықтау үшін мандаттық жүйе енгізілді. Бұл Ұлттар лигасының атынан алдыңғы қатарлы державаларға осы аумақтарды уақытша басшылыққа не-месе қамқорлыққа беру туралы идея болды. 

				Ұлыбритания – Палестина, Трансиордания, Ирак, Танганьика, Того мен Камерунның бір бөлігін; Франция – Сирия, Ливан, Того мен Танганьиканың бөліктерін; Бельгия – Руанда-Урундиді; Жапония – Маршалл, Каролин және Мариан аралдарын; Оңтүстік Африка Одағы бұрынғы германдық Оңтүстік-Батыс Африканы басқаруға мандат алды. 

				Вашингтон конференциясы. Еуропадағы даулы мәселелерді шешкеннен кейін, Қиыр Шығыстағы державалар арасындағы қара-ма-қайшылықтарды шешу қажеттілігі туды. Сондықтан 1921–1922 жылдары Вашингтон бейбіт конференциясы өтті. Бірінші дүние-жүзілік соғыстан кейін Қиыр Шығыс пен Тынық мұхиты айма-ғындағы халықаралық жағдай өзгерді. Соғысқа іс жүзінде қатыс-паған Жапония қарсыластарының еуропалық шайқаста екендігін пайдаланып, Тынық мұхиты мен Қиыр Шығыстағы позицияларын нығайтты. 

				Бұл аймақтағы Жапон экспансиясы ұлы державалардың қарсы-лығын тудырды. 

				Вашингтон конференциясының мақсаты соғыстан кейінгі кезеңде Тынық мұхитында орналасқан мемлекеттерде күштер арақатына-сын қайта қарау мен әскери-теңіз қаруларын қысқарту болды. 1921 жылы 12 қарашада ашылған конференцияның қатысушылары даулы мәселелерді шешуге мүдделі АҚШ, Ұлыбритания, Жапония, Франция, Италия, Бельгия, Голландия, Португалия және Қытай мемлекеттері болды. 

				Конференция барысында үш келісімшарт бекітілді. АҚШ, Ұлы-британия, Франция мен Жапония өкілдері «Төрт держава трак-татына» қол қойды. Ол бұлардың Тынық мұхиты алабындағы аралдық иеліктеріне кепілдік беріп, Тынық мұхитындағы ұлы дер-жавалар мүдделеріне тұрақтандыруға әсер етті. Келісімшарт АҚШ 

				
					
						Мандаттық жүйе – халықаралық қамқорлықтың түрі. Мұны Осман импе-риясынан қалған аумақтар мен герман отарларын басқару үшін Ұлттар лигасы енгізді.

				позицияларын нығайтты: оған қол қоюмен 1902–1921 жылдары ағылшын-жапон келісімшартының күші жойылды. 

				«Бес держава трактатына» АҚШ, Ұлыбритания, Жапония, Франция мен Италия қол қойды. Ол әскери-теңіздік күштердің қарулануын шектеу жайлы болды. Олардың арасында флот мөл-шерінің қатынасы: АҚШ (5); Англия (5); Жапония (3); Франция (1,75); Италия (1,75) мөлшермен анықталды. Кемелердің басқа кластары үшін, соның ішінде сүңгуір қайықтарға, шектеу қойылмады. 

				Келісімшарт Тынық мұхитында 110-меридианнан Шығысқа қарай жаңа әскери-теңіз базаларын жасауға және жағалау күзетін күшейтуге тыйым салды; АҚШ, Канада, Аляска, Аустралия, Жаңа Зеландия, Гавай аралдарына жақын орналасқан аралдар үшін бұл ереже жүрмеді. АҚШ пен Англия Жапониядан 5 мың километр кем қашықтықта әскери-теңіз базаларын сала алмайтын болды. Бұл Жапония үшін ірі стратегиялық жеңіс болды. Жалпы, бес держава келісімшарты жаһандық деңгейде әскери-теңіз тепе-теңдігін бекітті. 

				Вашингтон конференциясында басты назар Қытай мәселесіне аударылды. «Тоғыз держава трактатына» конференцияның барлық қатысушылары қол қойды. Ол Қытайдың егемендік пен аумақтық тұтастығы қағидасын жариялады. Келісімшартта «Қытай аумағындағы барлық ұлттар» үшін сауда мен өнеркәсіп саласын-да «ашық есік» және «тең мүмкіндіктер» қағидаларын сақтау міндеттілігі жазылды. Келісімшарт Қытайға қуатты державалардың тарапынан тонау мен тәуелді ету қаупін төндірді. 

				
					
						«Бес держава трактатынан» қай мемлекет ең көп пайда тапты? Не себепті?

				Вашингтон бейбіт конференциясы

				Вашингтон конференциясының шешімдері 1919 жылғы Версаль келісімшартын толықтырып, державалардың, әсіресе АҚШ-тың Қиыр Шығыс пен Тынық мұхитында күштер тепе-теңдігін жаңадан құруға талпынысы болды. 

				Версаль-Вашингтон жүйесінің қарама-қайшылығы мен осалды-ғы. Версаль мен Вашингтонда қол қойылған келісімшарттардың жиынтығы Версаль-Вашингтон жүйесі деп аталды. Жалпы, Версаль-Вашингтон жүйесі соғыстан кейінгі бейбіт реттеу үдерісін аяқтады және халықаралық қатынастар жүйесінің уақытша тұрақтануының шарттарын жасады. 

				Соған қарамастан бұл жүйенің ішкі қарама-қайшылықтарының болуы себебінен, ол халықаралық қатынастардағы даулы мәсе-лелер мен қайшылықтарды толық шеше алмады. Жаңа еуропалық мемлекеттердің шегаралары сол аумақтағы халықтардың көзқарасын елеместен белгіленді. 

				Германия, Венгрия, Болгарияның айырылып қалған жерлерін қайтару ішкі және сыртқы саясаттың ең басты мәселелеріне ай-налды. Соғыс барысында Антанта жағына өткен Италия жеңген мемлекеттер қатарында болса да, Париж конференциясында оның мүдделері қарастырылмады. АҚШ-тың халықаралық аренадағы рөлі күшейді, Жапонияның Қиыр Шығыстағы ықпалы өсті. Осылайша, жаңа даулар мен жанжалдардың негізі қаланды. 

					1.	Версаль келісімшартының мақсат-міндеттері қан-дай болды? 

				2.	Германияның аумақтық өзгерістерін картадан көрсетіңдер. 

				3.	Ұлттар лигасын құруға қай елдер қатысты және олардың мүдделері қандай болды? 

				4.	«Тоғыз держава трактаты» неліктен Қытай үшін қауіп-қатер төндіргендігі туралы ойланыңдар. 

					Пікірталас: Версаль-Вашингтон халықаралық қатынастар жүйесінің күшті және әлсіз тұстарын талқылаңдар. 

					Қосымша тапсырма: Париж бейбіт конференциясының шешімдері бойынша аумақтық өзгерістер кестесін құрастыруды жалғастырыңдар.

				
					Версаль келісімшарты

				

				
					Сен-Жермен келісімшарты

				

				
					Трианон келісімшарты

				

				
					Нейи келі-сімшарты

				

				
					Севр келісім-шарты

				

				
					Германия Францияға Лотарингияны қайтарды

				

				
					Австрия Оң-түстік Тироль-ды Италияға берді

				

				
					Трансиль-вания Румынияға өтті

				

				
					Батыс Фракия Грекияға берілді

				

				
					Шығыс Фракия Грекияға өтті

						Білімдеріңді тексеріңдер:

				Қорытынды

				Бұл тарауда Бірінші дүниежүзілік соғыстың себептері, барысы мен салдары туралы оқып білдіңдер. ХХ ғасырдың басында екі әскери-саяси одаққа біріккен жетекші елдердің мүдделері қақтығысты. Бір жағында Германия, Австро-Венгрия және Италияның мүдделерін ескерген Үштік одақ тұрса, екінші жағында Франция, Англия және Ресей құраған Антанта әскери-саяси блогы текетіресті. 

				Тарауда зерделеген білімдеріңе сәйкес Жапонияның Қиыр Шығыстағы үстемдік етуші рөлін түсіндіңдер. 1904–1905 жыл-дардағы орыс-жапон соғысындағы жеңістен кейін Жапония басқыншылық әрекеттердің алғышартын жасады. ХХ ғасырдың басында халықаралық қатынастардағы шиеленіскен жағдайға сәйкес екі әскери-саяси одақ арасында бөлінген Еуропа мен бүкіл әлем дүниежүзілік соғыстың табалдырығында тұрды.

				Бірінші дүниежүзілік соғыстың басталуындағы себеп австриялық эрцгерцог Франц Фердинандтың өлімі болды. Соғыс кезінде Италия Антантаға, ал Болгария мен Осман империясы Германия мен Австро-Венгрия блогына қосылды.

				Әрі қарай 1914–1918 жылдардағы негізгі әскери іс-қимылдар жүрді. 1917 жылы Ресейде Ақпан және Қазан төңкерістері атауымен белгілі революциялық оқиғалар басталды. 

				Бұл соғыс 1918 жылдың күзінде Германия мен оның одақтас-тарының жеңілісімен аяқталып, соғысты қорытындылау үшін Париж бейбіт конференциясы шақырылып, әр жеңілген елмен жеке бейбіт келісімдер жасалды. Бұл конференцияда бейбітшілікті сақтау үшін бірінші үкіметаралық ұйым – Ұлттар лигасы құрылды. Соғыстан кейінгі Тынық мұхитында орналасқан мемлекеттердегі күштердің арақатынасын анықтау үшін Вашингтон конференциясы шақырылды.

				Осы конференциялардың шешімдері негізінде Еуропа мен әлемнің саяси картасы өзгерді. Бірінші дүниежүзілік соғыстың нәтижесінің бірі – Германия, Австрия-Венгрия, Ресей және Осман империясының құлдырауы мен ыдырауы болды. Жаңа жас мемлекеттер: Польша, Венгрия, Чехословакия, Австрия, Финляндия, Литва, Латвия, Эстония т.б. пайда болды.

				§ 8. 1917 жылғы Ресей империясындағы революциялық оқиғалар. Азамат соғысы және шетелдік әскери интервенция

				Идеологиялық ағымдар қоғамдағы әр-түрлі қарсыласушы күштер саясатының қажеттіліктеріне қарай саяси-философиялық ой бағыттарының (либерализм, консерва-тизм, марксизм, социал-демократизмнің және басқаларының) бейімделуінің жемісі болып табылды. Олардың мазмұнына қарамастан, барлық идеологиялар бедел, билік проблемаларын қозғайды. Олар қоғам мен саяси жүйенің белгілі бір моделін, бұл модельді жүзеге асыру жолдары мен құралдарын ұстануға негізделеді.

				Идеялық-саяси ағымдар мен бағыттардың өміршеңдігі олардың экономикалық және әлеуметтік проблемаларды шешу тәсілдері-мен түсіндіріледі. Олардың ішінде либера-лизм, консерватизм, социал-демократизм мен марксизм басты орынды иеленеді. Бұл ба-ғыттардың әрқайсысы қандай да бір үкімет немесе коалицияның әлеуметтік-саяси күш-терінің стратегиялық бағдарламалары негі-зінде жатуы мүмкін идеялар, қағидаттар мен нұсқаулар кешенін құрайды.

				Сондықтан әртүрлі саяси күштер, партиялар мен қозғалыстар жағдайында қоғам өміріне қоғамдық-саяси ағымдардың ықпал етуі даусыз жайт болып табылады.

				Осылайша, идеялық-саяси ағымдардың дамуы ХХ ғасырдың ба-сында Ресейдегі революциялық оқиғаларға серпін берді.

				Ресейдегі Ақпан революциясы. 1917 жылдың басына қарай cоғысқа қатысқан елдерде саяси дағдарыс пісіп жетілді. Алайда патшалық Ресейдегі жағдай әлдеқайда күрделі болды. Майдандардағы жеңілістер, миллиондаған жауынгерлердің өлімі, халықшаруашылығының 

			

		

		
			
				1917 жылғы Ресейдегі революциялар

					Бұл сабақта:

					•	Патшалық Ресейдегі дағдарыс; Ақпан революциясы; 

					•	Ресейдегі қазан социа-листік революциясы; 

					•	Кеңес билігінің жарлықтары;

					•	азаматтық соғыс және шетелдік әскери интервенция туралы оқып білеміз.

					интервенция, револю-ция, қос өкімет, Уақыт-ша үкімет, Қызыл әскер, эсерлер, большевиктер, ақтар, қызылдар

				

			

			
				[image: ]
			

			
				
					Тірек сөздер: 

				құлдырауы, ашаршылық, мемлекеттік аппараттың ыдырауы – бұқара халықтың патша саясатына наразылығын қайта туғызды. Шаруа мәселесі ушығып, жұмысшылар жақсы жұмыс жағдайына қол жеткізуге ұмтылды. Империяның шет аймақтарындағы ұлттар автономия идеясын көтерді. Халық соғыстың тоқтатылуын қалады. Ресейдегі самодержавие терең дағдарысты бастан кешірді.

				1917 жылдың ақпанында Петроградта жұмысшылар мен сарбаз-дардың ауқымды толқулары басталды. Олар қару-жарақ қоймаларын басып алып, негізгі арсеналды иеленді. Петропавловск қорғанын басып алды және Петроградтық гарнизон көтерілісшілерге қосылды. 

				Қаруланған жұмысшылардың қолдауымен сарбаздар поштаны, телеграфты, телефондарды басып алды. Мемлекеттік Думаны басып алған сарбаздар мен жұмысшыларға меньшевик-қорғанысшылар жетекшілік етті. 1917 жылы 23 ақпанда Ресейдегі жұмысшылардың, сарбаздардың және шаруа бұқарасының стихиялық қозғалысының нәтижесінде буржуазиялық-демократиялық революция басталды. 2 наурызда II Николай патша тақтан бас тартып, Романовтар мо-нархиясы құлады. 

				Патшалық министрлердің тұтқындалуы және патшаның тақтан бас тартуынан кейін Ресейге жаңа үкімет қажет болды. Таврия сарайында екі орталық, яғни қос өкімет – кадеттер мен октябрис-

				терден тұратын Уақытша үкімет және революциялық демократия өкілдерінен тұратын Жұмысшы депутаттар кеңесі құрылды. 

				Ақпан революциясынан кейінгі Ресей мемлекетінің жоғарғы органы Уақытша үкімет болды. Ол ескі самодержавие режімінен ауыр дағдарыс және әскери қирау жағдайында елдің негізгі саяси және әлеуметтік-экономикалық институттарын реформалау арқылы жаңа демократиялық жолға көшуді жүзеге асыруға тырысты. Оның қызметінде белгілі бір жетістіктер де, елеулі қателіктер де болды. Уақытша үкіметтің жетістігіне демократиялық бостандықтардың толық тізімін енгізуін, республиканы жариялауын, демократиялық сайлау заңнамасын қабылдауын, саяси қылмыс үшін кесілетін өлім жазасын жоюын жатқызуға болады. 

				Уақытша үкіметтің қателіктеріне Ресейдің Бірінші дүниежүзі-лік соғысқа қатысуын жалғастыруы, аграрлық мәселені шешуді созуы, Құрылтай жиналысына сайлауды қайта-қайта кейінге қал-дыруы, соғыс аймағында әскери қылмыс үшін өлім жазасын қал-пына келтіруі және әскери революциялық соттарды енгізуі жатты. 

				Ресейдегі Қазан социалистік революциясы. Ақпан революция-сынан кейін елдегі жағдай тұрақсыз болды және ол Ресейдің түрлі саяси күштерінің арасындағы күрестің шиеленісуіне қолайлы жағдай туғызды. 

			

		

		
			[image: ]

				Самодержавие құлағаннан кейін, Ресейде сәуір, маусым және шілде айларында үш дағдарыс орын алды. Дағдарыстардың себептері таптық қайшылықтардың күшеюі, Уақытша үкіметтің саясатына наразылық, еңбек, аграрлық және ұлттық мәселелердің шешілмеуі болды. 1917 жылғы шілдедегі дағдарыс шешуші рөл атқарды. Үкі-метке қарсы шыққандарды әскери күшпен басып тастады.

				1917 жылғы 2 шілдеде (15) кадеттер буржуазиялық Уақытша үкіметтен шығып кетіп, үкімет дағдарысы орын алады. 1917 жылғы 7 (20) шілдеде төраға-министр А.Ф. Керенский болады. В.И. Ленин-нің ұсынысы бойынша 1917 жылғы 26 шілде – 3 тамызда (8–16 тамыз) Петроград қаласында өткен РСДЖ(б)П VI съезінде социалистік революцияға бағыт алынды. 1917 жылғы 24 шілдеде екінші коалициялық үкімет құрылды. Кадеттер әскери диктатураны енгізуге ұмтыла бастады. Жоғарғы Бас қолбасшы генерал-лейтенант Л.Г.Корнилов 1917 жылғы тамызда (қыркүйек) Ресейде «қатаң билікті» қалпына келтіру және большевиктердің билікке келуіне жол бермеу мақсатында әскери диктатураны құруға тырысты. «Корнилов көтерілісі» басылғаннан кейін Уақытша үкімет Ресейді республика деп жариялады.

				Монархистер, октябристер және прогрессистер саяси аренадан шығып кетті. Меньшевиктер партиясы біртұтас емес еді. Оның құрамында буржуазиямен одақтастықты және жеңіске жету үшін соғысты жалғастыру ұранын қолдаған бірнеше бағыттар мен топтар болды. Эсерлер партиясы кадеттермен бірге коалицияны қолдап, Уақытша үкіметтің құрамына кірді. Большевиктердің сая-си бағыты Ресейдегі барлық басқа саяси күштерден ерекшеленді. Большевиктердің маңызды ұраны Ресейдің соғысқа қатысуын тоқтату болды. 

				1917 жылы 7 қарашада (ескі санау бойынша 25 қазан) Петро-градта жұмысшылар, теңізшілер мен сарбаздардың қарулы көтерілісі жеңіске жетіп, Уақытша үкімет жойылды. Кеңес өкіметі жер туралы жарлық шығарып, соғыстың аяқталуына және аннексия мен контрибуциясыз демократиялық бейбітшілік келісімге келуге шақырды. Жаңа басшылық патшалық және Уақытша үкіметтердің Англия, Франция, Италиямен және басқа да одақтастармен соғыстан кейінгі болжанған аннексиялар туралы жасасқан құпия шарттарын жариялады. Антанта елдерінің үкіметтері бейбітшілік туралы келіссөздерден үзілді-кесілді бас тартты. 

				1917 жылы 15 желтоқсанда Кеңестік Ресей мен Германия ара-сында бітімге қол қойылды. Ал бір аптадан кейін Брест-Литовскіде Германия, Австрия-Венгрия, Түркия және Болгария өкілдерімен кеңес делегациясының жеке келіссөздері басталды. 1918 жылдың 

				3 наурызында кеңестік делегация неміс ультиматумын қабылдап, бейбітшілік келісіміне қол қойды.

				Ресейдегі Ақпан және Қазан революциясы Қазақстанға да әсер етті. Генерал-губернаторлар орнына облыстық комиссарлар тағайындалды. Уақытша үкіметтің шешімімен Ә.Бөкейхан Торғай облысының комиссары болды. М.Тынышбаев және одан кейін М.Шоқай Уақытша үкіметтің Түркістан комитетінің құрамына кірді.

				Кеңес билігінің алғашқы жарғылары. Большевиктердің билік-ке келгеннен кейінгі негізгі міндеті мемлекеттік басқарудың жаңа жүйесін құру болды. Пролетариат диктатурасының органдары ретінде кеңестер таңдап алынды. Мемлекеттік аппараттың бар-лық құрылымдары осы органдар тарапынан бақылауға алынуы, олардың тікелей немесе жанама қатысуымен құрылуы тиіс болды. 

				Елдегі атқарушы билікті большевиктер үкіметі – В.И.Ленин жетекшілік еткен Халық Комиссарлар Кеңесі (ХКК) басқарды. 

				Кеңес өкіметінің алғашқы жарғылары жұмысшылар мен шаруа-лардың талаптарын қанағаттандыруға бағытталды. Бітім туралы жарғы Ресейдің соғыстан шыққандығын жариялады. Жер тура-

				лы жарғы бойынша жерге жекеменшік құқығы жойылып, жер жалпыхалықтық байлық саналды. Билік туралы жарғы биліктің жұмысшылар, сарбаздар және шаруалар депутаттары кеңестеріне өтетіндігін жариялады. 

				Еңбекші және қаналушы халықтар құқықтарының декларация-сы. 1918 жылы 3 (16) қаңтарда Бүкілресейлік орталық атқару комитеті (БОАК) Қазан революциясының жетістіктерін заңнамалық түрде нығайтқан және социалистік мемлекеттің негізгі қағидалары мен міндеттерін жариялаған Еңбекші және қаналушы халықтар құқықтарының декларациясы – Кеңестік республикалардың кон-ституциялық актісін қабылдады. Декларация жобасын В.И.Ленин жазды. 

				Декларацияның төрт бөлімінде кеңестік мемлекеттің саяси негіздері орнықты, мемлекеттің басты міндеті анықталды, сыртқы саясат қағидалары бекітілді және қанаушы топтарды кеңестік мемлекетті басқарудан шеттету қажеттігі жарияланды. 

				Лениннің ұсынысы бойынша 1918 жылы 10 шілдеде V Бүкілресей-лік кеңестер съезімен қабылданған РКФСР Конституциясының бірінші бөлімі ретінде Декларация толығымен енгізілді. 

				Азамат соғысы және шетелдік әскери интервенция. Ресейдегі Қазан революциясынан кейін азамат соғысына алып келген ауыр әлеуметтік-саяси жағдай орнады. Бүкіл ел ескі тәртіпті қалпына келтіруге тырысқандар – «ақтарға» және өздерін әділ жүйе үшін күресушілер деп есептеген «қызылдарға» бөлінді. 

				Азамат соғысы тарихын 4 кезеңге бөлуге болады:

				1. 1917 жылдың қазан/қарашасы – 1918 жылдың қарашасы – большевиктерге қарсы қозғалыстардың негізгі орталықтарының құрылуы.

				2. 1918 жылдың қарашасы – 1919 жылдың сәуірі – Антанта интервенциясының басталуы.

				3. 1919 жылдың мамыры – 1920 жылдың сәуірі – Кеңестік Ресейдің Антанта әскері мен ақтардың әскеріне қарсы күресі. 

				4. 1920 жылдың мамыры – 1922 жылдың қазаны – ақтар әске-рінің талқандалуы, азамат соғысының аяқталуы.

				Ресейдегі азамат соғысының ерекшелігі оның шетел интервен-циясымен тығыз байланыстылығында болды. Бұл интервенцияға Германия, Франция, Англия, АҚШ, Жапония, Польша және т.б. қатысты. Олар большевиктерге қарсы күштерді қару-жарақтармен қамтамасыз етіп, қаржылық және әскери-саяси қолдау көрсетті. 

				
					
						1917 жылы кеңес билігі тағы қандай жарғылар қабылдады?

				Большевиктерге қарсы қозғалыстың негізгі орталықтары Мәскеу және Петроградта қалыптасты. Олар кадеттер, меньшевиктер мен эсерлерді біріктірді. Казактар арасында күшті антибольшевиктік қозғалыстар пайда болды. Дон және Кубаньда оларды генерал П.Н.Краснов, Оңтүстік Оралда атаман А.И.Дутов басқарды. Оңтүстік Ресей мен Солтүстік Кавказдағы ақтар қозғалысының негізі генерал Л.Г.Корниловтың еріктілер әскері болды. 1918 жылдың көктемінде шетел интервенциясы басталды. Неміс әскерлері Украинаны, Қырымды және Солтүстік Кавказдың бір бөлігін, Румыния Бес-сарабияны басып алды.

				Наурыз айында Мурманскіге ағылшын корпусы енгізілді. Сәуірде Владивостокқа жапондық десанттар түсірілді. 1918 жылдың мамы-рында Ресейде тұтқында болған Чехословак корпусының сарбаздары көтеріліске шықты. Революция Поволжье және Сібірдегі кеңестік биліктің құлдырауына алып келді. 1918 жылдың қыркүйек айының басында И.И.Вацетис басшылығымен Шығыс майдан әскерлері шабуылға шықты және қазан-қараша айлары ішінде жауды Оралдан әрі ығыстырды. 

				Азамат соғысының бірінші кезеңі Орал және Еділ аумақтарында кеңестік биліктің қалпына келуімен аяқталды. 

				1918–1919 жылдардың соңында ақтар қозғалысының дамуы шарықтау шегіне жетті. 1919 жылы Кеңес өкіметіне бір мезгілде шығыста (А.В.Колчак), оңтүстікте (А.И.Деникин) және батыста (Н.Н.Юденич) шабуыл жасау жоспары құрылды. Алайда біріккен әрекет сәтті болмады. Кеңес билігі Ресейдің оңтүстігінде, Украина және Солтүстік Кавказда қалпына келтірілді. 1919 жылы интервент-

					Қызыл әскер қатарына еріктілерді тіркеу. 1918 ж.

				тер өз әскерлерін шығаруға мәжбүр болды. Бұған оккупациялық бөлімдердегі революциялық әрекеттер және «Кеңестік Ресейден қолыңды тарт!» ұранымен көтерілген Еуропа мен АҚШ-тың қоғамдық қозғалыстары себеп болды. 

				1920 жылғы азамат соғысының қорытынды кезеңінің негізгі оқиғалары кеңес-поляк соғысы және П.Н. Врангельмен күрес болды. 1920 жылы мамырда поляк әскерлері Белоруссия мен Украинаға басып кірді. М.Н. Тухачевский және П.А.Егоров басшылығындағы қызыл әскер 1920 жылдың мамырында поляк бөлімін талқандады. Бірақ олардың Варшаваға бағытталған шабуылы көп ұзамай тоқтап қалды.

				1920 жылдың қазан айының соңында М.В. Фрунзе басшылығын-дағы Қызыл әскер П.Н.Врангель әскерін Қырымда жеңді. 1921 жылы наурызда бейбітшілік келісімшартқа қол қойылып, ол бойынша Польша Батыс Украина мен Батыс Белоруссияға ие болды. Азамат соғысының соңғы шайқасы 1922 жылы қазанда Шығыс Сібір мен Қиыр Шығыста болды. Бұл аймақта кеңес билігінің орнауы азамат соғысының аяқталғанын білдірді. 

				Большевиктер азамат соғысында жеңіске жетті және шетелдік интервенцияға тойтарыс берді. Бұл жеңіс көптеген себептерге бай-ланысты болды.

				Большевиктер елдің барлық ресурстарын жұмылдыруға, оны бірыңғай әскери лагерьге айналдыруға қол жеткізе алды. Азамат соғысы кезінде большевиктердің қарсыластары бірыңғай бағдарлама мен қозғалыстың бір басшысының болуына келісе алмады. 

				Азамат соғысы Ресей үшін қасіретті оқиға болды. Материалдық шығын 50 млрд алтын рубльден асты. Өнеркәсіптік өндіріс 7 есеге қысқарды. Жорықтарда аштықтан, аурудан және қуғындаудан 8 млн адам қайтыс болды, 2 млн адам көшіп кетуге мәжбүр болды.

				 

					1.	Ақпан революциясының себептерін анықтаңдар.

				2.	Қос өкіметтің мәнін ашыңдар.

				3.	Кеңес билігінің алғашқы жарлықтары немен байланысты болды?

				4.	Азамат соғысының нәтижесі туралы айтып беріңдер.

				5.	Ресейдегі азамат соғысының өзіндік ерекшелігін талқылаңдар.

					Кестемен жұмыс. Кестені толтырыңдар:

				
					Уақытша үкімет

				

				
					Жетістіктері

				

				
					Сәтсіздіктері

						Білімдеріңді тексеріңдер:

				§ 9. «әскери коммунизм» саясатынан жаңа экономикалық саясатқа (ЖЭС) көшу. КСРО-ның құрылуы

				«Әскери коммунизм» саясаты. 1917–1922 жылдар аралығындағы азамат соғысы және әскери интервенция Кеңес республика-сын өте қиын экономикалық жағдайға алып келді. Бұл кезеңде Кеңес өкіметінің ішкі саясаты «әскери коммунизм» деп аталып, экономикалық саясатта төтенше шаралар енгізуге мәжбүр болды. Аталған саясатты жүзеге асырудың алғышарттары өнеркәсіпті мемлекет меншігіне алу мен қуатты орталық-тандырылған мемлекеттік аппаратты құру, азық-түлік диктатура-сын енгізу мен ауылдарды әскери-саяси қысымға алу тәжірибесімен анықталды.

				«Әскери коммунизм» саясаты большевиктердің нарықсыз социализмді орнату мүмкіндігі туралы ұғымынан туындаған еді. 

				«Әскери коммунизм» саясаты экономикалық және әлеуметтік-саяси салаларды қамтитын шаралар кешенінен тұрды. Олар ауыл-шаруашылығында азық-түлік салғыртын енгізу, өнеркәсіпті мем-лекет меншігіне алу, орталықтандырылған басқару жүйесін енгізу, жеке сауданы жою, еңбек өнімдерін теңгерімшілік негізде бөлу және большевиктер партиясының саяси диктату-расы және т.б. болды.

				Ірі және орта кәсіпорындарды мемле-кет меншігіне алу ісі кейінгі жылдарда шағын кәсіпорындарға да жүргізілді. Бұл өнеркәсіпте жекеменшіктің жойылуына алып келді. Сыртқы сауда саласына мемле-кеттік монополия тәртібі 1918 жылдың көктемінде енгізілді. Азық-түлік диктатура-сының қисынды жалғасы ретінде азық-түлік салғырты енгізілді.

				
					
						Әскери коммунизм – 1918–1921 жылдары азамат соғысы кезінде кеңестік елдерде жүргізілген саясаттың атауы. Бұл саясат экономикалық реттеудің абсолютті орталықтандырылуы, барлық өнеркәсіптің мемлекет меншігіне алынуы, көптеген ауылшаруашылық өнімдеріне мемлекеттік монополияның орна-тылуы, азық-түлік салғырты, жекеменшік саудаға тыйым салу, ақша айналымын тоқтату, игіліктерді бөлуді басқару, еңбек милитаризациясымен сипатталады.

						
							[image: ]
						

					

				

			

		

		
			
				[image: ]
			

			
				
					«Әскери коммунизм», азық-түлік салғырты, азық-түлік салығы, жекеменшікті жою, жаңа экономикалық саясат, автономия, кеңестер съезі

					Тірек сөздер: 

					Бұл сабақта:

					•	«әскери коммунизм» саясатын; 

					•	жаңа экономикалық саясатты; 

					•	КСРО-ның құрылу тарихын оқып білеміз.

				Шаруалар азық-түлік салғырты бойынша астықты қабылдау орындарына тасуда

				Мемлекет өз қажеттіліктерін анықтап, ауылдың мүмкіндіктерін ескермей шаруа қожалықтарына өнімдерін өткізуге мәжбүрледі. Азық-түлік салғырты нан, картоп, көгөністер және басқа да өнімдерге енгізілді. Алынған өнімдердің орнына шаруаларға түбіртек қағаз және инфляцияға байланысты құнсызданған ақша берілді. Өнімге тіркелген тұрақты баға нарықтық бағалардан 40 есе төмен болды. Шаруалар азық-түлік салғыртына қарсы тайсалмай күресті, сондықтан бұл саясат азық-түлік жасағының көмегімен зорлық-зомбылық әдістерімен жүзеге асырылды.

				«Әскери коммунизм» саясаты тауар-ақша қатынастарының бұзылуына алып келді. Азық-түлік және өндірістік тауарларды сату шектеулі болды, олар мемлекет тарапынан заттай жалақы түрінде таратылды. Жұмысшылар арасында теңдестірілген жалақы жүйесі енгізілді. Бұл жағдай олардың арасында жалған әлеуметтік теңдікті тудырды.

				
					
						Азық-түлік жасағы – әскери коммунизм кезеңіндегі азық-түлік салғыртын жинауға қатысушы қарулы жасақ. Азық-түлік жасағы, негізінен, жұмысшылар, жауынгерлер мен теңізшілерден тұрды.

						Азық-түлік салғырты – 1919–1921 жылдар аралығындағы Кеңес өкіметі белгілеген ауылшаруашылық өнімдерін жинау жүйесі. Бұл шаруаларды артық астық пен басқа да өнімдерін мемлекетке белгіленген бағамен өткізуді міндеттеді.

				1918 жылы бұрынғы қанаушы таптардың өкілдері үшін еңбек міндеткерлігі, ал 1920 жылы жалпыға бірдей еңбек міндеткерлігі енгізілді. 16 жас пен 50 жас аралығындағы барлық азаматтар жұмыс істеуге міндетті болды. «Әскери коммунизм» саясаты «Кім жұмыс істемейді, сол тамақтанбайды» қағидасына сүйенді. 

				«Әскери коммунизм» кезеңінде бірпартиялы жүйеге көшу іске асты. Большевиктер партиясы таза саяси ұйым болудан қалып, біртіндеп мемлекеттік аппаратпен тұтасып кетті. Большевиктердің диктатурасына қарсы күрескен басқа саяси партиялар – кадеттер, меньшевиктер, эсерлер қызметіне тыйым салынды. Кейбір көрнекті қайраткерлер шетелге көшіп кетсе, басқалары қуғын-сүргінге ұшырады. Кеңестер большевиктер партиясы органдарының барлық нұсқауларын орындап отырды.

				«Әскери коммунизм» саясаты Ресейді экономикалық күйреуден құтқара алмады. Алайда мемлекетті басқарудың орталықтанды-рылуы большевиктерге азамат соғысы кезінде барлық ресурстарды жұмылдыруға және билікті ұстап қалуға мүмкіндік берді.

				Бірінші дүниежүзілік соғыс, революция, «әскери коммунизм» саясаты елді түбегейлі күйретті. Халықшарушылығын қалпына келтіру мәселесі туындады. Осы кезде Ресейді электрлендіру жос-пары (ГОЭЛРО) пайда болды. 1920 жылғы желтоқсанда VIII Бүкіл-ресейлік Кеңестер съезі ГОЭЛРО жоспарын бекітті. 

				Азық-түлік салғырты. Суретші И.Владимиров

				«Әскери коммунизм» саясатынан жаңа экономикалық саясатқа көшу (ЖЭС). 1921 жылға қарай Кеңес Одағының экономикасы дүниежүзі және азамат соғыстары салдарынан толықтай дерлік күйреген еді. 1921 жылы елдің бірқатар аймақтарында ашаршылық орын алды. Азық-түлік жасақтары әрекеттеріне наразы болған ша-руалар қарулы күреске шыға бастады. Аштық пен мұқтаждықтан қажыған жұмысшылар арасында да наразылықтар туындады.

				Бұл жағдайды Кеңес өкіметінің қарсыластары пайдалан-ды. Мемлекет ішінде таптық күрес ушыға түсті. Кулактар орта шаруалардың қолдауымен Украина, Волга аймағы мен Батыс Сібірде көтерілістер ұйымдастырды. 1921 жылғы Кронштадтағы көтеріліс және шаруалардың көтерілісі большевиктерге қарсы болды, олар «Коммунистерсіз, кеңестер үшін!» ұранымен өткізілді. 

				1921 жылдың наурыз айында РК(б)П-ның Х съезі өтті. Боль-шевиктердің көшбасшысы азық-түлік салғыртын азық-түлік салығына ауыстыру туралы баяндама жасады. Ол шаруаларға салық төлеуден қалған өнімдерді өз қалауы бойынша еркін пайдалануға, нарықта сатуға рұқсат беруді ұсынды. Съезд азық-түлік салғыртын азық-түлік салығына ауыстыруға шешім қабылдады. Бұл шешім елдің «әскери коммунизм» саясатынан жаңа экономикалық саясатқа (ЖЭС) көшуінің бастамасы еді. 

				«Әскери коммунизм» саясатынан жаңа экономикалық саясатқа (ЖЭС) көшу себептері шаруа қожалықтарының азық-түлік салғыртына наразылығы; электрлендіруге негізделген өндірісті дамыту; экономиканы қалпына келтіру қажеттілігі; ақшаны тұрақ-тандыру; қала мен ауыл арасындағы экономикалық байланыстарды реттеу және сыртқы саяси байланыстарды қалпына келтіруге деген ұмтылыстан туындады. 

				Жаңа экономикалық саясатты іске асырудың алғашқы жыл-дары-ақ нақты нәтижелерге қол жеткізілді. Шаруалар нарықта шаруа қожалықтарының барлық артық өнімдерін сату құқығына ие болды. Сауда қала мен ауыл арасындағы экономикалық бай-ланыстың негізгі нысанына айналды. Жаңа тауар-ақша қатынас-

				
					
						ЖЭС – мемлекет қолында әміршілдік билікті сақтай отырып, экономикаға капиталистік қатынастарды уақытша енгізу үшін 1921 жылы Кеңес үкіметі қабылдаған ерекше саясат.

						Азық-түлік салығы – шаруа отбасыларынан жиналатын нақты бекітілген азық-түліктерден тұратын заттай салық.

				тарының дамуы бүкілресейлік нарықтың қалпына келуіне алып келді. 

				Жаппай еңбек міндеткерлігі және еңбек мобилизациясы жойыл-ды. Теңгермелі еңбекақыдан жалақыға өту жүзеге асырылды. Еңбек-шілердің еңбек өнімділігін арттыруға деген қызығушылықтары пайда болды. 

				Өнеркәсіп және ауылшаруашылығы қалпына келтіріліп, жұмысшылар мен шаруалар одағы нығайтылды. Ақша реформалары жүргізілді. 1922 жылдың аяғына қарай тұрақты ақша бірлігі – ал-тын немесе басқа да құндылықтармен қамтамасыз етілген червонец (он сомдық) пайда болды. 

				Жаңа экономикалық саясат нәтижелі болғанына қарамастан, 1925 жылдан бастап оны қысқарту әрекеті басталды. ЖЭС-ті қысқартудың себебі экономика мен саясат арасындағы қарама-қайшылықтардың біртіндеп күшеюі болды. Мемлекет экономиканың барлық салаларында тұрақты түрде тәртіп орнатуға ұмтылды. Бұл өз кезегінде жаңа экономикалық саясаттың қысқаруына және «әскери-коммунистік» қатаң әміршіл-әкімшіл жүйенің орнауына алып келді. Ресми түрде ЖЭС 1931 жылы 11 қазанда жойылды. 

				КСРО-ның құрылуы. 1918 жылдың өзінде большевиктер өздері құрған Кеңестер респуб-ликасын кеңестік республикалардың болашақ федерациясының өзегі ретінде қарастырды. Бірақ большевиктер партиясында бірыңғай көпұлтты мемлекетті құру принциптері туралы мәселе бойынша әртүрлі көзқарастар болды. РК(б)П ОК И.В.Сталиннің басшылығымен кеңестік республикалардың автономиялы бірлестіктер құқығында РКФСР құрамына кіруі туралы жоба-ны дайындады. Бірақ В.И.Ленин автономиялық жоспарын өткір сынға алды. Ол барлық кеңестік республикалар теңқұқықты негізде және олардың егеменді құқықтарын сақтай отырып, біртұтас мемлекеттік одаққа бірігуі керек деп санады. Әрбір республиканың мемлекеттік одақтан шығу құқығы сақталуы тиіс болды. РК(б)П ОК ұлттық-мемлекеттік жүйенің лениндік принциптерін бекітті.

				Жаңа мемлекет – Кеңестік Социалистік Республикалар Одағын құру актісі 1922 жылы 27 

				желтоқсанда төрт республиканың: РКФСР, Украина, Белоруссия және Кавказ Федерациясы арасында жасалған келісімшарт болды. 

				1922 жылы 30 желтоқсанда КСРО Кеңестерінің І съезі одақтық мемлекетті құру туралы келісімшарт пен декларацияны бекітті. Жоғарғы билік органы Кеңестердің Бүкілодақтық съезі, ал съездер арасындағы кезеңде – Орталық Атқару Комитеті (ОАК) болды. Ол екі заң шығарушы палата – Одақ Кеңесі мен Ұлттар кеңесі және бір басқарушы органнан – ОАК Президиумынан тұрды. Жоғары атқарушы және әкімшілік орган КСРО Халық Комиссарлар Кеңесі болды. Бұл ережелер КСРО-ның 1924 жыл-дың 31 қаңтарында қабылданған алғашқы Конституциясында бел-гіленді.

				Республикалар өз құзыреттерінің маңызды бөлігін: халықаралық қатынас, қорғаныс, шегараны қайта қарастыру, мемлекеттік қауіпсіздік, сыртқы сауда, көлік, бюджет, байланыс және ақша ай-налымын орталық органдарға берді. Ішкі істер, егіншаруашылығы, білім беру, әділет, әлеуметтік қамсыздандыру және денсаулық сақтау салалары одақтық республикалардың қарауында қалды.

				1924 жылы 21 қаңтарда В.И.Ленин қайтыс болды.

				II Бүкілресейлік Кеңестер съезі В.И.Ленинді мәңгі есте сақтау мақсатында Петроградты Ленинград деп ауыстыруға қаулы қабыл-дады. Мәскеудегі Кремль қабырғасының маңында В.И.Ленин атындағы кесене салу және оған адамдардың келіп көруіне мүмкіндік жасау қажеттігі туралы шешім шығарылды.

				Әміршіл-әкімшіл жүйе қалыптасуының басталуы. В.И.Ленин қайтыс болысымен, партия көшбасшыларында билік үшін күрес басталды. Бұл күресті Саяси бюроның мүшесі, РК(б)П ОК Бас хат-шысы И.В.Сталин жеңіп шықты. 

				20–30-жылдардың соңында кеңес қоғамын басқарудың әміршіл-әкімшіл жүйесі құрылды. БК(б)П-ның билеуші партия ретінде дара билігі, И.В.Сталиннің жеке билік режімі, экономиканы толығымен мемлекеттендіру, мемлекеттік органдарды партиялық органдармен ауыстыру, басқарудың әміршіл-репрессиялық әдістері әміршіл-әкімшіл жүйенің қалыптасуының негізін құрады. 

				
					
						Әміршіл-әкімшіл жүйе – қоғамдық қатынастарды ұйымдастырудың тәсілін білдіретін ұғым. Оның сипаттамаларына мемлекеттік меншік негізінде экономикалық өмірдің қатаң орталықтандырылуы; социалистік басқару әдістерін қолдану; экономиканың тәуелділігі мен партиялық-мемлекеттік бюрократияның үстем-дігі жатады.

				20–30-жылдардың аяғында партияішілік демократия қысқарып, И.В.Сталинге қарсы оппозициялық көшбасшылар жойылды. Сонымен қатар барлық мемлекеттік лауазымдарды И.В.Сталиннің жақтастары ұстап отырды.

				Халықты бақылау үшін Ішкі істер халық комиссариаты (НКВД) жазалаушы органдар жүйесі енгізілді. Оның өкілдері өз алдарына қоғамды «социализм жауларынан» тазарту мақсатын қойды. Ал бұл санатқа әрбір үшінші азамат түсіп отырды. Әміршіл-әкімшіл жүйе билік құрылымдарын қолдап және қамтамасыз етіп отыратын экономиканы құрды. 

				 

					1.	«Әскери коммунизм» дегеніміз не? «Әскери ком-мунизм» саясатының мазмұнын сипаттаңдар.

				2.	«Әскери коммунизм» саясатының салдарын анық-таңдар.

				3.	«Азық-түлік салғырты» дегенді қалай түсінесіңдер?

				4.	«Кім жұмыс істемейді, сол тамақтанбайды» деген қағиданы қалай түсіндіресіңдер?

				5.	ЖЭС-ке өту себептері мен оның нәтижесі туралы айтып беріңдер.

				6.	КСРО-да оқу-ағарту үрдісі қалай жүзеге асты?

				7. КСРО-ның құрылуы туралы айтып беріңдер.

				8. Большевиктердің азаматтық соғыста жеңіске жетуіне ықпал еткен Кеңес өкіметінің қолында материалдық және еңбек ресурстарының шоғырлануы дегенге келісесіңдер ме?

				
					
						Білімдеріңді тексеріңдер:

					

				

				
					
						
							Әміршіл-әкімшіл жүйе

						

					

					
						
							Кәсіпорындарды орталықтан тікелей басқару

						

					

					
						
							Өндіру мен таратуды толықтай мемлекеттік бақылау

						

					

					
						
							Тек әкімшілік бұйрық беру әдістері арқылы басқару

				Қорытынды

				Бұл тарауда оқығандарыңдай, Ақпан төңкерісінің алғышарты болған патшалық Ресейдегі саяси дағдарыс нәтижесінде Ресейге жаңа үкімет қажет бола бастады. Ресейде екі орталық, яғни қос өкімет – кадеттер мен октябристерден тұратын Уақытша үкімет және революциялық демократия өкілдерінен тұратын Жұмысшы депутаттар кеңесі құрылды. 

				Ақпан төңкерісінен кейін Ресейдің әртүрлі саяси күштері арасындағы күрес өрши түсті. 1917 жылы 7 қарашада Петроградтағы жұмысшылар, матростар мен солдаттардың қарулы көтерілісі жеңіске жетті. Уақытша үкімет құлатылды. Билікке большевик-тер келді. Кейін Қазан төңкерісі азамат соғысына алып келген шиеленісті жағдай болғанын білдік. Азамат соғысы бұрынғы Ресей империясының көп бөлігінде Кеңес өкіметінің орнауымен аяқталды.

				Азамат соғысы мен әскери интервенция Кеңес Республикасын қиын экономикалық жағдайға душар етті. Осы кезеңде Кеңес өкіметінің ішкі саясаты «әскери коммунизм» деп аталды. Әскери коммунизм саясаты тауар-ақша қатынастарының жойылуына әкелді. Әскери коммунизм кезінде бірпартиялық жүйеге көшу жүзеге асы-рылды. Бірақ әскери коммунизм саясаты Ресейді экономикалық күйреуден шығарған жоқ. 1921 жылы наурызда РКП(б) Х съезінде елдің жаңа экономикалық саясатқа (ЖЭС) көшуі туралы шешім қабылданды. Бірақ 1925 жылдан кейін экономика мен саясат арасындағы қайшылықтардың күшеюі оның тоқтауына әкелді.

				Осы кезеңде біртұтас одақтық мемлекет құру туралы мәселе өзекті болды. В.И.Лениннің ұсынысына сәйкес барлық кеңестік рес-публикалар тең және өздерінің егемендік құқықтарын сақтай оты-рып, біртұтас одаққа бірігуі керек еді. 1922 жылы 30 желтоқсанда КСРО Кеңестерінің І Жалпыодақтық съезі одақтық мемлекетті құру туралы келісімшарт пен декларацияны бекітті. Алайда В.И.Лениннің қайтыс болуына байланысты билік үшін күрес басталды. Күресті РКП(б) ОК Бас хатшысы И.В.Сталин жеңіп шықты.

				§ 10. Осман империясының бұрынғы отарларындағы сұлтан билігінің жойылуы және шетел интервенттеріне қарсы күрес

				Бірінші дүниежүзілік соғыс жылдарында Шығыс елдерінде маңызды өзгерістер болып өтті. Таяу Шығыс елдері соғыс қимылдары аумағында болды, олар маңызды шикізат пен азық-түлік көзіне, жұмысшы күшіне айналды. Отар елдердің халқы соғыстан кейінгі болатын өзгерістер оларға тәуел-сіздік пен еркіндік алуға мүмкіндік береді деп үміттенді. Бірақ бұл үміттері ақталма-ды. Париж бейбітшілік конференциясында мандат атын жамылған германдық отар-ларды бөлісу үрдісі орын алды. Бірде-бір империалистік держава өз отарларын «бос-тандыққа жіберуге» келіспеді. Керісінше соғыста жеңіске жеткен жеңімпаздар өзара таласып, бұрынғы германдық отарлық иелік-тер мен Осман империясының отарлары болған Араб елдерін иемденуге кірісті. 

				Империалистік елдердің бұл әрекеттеріне қарсы отарлар мен тәуелді елдерде тәуелсіз-дік үшін күресуші патриоттық күштер ұлғайды. Стихиялық сипаттағы ұлт-азаттық қозғалыстардың ұйымдасқан саналы күреске көшуіне жағдай жасалды.

				Бірінші дүниежүзілік соғыс аяқталғаннан кейін, Азия елдерінде мемлекет пен діннің өзара қатынастарында елеулі өзгерістер болып өтті. Егер бұрынырақ-та Шығыс елдерінде діннің рөлі ел өмірінде үстемдік етіп келген болса, енді ХХ ғасырдың бірінші жартысында Азияның кейбір елдерінде, мысалы Түркияда, діннің мемлекеттен бөлінуі орын алды. Алайда солай болғанның өзінде Шығыс елдері қоғамының рухани өмірінде дін елеулі рөл атқарды.

			

		

		
			
				Бірінші дүниежүзілік соғыстанкейінгі Азия елдері

					Бұл сабақта:

					•	Бірінші дүниежүзілік соғыстан кейінгі Шығыс елдерінде болған өзгерістермен; 

					•	еуропалық держава-лардың Осман импе-риясының бұрынғы отарларындағы жүргізген саясатымен; 

					•	Шығыс елдерінің тәуелсіздік жолындағы күресі және ұлт-азаттық қозғалыстың ұйымдасқан саналы күреске ұласу үрдісімен танысатын боламыз. 

				Сауд Арабиясы. Бірінші дүниежүзілік соғыстың нәтижесінде Осман империясының ыдырауы саудиттердің араб жерлерін бір орталықтанған мемлекеттің қол астына жинақтау жолындағы күресіне қолайлы жағдай туғызды. 

				Соғыс аяқталған кезде Араб түбегінде екі ірі мемлекет: орталығы Эр-Рияд болған Неджд сұлтанаты мен орталығы Мекке болған Хиджаз корольдығы болды. Осы екі мемлекет арасында көп ұзамай соғыс басталады. 1926 жылы қаңтарда Абдул-Азиз әл Сауд Хиджаздың королі деп жарияланады. 

				Бірнеше жылдардан соң Абдул-Азиз бүкіл Араб түбегін өзіне қаратты. 1932 жылы ол «Араб корольдығының бөліктерін біріктіру туралы» Жарлығын шығарды, осыдан бастап мемлекет атауы Сауд Арабиясы Корольдығы деген атқа ие болды. Сөйтіп, Сауд Арабиясының бірінші королі Абдул-Азиз ибн Абдуррахман әл-Сауд болды. Елдің конституциясы Құран деп жарияланды. Тақ мұрагері туралы тәртіп орнатылды. 1933 жылы мұрагер ханзада болып корольдың үлкен ұлы Сауд белгіленді. 

				Елдің отырықшы тұрғындары үшін ибн Сауд король әрі әмір саналды. Ол арғы аталары тәрізді мұсылман қауымның (үмбеттің) рухани басшысы – имам лауазымымен бір мезгілде 

				АҚШ-тың мүдделерін көздейтін Кинг-Крейн комиссиясының Таяу Шығыстағы даулы жерлердің түпнұсқа картасы. 1919 ж.

				феодалдық билеуші де болды. Арабия көшпелі-лері Сауд руларының ақсүйектерін отырық-шылыққа бейімделген өз тайпасының қандас туыстары деп есептеді. 

				Орталықтанған мемлекеттің құрылуы ел халқының қауіпсіздігін қамтамасыз етіп, фео-далдық-тайпалық өзара қырқысулар тоқта-тылды. Сауд Арабиясы феодалдық-тайпалық қоғам негізінде құрылған болатын. Мемлекеттің шаруашылық негізі өткен замандағыдай мал-шаруашылығы болды. Аздаған тұрғындар ғана сулы жерлерде егіншілікпен айналысты. 

				Абдул-Азиздің реформалары мемлекеттің құрылымын исламның алғашқы кезеңдеріндегі уахабтық уағыздармен сәйкестендіруге тырысуы, корольдықтың қоғамдық даму деңгейінің бірнеше ғасырға артта қалғандығын көрсетті. Бірақ Абдул-Азиз мемлекетіне аса қуатты сыртқы күштердің ықпалына түсуге тура келді. Араб жерінде әлемдегі ең ірі мұнай қоры табылды және одан түскен ғаламат табыстар мемлекеттің келбетін өзгертіп жіберді. 

				Екінші дүниежүзілік соғыстың басталуына байланысты мұнай өндіру уақытша тоқтатылды. 

				Бірінші дүниежүзілік соғысқа қарағанда Екінші дүниежүзілік соғыс Араб түбегін шарпымады. Бірақ Абдул-Азиз мемлекетіне оның экономикалық, саяси және әскери салдары сезінді. Мұнай өндіру тоқтатылды, ауылшаруашылығы тұрғындардың әскерге тартылуы-на байланысты жұмысшы күшінің тапшылығы артты, қажылыққа келушілердің саны бірнеше есе төмендеп кетті. Соғыс шығындары, азық-түліктің қатты қымбаттауы көп қаржыны талап етті. 

				1943 жылы АҚШ үкіметі Сауд Арабиясын АҚШ үшін аса маңызды ел деп жариялап, оған ленд-лиз заңын енгізді.

				АҚШ пен Сауд Арабиясы арасындағы қатынастардың ең маңызды сәті 1945 жылы президент Ф.Рузвельттің король Абдул-Азизбен «Куинси» крейсерінде кездесуі болды. АҚШ президенті Ф.Рузвельт Ялта конференциясынан қайтып келе жатқан бола-тын. Осы кездесу кезінде король өз еліндегі әрекет етіп жатқан американдық концессияларды мақұлдап, енді әл-Хаседегі мұнай 

				
					
						Ленд-лиз – Екінші дүниежүзілік соғыс кезінде АҚШ-тың Гитлерге қарсы коа-лиция елдеріне қару-жарақ, әскери жабдықтар мен басқа да материалдық қажеттіліктерді қарызға немесе жалға беру жүйесі.

				кен орындарын Жерорта теңізі жағалауына дейін апаратын мұнай құбырларымен байланыстыруға келісімін берді. Есесіне Ф.Рузвельт Сауд Арабиясының саясатына қолдау көрсететінін, яғни арабтардың шетелдік үстемдікке қарсы бағытталған күресін қолдауға, уәде етті.

				1945 жылы Сауд Арабиясы «гитлерлік коалиция» державаларына қарсы соғыс жариялады. Бұл шартты әрекет оның БҰҰ-ға қабыл-дануына мүмкіндік берді. 

				Сирия мен Ливан ХІХ ғасырдың аяғында Осман империясының құрамында болды. Бірақ ХХ ғасырдың басына қарай олар еуро-палықтардың, соның ішінде көбінесе француз, капиталына тәуелді жартылай отар елдерге айналған еді. Сирия мен Ливандағы ағылшын әскерлерімен болған соғыстар аяқталған соң да оккупациялық тәртіп сақталды.

				1919 жылы Париждегі бейбіт конференцияда Сирия мен Ливан-ды Францияның мандатына беру туралы шешім қабылданды. Француздық жоғарғы комиссарға шексіз билік берілді. 1920 жылы француздық губернатор билігіндегі «Ұлы Ливан» атты мемлекет құрылды. Ал Сирия болса, ұсақ діни-қауымдық негіздегі мемлекеттік бірлестіктерге бөлшектеніп кетті. Оларды да жоғарғы комиссарға бағынатын француздық губернаторлар басқарды.

				Басқыншылықтың алғашқы күндерінен бастап-ақ Сирия мен Ливан халқы көтерілістер ұйымдастырды. 

				
					
						Неліктен Сауд Арабиясы Екінші дүниежүзілік соғыстан кейінгі жылдарда экономикалық даму жағынан күрт бетбұрыс жасады? Қандай себептерін атар едіңдер?

				Сауд Арабиясының королі Ибн Сауд және АҚШ президенті Франклин Рузвельт, 1945 ж.

				Бұл – отаршыларды басқарудың икемді жол-дарын іздестіруге мәжбүр етті. Енді көтерілісті әскери күшпен басып-жаныштаудың орнына экономикалық қанау әдістерін қолдана бастады. 

				Француз билігі Құрылтай жиналысын ша-қыруға рұқсат етті. 1928 жылы Құрылтайға сай-лау өтті. Осылайша француздар өздеріне сүйеу бо-латын саяси құрылымды жасауға үміттенді. Бірақ Құрылтай жиналысы эмигранттық орталықтар-дың қолдауымен француз билеушілерімен жан-жалға түсті. 1928 жылы қабылданған Конститу-ция Сирияны француз мандатын мойындамайтын тәуелсіз мемлекет деп жариялады. Бұған жауап ретінде жаңа келген жоғарғы комиссар А.Понсе бірден жиналысты таратып жіберді. Конституция тек 1930 жылы ғана қолданысқа еніп, француз мандатының сақталғандығын жария етті. 

				Халық көтерілістерінің жеңіліске ұшырауына қарамастан, Сирияда азаттық күресі тоқтаған жоқ. Наразылық күрестің қысымымен француздық билік Конституцияны қалпына келтіріп, Ұлттық топтың өкілдерімен келіссөздер жүргізуге мәжбүр болды. Олар Сирияның тәуелсіздігін мойындау туралы жаңа мемлекет-аралық келісімдер жасауға көніп, 1936 жылы осындай келісім жасалды. Келісім бойынша оны бекіткен күннен бастап үш жыл ішінде француздық мандаттың күшін жоюға тиісті болды. Франция Сирияның жерінде оның ішкі істеріне араласпаған жағдайда, өз әскері мен әскери базаларын сақтауға рұқсат алды. Жаңа сириялық парламентке сайлау өтті. Ұлттық топтар тағы да жеңіске жетіп, оның жетекшісі Х. әл-Атаси елдің президенті болып сайланды. 

				1939 жылы француз парламенті келісімді бекітуден бас тартты. Жоғарғы комиссар тағы да парламентті таратып жіберіп, Консти-туцияның әрекетін тоқтатты. Оның орнына Директорлар кеңесі дегенді құрып, оның әрекетін толықтай француздар бақылауда ұстайтын болды. 

				Бүкіл Сирияны қамтыған көтерілістер енді Ливан жеріне ауыс-ты. Бұл көтерілістерді басып-жаншу үшін француз билігі діни топтар арасында алауыздық туғызып, ливандық христиан дінін-дегілерді (марониттерді) азаттық күреске қарсы айдап салмақ болды. Сондай-ақ ливан және сириялық буржуазияның жетекшілерімен ымыраласуға тырысты. Ол үшін кейбір жеңілдіктер жасауға да қадам жасады. Нәтижесінде Франция француз-ливан келісіміне қол қоюға мәжбүр болды. Француз үкіметі үш жылдан кейін мандат 

					Сирия президенті Хашим әл-Атаси 

				

			

		

	
		
			
				71

			

		

		
			
				тәртібін жоюға уәде берді. Олар кедендік және қаржы жүйесімен байланысты бақылаудан бас тартуға келісті. Өз кезегінде Ливан үкі-меті сыртқы саясат мәселелері бойынша Франциямен кеңесіп оты-руға тиіс болды. Бұдан басқа, Ливан жерінде Францияның қарулы күштері қала беретін және ол діни және аз ұлттар құқығын қорғауы керек болды. Екінші дүниежүзілік соғыс қарсаңында Ливанда француздық басқыншы биліктің шектеусіз бақылауы орнатылды. 

				Египет. 1882 жылдан бастап бұл елге ағылшын басқыншылары билігін орната бастағанымен, ХХ ғасырдың басында Египет бұрынғысынша Осман империясының бір бөлшегі саналды. Ішкі саяси жағдайдың шиеленісуі, жоғары биліктің тұрақсыздығы және елдегі ұлт-азаттық қозғалыстың күшеюі «Египет – египеттіктер үшін!» деген ұранды көтерген оппозициялық күштердің көсемі Араби пашаның беделін жоғарылатты. Бұл жағдай Англияның соғыс әрекеттерін бастауына себеп болып, нәтижесінде Араби пашаның әскері жеңіліс тауып, ағылшындар Каирді басып алды.

				Бірінші дүниежүзілік соғыс басталып, әлемдегі геосаяси жағдайдың өзгеруіне байланысты ағылшын үкіметі 1914 жылы Түркияның Египеттегі билігін жойғандығын, Египетте ағылшын протектораты орнағандығын мәлімдеді. Ағылшын бас консулы жоғарғы комиссар деп аталатын болды, оның қолына елдің барлық билігі берілді. 

				Түркияның Египетте көтеріліс ұйымдастырмақ болған әрекеті іске аспады. Германияның түрік әскерлеріне көрсеткен қолдауына қарамастан, ағылшындар түріктердің барлық шабуылдарына той-тарыс берді. Осылайша, Египет толығымен Англияның ықпал аймағына айналды. 

				Соғыс біткен соң Египетте елдің тәуелсіздігін талап еткен ұлттық қозғалыс қайта басталды. Соғыстан кейінгі саяси күрестің алдыңғы шебіне жаңа күштер шықты. Соның алғашқысы 1918 жылы құрылған Вафд партиясы (сөзбе-сөз ауд. «делегация») болды. Бұл партия ұлттық тәуелсіздікті талап еткен аса қуатты қозғалысты бүкіл елде кеңінен таратып, ол маңызды нәтижесін берді. Англия Египет-тің тәуелсіздігін мойындады, бірақ сол жердегі британ капиталының экономикалық ықпалын айтпағанның өзінде, өз әскері мен комисса-рын қалдыру туралы шарт қойды. 1923 жылғы Конституция бойын-ша Египет І Фуад король билігіндегі конституциялық монархия бол-ды. Парламент және корольдың алдында жауапты Вафд жетекшілері басқаратын Министрлер кабинеті құрылды. Олар Англияның алдына британ әскерлерін елден шығару және Ағылшын-Египет 

				бірлескен билігіндегі Суданды Египетке қосу туралы мәселе қойды. Министрлер кабинеті мен жас египеттік буржуазияның қысымымен Англия маңызды экономикалық жеңілдіктер жасауға келісімін берді. 1931 жылы жаңа кедендік салық жүйесі енгізіліп, ол египеттік өнеркәсіп пен сау-даны бәсекелестіктен қорғауға бағытталды. 

				Дүниежүзілік дағдарыс Египеттің эконо-микалық жағдайын қатты күйзелтіп, ол сая-си күрестің одан әрі шиеленісуіне әкелді. Нәтижесінде вафдистер қайтадан биліктен тайдырылды, ал Конституция болса, барын-ша реакциялық сипаттағы жаңасымен алмастырылды. Дегенмен вафдистердің бастамасымен кезекті саяси науқан басталып, нәтижесінде І Фуад король ағылшындардың келісім беруімен 1923 жылғы Конституцияны қалпына келтірді. 1936 жылы ағылшын әскерлері Египеттен шығарылып, комиссар ағылшын елшісі болды. Тек Суэц каналы аумағында ғана ағылшындардың кейбір әскери бөлімдері қалдырылды. Ағылшындық әскери күштер египеттік аэродромдарды пайдалануға және Египет аумағының үстінен ұшуға мүмкіндік алды; ағылшындар Египет аумағын соғыс бола қалған жағдайда немесе сондай қауіп туындаса плацдарм ретінде пай-далана алатын болды. Осылайша келісім, бір жағынан, тәуелсіз Египет үкіметінің құзыретін кеңейтуге мүмкіндік берсе, екінші жағынан, Англияның Египеттегі үстемдігін басқаша бекітіп берді. Вафдистердің жеңісіне баланған бұл келісім ұлттық буржуазияның келісімпаздығын көрсетті. 

				Англияның қолдауындағы либерал-конституционалистерден құралған жаңа үкімет ағылшындармен тағы бір жаңа келісімге қол қойды. Келісім бойынша ағылшындардың Египеттегі әскери-стратегиялық құрылыстарының жоспарын кеңейтті және ағылшын-дық құрылыс нысандары мен коммуникацияның шығындарын Египеттің мойнына артып қойды.

				1937 жылы Египет Ұлттар лигасына қабылданды. Бұдан кейінгі жылдарда Египет елді шетелдіктердің араласуынан толық азат етуге бағытталған саяси күрестерді жалғастырумен болды. 

				 

					1.	20–30-жылдардағы Таяу және Орта Шығыстағы ұлт-азаттық қозғалыстардың қандай ерекшеліктері болды? 

				
					
						Білімдеріңді тексеріңдер:

					І Фуад король

					2.	Неліктен отаршыл мемлекеттер екі соғыс ара-лығындағы жылдарда отаршылдық жүйені сақтап қала алды? 

				3.	20–30-жылдардағы Сауд Арабиясының әлеуметтік-экономикалық және саяси дамуының басты ерекшеліктері қандай болды? 

				4.	Сирия мен Ливанда 20–30-жылдары қандай саяси өзгерістер орын алды?

				5.	Ағылшындардың Египеттегі жүргізген саясатын қалай түсіндірер едің? Олар қандай мақсатты көздеді?

				6.	Вафдистер деген кімдер және олардың саясаты қандай еді?

				7.	Ленд-лиз заңының маңызы неде?

				§ 11. Осман империясында сұлтандық биліктің құлатылуы. Түркияда зайырлы мемлекеттің құрылуындағы Мұстафа Кемалдың тарихи орны

				Бірінші дүниежүзілік соғыста Осман им-периясы Антантаға қарсы германдық коа-лиция жағында болды. Бұл саяси бағыттың толық өзгеруі Жас түріктер үкіметінің мемлекетті одан әрі күйреуден сақтап қалуға деген ниетінен туындағаны белгілі. Сондай-ақ олар батысеуропалық державалардың ка-питуляция режімінен азат болуға тырысқан еді. Бірақ төрт жылға созылған соғыс Осман империясын толық қирауға ұшыратты, ал түрік халқын ұлттық күйреудің шегіне әкелді. 

				1918 жылы күзде сұлтан үкіметі Антанта державаларының алдында тізе бүгуге мәжбүр болды. Жас түріктер көсемдері шетелге қашты, ал олардың партиясы тарап кетті. Мудрос уақытша бітімшарты бойынша сұл-тан билігінің қол астында тек қазіргі Түркия-ның жері ғана қалдырылды. Бітімшарт бойынша елді бөлшектеу мүмкіндігі жасал-ды. Қалыптасқан жағдайда ұлттық мемле-кеттің негізін құру Антантаның Түркияны бөлшектеуге арналған жоспарының жалғыз баламасы болды. 1918–1923 жылдардағы Анадолыдағы түрік халқының азаттық күресін генерал Мұстафа Кемал Ататүрік басқарды. Ататүрік бұрынырақ Жас түріктер қозғалысына белсенді түрде қатысып, кейінірек елге 

					Бұл сабақта:

					•	Осман империясының күйреу себептері, сұлтан үкіметінің Антанта дер-жаваларының алдында тізе бүгуі; 

					•	1918–1923 жылдар-дағы түрік халқының азаттық күрестері және генерал Мұстафа Кемал Ататүрік туралы;

					•	жаңа саяси ұйым – Халықтық-республика-лық партияның (ХРП) құрылуы және Түркия-ның республика болып жариялануы;

					•	экономикалық саясаттың негізгі мағы-насы – этатизм жайында білеміз.

					кемализм, республикашылдық, ұлтшылдық, эта-тизм, лаицизм, түрік халқының бірлігі, революцияшылдық (төңкерісшілдік), конституция

				танымал бола бастаған еді. Халық оны ше-бер әскери қолбасшы және түрік ұлтының тәуелсіздігі жолындағы жалынды күрескер ретінде таныды. 

				М.Кемалдың және оның әріптестерінің басты міндеті ұлттық күштерді жұмылдыру болды. М.Кемал басшылығындағы өкілетті комитет уақытша үкіметтің қызметтерін атқаратын болды. Кемалшыл топтың же-текшілігімен 1920 жылы Анкарада жаңа парламент – Түркияның Ұлы Ұлттық жина-лысы (ТҰҰЖ) шақырылып, ол өзін елдегі бірден-бір біртұтас заңды өкімет екендігін жариялады. Бүкіл заңды және атқарушы билік құзыреті ТҰҰЖ-ға берілді, ал парламенттің атынан бұл құзырет оның үкіметіне жүктелді. 

				Түрік халқының орасан зор құрбандықтары арқылы қол жеткізілген Антантамен болған соғыстағы жеңіс М.Кемал және оның жақтастарының ықпалын күшейтті. Елдің дербес, өз жолы-мен жылдам қарқынды дамуына жол ашылды. 1922 жылы мәжіліс сұлтандық биліктің жойылғандығы туралы жарлық шығарды. 1923 жылы жаңа саяси партия – Халықтық-республикалық партия (ХРП) құрылды. 1923 жылы 29 қазанда Түркия республика деп жарияланып, оның билігі кең құзыретке ие президентке берілді. Кемалшылдардың билігінің нығаюына 1924 жылғы халифатты жою туралы шешімнің қабылдануы зор әсер етті. Осы аталған шаралардан кейін ескі саяси жүйенің толық күйретілгені және жаңадан ұлттық мемлекет құруға бет бұрғаны айқын болды. Бұл шара тарихта кемалшыл төңкеріс деген атаумен қалды. Түркия зайырлы республика болды және ел жаңадан жаңғыру жолына түсті. 

				Соғыс қимылдарының нәтижелері, сондай-ақ кемалшыл билік өкілдерімен орнатылған байланыстар ақыр соңында батыстық саясат-керлерге «жаңа Түркияны» мойындауына тура келді. Лозанна конференциясында (1922 ж. қарашасы – 1923 ж. шілдесі), яғни Түркияның Антанта елдерімен қатынастарын реттеуге тиіс болған жиында түрік делегациясы ең маңызды мәселе – Түркияның тәуелсіз мемлекет екендігін халықаралық деңгейде мойындатуға қол жеткізді. 

				Тәуелсіздік үшін күрестің соңына қарай Түркия экономикалық жағынан нашар дамыған 

					Мұстафа Кемал. Сол уақыттағы 7-түрік әскерінің қолбасшысы.

					1918 ж.

				елдердің қатарында болды. Оның экономикасы аграрлық, жарты-лай отарлық сипатта болды. Кемалшылдар елдің экономикалық тәуелсіздігін қамтамасыз етуге бағытталған бірқатар шаралар жүргізді. Оған капитуляция тәртібінің жойылуы да қолайлы жағдай туғызды. Үкімет шетелдіктерден оларға тиесілі болып келген барлық дерлік өнеркәсіп мекемелері мен теміржолдарды сатып алды, шетелдік темекі монополиясы «Режи»-ді мемлекеттік меншікке өткізді, Орталық банкті құрды. 

				Экономикалық саясаттың басты мазмұны этатизм болды. Ол ХРП-ның құрастырған алты негізгі принциптерінің бірі еді. Бұл принциптегі экономикалық саясаттың көздегені мемлекеттік қаржыны өнеркәсіпке, теміржол тасымалына, ал кейінірек шаруа-шылықтың басқа салаларына бағыттау болатын. Сонымен бірге жекеменшік бастамаларды да жан-жақты қолдап отырды. 

				Этатизм – мемлекеттік капитализмнің түрі ретінде шетел капиталының әрекет ету аумағын тарылтуға мүмкіндік беріп, түрік ұлттық буржуазиясының ықпалын нығайтуға жол ашты. Бірақ үкіметтің протекционистік саясатына қарамастан, жекеменшік капитал өнеркәсіптік құрылысқа ірі қаржы сала қоймады. Шетел капиталын тарту шаралары да күткендегідей нәтиже бере алма-ды. Сөйтіп, экономикалық стратегияның маңызды түйіні «қол еңбегі өнеркәсібінен машинамен жабдықталған ірі фабрикалық өнеркәсіпке жедел көшу» мақсаты орындалмай қалды. Ауыл-шаруашылығының өрлеуіне де қол жеткізе алмады. Онда капита-лизмге дейінгі шаруашылық түрлері сақталып, помещиктік жер иелену үстемдік етті. 

				20-жылдардың аяғы – 30-жылдардың басындағы кең етек алған әлемдік экономикалық дағдарыс Түркияның экономикасына өте ауыр тиді. Осындай қиын кезеңде үкімет бар жауапкершілікті өз мойнына алуға кірісті. Егер 20-жылдары үкімет өзінің негізгі наза-рын банк несиелерін ұйымдастыру мен шетелдіктерге тиесілі кәсіп-орындар мен теміржолдарды сатып алуға аударса, енді 30-жылдар-дың басынан бастап ол мемлекеттің бақылауындағы немесе бюджет-тен қаржыландырылатын өнеркәсіптік және инфрақұрылымдық құрылысқа көңіл бөлуге көшті. 1931 жылы кемалшыл «этатизм» (түрік. «девлетчилик») концепциясы түпкілікті тұжырымдалды 

				
					
						Этатизм (франц. мемлекет) – мемлекет қоғамның өміріне араласып, оның экономикалық және әлеуметтік институттарын бақылауын қажет санайтын түсінік.

				және елдің экономикалық өмірін мемлекеттік реттеу әрекеті басталды. 

				Аздап байқала бастаған экономикалық өрлеу ұлттық буржуазия-ның және онымен байланысты топтардың жағдайын нығайтты. Кемалшылдар қоғамдық өмірді түбегейлі өзгертуге бет бұрды. 1923 жылы елдің астанасы Стамбұлдан Анкараға көшірілді.

				Бірқатар іс-шаралар мемлекеттік істерді діни істерден бөлу әрекеттеріне арналды. Дін мектеп пен мемлекеттен алшақтатылды. Түркияны 6 ғасыр бойы билеген Осман әулетінің мүшелері елден қуылды. Дін істері мен вакуфтар жөніндегі министрлік жойы-лып, діни топтар өздеріне тиесілі байлықтан айырылды. Барлық медреселер жабылып, оқу орындарына бақылау жасау Оқу-ағарту министрлігінің қолына жинақталды. Діни қызметкерлерден сот ісі алынып тасталды. Шариғат соттарын тарату арқылы енді сот жұмысын еуропалық үлгіде жүргізу қолға алынды. Ол, өз кезегінде, заң саласының мамандарын, әсіресе адвокаттарды даярлау қажет-тігін туғызды. Осы реформалармен бірге әкімшілік бөлініс сала-сында да өзгерістер жасалып, ел орталыққа тікелей бағынатын уәлаяттарға бөлінді. Реформалардың барлық бағыты теориялық тұрғыдан ХРП-ның бағдарламасына сәйкес лаицизм (зайырлық) принципімен жүргізілді.

				Парламенттің арнайы шешімімен М.Кемалға Ататүрік (түрік-тердің әкесі) деген атау берілді және оны басқа ешкім иеленбеуге тиіс делінді. 

				1923–1924 жылдардағы реформалар 1924 жылы 20 сәуірде қабылданған бірінші республикалық Конституцияның негізіне алын-ды және ол ұлттық буржуазия және онымен байланысты помещик топтарының үстемдігін заңдастырды. Феодалдық-теократиялық монархия – сұлтанат пен халифаттың жойылуы прогрессивті қадам болды. Конституция барлық азаматтарды түріктер деп жариялады. 

				М.Кемал Ататүріктің жетекшілігімен жүргізілген реформалар экономикалық және қоғамдық өмірді жандандырды. Буржуазиялық реформалардың атқарылуы барысында түрік буржуазиялық ұлтшылдығының бір ағымы ретінде кемализм идеологиясы толық қалыптасты. Кемализмнің негізгі принциптері: «респуб-ликашылдық», «ұлтшылдық», «этатизм», «лаицизм» «түрік халқының бірлігі», «революцияшылдық» (кемалшыл идеялар мен реформаларға адалдық) жария етілді.

				30-жылдардың ортасына қарай кемалшыл өзгерістер, этатизм сая-саты өз жемісін бере бастады: мемлекеттің саяси және экономикалық жағдайы нығайды, Түркияның көрші елдер алдындағы беделі өсті. Елдің өнеркәсіптік дамуының негізі қаланды. 

				Ататүріктің өмірінің соңғы жылдарында және ол қайтыс болған соң (1938 ж.) бірпартиялық тәртіптің күші әлсірей бастады. Дегенмен оның ізбасарлары, Екінші дүниежүзілік соғыстың қарсаңында халықаралық жағдайдың шиеленісуін ескере отырып, осы жүйені сақтап қалуды ойлады. 

				Екінші дүниежүзілік соғыстың басталуына орай Түркия өзінің бейтарап саясат ұстанатынын жариялады. Соғыс жылдарында Анкара, өз шегараларының беріктігін сақтау мақсатымен, біресе Германияны жақтаушы державаларымен, біресе Гитлерге қарсы коалиция одақтастарымен қарым-қатынас жасауға мәжбүр болды. Тек гитлерлік Германияның сөзсіз тізе бүгетініне көз жеткізген соң ғана, 1945 жылдың ақпанының соңында Түрік үкіметі Германия мен Жапонияға қарсы соғыс жариялады. Осы бір ұтымды сәт Түркияның БҰҰ-ның құрылтайшыларының қатарында болуына мүмкіндік берді. Алайда оның Кеңес Одағымен арадағы қатынасы нашарлады. Елдің билік өкілдеріне өздерінің ішкі және сыртқы саясатын түбірімен өзгертуге тура келді. 

				 

					1.	ХХ ғасырдың басында Осман империясының ыдырауының қандай себептері болды?

				2.	Сабақтың мәтіні мен тарихи картаның көмегімен Осман империясының ХХ ғасырдың 20-жыл-дарындағы жағдайын зерделеңдер. 

				3.	Ататүрік зайырлы мемлекет құру үшін қандай реформалар жүргізді? 

				4.	Этатизм саясатының мәнін айқындаңдар және оның Түрік Республикасындағы нәтижелерін көрсетіңдер. 

				5.	Ататүрік реформаларына талдау жасаңдар. Мына терминдердің мағынасын айқындаңдар: республикашылдық, ұлтшылдық, этатизм, лаицизм, түрік халқының бірлігі, революцияшылдық (төңкерісшілдік).

				6.	Интербеллум кезеңінде Түркия қандай сыртқы саяси әрекеттер жасады?

				§ 12. Бірінші дүниежүзілік соғыстан кейінгі Қытайдың жағдайы. Синьхай революциясы. Сунь Ятсен – Қытайдың уақытша президенті

				ХХ ғасырға Қытай Батыс державаларына тәуелділік пен ішкі саяси тұрақсыздық жағдайында аяқ басты. Өкімет басында әлі де маньчжурлардың Цин әулеті билік етіп отырды. Бұл билік тұсында ел өзінің экономикасын, қарулы күштерін, сондай-ақ мемлекеттік басқару жүйесін жеткілікті деңгейде жаңғырта алмады. 

						Білімдеріңді тексеріңдер:

				ХХ ғасырдың басындағы маңызды оқи-ғалардың бірі 1905 жылы қытайлық рево-люционер-демократ Сунь Ятсеннің жетек-шілігімен бірнеше қытайлық буржуа-зиялық-демократиялық және ұлтшыл-дық ұйымдардың бірігуі болды. Олардың бағыттары әртүрлі конституциялық-монар-хиялықтан революциялық-демократиялыққа дейінгі мемлекеттік билік түрін таңдаған топтар еді. Қытайдың революциялық біріккен одағы өз қатарына маньчжур әулетін құлатуға ниетті елдегі және шетелдегі барлық негізгі ұйымдарды қамтыды. Біріккен одақтың негізгі бағдарламасы Сунь Ятсен тұжырымдаған «үш халықтық принцип-ке» негізделіп жасалды: 1) «ұлтшылдық» принципі жатжерлік маньчжур әулетінің билігін құлатып, таза қытайлық билікті қалпына келтіру; 2) «халық өкіметі» монархиялық билікті жойып, республика-лық билікті орнату; 3) «халық игілігі» жер-ге иелік ету құқын теңестіру немесе жерді біртіндеп ұлт меншігіне айналдыру және прогрессивті жер салығын қалыптастыру дегенді білдірді. 

				«Үш халықтық принцип» бағдарлама-сы қытай революциясының мақсатын ай-қындады. Біріккен одақтың ішінде бұл принциптерге көзқарастар әртүрлі болды. Буржуазиялық-помещиктік топтар «халық игілігі» принципіне қарсы шықты, өйткені бұл жерге помещиктік монополияның жо-йылуына әкеледі, ал жерге иелік ету құқын теңестіру мүлікті бөлісуге әкеледі деп қорықты. 

				1911–1913 жылдардағы Синьхай революциясы. Империалистер елді өз ықпал ету аймақтарына бөлісуді жалғастырып жатты. Осының барлығы халық бұқарасының ашу-ызасын туғызды, ұлттық буржуазияның да наразылығы өсе түсті. 

				Қытайдың бірқатар аудандарында шаруалар көтерілістері болып өтті. 1911 жылы көктемде Гуанчжоуда Біріккен одақ мүшелері ұйымдастырған ірі көтеріліс бұрқ ете түсті. Көтерілістің ең ірі ошағы 

					Сунь Ятсен, Қытайдың революциялық біріккен одағы, «үш халықтық принцип»: «ұлтшылдық», «халық билігі», «халық игілігі»; Синьхай революциясы, Юань Шикай

					Тірек сөздер: 

					Бұл сабақта:

					•	Қытайдың револю-циялық біріккен одағы; 

					•	Сунь Ятсеннің «үш халықтық принципі»;

					•	1911–1913 жылдар-дағы Синьхай револю-циясы, жаңа саяси пар-тия – Гоминьданның құрылуы; 

					•	Юань Шикай диктату-расының орнауы;

					•	Бірінші дүниежүзілік соғыс жылдарындағы Қытай; Қытай Комму-нистік партиясының құрылуы (ҚКП) туралы білеміз.

					Сунь Ятсен

				

			

		

		
			
				Қытайдың ірі орталықтарының бірі Учанда болды. Бұл оқиғалар Синьхай революциясының басталуы деп саналады. 

				Бұл революция өзінің алға қойған міндеттері бойынша буржуа-зиялық сипатта еді және ол, ең алдымен, маньчжурлық монархия-лық билікті құлату мақсатын көздеді. Бұл жағдай елдің капиталис-тік даму жолына біртіндеп өту мүмкіндігіне жол ашуға тиіс еді. 

				Революцияның басталғандығынан хабардар болған С.Ятсен эми-грациядан қайтып, Шанхайға келді. Нанкин қаласына жиналған революциялық провинциялардың конференцияға келген деле-гаттары Қытай Республикасының құрылғандығын жариялады және бірауыздан С.Ятсенді оның уақытша президенті етіп сай-лады. 1912 жылдың 1 қаңтарында С.Ятсен ант қабылдап, Қытай Республикасының уақытша президенті қызметіне кірісті. 

				Осы уақытта Пекиндегі Маньчжур өкіметі қиын жағдайдан шығудың жолын іздестірді. Сарайдың сенімді қызметшісі генерал Юань Шикайға өтініш жасап, елдің қарулы күштерін басқаруды өз қолына алуды сұрады. Ол бұл өтінішке келісім берді және императорлық кеңес төрағасы мен премьер-министрлік қызметін де атқаратын болып шешілді. Ю.Шикай Солтүстік Қытайдың толық билеуші диктаторы болды. 

				Сөйтіп, Қытайда қос өкімет пайда болды: оңтүстікте уақытша президент С.Ятсен басқарған Қытай Республикасы билік етсе, ал солтүстікте Пекинде әлі де билік иесі саналатын императорлық өкімет сақталып тұрды. 

				Либералдық буржуазия үшін революция аяқталды деп саналды. Ал Пекинде Ю.Шикай өкімет билігін ұстап отырды. Ю.Шикайды ли-бералдар да, помещиктер де жылы қабылдады. Оны империалистік державалар да қолдады. Тек қана маньчжур әулетінің тақтан тайдырылуы ғана қалған болатын. 1912 жылы 12 ақпанда Ю.Шикай алты жасар император Пу И-дің аты-нан анасын тақтан бас тартатындығы туралы өкімге қол қоюға көндірді. Осындай жағдайда 

				
					
						1911 жыл қытайлық ай күнтізбесі бойынша синьхай деп аталып, ол 1911 жылдың 30 қаңтарынан 1912 жылдың 17 ақпанына дейінгі аралықты қамтыды.

						
							[image: ]
						

					

				

			

		

		
			
				[image: ]
			

			
				
					Юань Шикай

				С.Ятсеннің утопиялық бағдарламасы «халық игілігі» принципі либералдарға қажет болмай қалды. Ол либералдардың қолдауынан айырылып және қалыптасқан саяси күштердің арасалмағын еске-ре келе, императордың тақтан бас тартуынан бір күн өткен соң президенттіктен бас тартып, билікті Ю.Шикайдың қолына берді. Нанкин ұлттық жиналысы Ю.Шикайды президент етіп сайлады.

				Қытайдағы Синьхай революциясы аяқталды. 1912 жылдың науры-зында Нанкинде Қытай Республикасының уақытша Конституциясы және астананы Пекинге көшіру туралы шешім қабылданды. 

				1912 жылы Біріккен одақтың мүшелері жаңадан Гоминьдан (Ұлттық партия) партиясын құрды. Оның бағдарламасына такти-калық оймен С.Ятсеннің жерге теңдей иелік етуді көздейтін үшінші принципі енгізілмеді. Қытайдың шетелдерге қатынасы туралы көзқарастары жұмсартылды. 

				Гоминьдан құрылғаннан кейін С.Ятсен біраз уақыт белсенді саяси қызметтен кетіп, қытай теміржолдарының Бас директоры қызметіне қызу кіріседі. Ол осылайша іс жүзінде «халық игілігі» принципін бейбіт жолмен іске асыруға болатындығын дәлелдемек болды. С.Ятсен сол кезде оның бағдарламалық үш принципінің екеуі іске асқандықтан, енді үшінші принципті іске асыруда жаңа қоғамды құрудың сәті келді деп ойлады. 

				Ю.Шикай Қытайдағы жаңа билік режімі қалай боларын бақылап, күтіп отырған шетелдік державаларға арқа сүйемек болды. Өздеріне Ю.Шикайды барынша қолайлы тұлға деп тапқан олар, оған рево-люцияны біржолата тұншықтыру үшін қаржылай қолдау көрсетті. Бұл қаржыға Ю.Шикай өзіне сенімді әскерді қайта құрды. Бұл әскер енді Гоминьданның ықпалы күшті орныққан аудандарға шабуыл жасауға әзірленді. 

				1913 жылы жазда С.Ятсен өз жақтастарын «екінші революцияға» шақырып, Ю.Шикайға қарсы күреске шықты. Бірақ кезінде уақытын жіберіп алғандықтан, оның үндеуіне кеңінен қолдау та-была қоймады. 

				
					
						Сунь Ятсеннің алдыңғы екі принципі қалай іске асып еді, соны баяндап беріңдер.

						
							[image: ]
						

					

				

				
					
						Неліктен Гоминьдан партиясының бағдарламасына С.Ятсеннің үшінші принципі енгізілмеді? 

						
							[image: ]
						

					

				

			

		

	
		
			
				81

			

		

		
			
				Юань Шикай диктатурасының орнауы. Республикалық билікті жариялау жолындағы күрес тоқтамай, қайта жалғаса берді. Қазан айында Юань Шикай Қытай Республикасының тұрақты президенті болды және оны Батыс державалары мойындады. Қарашада ол парламентті таратып жіберді және Гоминьданның қызметіне ты-йым салды. Юань Шикай өз билігін нығайту мақсатында газеттер мен кейбір демократиялық еркіндіктерге қысым көрсете бастай-ды. Провинциялық мәжілістер таратылып, жаңа Конституция қабылданды. Жаңа Конституция бойынша президент орасан зор шектеусіз билік құзыретіне ие болды және елді емін-еркін билеу-ге көшті. Осындай жағдайда Сунь Ятсен қайтадан Жапонияға эмиграцияға кетті. 

				Қытай Бірінші дүниежүзілік соғыс жылдарында. Бірінші дүние-жүзілік соғыс бастала салысымен Юань Шикай өкіметі соғыста Қытайды бейтарап саясат ұстанады деп жариялады. Дегенмен жағдайды ескере келгенде, елдегі бір-біріне дұшпан державалардың ықпал аймақтары сақталып отырғанда, Қытай мұндай оқиғалардан сырт қала алмайтындығы белгілі еді. Қытай үкіметінің соғысушы державаларға соғыс қимылдарын Қытай жерінде жүргізбеуге шақыр-ған үндеуін ешкім құлаққа ілмеді. Жапония бұрыннан-ақ Шандунь түбегіндегі германдықтардың «жалға алған аумақтары» есебінен Қытайда өз ықпалын орнатпақ болған еді. Жапония түбекке өз әскерін жіберіп, екі айдың ішінде оны түгелдей өз бақылауына алды. Жапон үкіметінің жоспарында Қытайдан Антанта державаларын да ығыстырып шығарып, оған өзі жеке-дара үстемдігін орнату болды. 

				1915 жылы 18 қаңтарда Жапония Ю.Шикайға «21 талап» деп аталатын ультиматум тапсырды. Оны орындамаған жағдайда Қытай Жапонияның тәуелді еліне айналатынын айтып қоқан-лоқы көрсетті. Елде жапондықтарға қарсы наразылық шерулері кең қанат жайды. Жапондықтар талаптарды қайта қарауға, сәл жұмсартуға мәжбүр болды. 1915 жылы 9 мамырда Ю.Шикай ағылшын және американ-дық өкілдердің кеңесімен «21 талаптың өңделген» нұсқасын қабылдады. Бұл күнді қытайлықтар «ұлттық намыс тапталған қаралы күн» деп жариялады. Бүкіл Қытайда жапондықтарға қарсы наразылық шерулері кең етек алды. 

				Ал Ю.Шикай болса, өз қызметін әрі қарай жалғастырып, императорлық билікті қалпына келтірумен айналысты. Бірақ қайтыс боларының алдында, яғни 1916 жылы маусымда бұл ойы-нан еріксіз бас тартқан болатын. Сөйтіп, Қытайда республикалық өкімет сақталып қалды.

				Дүниежүзілік соғыс жылдарында, яғни Батыс державаларының басты назары Еуропа континентіне ауған кезде, Қытайда капиталис-тік даму жылдамдай бастады. 

				Қытай Бірінші дүниежүзілік соғыс жылдарынан кейін. Соғыс аяқталған соң, шетел капиталының Қытайға ағылуы мен импе-риалистік державалар арасындағы бәсекелестік жаңа сипатта қарқын ала бастады. Әсіресе Жапония, АҚШ және Ұлыбританияның Қытайдағы мүдделері бір-біріне қайшы келе бастады. 

				Империалистік басқыншылықпен күрестегі Қытайдың әлсізді-гіне оның аймақтарға бөлінуі көп әсер етті. 1911–1913 жылдары Синьхай революциясы монархиялық билікті жойды, бірақ елдің біртұтастығын қамтамасыз ете алмады. Сондықтан келесі қытайлық революцияның алдында тұрған аса маңызды мәселе милитаризм мен әскери-феодалдық топтарды жойып, елдің тұтастығын қамтамасыз ету, елді шетелдік державалардың тәуелділігінен азат ету және елді жаңғырту жұмыстарын жүргізу болды. 

				Қытай Коммунистік партиясының құрылуы (ҚКП). Қытайлық радикалды көшбасшылардың бір бөлігі дағдарыстан шығу жолын марксизм идеялары мен коммунистік партиядан іздей бастады. Елдегі марксизмнің басты идеологтері Чэнь Дусю, Ли Дачжао есімді профессорлар болды.

				1921 жылы Коминтерннің бастамасымен Шанхайда Қытай Коммунистік партиясының құрылтай съезі болды. Съезд құжат-тарында ең басты міндеттеме ретінде билік жүйесін құлату, проле-тариат диктатурасын орнату, барлық өндіріс құралдарын қоғамдық меншікке беру, сондай-ақ Коминтернмен одақтасу сияқты мәселелер қойылды.

				1922 жылы екінші съезде Коминтерннің қысымымен ҚКП мен Гоминьдан арасында ұлттық-демократиялық біртұтас майдан құру туралы шешім қабылданды.

				1919 жылы қазанда С.Ятсен өзінің «революциялық партиясын» Қытайдың Ұлттық партиясы деп қайта құрды. 1921 жылы Қытай Республикасының президенті орнына С.Ятсен сайланды. Солтүстік милитаристер және шетел державалары оңтүстік үкіметті және С.Ятсеннің президенттігін мойындаудан бас тартты. 

				Осындай шиеленісті жағдайда С.Ятсен «Қытайды құтқару» жоспарын шетелдіктердің көмегінсіз іске асыра алмайтындығын түсінді. Ол капиталистік державалардан қолдау таппаған соң, Кеңестік Ресейден көмек сұрап, Коминтернмен байланыс орнатуға жол іздеді. Ол Мәскеуге генерал Чан Кайши бастаған делега-цияны аттандырды. Нәтижесінде жаңа революциялық әскердің 

				офицер кадрларын даярлайтын Хуанпу офицер мектебі құрылды. Бұл мектептегі барлық жұмысты кеңестік нұсқаушылар жүргізді және мектепті түгелдей Кеңес өкіметі қаржыландырды. Жаңадан қалыптастырған Ұлттық-революциялық әскердің Бас кеңесшісі болып кеңестік әскери қолбасшы В.К.Блюхер, ал Гоминьданның саяси кеңесшісі болып М.М.Бородин тағайындалды.

				1923 жылы С.Ятсен Гоминьданды қайта құрылымдауға кірісті, Қытай Компартиясымен ынтымақтастық орнатып, осы әрекетімен Кеңестік Ресейді көмек қолын созуға ынталандыру мақсатын көздеді. Коммунистер Коминтерннің шешімдеріне сай бұл партиямен ынтымақтасуға келісті. 

				1924 жылы Гуанчжоуда Гоминьданның бірінші съезінде ҚКП- мен біртұтас майдан құру туралы шешім қабылдады.

				Осылайша, солтүстік милитаристер мен империалистерге қарсы күресу мақсатында Гоминьдан құрамында әртүрлі әлеуметтік күштерді біріктірген ерекше сипаттағы біртұтас майдан құрылды. Съезд шешімдерінде С.Ятсеннің «үш халықтық принципі» жаңа мазмұнда көрініс тапты.

				«Ұлтшылдық» енді Қытайдағы шетелдік езгіні жою және елде барлық ұлттардың теңқұқықтығы ретінде қабылданды. «Демо-кратизм» халыққа тең құқықтар мен еркіндік беретін мемлекеттік құрылысты орнату деп түсіндірілді. «Халық игілігі» шаруаларды жермен қамтамасыз ету, жұмысшыларды әлеуметтік жағынан қорғау және басқа да әлеуметтік мәселелерді шешу міндетін атқарды. С.Ятсеннің «үш халықтық принципі» жаңа мазмұнда Гоминьданның саяси тұғырнамасына енгізілді.

				Сондай-ақ съезд Гоминьданның үш жаңа саяси ұстанымын ұсынды: КСРО-мен одақтасу, ҚКП-мен одақтасу және қытайдың жұмысшылар мен шаруалар күрестеріне қолдау көрсету. 

				Гоминьданның бірінші конгресінің шешіміне сәйкес жаңа революцияға дайындық басталды. С.Ятсеннің ойы бойынша бұл революция Қытайды біріктіруі тиіс және 1911–1913 жылдардағы Синьхай революциясы кезінде шешілмей қалған мәселелерді аяқтауы тиіс еді. 

				1925 жылы көктемде Пекинге солтүстік билік өкілдерімен келіссөз жүргізу мақсатында іссапармен келген Сунь Ятсен қайтыс болды. Гоминьдан мен ҚКП-ның арасындағы аса нәзік байланыс-

				
					
						Сунь Ятсеннің «үш халықтық принципінің» алғашқы мазмұны қалай түсіндіріліп еді? Оны жаңа мазмұнымен салыстырып көріңдер.

				ты ұстап тұрған тұлғаның қайтыс болуы жағдайды басқа арнаға бұра бастады. Ол қайтыс болған соң, ГМД ішінде коммунистермен одақтасудың жақтастары мен қарсыластары арасында қызу тартыс басталды. 

				Осындай жағдайда Қытай үшін ең бастысы саяси алауыздықты жойып, толық тәуелсіздікке қол жеткізу және Сунь Ятсеннің жаңа мазмұндағы «үш халықтық принципінің» екінші және үшінші принциптерін жүзеге асыру міндеті тұрды. Осындай негізде ҚКП мен ГМД одағы сақталды. Бірақ коммунистер революция-ны одан әрі дамытып, социалистік революцияға айналдыруды көздей бастады. Олар Гоминьданды биліктен ығыстырып, билікті ҚКП-ның қолына алуды, болашақта Қытайды социалистік респуб-лика деп жариялауды мақсат етті. Революцияның басқа топтары бұған көнгісі келмеді және елдің болашағын капиталистік дамумен байланыстырды. 

				 

					1.	Сунь Ятсен ілімінің және оның «үш халықтық принципінің» мәні қандай?

				2.	Қалай ойлайсыңдар, Сунь Ятсеннің үшінші принципі сол уақытта неліктен іске асырылмады?

				3.	Неліктен Қытайдағы барлық реформалар сәтсіз аяқталды?

				4.	1911–1913 жылдардағы Қытайдағы революция және оның нәтижелері туралы айтып беріңдер.

					Кестемен жұмыс. Кестені толтырыңдар: 1911–1913 жылдардағы Синьхай революциясының нәтижелерін атап көрсетіңдер.

				
					Жетістіктері мен нәтижелері

				

				
					Кемшіліктері мен қателіктері

				

				§ 13. Гоминьданның қызметі. Азамат соғысы. Чан Кайши үкіметінің саясаты. Біртұтас майдан мәселесі

				1925–1927 жылдардағы революцияның басталуы. Революция 1925 жылы 30 мамырда Шанхайда кенеттен басталды. Оған ағылшын полицейлерінің студенттік наразылық шеруін атқылауы себеп болған. Бұл патриоттық бас көтеру «30 мамыр қозғалысы» деген атауға ие болды. Қытайда антиимпериалистік ұлттық рево-люция басталды. Оның негізгі ұрандары Қытайдың егемендігін қалпына келтіру, милитаристер өкіметін құлату, демократиялық 

						Білімдеріңді тексеріңдер:

				ұлттық үкімет билігі аясында елді саяси біріктіру, аграрлық мәселелерді шешу еді. Революцияның ошағы Оңтүстік Қытай болды. 

				Революцияның жетекшілігін Гоминь-дан партиясы өз қолында ұстады. Осыдан кейін Гоминьданның ішінде біртіндеп Чан Кайшидің ықпалы күшейе түсті. 

				Революция Қытайдағы елдің тәуелсіздігі жолындағы империалистерге қарсы жалпы-ұлттық күреске қоғамның барлық топтары: қарапайым жұмысшылардан бастап қала кедейлері, бірқатар провинциялық ай-мақтардағы шаруалар да атсалысты. Қала-ларда бұқаралық саяси шерулер, шаруа-лар көтерілістері, милитаристерге наразы революциялық әскердің қарулы күрестері орын алды. 

				1925 жылы қазан-желтоқсан айларында генерал Чан Кайши басқарған Гоминьдан ұлттық үкіметі, Гуандун провинциясында милитаристерге қарсы жаңа әскери жорық бастап, олардың әскерлерін бұл аймақтан ығыстырды. Осыдан кейін оңтүстіктегі революцияның ошағы күшейіп, Ұлттық революциялық әскердің солтүстікке жоры-ғының алғышартын қалыптастырды. Жорық 1926 жылы жазда басталып, 1928 жылы аяқ-талды. Жорықтың басталар алдында Ұлттық үкімет оңтүстіктің төрт провинциясын біріктірген болатын. Солтүстікке жорықтың бірінші кезеңі Орталық Қытайдағы бірқатар милитаристерді талқандаумен аяқталды. 

				1927 жылы сәуірде Нанкин мен Шан-хайды алған соң, Чан Кайши астананы Нанкинге көшірді және Нанкин үкіметін құрды. Нанкин үкіметін бірқатар милитаристік топтар, соның ішінде Солтүстіктегі милита-ристер де қолдады. Өз қолына орталық билікті шоғырландырған Чан Кайши (одан кейін басқа да гоминьдандық көсемдер) бақылаудан шығып кеткен коммунистер жетекшілігіндегі көтерілістерді тікелей басып-жаныштауға кірісті. 

					Бұл сабақта:

					•	1925–1927 жылдар-дағы революцияның басталуы; жапондарға қарсы біртұтас ұлттық майданның құрылуы; 

					•	Ван Цзинвэй басшылығындағы қуыршақ үкіметтің құрылуы; Чан Кайшидің Кеңес Одағымен келіссөздері; 

					•	Гоминьдан мен коммунистер арасын-дағы Орталық және Оң-түстік Қытай провинция-ларындағы азамат соғысы; 

					•	1937–1945 жыл-дардағы жапон-қытай соғысының Екінші дүниежүзілік соғыстың бір бөлшегі ретінде бас-талуы жайында білетін боламыз.

					Гоминьдан, Чан Кайши, Солтүстікке жорық, Қытай компартиясы, Жапондарға қарсы біртұтас ұлттық майдан, Мао Цзэдун

					Тірек сөздер: 

				Ұлттық-революциялық лагерьдегі алауыздық қытайлық революцияның дамуындағы екі бағыт-тың арасындағы кескілескен қайшылықтан туын-даған еді. Чан Кайши және гоминьдандық көсем-дердің көпшілігі орталық билікті қолға алған соң, революцияны аяқталды деп есептеді және Қытайды капиталистік жаңғырту мен реформа-ларды жүргізуге кіріспек болды. Гоминьданның бағдарламасында мемлекеттік банктерді құру, қаржылық реформаларды жүзеге асыру, мемле-кеттік секторды дамыту, ұлттық капиталға қол-дау көрсету, ауылдардағы жалға беру ақысын төмендету, Қытайдың толық тәуелсіздігін қамтамасыз ету мәселелері қарастырылды. 

				Қытай компартиясы өз бағдарламасын жасап революцияны одан әрі жалғастыру, жұмысшы табының үстемдігін қамтамасыз ету, аграрлық революцияны кеңінен жүргізу, буржуазияға қарсы саяси және экономикалық шабуыл ұйымдастыру, барлық банк-терді, кен орындарын, теміржолдарды, кеме компанияларын, ірі кәсіпорындарды, фабрика және т.б. тәркілеу мен мемлекеттік меншікке өткізу керек деді. Сондай-ақ барлық жергілікті жерлерде жаңа биліктің тіректері саналатын жұмысшылар мен шаруаларды қару-жарақпен қамтамасыз ету, социалистік даму жолына қарай бағыт алу қарастырылды. Бұл талаптар Коминтерннің әлемдік ре-волюция бағытында және қытай мәселесі бойынша ұстанымдарында көрініс тапты. Алайда алға қойылған аса ауқымды міндеттер ҚКП-ның саяси салмағына да, жұмысшы және шаруалар қозғалыстары-ның деңгейіне де сәйкес келмеді. 20-жылдардағы ұлттық рево-люцияның негізгі нәтижесі саяси құрылысты өзгертуі болды. Қытайды әскери жолмен біріктірген соң, солтүстік милитаристер бақылауындағы биліктің бұрынғы жүйесі гоминьдандық Чан Кайшидің авторитарлық сипаттағы бірпартиялық билігімен ауыс-тырылды. Гоминьдандық тәртіп Қытайдың капиталистік даму жо-лын қарастырды, жекеменшік иелерінің мүлкін қорғауды ойлады, коммунистермен соғыс жүргізді. Сонымен бірге ұлттық ұрандар көмегімен және әлеуметтік реформалар арқылы гоминьдандық өкімет өз билігінің әлеуметтік негізін де кеңейтуге тырысты. 

				Гоминьдан өз саясатын аса ауыр жағдайда: Гоминьдан мен коммунистер арасындағы азамат соғысы, жапон империализмінің басқыншылығы, әлемдік экономикалық дағдарыс сияқты ауыр кезеңде жүргізуге мәжбүр болды. Соған қарамастан «нанкиндік 

				онжылдық» деп аталатын кезеңде, яғни 1937 жылғы жапон-қытай соғысына дейін, Гоминьдан бірқатар іс-шараларды жүзеге асырып үлгерді.

				Қытайдың сыртқы саяси жағдайы жапондықтардың қарулы ша-буылы басталған кезде күрт нашарлап кетті. 1931 жылы Жапония ешбір қарсылықсыз Маньчжурияны басып алды. Гоминьдан үкіметінің Батыс елдеріне қарата жасаған жапон басқыншылығын тоқтату туралы барлық үндеулері қолдау таппады. 

				1935 жылдан бастап Чан Кайши жапон басқыншылығына тойта-рыс беру жөнінде көмек сұрап, Кеңес Одағымен келіссөздер жүргізе бастайды. Кеңес үкіметі жапондық әскери қауіп-қатердің артуына алаңдаушылық білдіре отырып, Гоминьдан үкіметінің өтінішін жылы қабылдайды. Бірақ оған әскери және қаржылай көмек аза-мат соғысы мен қытай коммунистеріне қарсы жазалау шаралары тоқтатылған жағдайда ғана беріледі деген шарт қойды. Коминтерн, өз кезегінде, VІІ конгрестен кейін ұстанымдарын өзгертіп, ҚКП-ның саяси бағытын ауыстыруға ықпал етті және Гоминьданның қатысуымен жапондықтарға қарсы біртұтас ұлттық майдан тұғырнамасын қабылдауды ұсынды. 

				1937 жылы жазда Пекин маңайындағы Лугоуцяо көпірінде жапондар мен қытайлар арасында қақтығыс болады. Бұл оқиға ауқымды соғыс қимылдарына ұласып, 1937–1945 жылдардағы жапон-қытай соғысының басталуына түрткі болды. 

					Жапон-қытай соғысы (1937–1945 жж.) кезінде түсірілген фотосурет 

				Жапондар Солтүстік және Орталық Қытайға басып кірді. Жапон-дар Пекин, Тяньцзинь, Шанхай, Нанкин сияқты барлық ірі қалаларды, одан кейін провинциялардың орталықтарын басып алды. Ч.Кайши үкіметі Чунцинге ауысты. Ч.Кайши қарсыласу күресіне жетекшілік етіп, ол ҚКП-ның қарулы күштерін де жапондарға қарсы күреске бірігуге шақырды. Бірақ бұл күресте бірігуге саяси көзқарастарының алшақтығы кедергі болды. ҚКП Чан Кайшидің төңкерісінен кейін-ақ гоминьдандық саясатқа қарсы болды. 1928–1930 жылдары елдің бірқатар аймақтарында коммунистер бақылауындағы аумақтарда билік жүйесі ретінде Кеңестер құрылды. 1931 жылы Жуйцзиньде, тіпті Кеңестер съезі болып, Қытай Кеңес Республикасы құрылды. Орталық және Оңтүстік Қытай провин-цияларында Гоминьдан мен коммунистер арасында азамат соғысы басталды.

				Жапон басқыншылығы Ч.Кайши тұсында басталған Қытайды біріктіру және милитаристерді жою саясатына, сондай-ақ Қытайдағы капиталистік жаңғырту үрдісіне кедергі жасады. Қытай тағы да бөлшектенген ел ретінде қалып қойды. 

				Дегенмен жапон басқыншылығы, қытай қоғамының әлеуметтік топтары арасында жауласушы топтардың бір-бірімен тіл табысу жолдарын іздестіруге мәжбүр етті. 1937 жылы ҚКП мен Гоминьдан делегациялары арасындағы келіссөздер барысында Гоминьданның ҚКП қарулы күштеріне қарсы соғыс қимылдарын тоқтату туралы келісімге қол жеткізілді. ҚКП ОК-нің 1937 жылы 8 шілдеде қытай халқына арнаған үндеуінде халықты басқыншылыққа қарсы тұрып, жапондықтарға қарсы біртұтас ұлттық майдан құруды аяқтауға шақырды. 

				ҚКП мен Гоминьдан басқыншылыққа қарсы бірлесіп күресу жөнінде келісімге келді. Осылайша, 1937 жылдың жазына қарай біртұтас ұлттық майданның негізі қаланды. Сол жылы тамызда Чан Кайши үкіметі коммунистердің Қызыл әскерін Қытайдың Ұлттық-революциялық армиясының 8-әскері деп қайта құру туралы шешім шығарды. 

				Қытай аса қуатты әскери ресурстарға және 2 млн адамдық құрлықтағы әскери күшке ие болатын. Бірақ заманауи қару-жарақпен қамтамасыз етілмегендіктен, әскердің соғысу қабілеті өте төмен дәрежеде еді. 1937 жылы тамызда КСРО өзара шабуыл жасаспау туралы келісімге қол қою арқылы Қытайға нақты көмек көрсетті. Келісімге қол қойылған соң, кеңестік ерікті ұшқыштар ұлттық-революциялық әскердің құрамына ене отырып, Ухань маңында жапондарға қарсы күреске араласа бастады. Қытайға 

				әскери мамандар мен кеңес әскерінің үлкен тобы аттандырылды. Олар қытай әскерінің соғыс қимылдарына тікелей атсалысып, бірге соғысты. Қазіргі Ухань қаласында жапондарға қарсы соғысып мерт болған кеңестік ұшқыштарға ескерткіш қойылған. 

				Моңғолияның Халхин-Гол түбіндегі кеңестік әскерлердің жапон әскерлерін талқандаған оқиғасынан кейін КСРО Қытайға әскери көмегін күшейтті. 1939 жылы 1 қыркүйекте Еуропада Екінші дүниежүзілік соғыс басталғанда, Қытайға көмек көрсету туралы келіссөздер жүргізу үшін АҚШ-қа делегация аттандырылады. 

				Бұл уақытта жапондықтар Қытайдағы белсенді соғыс әрекет-терін тоқтатып, басып алынған жерлеріндегі бекіністерін күшейтумен айналысып жатқан болатын. 1940 жылы көктемде Нанкинде олар Ван Цзинвэй билігіндегі қуыршақ үкіметті құрады. Оған партизандармен күресу және жапон әскерлерінің ту сыртындағы байланыс жүйелерін күзету үшін 800 мыңдық әскер құруды тапсырды. 

				Жапондықтарға қарсы біртұтас ұлттық майданның 1924–1927 жылдардағы біртұтас майданнан айырмашылығы болды. Өзара қарсылас екі жақта да біртұтас майданның болуына қарамастан, бұл соғысты әрқайсысы жеке-дара жүргізуді жөн көрді.

				ҚКП өз бақылауындағы аудандарда билігін нығайтты (Қытайдың солтүстік-батыс провинциялары). Осы уақытта ҚКП-ның басшы-лығын болашақта коммунистік Қытайды ұзақ жылдар басқаратын Мао Цзэдун өз қолына алған болатын. 

				Гоминьдандық әскер Екінші дүниежүзілік соғыстың аяғында қатты әлсіреген еді. Американдықтар қаруландырып, жаттық-тырған соғысуға қабілетті дивизиялар майданға жіберілмей, тылда орналасты. Олар жапондарға қарсы соғысқа емес, ҚКП-ның қарулы күштерімен соғысуға әзірленумен болды. Нәтижесінде ҚКП мен ГМД ортақ жау – Жапонияға қарсы күресте бір-бірін әлсірете түсті.

				1945 жылы КСРО-ның Жапониямен соғысқа кірісуінен кейін, Чан Кайши елде ҚКП-ның ықпалының кеңеюіне жол бермеуге тырысты. Ол ГМД-ға гоминьдандық сенімді әскери бөлімдерге бұйрық беріп, жапондықтар бұрын басып алған жерлерге бақылау орнатуды тапсырды. Коммунистер мұндай әрекетті сатқындық деп қабылдады. 

				Кеңес Одағы сол кезеңде өзара қарсылас екі саяси топқа да бірдей достық ілтипат танытуға 

				тырысты. И.В.Сталин сол кезде екі жақтың да ықпалды болғанын қаламады, өйткені КСРО соғыстан кейінгі Қытайдағы ықпалын барынша күшейту мақсатын көздеген болатын. 

				Чан Кайшидің Мао Цзэдунға бірнеше ұсынысынан кейін саяси кеңестер басталып, 1945 жылы 25 тамызда ҚКП ОК-нің келіссөздер бастауға дайын екендігі туралы шешімі жарияланды. Екі жақ та, сол кездің өзінде-ақ Қытайдың болашағын айқындайтын азамат соғысының қайта басталатындығын түсінген болатын. 

				Осылайша, Гоминьдан мен ҚКП арасындағы қарсылық Қытайдың болашақ даму жолындағы күресін сипаттайтын еді. Гоминьдан мен компартия арасындағы өзара күрес Қытайдағы 20 жылға созылған азамат соғысына ұласып, ол тек 1949 жылы ғана ҚКП-ның жеңісімен аяқталды. 

				 

					1.	20-жылдардың басына қарай Қытайда қандай әлеуметтік-экономикалық өзгерістер жүрді?

				2.	1925–1927 жылдардағы Қытайдағы ұлттық революцияның сипатын және оның ерекшелігін ашып көрсетіңдер. 

				3.	Неліктен Ұлттық-революциялық лагерьде алауыз-дық туындады деп ойлайсыңдар? 

				4.	ХХ ғасырдың бірінші жартысындағы Қытай тарихы үздіксіз соғыстарға толы болғандығын қалай түсіндірер едіңдер? Әлде бұл ұзақмерзімді, тұрақты революция немесе үздіксіз революциялар болды ма? 

				5.	Жапондықтарға қарсы біртұтас ұлттық майданның құрылуын қандай факторлар айқындады деп ойлайсыңдар? 

				§ 14. Бірінші дүниежүзілік соғыстан кейінгі Жапония. «Танака меморандумы» және сыртқы саясаттағы басқыншылыққа бетбұрыс. «антиКоминтерндік пакт» және «Үштік пакт»

				Бірінші дүниежүзілік соғыстан кейінгі Жапония. Жапонияның соғыстан кейінгі жағдайы, өзге азиялық елдермен салыстырғанда, өзгеше болды. Екі соғыс аралығында ол сыртқы басқыншылық және милитаристік саясатымен байланысты болған капиталистік жаңғырудың еуропалық үлгісін қайталағандай болды. Бірінші дүниежүзілік соғыс жылдарында Жапония соғыс қимылдарынан тыс қалып, осы жағдайды ұтымды пайдаланды. Ол өзінің әскери күш-қуатын арттыруға, әсіресе флотты күшейтуге ұмтылды. Жапония азиялық континенттегі өзіне қажетті жерлерді басып алу үшін жос-

				пар құра бастады. Үкімет басқарған мили-таризация саясаты жапон халқының басына ауыр зардап әкелді. 

				Жапония үшін Бірінші дүниежүзілік соғыстың нәтижелері тиімді болды. Оның экономикасы дамыды, сыртқы саудасы жаңа сыртқы нарық көздерін тапты, әсіресе Азия құрлығында Еуропадан сауда ағыны күрт азайған кезде, оларға аса тиімді сәт туындады. Жапонияның өзінде соғыстың зардаптары сезілгенімен, ел өрлеу кезеңін бастан кешірді.

				1918 жылы тамыз-қыркүйек айларында Жапония аумағының үштен екісін қамты-ған «күріш бүлігі» – күріштің бағасының күрт өсуі мен қымбатшылығына наразы халық көтерілістері елді дүр сілкіндірді. Бү-ліктер, көтерілістер аяусыз басып-жаныш-талды. 1919 жылы орын алған өнеркәсіптің әртүрлі салалары жұмысшыларының кө-терілісі де қарулы күш қолдану арқылы басып тасталды. Кәсіподақтар мойындалмады және олар жасырын әрекет етті. Тіпті 1920 жылғы жұмысшы қозғалысының кезінде де, кәсіподақтарға мүше жұмысшылар саны 300 мың адамнан аспады. Еңбек даулары мемлекеттік мәжбүрлеуші арбитраж-дармен шешіліп отырды. Жапонияның басты отарлық иелігі – Кореяда да тыныштық болмады, ол жерде жапондықтарға қарсы жаппай бұқаралық көтерілістер басталды. 1919 жылдан бастап Жапонияның саяси өмірінде сонау ХІХ ғасырда пайда болған пан-азиатизм нәсілшілдік идеясына негізделген шовинистік ұйымдар маңызды рөл атқара бастады. 

				1920–1921 жылдары Жапонияда да АҚШ-тағы сияқты эконо-микалық дағдарыс орын алды. 1923 жылы Жапония халқы өте тығыз орналасқан аумақта алапат жер сілкінісі болды. Ел астанасы – Токио түгелдей дерлік қирап, 150 мың адам қаза тапты. Қытайдағы және басқа да Қиыр Шығыс елдері нарығындағы, өнеркәсіп пен саудадағы біршама өсімге қол жеткізіп, Жапонияның соғыстан кейінгі ықпалының күшеюі дзайбацу – монополистік компанияла-рына орасан зор табыс әкелді. Сонымен бірге соғыс кезіндегі және соғыстан кейінгі экономикалық дамудың кері жақтары да болды. 

					Бұл сабақта:

					•	Бірінші дүниежүзілік соғыстан кейінгі Жапония; 

					•	Танака кабинетінің билікке келуі және оның саясаты; 

					•	«Антикоминтерндік пакт» пен «Үштік пакт» жайында хабардар боламыз. 

					Танака кабинеті, «Танака меморандумы», «Антикоминтерндік пакт» және «Үштік пакт»

				Жұмысшыларды шектен тыс қанаушылық және шаруаларды «то-нау», өз кезегінде, таптық күрестің өршуіне әкеп соқты. 

				Бірінші дүниежүзілік соғыстың аяғында Жапония ресейлік Приморье, Шығыс Сібір, Солтүстік Сахалинді басып алу үшін кең көлемді басқыншылық соғыстарын бастайды. Бұл шаралар жергі-лікті тұрғындарды аяусыз жазалау мен басып алған жерлерін тонау-мен ерекшеленді. Бірақ Қызыл әскердің тойтарыс беру әрекеттері мен кең қанат жайған партизандық күрестердің нәтижесінде жапондық басқыншылар 1922 жылы Сібір мен Қиыр Шығыс жерлерінен ығыстырылды. Сахалиннің солтүстік бөлігін, олар тек Жапония мен КСРО арасында дипломатиялық байланыс орнатылған соң, 1925 жылы ғана босатты.

				Жапонияның Бірінші дүниежүзілік соғыс кезінде иеленген артықшылықтарын 1921–1922 жылдардағы Вашингтон конферен-циясы жоққа шығарды. Себебі АҚШ ұйымдастырған бұл әрекет Жапонияның барған сайын күшеюінен сақтанғандықтан туындаған еді. Конференцияға осы аталған екі елден басқа Ұлыбритания, Франция, Италия, Голландия, Бельгия мен Португалия, сондай-ақ Қытай қатысқан болатын.

				Конференцияда Қытайға қатысты бірқатар шешімдер шығарыл-ды. Онда АҚШ-тың және Еуропа елдерінің Қытайдағы ықпалын күшейтіп, ол жерден Жапонияны ығыстыру мақсаты қойылған бола-тын. АҚШ Ұлыбританияны Жапониямен одақтасудан бас тартуға көндіріп, жапондықтарға Қытайға Шаньдун түбегін қайтару тала-бын қойды. Жапония сонымен бірге, АҚШ және Ұлыбританиямен салыстырғанда, теңіз күштерін шектеуге мәжбүр болды.

				1927 жылы Жапониядағы үкімет басшылығына сыртқы бас-қыншылық пен ішкі реакциялық саясатты ұстанған генерал Танака келді. 

				Танака сыртқы саясаттың жаңа принциптерін ұсынды. Ондағы мақсаты Жапонияның өкілдеріне қай жерде қауіп төніп тұрса, сол жерге жа-пон әскерлерін аттандыру, Маньчжурия мен Моңғолияны Қытайдан бөлу және ол жерлерде қытай революциясының таралуына жол бермеу болатын. 1927 жылы «Танака меморандумы» дейтін құжат жарияланды. Онда Қытайды, Үндістанды, Оңтүстік-Шығыс Азия елдерін, Үнді-қытайды, Бирманы, Оңтүстік-Шығыс Азияны, әрі қарай Ресейді және тіпті Еуропаны жаулап алу жоспары қарастырылды. 

				Меморандумның көптеген көшірме нұсқаларында: «Өзін-өзі қорғау және басқаларды қорғау жолында Жапония «қан мен темір» саясатын жүргізбесе, Шығыс Азиядағы қиындықтарды жоя алмайды. Қытайды басып алу үшін біз, алдымен, Маньчжурия мен Моңғолияны алуымыз керек. Дүниежүзін жаулап алу үшін, біз алдымен, Қытайды жаулап алуымыз керек. Егер біз Қытайды жаулап алсақ, қалған барлық кішіазиялық елдер, Үндістан, сондай-ақ оңтүстік теңіз елдері бізден қорқатын болады және біздің алды-мызда тізе бүгеді», – делінді. Басқыншылық жоспарда КСРО-ға шабуыл жасау жоспары да қарастырылады. Капиталистік әлемнің басты державасымен империалистік қарама-қайшылықтың артуына орай меморандумда «…біз АҚШ-ты қиратуымыз керек» деген сөздер де болды. 

				Билік басына Танака кабинетінің келуі, оның саясаты елдің қоғамдық өмірінің белгілі бір жағдаяттарына байланысты болды. 1927 жылы экономикалық даму қарқыны төмендей бастады, тіпті құлдырау белгілері де байқалды. Еңбекшілердің онсыз да нашар жай-күйі төмендей берді. Танака үкіметі орын алған жағдайды «түзеуге» тиіс болды. 

				1928 жылы 1925 жылғы сайлау заңына сәйкес сайлау өткізілді. Өзіне сенімсіздік танытқан парламентті таратып, Танака кабинеті сайлаушыларға қатаң полицейлік қысыммен, жемқорлықпен астасқан сайлау өткізді. Қуғын-сүргін мен жүгенсіздікке қара-мастан солшыл партиялар сайлауда жарты миллионға жуық дауыс жинап, ал жұмысшы-шаруалар партиясы Жапония компартиясы-мен бірлесе отырып, 200 мың дауысқа ие болды. Парламентке екі кандидат өтті, олардың бірі Ямамото Сэндзи – алғашқы үндеуінен кейін-ақ қастандықпен өлтірілді. Токио, Осака, Киото сияқты ірі орталықтарда, кейін жалпы ел аумағында, тұтқындау әрекеттері жүргізілді. 1928 жылы басталған репрессиялар, келесі жылдары, әсіресе әлемдік экономикалық дағдарыс жылдарында жалғасты. 

				1929 жылы Жапонияны жаңа экономикалық дағдарыс сілкін-дірді. Елдің билік өкілдері және император сарайы, сондай-ақ ірі корпорациялар (дзайбацу) қиындықтан шығудың бірден-бір жолы басқыншылық пен отаршыл империяны құру мақсатында елді әскерилендіру саясатына көшіру қажет деп санады. Осылайша, Жапонияны жаңғырту үдерісі халықтың әл-ауқаты есебінен қарулануға ауысты. Екі соғыс аралығы кезеңіндегі Жапония үкіметін әскерилер – адмиралдар мен генералдар басқарды. 

				Осы кезеңде саяси сахнаға жас офицерлер шықты. Офицерлік кіші және орта топтағы кадрлар осы уақытта әскер мен флоттағы 

				өзінің әлеуметтік құрамы жағынан ерекше генералитеттен біршама айырмашылықта болды. Олардың аристократиямен, бюрократия-мен және ірі монополистік капиталмен байланысты генералитет-тен айырмашылығы, негізінен, ұсақ және орташа кәсіпкерлер, саудагерлер, помещиктер мен ауқатты шаруалар, яғни дағдарыс жылдарының қиыншылықтарын бастан кешірген отбасылардан жасақталғандығы еді. Жас офицерлер басқыншылық әрекеттерге, тоқтау салатын келісімдерден бас тартуға, Қытайдағы сыртқы сая-сатты белсенді жүргізуге үндеді. Жас офицерлер одағы мен жаңа концерндер фашизмнің жапондық түрінің негізін қалады. 

				1931 жылдың қыркүйегінде Жапония Қытайға басқыншылық саясатын бастады. 1931 жылы Квантун әскері қысқа мерзімде Маньчжурияны басып алды және сол жерде іс жүзінде Жапонияның отары ретіндегі император Пу И билігіндегі «тәуелсіз» Маньчжоу-го мемлекетін құрды. Маньчжурияны басып алу арқылы басқыншы-лық соғыстар жоспары іске асырыла бастады. Жапондықтар Ішкі Моңғолияны да иеленді және Қытайдың бүкіл солтүстік-шығыс жағын, онымен қоса Пекинді «автономия» деген сылтаумен ба-сып алуды да жоспарлады. Осы уақытта Кеңес өкіметіне қарсы Қытай Шығыс теміржолы бойында бүліктер ұйымдастырды. 1932 жылы Жэхэ провинциясы басып алынып, Ұлы Қытай қорғанына жол ашылды. Бұл жағдай АҚШ және Еуропа елдерімен арадағы 

					Жапон әскерлерінің Маньчжурияға басып кіруі

				байланыстарды нашарлатып, ұлттық наразылықтардың өршуіне әкелді. 1933 жылы Ұлттар лигасы тарапынан айыптауларға ұшы-рап, Жапония бұл ұйымнан шығып кетті. Осы әрекеті арқылы бүкіл әлемге алдағы уақытта ешқандай халықаралық заңдарға бас имейтіндігін білдірді. Бұл Жапонияның халықаралық оқшаулануын күшейтіп, оның ұлттық бірігуіне себеп болды. Жапония үлкен соғысқа дайындыққа кірісті.

				Жапонияның Антикоминтерндік пактіге қол қоюы. Солтүстік-Шығыс Қытайды басып алған соң, Жапонияның билік топта-ры арасында басқыншылықты одан әрі жалғастыру мәселесінде ауызбіршілік болмады. Бір топтың пікірінше, Жапонияға Қытайды жаулап алуды жалғастыру және КСРО-ға шабуыл жасау алдында барынша тыңғылықты дайындық керек болды. Ал басқыншылықты жақтаушы топтар соғыс әрекеттерін тоқтатпауды талап етті. Үкімет кабинеті елдің сыртқы саясат ұстанымдарын күшейту және сол үшін гитлерлік Германиямен Антикоминтерндік пактіге қол қою қажет деп есептеді. Ең алдымен Кеңестер Одағына қарсы бағытталған бұл құжат АҚШ пен Ұлыбритания тарапына да Жапонияның Қытайға шабуылына қарсылық көрсетілген жағдайда пайдаланылуы мүмкін еді. 

				Жапония «үлкен соғысқа» әзірлікті күшейтті: қару-жарақтың жаңа түрлерін шығара бастады, әскери өнеркәсіптегі кәсіподақтарды таратты. 1936 жылы қарашада Германиямен одақ жасау арқылы Антикоминтерндік пактіге бірікті. Бұл қадам Жапонияның болашақ бағдарын айқындайтын жол болғаны анық еді.

				Жапония мен Германияның Антикоминтерндікпактіге қол қоюы. Берлин, 1936 ж.

					1.	20–30-жылдардағы Жапонияның әлеуметтік-экономикалық және саяси дамуының қандай ерекшеліктерін атауға болады? 

				2.	Жапон милитаризмінің басқыншылық пиғылын қалай түсіндіруге болады?

				3.	Жапонияның, Германия мен Италияның саяси жүйелерін салыстырыңдар. Олардың өзара қандай ұқсастықтары мен айырмашылықтары бар?

					Кестемен жұмыс. Кестені толтырыңдар. Халықаралық екі құжаттың маз-мұнын атап көрсетіңдер, кімге қарсы және қандай мақсатта құрылған?

				
					Антикоминтерндік пакт

				

				
					Танака меморандумы

				

				§ 15. Жапонияның Қытай мен Оңтүстік-Шығыс Азиядағы басқыншылық әрекеттері

				Жапонияның авторитарлық-монар-хиялық тәртібінің ерекшеліктері. Мили-таризация және 30-жылдардағы сыртқы басқыншылық саясат елді тоталитаризмге қарай бет бұрғызды. Осы уақытта бұл үрдіс Жапонияда авторитарлық-монархиялық тәртіп пен әскери реттеуші капитализмнің өзіндік бейнесін қалыптастырды.

				1937 жылы наурыз айында князь Коноэ басшылығындағы үкімет құрылды. Ол әскердегі түрлі топтарға арқа сүйеді. Ең алдымен, әрине, «бақылау тобына», сондай-ақ Жапонияны тоталитарлық мемлекетке айналдыру мақсатын қолдайтын Сэйюкай партиясына сүйенді. Елдің ішкі құрылымын алдағы болатын үлкен соғысқа даярлау қажет болды. Сол жылы премьер-министр Коноэ басшылығындағы Ұлттық рухты жігерлендіру лигасы құрылады. Бұл ұйым елде милитаризмді кеңінен насихаттау жұмысын жүргізді.

				
					
						Білімдеріңді тексеріңдер:

					

				

				
					
						Қандай жағдайлар Жапонияны Антикоминтерндік пактіге қол қоюға итермеледі? 

					Бұл сабақта:

					•	Жапонияның авторитарлық-монархиялық тәртібінің ерекшеліктері; 

					•	Коноэ үкіметі және «Шығыс Азиядағы жаңа ережелер» концепциясы; 

					•	«Жаңа саяси құрылым» – қоғамдық әскери-мемлекеттік бюрократияның қатаң саяси бақылау жүйесі; 

					•	Екінші дүниежүзілік соғыс жылдарындағы Жапонияның жағдайы туралы білеміз.

				Авторитарлық белгілер, солшыл оппози-цияны қатаң қудалау, бостандық пен құқық-ты шектеу сияқты әрекеттер ХХ ғасырдың басында Жапонияға да тән болды. Бірақ Азиядағы үстемдік үшін кең ауқымды соғыс жағдайында авторитарлық-монар-хиялық тәртіп жаңа сипат алды. Оны әскери-бюрократиялық және ірі корпора-циялық топтардың диктатурасына айнал-дыру науқаны басталды. Елдің билеуші топ өкілдері «жаңа саяси және экономикалық құрылым» жасау саясатын жария етті.

				«Жаңа саяси құрылым» – әскери-мемлекеттік бюрократияның қоғамға қатаң саяси бақылау орнату жүйесін білдірді. Елде барлық саяси партиялар таратылды. Еуропадағы тоталитарлық тәртіп жағ-дайындағыдай біртұтас жалғыз партия құру және оны мемлекеттік құрылыммен біріктіру сияқты нәтижеге жетпеді. Бірақ аса қуатты идеологиялық реакциялық-шовинистік ұйым құрылып, ол бұрынғы шовинистік бірлестік – «Таққа көмектесу Ассоциациясының» ісін жалғастырды. Заңды оппозиция жойылғандықтан, енді Ассоциация «император төңірегіндегі ұлттың тұтастығы» мақсатын қамтамасыз ететін бірден-бір насихат құралы мен орталығы болды. Синтоизм мемлекеттік ресми дін ретінде, ата-баба рухына сиыну және самурайлық құрмет пен жауынгерлік, императорға адалдық сияқты әдет-ғұрыптар шовинистік насихаттың маңызды құралына айналдырылды.

				«Жаңа экономикалық құрылым» саясаты елдің экономикасына әскери-мемлекеттік бақылау орнатты. Бақылаушы мемлекеттік ұйым ретінде шаруашылықтың әртүрлі салаларында Өндірісшілер Ассоциациялары құрылды. Ассоциациялардың басында ірі корпо-рация басшылары тұрды. Оларға іс жүзінде жұмысшы күштерінің нарығын реттеумен, ресурстарды бөлуді бақылаумен, баға мен жала-қыны реттеумен, мемлекеттік тапсырыстардың орындалу жағдайын анықтаумен және басқа да жұмыстармен айналысу құзыреті берілді. Сол кезеңдегі еуропалық елдерге тән, соның ішінде авторитарлық және тоталитарлық тәртіптерге лайықты мемлекеттік-бюрократия-лық реттеу – бюджет, салықтар, тарифтер, тапсырыс, субсидиялар, әкімшілік және жанама реттеу т.б. тәсілдерімен іске асырылды. 

				
					
						Коноэ үкіметіндегі Жапонияның тоталитарлық тәртібінің негізгі белгілері қандай еді?

					«Ұлтты жаппай моби-лизациялау туралы» Заң, «Гүлденудің Ұлы шығысазиялық сала-сы», «Таққа көмектесу Ассоциациясы», Халхин-Гол, «Үштік пакт», Тізе бүгу туралы акт

				

			

			
				[image: ]
			

			
				
					Тірек сөздер: 

				

			

		

	
		
			
				98

			

		

		
			
				Коноэ үкіметі «Шығыс Азиядағы жаңа тәртіп» концепциясын ұсынды: Жапония өзін «Жаңа Шығыс мәдениетін» құру мақсатын көздеген «Батыс отаршылдығынан туысқан халықтарды азат етуші» ретінде көрсетті. Жапонияның ұстанған сыртқы саясатының мұндай бағытын АҚШ, Англия, Франция, Голландия және басқа Батыс елдері тарапынан қарапайым айыптаудан басқа оған қарсы ресми түрде ешқандай шара қолданылмады.

				Ал 1937 жылы жазда жапон-қытай соғысы басталды. Соғыс 1937–1945 жылдар аралығын-дағы он жылдай уақытты қамтыды. Соғыстыңбасталуына орай Жапония экономикасы соғыс жағдайына көшті. Партиялық күрес пен пар-ламенттік қызмет іс жүзінде толық тоқтатылды. Әскери бас-қыншылық пен арандатушылықты, соның ішінде КСРО-ға қарсы күресті кеңінен жүргізу жолындағы шешуші бағытқа қарай бет бұрды. Армия мен генералитет Жапонияда алдыңғы қатарға шығып қана қоймай, елдің күш-қуатын, гүлденуі мен жанкештілік қасиетін сипаттайтын күшке айналды. 1938 жылдан бастап Шығыс Азияда «жаңа тәртіпті» орнатуға батыл қадам жасала бастады. 

				1938 жылы «Ұлтты жаппай мобилизациялау туралы» Заң жа-рияланды. Жапонияның «Гүлденудің Ұлы шығысазиялық саласы» жобасы жария етілді.

				1939 жылы Коноэ кабинеті жанынан құрылған бір топ ғалымдар «шығысазиялық қоғамдастық» тұжырымдамасын жасады. Оның мәнісі Шығыс Азия халықтарының мәдени және туыстық бірлігі негізінде Жапонияның бастамасымен паназиаттық ұлтаралық қауымдастық құру болды. Бұл Батысқа ашық қыр көрсету болатын. Бірақ Батыстың өзі бұл кезде терең дағдарысты бастан кешіп жатқан еді және көп ұзамай Екінші дүниежүзілік соғыс та басталды.

				Еуропалық елдер жапондық басқыншылыққа қарсылық көрсе-тетіндей жағдайда емес еді. Ал АҚШ-та оқшаулану басым болды. Сондықтан Батыс сөз жүзінде қарсылық білдіріп, Қытайға тек моральдық қолдау көрсетумен шектелді. АҚШ, Ұлыбритания мен басқа державалар өздерінің «араласпау» саясаты арқылы жапондық басқыншылықты іштей жақтап, түбінде бұл әрекеттер Жапонияның 

				
					
						«Ұлтты жаппай мобилизациялау туралы» Заңның мәні неде?

					Коноэ. 1937 жыл-дан 1941 жылға дейін Жапония премьер-министрі

				КСРО-ға қарсы соғысқа кірісуіне әкеледі деп күтті. 1938 жылы жаз-да жапон әскерлері Владивосток маңындағы Хасан көлі ауданын-да кеңестік аумақтарға басып кіру әрекетін бастады. Бірақ Кеңес әскері тарапынан жойқын қарсылыққа тап болып, кейін шегінді. 1939 жылы көктем мен жазда жапон әскерлері Моңғолия аумағына басып кіру арқылы қайтадан әскери қақтығыс туғызды. Ал бұл елмен КСРО-ның 1934 жылдан бері өзара көмек көрсету туралы келісімі бар болатын. Кеңес және моңғол әскерлері Халхин-Гол өзені маңында жапон әскерлеріне ауыр соққы берді. Бұл КСРО-ға қарсы Жапонияның соғысқа әзір еместігін дәлелдеді.

				Моңғолиядағы жеңіліс Жапонияны басқыншылықтың басты бағытын Оңтүстік-Шығыс Азияға бұруға мәжбүр етті. Мұны флот басшылығы ұсынған болатын. Оның үстіне, Солтүстік-Шығыс Қытайдағы ұзаққа созылып кеткен соғыс жапон әскеріне қытайлық ресурстарды пайдалану жоспарын да орындатпай отырған еді. Онымен қоса, АҚШ Жапониядан төнетін қауіпті сезініп, оған Үндіқытайдан мұнай тасымалдауына эмбарго қойды. 

				
					
						Эмбарго (испан. embargo) – тауарлар, валюталар т.б. құндылықтарды елден сыртқа шығаруға немесе сырттан ішке әкелуге мемлекеттік тыйым салу; басқа мемлекетке тиесілі кемелер, жүктер және басқа мүліктерді ұстап қалу.

						
							[image: ]
						

					

				

			

		

		
			[image: ]
		

		
			
				Жапон-қытай соғысы (1937–1945 жж.)

				Германияның 1940 жылы Франция мен Голландияны басып алуы-на байланысты, Коноэ үкіметі қолайлы сәтті пайдаланып, олардың бұрынғы отарлық иеліктерін – Индонезия мен Үндіқытайды басып алуға кіріспек болады. Жапония ол иеліктерді Қытаймен және Оңтүстік теңіз елдерімен бірге «Гүлденудің Ұлы шығысазиялық саласына» қосып алу жоспарын құрады. 1940 жылы күзде Жапон үкіметі Француз өкіметіне Үндіқытайға жапон әскерлерінің енуіне рұқсат етуді, Жапонияға әскери базаларды беруді талап етті. Бұған француздар келісуге мәжбүр болды. Осылайша, басқыншылық пиғылдағы Жапон үкіметі Францияның Гитлердің алдында тізе бүгуін пайдаланып, француздық Үндіқытайды өз бақылауына алуды көздеді. Мұның өзі өте ауқымды соғыс болатын. Сондықтан Жапония бұған алдын ала барлық тың күштерін жұмылдыруға кірісті. 

				1941 жылы желтоқсанда Тынық мұхиты мен Оңтүстік-Шығыс Азияда шабуылын бастаған Жапония үшін Қытай маңызды шикізат көзі, стратегиялық аймақ және флотты жөндеу орны ретінде аса қажет болды. Қытай верфтерінде жапондық барлық жүк таситын кемелердің 1/5-і жөндеуден өтетін.

				1940 жылы 27 қыркүйекте Жапония Германия және Италиямен «Үштік пакт» деп аталатын әскери одақ туралы келісімге қол қойды. Бұл одақтың мақсаты КСРО, АҚШ және Ұлыбританияға қарсы күресу болатын. Көп ұзамай көктемде (1941 ж., сәуір) Жапония КСРО-мен бейтараптық туралы келісімге қол қойды, бірақ кеңестік Қиыр Шығысқа басып кіруге дайындығын жалғастыра берді.

				Осылайша, Жапония Орталық Қытайда шабуылын үдетіп, Екінші дүниежүзілік соғыс басталысымен Оңтүстік-Шығыс Азияның елеулі бөлігін басып алды. Тынық мұхиттағы геосаяси жағдайы мен әуе күштерін тасымалдау қуатының арқасында осы аймақта жетекші орынға ие болды.

				Жапония Екінші дүниежүзілік соғыс жылдарында. 1941 жылы маусымда Германияның КСРО-ға басып кіруінен кейін, жапондықтар кеңестік шегара маңайына Квантун әскерін шоғырландыра бастады. Ондағы ойы – Кеңес Одағы батыста жеңіліс тапқан соң, оның шығыс жағынан шабуылдауға әзір тұру еді. Бірақ герман әскерлерінің күйреп Мәскеу түбінде жеңіліске ұшырауы, сондай-ақ кеңестік әскери басшылықтың елдің шығыс шептерін қорғап тұру үшін соғысқа қабілетті күштерін сақтап отыруы, Токионың негізгі әскери қимылдарын оңтүстік-шығыс бағытта үдете беруге мәжбүр етті.

				Ұлыбританияның отарлық әскерлері мен флотын жеңіліске ұшырата отырып, жапондықтар қысқа мерзімде бүкіл Оңтүстік-Шығыс Азия елдерін бағындырды және Үндістанның шегарасына 

				жақындады. 1941 жылы күзде жапон үкіметінің басшылығына ге-нерал Тодзе келді. Ол әскери топ пен ірі монополистердің барынша соғысқұмар тобының өкілі болатын. Енді АҚШ-қа қарсы шабуыл жасауға дайындық басталды. Жапон-Америка келіссөздерін рет-теу мәселесі қаралып жатқанына қарамастан, 1941 жылы 7 жел-тоқсанда Жапония флоты кенеттен Гавай аралдарындағы АҚШ-тың әскери-теңіз күштері орналасқан Перл-Харбордағы базасына шабуыл жасады.

				Соғыстың алғашқы кезеңінде басымдық Жапония жағында болды. Жаңа Гвинеяның бір бөлігін, Филиппин, Тынық мұхиттың көптеген аралдарын басып алып, Жапония 1942 жылға қарай жалпы 3,8 млн шаршы километрге жуық аумақты бағындырды (бұрын басып алған Қытай мен Корея жерін есептемегенде). Жапон әскерлері басып алынған жерлердегі тұтқынға түскен халықты аяу-сыз жазалады.

				Дегенмен көп ұзамай жапон әскери басшылығының стратегиялық қателіктері көріне бастады. Жапон басшылығы өздерінің әуе-тасымалдаушы және сүңгуір қайықтарының теңіздегі соғыс қимылдарын дұрыс бағалай алмаған еді. Соның нәтижесінде америкалық теңіз күштерімен соғыста жапон флоты мен авиациясы өте ауыр жеңілістерге ұшырады.

				Жапон өнеркәсібі америкалық сүңгуір қайықтар қиратқан шикізат тасымалдайтын техниканың орнын толтыруға қабілетсіз болып шықты. Ірі қалаларды әуе шабуылынан қорғайтын жұмыстар да жүргізілмеді. 1944 жылы жапондықтар Филиппиннен айырылған 

				соң, АҚШ авиациясы Тайваньды, Окинаваны және Жапонияның өзін әуеден шабуылдай бастады. Бомбалаудан және оның салда-рынан болған өрттен Токио қаласының 2/3-сі қирады, бұл өзге ірі қалаларда да жалғасты.

				Бірақ Жапония әлі де өз күшін сақтап және күресті әрі қарай жалғастыруға дайындалды. АҚШ пен Ұлыбритания бұған 1945 жылы көктемде басталған Окинава үшін болған соғыс барысында көз жеткізеді. Бұл шайқаста одақтастар аса ауыр шығынға ұшырады. Сондықтан олар өз әскерлерін Жапония жеріне тікелей аттандыру жоспарынан бас тартуға мәжбүр болады. Соғысты 1946 жылдың ортасына қарай бастауға шешім қабылдады. АҚШ күштері 1945 жылы 6 және 9 тамызда Хиросима мен Нагасаки қалаларын атом бомбасымен қиратса да, Жапония соғысудан бас тартпады.

				Жағдай тек КСРО-ның Жапонияға қарсы соғысқа кірісуімен ғана өзгерді. Кеңес Одағы 1945 жылы наурызда Жапониямен арадағы шабуыл жасаспау туралы келісімшарттың күшін жойып, Қырым кездесуіндегі одақтастар алдындағы міндеттемесін орындау мақсатында, әскерлерін шығысқа қарай бағыттады. 1945 жылы 9 тамызда жапон әскеріне қарсы соғыс қимылдары басталды. Жапон әскерлері қысқа уақыт ішінде толық талқандалып, 14 тамыз күні император Жапонияның сөзсіз тізе бүккендігін жариялауға мәжбүр болды. 1945 жылы 2 қыркүйекте америкалық «Миссури» кемесінің бортында капитуляция туралы құжатқа қол қойылды. Жапонияның жеңілуімен Екінші дүниежүзілік соғыс аяқталды. 

					1.	«Жаңа саяси құрылым» ұғымы нені білдіреді?

				2.	Қай жылы «Ұлтты жаппай мобилизациялау туралы» Заң жарияланды? 

				3.	«Гүлденудің Ұлы шығысазиялық саласы» жобасы нені көздеді?

				4.	1941–1942 жылдардағы жапон басқыншылығының табысты болуының себебі неде деп ойлайсыңдар?

				5.	Жапония Екінші дүниежүзілік соғыста не себептен жеңіліс тапты? 

				§ 16. Бірінші дүниежүзілік соғыстан кейінгі Үндістан. М.Ганди мен М.Джиннаның Үндістанның тәуелсіздігіне қол жеткізу туралы көзқарастары

				ХХ ғасырдың басындағы Үндістан-ның әлеуметтік-экономикалық жағдайы. ХХ ғасырдың басында Үндістанның шикізат, азық-түлік көзі мен капитал салу аймағы ретіндегі маңызы арта түсті. ХХ ғасырдың басына қарай ел аумағында ауқымды темір-жол желісі салынды. Үндістандағы ағылшын капиталына шай, кофе және каучук план-тациялары, Калькуттадағы кендір фабри-калары, теміржолдар, көптеген тоқыма фаб-рикалары тиесілі болды. Ағылшын банктері бүкіл сыртқы сауданы бақылауына алып, ағылшын фирмаларының қызметін қаржы-ландырып отырды. 

				ХХ ғасырдың басында ұлттық өнеркәсіп жылдам қарқынмен дамыды. 1911 жылға қарай ұлттық капиталға тиесілі 200-ге жуық тоқыма фабрикалары пайда болды. Ірі үнді кәсіпкері салған Тата металлургия зауытынан өнім өндіріле бастады. Дегенмен үнді өнеркәсібінің негізгі бөлігі әлі де мануфактуралық сатыда болатын. 

				Ұлттық буржуазияның ұстанымы екіұш-тылығымен ерекшеленді: ағылшын импе-риализміне қарсы бола отырып, екінші жағынан, буржуазияның жоғары топтарының елеулі бөлігі ағылшын қаржылық капиталына тәуелді болды.

						Білімдеріңді тексеріңдер:

					Бұл сабақта:

					•	ХХ ғасырдың басын-дағы Үндістанның әлеуметтік-экономи-калық жағдайы, ҮҰК қызметі; 

					•	«Күш көрсетпеу қозғалысының» мәні; 

					•	М.Ганди мен гандизм;

					•	Мұсылмандар лигасы және оның қызметі туралы білеміз.

					ҮҰК, М.Ганди мен ган-дизм, Мұсылмандар лигасы және оның қызметі, Мұхаммед Әли Джинна, «Күш көрсетпей қарсыласу» қозғалысы, «сатьяграха»

					Тірек сөздер: 

				Үнді ұлттық конгресінің (ҮҰК) қызметі. Үнді буржуазиясының қалыптасуы ХIХ ғасырдың соңында ұлт-азаттық қозғалыстың туын-дауына негіз болған еді. Үнді интеллигенция өкілдерінің арасын-да патриоттық көңіл күй қалыптаса бастады. Ұлттық топтардың өкілдері мәдени-ағартушылық қоғамдарға біріге бастады. Олар ежелгі сенім құндылықтарын қайтаруға шақырып, үнді қоғамының касталық бөлінуін теріске шығарды. Адамдар мен халықтардың теңдігін жариялап, үнді мәдениетін өркендету мақсатын алға қойды. Сонымен қатар еуропалық оқу-ағарту жүйесін құруды, әлеуметтік реформалар жасау мен үнді өнеркәсібін дамытуды ұсынды. 

				Үнді ұлттық конгресі (ҮҰК) ұлт-азаттық қозғалыстың жетекші ұйымы болды. ҮҰК Үндістанның тәуелсіздік жолындағы қозға-лысының тұтастығының белгісі саналды. 

				Өзінің қарқынды саяси қызметін өрістете отырып, ҮҰК бірқатар конституциялық жеңілдіктерге қол жеткізді. 1892 жылы британ парламенті үндістердің британдық Үндістанның орталық және жергілікті заң шығарушы органдарына сайлауға қатысу құқығын кеңейтетін заң қабылдады. ҮҰК өз позициясын нығайта отырып өкілдерін британ парламентінің төменгі палатасына енгізу және ол арқылы Үндістанға доминион мәртебесін алу құқығын талап етті.

				Бірінші дүниежүзілік соғыс кезінде ҮҰК-нің қысымымен Ұлыбритания билігі Үндістанға шектеулі өзін-өзі басқару құқығын берді. 1919 жылы британ парламенті вице-король мен провин-ция губернаторларының жанындағы сайланған заң шығарушы органдардың маңыздылығын күшейтетін заң қабылдады. Бұл үндістерге отаршылдық басқару жүйесінде кішігірім министрлік лауазымдарға тағайындалу құқығын берді.

				«Күш көрсетпей қарсыласу» қозғалысының басталуы. ХХ ғасырдың басында ұлт-азаттық қозғалыс өрлеу кезеңінде болды. Ұлт-азаттық қозғалыста реформалар жолындағы демократиялық талаптар жоспары пісіп жетіле бастады. Үнді ұлттық конгресі мен Мұсылмандар лигасының ұстанымдары біріге бастады. 1916 жылы Лакхнауда Үнді ұлттық конгресі мен Мұсылмандар лигасының съездерін бір мезгілде қатар өткізуі қуантарлық жағдай еді. Бұл екі ұйым құрылтайларын бөлек өткізсе де, ұқсас талаптар қабылдаған. Олардың арасында Үндістанға дереу ауқымды түрдегі өзін-өзі басқару құқын беру, үнділіктерді әскердегі басшылық орындарға тағайындау, кедендік автономияны кеңейту және қаржы саласына үнділік бақылауды орнату талаптары болды. 

				
					
						Үнді қоғамының касталық бөлінуінің мәні неде?

				Бірінші дүниежүзілік соғыс жылдарында үнділік ұлт-азаттық қозғалыста аса маңызды тұлға М.К.Ганди (1869–1948) болды. Ганди Үндістанға Оңтүстік Африкадан келді. Ол сол жақта ұлт-азаттық қозғалыстың өзіндік ерекше түрі «Күш көрсетпей қарсыласу» қозғалысын ұйымдастыруда мол тәжірибе жинақтаған еді. «Сатьяграха» (шындыққа жетудегі табандылық) деп аталған күрестің бұл түрін Ганди Оңтүстік Африкада үнділік иммигранттарды кемсітушілік әрекеттеріне қарсы күресті ұйымдастыру арқылы үйренген болатын. Ганди іліміне Л.Н.Толстойдың күш көрсетпеу теориясы, бейбіт бұқаралық қозғалыс, бейбіт шеру-лер және басқа күш көрсетпеу қозғалыстары идеялары негіз болды. Ганди күш көрсету мен қарулы күреске қарсы тұрды. Өйткені ол Үндістанға оның аса нәзік те қауіпті касталық бөлінушілігі, тілдік және ұлттық топтары мен әрқилы конфессиялары үшін қарулы әрекеттердің өте қатерлі болатындығын жете түсінген еді. «Күш көрсетпей қарсыласу» теориясы немесе азаматтық бойсұнбау және оны Үндістанда қолдану тәжірибесі кейіннен халықаралық сахнада кең танымалдылыққа ие болды.

				 

				Соғыстан кейінгі Үндістан. Соғыс жылдарында отаршыл өкімет Үндістанға өзін-өзі басқару құқын беруге уәде еткен. Бірақ Үндістан халқының бұл үміті ақталмады. Англия негізгі отарлық иелігін уысынан шығарғысы келмеді. Бұл отаршылдыққа қарсы күрестің жаңа кезеңін бастап берді. 

				20–40-жылдары бұқаралық қарсылық танытудың күш көрсетпеу шараларында жетекші рөлді Махатма Ганди атқарды. Соғыс аралығындағы кезеңде Ганди Үнді ұлттық конгресінің идеялық көсемі болды. Оның арқасында және ұлттық буржуазияның толық ұлттық тәуелсіздік идеясын ұсынуына сәйкес, Үндістанда жалпыұлттық империализмге қарсы майдан құрылды.

				М.Ганди және гандизм. Гандизм халық тарапынан кең қолдау тапты. Себебі мұнда үстемдікке қарсы тәуелсіздік жолындағы күрес абыройлы іс саналды. Ол әділдік жолындағы күрес ретінде есептелді. 

				
					
						Махатма Карамчанд Ганди – үнді саясаткері және қоғам қайраткері, Үндістанның Ұлыбританиядан тәуелсіздік алу жолындағы қозғалыстардың жетекшісі әрі идеологтерінің бірі. Оның күш көрсетпеу философиясы (сатья-граха) бейбіт өзгерістерді жақтаушылардың қозғалыстарына әсер етті.

					Махатма Ганди

				Ганди мәдени-тарихи және діни дәстүрлер мазмұнынан қарапайым халыққа жақын бейнелер мен үндеулерді айтты. Сондықтан елдің өз тәуелсіздігін талап етуі және қоғамды өзгерту сан мыңдаған қарапайым халыққа түсінікті әрі жақын болды. М.Ганди тұлғасы мен оның идеясының орасан зор танымалдыққа ие болуының құпиясы осында жатты. Үндістанның тамырын тереңге жайған дәстүрлік салтын сақтау мен халық психологиясын түсінуі, күш көрсетпей қарсыласу тәсілі (бойкот, бейбіт шерулер, ынтымақтасудан бас тарту т.б.) ұлт-азаттық күрестегі гандизмнің тактикалық тәсілі болды. Бұл тәсілде шыдамдылық пен қарсылық, консерватизм мен төңкерісшілдік өзара үндесіп жатты. Бұл ғасырлар бойғы тағдырдың жазғанына сенушілік пен діни көзқарастар бойынша тәрбиеленген үнді халқының түсінігімен үндес еді. М.Гандиде белсенді қарсылық көрсету мен қарсыласына деген шыдамдылық таныту қатар болды. М.Гандидің дәл осы күш көрсетпей қарсыласу әдісі отарлық езгіге қарсылық танытудың бірден-бір мүмкін жолы деп қарастырылды. Гандизм елді жұдырықтай жұмылдырып, отаршыларды Үндістаннан қантөгіссіз, қарусыз күреспен кетуге мәжбүр етті. Күш көрсетпей қарсыласу шаралары отарлық жүйенің іргесін шайқалтты. 1937 жылы жаңа сайлау жүйесі бойынша орталық және провинциялық заң шығарушы жиналыстарға сайлау өткізілді. Үнді ұлттық конгресі Үндістанның 11 провинциясының 8-інде көпшілік дауыс жинап, сол жерлерде жергілікті үкіметтерін құрды. Бұл елдегі билікті қолға алу, «парламенттік» тәжірибе жинақтау жолындағы өте ұтымды қадам болды.

				1939 жылы Екінші дүниежүзілік соғыстың басталуына және осы жылы 3 қыркүйекте Ұлыбританияның Германияға қарсы соғыс жариялауына байланысты Үндістанның вице-королі Үндістанды соғысушы жақ деп мәлімдеді. ҮҰК қарары фашизмді айыптады және Үндістанның өзін-өзі басқару құқын ағылшын үкіметі рес-ми мойындаған жағдайда Англияның соғыс қимылдарына қолдау көрсететіндігін жариялады. ҮҰК-нің бұл талабын вице-король қабылдамады. Осындай қиын жағдайда Конгреске Гитлерге қарсы коалицияның мүшесі ретінде фашизмге және метрополияға бір мезгілде қарсы күресуге тура келді. 1940 жылы күзде М.Ганди жеке сатьяграха түріндегі азаматтық бойсұнбау шарасының басталағанын жария етті. Бұл қарсыласу шарасының қайта жандануы мен ҮҰК-нің британдықтарға қарсы әрекетінің белсенді бола түсуі ағылшындар та-рапынан конгресшілерді жаппай тұтқындауға әкеліп, 1942 жылы бұл ұйымның қызметіне тыйым салды. Бұл жағдай бүкіл елді қамтыған отаршылдыққа қарсы күреске әкеп соқты. Конгресс партия ретінде өзінің жұмысын 1944 жылы қайта жандандырды. 

				Мұсылмандар лигасы және оның қызметі. 1906 жылы Британ-дық Үндістанда миллиондаған мұсылман қауымының мүддесін қорғайтын Мұсылмандар лигасы құрылады. Мұсылман лигасы британ билігінің талабын қабылдай отырып, мұсылмандар үшін жергілікті ұйымға және заң шығарушы мәжіліске сайлауда ар-найы орын бөлу ұсынысын білдірді. 1915 жылы лиганың кезекті жиынында Мұсылмандар лигасының президенті болып Мұхаммед Әли Джинна сайланады. Ол үнділік мұсылмандардың өзін-өзі билеу қозғалысындағы маңызды саяси тұлғаға айналды. 

				1935 жылы Ағылшын парламенті Үндістанды басқару туралы заң қабылдайды. Заң бойын-ша Үндістан Британдық Үндістан мен оның князьдықтарының федерациясы деп жария-ланды. Үндістанның болашақ саяси мәртебесі туралы 1935 жылғы заңда ештеңе айтылмады. Британдық ұлттар достастығы шеңберінде өзін-өзі басқару туралы да сөз қозғалмады. Үндістанның саяси күштері заңның осал тұстарынан көңілі қалып, оны баспасөзде «құлдық Конституция» деп атады. Дегенмен Үндістанды басқару туралы 1935 жылғы заң демократия институттарының қалыптасуында маңызды болды. Бұл Конгресте тәуелсіздік жолындағы конституциялық күрестің күшеюіне нақты жол ашып берді. Заңға сәйкес «Провинциалдық автономия» 1937 жылдан бастап енгізілді. Сол жылы орталық провинциялық билік органдарына сайлау болып өтті. ҮҰК 8 провинцияда жеңіске жетті және сол жергілікті жерлерде провинциалдық үкімет құрды. Алдыңғы 6 провинцияда толығымен Конгресшілдер үкіметі, ал соңғы екеуінде Мұсылмандар лигасымен бірлескен коалициялық үкімет құрылды. Тек екі провинцияда (Пенджаб пен Бенгалияда) Конгресс Мұсылмандар лигасынан аз дауыс жинады. Мұндай жағдай Үндістанда Екінші дүниежүзілік соғыс басталғанға дейін жалғасты.

				Сонымен бірге 1935 жылғы заң екі негізгі конфессиялық қауымдастықтың – үнділер мен мұсылмандардың арасындағы қатынасты қиындатып жіберді. Біріншіден, бұл заң сайлауда осы екі топты бәсекелес етіп қойды, екіншіден, мұсылман халқы басым Пенджаб, Бенгалия, Синд, Солтүстік-Батыс шегаралық провин-

				
					
						Мұхаммед Әли Джинна (1876–1948) – мұсылмандық саясаткер, Пәкістандағы ұлттық мемлекеттің негізін қалаушы тұлға. Британдық Үндістанның бөлінуінің аса белсенді мүшесі және бастамашысы. 

				циялар сияқты аймақтарда автономиялық провинциялар құрды. Осы әрекетімен алдағы уақытта Британдық Үндістанның бөлінуіне жағдай жасап берді. 1937 жылғы сайлауда Мұсылмандар лигасының жеңілісі оның басшылығын өздерінің ұстанымдарын қайта қарауға мәжбүр етті. Бұл мәселе 1937 жылы лиганың Лакхнаудағы 25-сессиясында қаралды. Лиганы нығайту мен оның төңірегіне мұсылмандарды шоғырландыру мақсатында бағдарлама жасалды. Бағдарламада, ең алдымен, толық тәуелсіздікке қол жеткізу туралы ұран мен мұсылман тұрғындарының қалың бұқарасының мүддесін көздейтін әртүрлі саяси-экономикалық және діни сипаттағы талап-тар қойылды. Егер бұрын Мұсылмандар лигасы ынтымақтаспау тура-лы гандистік тәсілдерді мойындамаса да ҮҰК бірге конституциялық іс-шараларға бірлесе қатысуға әзір екендігін мәлімдеп келсе, енді ол өз жақтаушыларын өзін-өзі ұйымдастыруға, өз күштеріне сүйенуге және ҮҰК-пен ынтымақтаспауға үндеді. 

				Лиганың Калькуттада өткен 1938 жылғы кезекті сессиясында М.Ә. Джинна сөз сөйлеп, онда ол өз партиясының Конгреспен бұдан былайғы қарым-қатынастары діни азшылық құқы негізінде емес, «толық теңдік» жағдайында жүргізілетіндігін мәлімдеді. Өзара мәміле жасау мүмкіндігі ретінде Конгрестің бүкіл үндістандық мұсылмандардың мүддесін қорғайтын лиганың құқын мойын-дау шартын қойды. Лиганың Патнадағы сессиясы 1938 жылы Жұмысшы комитетін құрып, оған төтенше құқық мәртебесін берді, лиганың орталық органдарының провинцияларға қатысты қызметін жоғарылатты. Партияның орталықтандырылуы оның идеологиялық тұғырнамасының өзгеруіне сәйкес келді: енді мұсылман қауымының діни азшылық ретіндегі шектеліп келген құқының орнына өздерін «мұсылмандық ұлт» ретінде сезінетін, өзін-өзі билеуге қол жеткізуге ұмтылатын сана-сезім пайда болды. Британдық Үндістан мұсылмандарының өзін-өзі басқару туралы ойлары Джиннаның аузынан ресми түрде алғаш рет 1938 жылы Карачиде, Синд провинциалдық ұйымдарының мәжілісінде айтыл-ды. Бірақ «ұлттық мұсылмандық ұжым» туралы дәйекті теория әлі қалыптаспаған еді.

				Үнді мұсылмандарының бөлектенуінің ұлғая түсуі мұсылман ұлтшылдығына арқа сүйеген оның жетекшілерінің теориялық ұстанымдарына ғана қатысты болған жоқ екендігін атап өту қажет. Ол, ең алдымен, ағылшындардың ұлт-азаттық қозғалысты ыдырату мақсатында жүргізген дәйекті саясатының салдары-нан, үнділік мемлекет құруды көздеген үнділік ұйымшылдық күштерінің белсенділігінің артуымен және конгресшілдер арасында 

				мұсылмандарға қарсы теріс «ойлардың» туындауына орай өрши түсті. Мұсылман лигасы заң шығарушы мекемелерде мұсылмандық өкілдердің санын арттырған жағдайда Англияның соғыс қимылдарын қолдайтындықтарын жария етті. 1940 жылы наурызда Лахорда лиганың 27-сессиясы болды. Ол тарихқа «Пәкістан сессиясы» де-ген атпен енді. Өйткені ондағы қабылданған қарарлардың басты мақсаты – дербес Пәкістан мемлекетін, яғни «Британдық Үндістан мұсылмандарының ұлттық ошағын» құру. Пәкістан мемлекетін құру идеясын Пәкістан сессиясындағы негізгі ұранға айналдыра отырып, Мұсылмандар лигасы қызметінің жаңа саяси күрес кезеңі бастау алды. Үндістаннан бөлініп шығудың әртүрлі жоба-жоспарлары жа-салды. Мұсылмандар орныққан жерлерді Үндістаннан бөліп алу жол-дары, ол жерлерге үнділер арасында мекендейтін мұсылмандарды көшіріп әкелу сияқты мәселелер ойластырыла бастады. Көп ұзамай, 1941 жылы құрылған «Джамаат-и-ислами» ұйымы мұсылмандарды мәдени біріктіруді қамтамасыз ету және мұсылман қауымы ішінде исламдық құндылықтарды тарату міндетін атқаратын болды.

				1944 жылы М.К. Ганди мен М.Ә. Джинна арасында келіссөздер жүріп, вице-корольдың екі арада «елшілік» жасауымен елдің болашақ мемлекеттіліктің принциптері талқыланды. Бірақ біртұтас ұстаным қабылдана алмады. Конгресс Пәкістан мемлекетін құру үшін елдің тәуелсіздігіне қол жеткізген соң, жалпыхалықтық дауысқа салу арқылы рұқсат беруге келісті. Лига болса, Конгрестің тәуелсіздікке дейін-ақ Пәкістан мемлекетін құру идеясын қолдауды талап етті. Келісімге тек 1945 жылы көктемде қол жеткізілді. 

				 

					1.	ХХ ғасырдың басындағы Үндістандағы ұлт-азаттық қозғалыстар туралы әңгімелеңдер. Оның басты қозғаушы күштерін айқындаңдар. 

				2.	М.Ганди және оның «күш көрсетпей қарсыласу» әрекетіне қатысуы туралы не білесіңдер?

					3.	20–30-жылдары Үндістандағы отаршылдыққа қарсы жүргізілген күш көрсетпеу әрекеті дәстүр-шілдігімен, ерекшеліктерімен қандай дәрежеде көрініс берді?

				4.	М.Гандиге Үндістанның ұлт-азаттық қозғалысының идеологі және жетекшісі ретінде мінездеме беріңдер.

				5.	Ағылшын отаршылдарының Үндістанға қандай әдіс-тәсілдермен билік жүргізіп келгендігін айтыңдар. 

				6.	Үндістан мен Қытай тәуелсіздік жолындағы күрестері мен жаңғыруды бір мезгілде жүргізді. Олардың күрес жолдарының бір-бірінен өте алшақ болуының себептерін қалай түсіндіресіңдер?

						Білімдеріңді тексеріңдер:

				Қорытынды

				Бірінші дүниежүзілік соғыс және оның нәтижелері Шығыс елдерінің өміріне елеулі өзгерістер әкелді. Жеңіске жеткен держава-лар арасындағы отарларды қайта бөлісу үшін басталған күрес шығыс халықтарының тәуелсіздікке жету мақсатындағы ұлт-азаттық күрестеріне жаңа сипат берді. 

				Осман империясының соғыстан кейін ыдырауына сәйкес Араб елдерінде тәуелсіздікке қол жеткізуге мүмкіндік пайда болды. Олардың бірқатарының тәуелсіздік жолындағы күрес әрекеттері нәтижелі болып, дербес дамуға мүмкіндік алды. М.Кемал Ататүріктің басшылығымен бұрынғы сұлтандық билік жойылып, зайырлы мем-лекет – Түркия Республикасы құрылды.

				Қытайда Синьхай төңкерісі нәтижесінде маньчжурлық монар-хиялық билік жойылып, Сунь Ятсеннің революциялық күресінің нәтижесінде Қытай Республикасы жарияланды. Қытайда империа-листер мен ішкі милитаристер арасындағы күрес жалғасын тапты. Қытайда коммунистік партия құрылып, Гоминьдан буржуазиялық партиясы екеуінің арасындағы саяси билік жолындағы тартысты күрестер басталды. Қытай Жапонияның басқыншылық соғыстарына ұшырап, елде жаппай антижапондық күрес майданы жүрді. 

				Жапония Бірінші дүниежүзілік соғыстың нәтижелерін ұтымды пайдаланып, Қиыр Шығыста өз үстемдігін орнатуға тырысты. Жапония Германия және Италиямен әскери одаққа қосылып, антикоминтерндік пактіге бірікті. «Үштік пакт» әскери одағында болған Жапония Екінші дүниежүзілік соғысқа қатысты. Бірақ Жапония бұл соғыста ауыр жеңіліске ұшырап, жапон әскері талқандалды. 

				Үндістан ХХ ғасырдың бірінші жартысында отаршылдықтан толық азат елге айнала алмады. Үнді Ұлттық Конгресі ұлт-азаттық қозғалыстың ұйытқысы бола отырып, тәуелсіздік үшін күреске жетекшілік етті. Ұлт-азаттық күрестің көсемі М.Ганди және оның «гандизм» ілімі тәуелсіздік күресінің басты күші болды. Британдық Үндістанды мекен еткен мұсылмандар да отаршыл биліктен азат болу жолында тәуелсіздік күресін жүргізді. Мұсылмандар лигасының көсемі М.Ә.Джинна Пәкістандағы ұлттық қозғалыстың жетекші көсемі болды.

				§ 17. «Просперити» кезеңіндегі Америка Құрама Штаттарының экономикалық және саяси дамуы. Дүниежүзілік экономикалық дағдарыс және оның салдары

				АҚШ-тағы тұрақтандыру ерекшеліктері. «Просперити» кезеңі. Америка Құрама Штаттары тұрақтану дәуіріне басқа жоғары дамыған мемлекеттерден бұрын келді. Тұрақтану кезеңінде әлемнің аса дамыған мемлекеттері – АҚШ, Англия, Франция, Германия жаңғыртуды жалғастыра оты-рып, индустриялық қоғамға аяқ басты. Ұлттық айырмашылықтарға қарамастан, бұл үдерісте ортақ жалпыұлттық табыстағы өнеркәсіптік өнімнің басымдығы, ғылым мен техникадағы жаңа жетістіктердің жылдам енуі, өнеркәсіптегі жаңа салалардың да-муы, дамыған және біршама тұрақты саяси жүйенің қалыптасуы, қала халқы үлесінің артуы, халықтың сауаттылығының біршама жоғары деңгейі сияқты ортақ сипаттарды атап өтуге болады.

				АҚШ-тың жағдайы соғыстан кейінгі алғашқы жылдары өзгерді. 1922 жылдан бастап елде өнеркәсіптің өркендеуі орын алды. Америка эконо-микасының гүлденуі туралы айтыла бастады. Бұл тұрақтандыру кезеңін Просперити (гүлдену) кезеңі деп атады. Расында, америка-лық экономика қарқынды екпінмен дамыды. АҚШ-тың экономика-лық даму қарқыны әлемде ең жоғары көрсеткіштерге ие болды. 

				АҚШ, Еуропа елдеріне қарағанда, Бірінші дүниежүзілік соғыс-тан кейін ауқымды шығындармен байланысты экономикалық 

				
					
						«Просперити» (ағылш. Prosperity – гүлдену) – Бірінші дүниежүзілік соғыстан кейін АҚШ-тың ерекше экономикалық өрлеуі. 

					«Просперити», конвей-ерлік өндіріс, тұтынушы қоғам, Ұлы дағдарыс, «аш жорық»

					Тірек сөздер: 

					Бұл сабақта:

					•	АҚШ-тағы эконо-миканы тұрақтандыру ерекшеліктерін; «Просперити» кезеңін; 

					•	АҚШ-тың ішкі сая-сатын және АҚШ-тағы «Ұлы дағдарыстың» туындауын қарастыра-мыз.

				дағдарысқа ұшыраған жоқ. Керісінше соғыс Америка Құрама Штаттарын таңғаларлық ауқатты елге айналдырды. Американдық кәсіпкерлер ірі әскери тапсырыстармен пайда тауып отырды. АҚШ әлемнің қаржы орталығына айналды.

				АҚШ, Еуропа елдерімен салыстырғанда, жылдам экономикалық даму үшін қолайлы жағдайда болды. Соғыс жылдары АҚШ-та адам шығыны айтарлықтай төмен болды. Еуропадан келушілер есебінен елдің зияткерлік әлеуеті күшейді. Бұл АҚШ-тың халықаралық сая-сатта жетекші орынға шығуымен де байланысты болды. 

				Бұл артықшылықтар АҚШ-қа сыртқы сауда көлемін арттыруға, өндіріс нарығын, шикізат көздерін және капитал салу салаларын кеңейтуге мүмкіндік берді. 

				Вудро Вильсонның екінші президенттік мерзімі аяқталғаннан кейін, билікке республикашылдар келді. Алдымен Уоррен Гардинг (1921–1923), оның өлімінен кейін Калвин Кулидж (1923–1929) мемлекетті басқарды. К.Кулидж президенттігі 20-жыл-дардың экономикалық гүлденудің шарықтау кезі еді. Көптеген американдықтар үшін жаңа президент дамудың символы мен кепілі ретінде көрінді. Жаңа үкімет өзінің: «Америка ісі – бизнес» ұранын жариялады. Ол жыл сайын корпорацияларға салықты төмендетіп және ірі компанияларға мемлекеттік субсидия бере отырып, моно-полия табысының өсуіне жағдай жасады. «Дженерал моторс», 

			

		

		
			[image: ]
		

		
			
				«Пиккард» компаниясындағы құрастыру цехы. Детройт. 20-жылдардағы фотосурет

				«Крайслер», «Дженерал электрик» сияқты және тағы басқа корпо-рациялар алдыңғы қатарға шықты.

				Мемлекеттің экономикаға барынша аз араласуы және үкімет пен бизнестің тығыз ресми емес ынтымақтастығы К.Кулидж уақытының сипатты белгілері болды. Елдің саяси және эконо-микалық өміріне Морган, Рокфеллер, Дюпон, Меллон және т.б. қаржы олигархиясының отбасылары қатты ықпал етті.

				Гүлдену кезеңі жаңа ғылыми және техникалық жетістіктер негізінде дамыды. Жаңа зауыттар мен фабрикалар салынды.

				Сонымен қатар капитал мен өндірісті шоғырландырудың жоғары деңгейі байқалды. Ұжымдық бизнестің өзіндік формала-ры – акционерлік қоғамдар және корпорациялар үлкен рөл атқара бастады. Акциялардың жаппай пайда болуы қор нарығының дамуы-на ықпал етті. Сонымен бірге банктердің шоғырлану үрдісі жүрді. 

				Автомобиль, машинажасау, электротехникалық, химиялық, авиациялық және басқа да салалар қарқынды түрде дамыды. 

				Өндірістің өсуіне маңызды ықпал еткен жаппай өндірістің конвейерлік әдісінің таралуы болып табылады. Алғаш рет бұл әдістер жоғары тиімділікпен Детройттағы Генри Фордтың автомобиль за-уыттарында қолданылған болатын. Жаңа технологиялардың енуі өндірістің тез өсуіне алып келді. 

				1920 жылдары жеңіл автомобильдердің кең қолданылуы АҚШ-тың ерекшелігі болғандықтан, америкалық экономиканың өзіндік символы автомобиль болды. Алғаш рет дүниежүзі тарихында кең таралған автомобиль ретінде Генри Форд зауытында шығарылған Форд маркасының Т моделін атауға болады. Оның автомобильдері барлығына бірдей қолжетімді болды, себебі оның бағасы 300 доллар-дан асқан жоқ. Нәтижесінде автомобиль сән-салтанат емес, қатынас құралына айналды. Автомобильді өнеркәсіптің дамуына Америка аумағының үлкендігі ықпал етті. Бұл өнеркәсіптің дамуы автомо-биль жолдарының тармақты жүйесінің құрылысымен қатар жүруіне байланысты ішкі нарықтың дамуына да жағдай жасады. Сонымен қатар осы кезеңде радиоқабылдағыштар мен электротехникалық құралдар өндірісі жоғары қарқынмен дамыды.

				
					
						Өндірістің конвейерлік жүйесінің артықшылықтары мен кемшіліктері қандай?

						К.Кулидж әкімшілігінің елдің экономикасының даму кезіндегі басты ұрандарын анықтаңдар.

				1920 жылдар тұтынушы қоғамның қалыптасу уақыты болды. Өндірушілер қарапайым американдықтарды тауарларды көбірек сатып алуға шақырды. Осыған байланысты қазіргі жарнамалар дами бастады. Өзінде қажетті сомасы болмағандар үшін бөліп төлеу арқылы алу ұсынылды. Қоғамда «Несиелі өмір» ұғымы пайда болды. Көлік, тоңазытқыш, радиоқабылдағыштардың көп бөлігі осылайша алына бастады. Алайда табыстың біркелкі тең болмауы американдықтардың көп бөлігіне, тіпті негізгі тұтыну бұйымдарын алуға мүмкіндік бермеді. 

				Экономикалық даму біркелкі болмады және өркендеумен бірге экономиканың белгілі бір секторларының төмендеуі байқалды. Кеме жасау, теміржол жабдықтары, тоқыма және көмір салалары құлдырай бастады. Ауылшаруашылығы ұзаққа созылған дағдарысты бастан кешті, бұл көптеген фермерлік шаруашылықтың артық өндіру дағдарысы мен банкротына әкелді. 

				Қаржылық жүйе тұрақсыз болды. 20-жылдары дүниежүзіндегі ірі Нью-Йорк қор биржасында акция курсының өсуінде нағыз шарықтау орын алды. Барлық сатып алушылар акцияларды кейінірек сату үшін ғана ала бастады. Бұл алыпсатарлық өз шыңына жеткеннен кейін акциялардың күрт төмендеуі дағдарысқа алып келді. 

				«Просперити» кезеңіндегі АҚШ-тың ішкі саясаты. Президент К.Кулидж ішкі саясатта иммиграцияны әрі қарай шектеудің жақтаушысы болды. 

				«Просперити» кезеңі халықтың басым бөлігі үшін тұрмыс-тық деңгейдің тоқтаусыз өсуімен сипатталды. Орташа алғанда, жұмысшы еңбекақысы 25 пайызға өсті. Ал жұмыссыздық деңгейі 5 пайыздан аспады. Халықтың тұрмыс деңгейінің өсуі тұрмыстық тұтыну тауарларына деген сұраныстың артуына алып келді. Бөліп төлеу саудасы ішкі тұтыну өсімінің жоғарылауына мүмкіндік берді. Адамдар өміріне жаңа қызығушылықтар алып келген га-зеттер, журналдар, кинотеатрлар, джаз-оркестрлер және т.б. кең тарала бастады.

				К.Кулидждің оң нәтижелі ішкі саяси шараларына 1924 жылы американдық үндістер үшін азаматтық құқығын беру жатады. Алайда К.Кулидждің ішкі саясатының теріс жақтарын да атап өту керек. Оның үкіметі фермерлер мен кеншілердің жағдайы мен қажеттіліктерін елеген жоқ. Президент фермерлерге көмек туралы 

				
					
						АҚШ-тағы 20-жылдардағы тұтыну несиесінің рөлі қандай?

				заң жобасын екі рет қабылдамады. К.Кулидж қара нәсілді американдықтарды кемсітушілікке немқұрайды қарады. Сонымен қатар нәсілшілдік, антисемиттік, антикатоликтік көңіл күй жандана бастады. 

				Дүниежүзілік экономикалық дағдарыс және оның АҚШ үшін салдары. 1929 жылы әлі де гүлдену кезеңіндегі АҚШ экономикасы бұрын болып көрмеген дағдарыс алдында тұрды. 1929 жылы 24 қазанда таңертең американдық бизнес орталығы Уолл-стритте (Нью-Йорктегі биржа қорлары орналасқан көше) үрей басталды. Бір күннің ішінде акция бағасы құлап, оның жал-пы сомасы 10 млрд долларды құрады. Бес күннен кейін дағдарыс жалпыұлттық сипат алды. Нью-Йорктегі биржаның күйреуі дүниежүзілік көлемдегі қиындықтардың бастауы болды. Бұл өзінің салдары бойынша ең ауыр және ең залалды экономикалық дағдарыс еді. Бұл дағдарыс «Ұлы дағдарыс» деген атауға ие болды.

				
					
						«Ұлы дағдарыс» – 1930 жылдардағы дүниежүзілік тарихтағы ірі экономи-калық дағдарыстың бірі.

					АҚШ-тың 30-прези-денті К.Кулидж

					«Қара бейсенбі», «Ұлы дағдарысқа» ұласқан Нью-Йорк 

					биржасының күйреуі 

				30-жылдардағы экономикалық дағдарыс АҚШ экономикасы-на қатты соққы болды. Сыртқы сауда көлемі үш есе төмендеді. Жалпыұлттық табыс 50 пайызға азайды. Экономиканың көптеген салаларындағы артық өндіру дағдарысы, тіпті ірі компаниялардың акцияларының күрт төмендеуіне алып келді. Мыңдаған банктер, өнеркәсіптік және сауда компаниялары банкротқа ұшырады.

				Бұл дағдарыстың себептері қандай? Негізгі капитал ауыр өнеркәсіпке салынды, ал басқа салалар шығынға ұшырады. Өндіріс көлемі күрт өсті. Өндірістің артуы көптеген американдықтар табысының өсуінен асып түсті. Бұл теңгерімсіздік артық өндіру дағдарысына алып келді. 

				Дағдарыс халықтың барлық топтарын, жұмысшыларды, қыз-меткерлерді, ғалымдарды, шенеуніктерді, зиялы қауым өкілдерін, кәсіпкерлерді қамтыды. Қызметкерлердің еңбекақысы 40 пайызға, өнеркәсіптегі жұмысшылардың еңбекақысы 60 пайызға азайды. Өнеркәсіптің қысқаруы нәтижесінде жұмыссыздық ұлғайып, ол 1929 жылы 25 пайызға дейін жетті. 

				
					
						Неге биржадағы алыпсатарлық АҚШ-тағы 1929 жылғы «Ұлы дағдарысты» күшейтті?

				Жұмыссыздар шеруі. АҚШ-тағы «Ұлы дағдарыс» уақытында түсірілген фотосурет

				Дағдарыс американдық фермерлер үшін үлкен ауыртпалық ту-дырды. Өз өнімдерін өткізе алмағандықтан малды жаппай сойымға жіберіп, астықты жанармайға айырбастады, ет-сүт өнімдері шамадан тыс көп болды. Фермерлер жанармайдың жетіспеушілігінен егін жинай алмай, ол егіннің егістік алқабында шіруіне алып келді. Сол уақытта, елдің басқа аумағында адамдар аштықтан қиналды. 

				Әлеуметтік шиеленіс күрт артты. Көптеген адам азық-түлік-тің жетіспеушілігінен тамақтың, жылы киім, үй, отын және медициналық көмектің жоқтығынан ауыр зардап шекті. Балалар киерге киімі болмағандықтан мектепке бара алмады. Жергілікті билік мектеп ғимаратымен қамтамасыз ете алмады және мұғалім-дерге жалақы төлеу мүмкіндігі болмады. 2 млн-нан астам амери-кандық өз отбасын қамтамасыз ету мақсатында қалалардан ауылдық жерлерге көше бастады.

				1930 жылы қалыптасқан жағдайды түзету үшін жедел шара қол-дануды талап етіп, Вашингтон және басқа ірі қалаларда «аштық жорығы» деп аталған жұмыссыздар шеруі басталды. 

				Аман қалудың бірден-бір жолы санаған американдықтар мем-лекетке шара қолдануды талап ете бастады. Дағдарыс жылдары пайда болған жаппай қозғалыстар, демонстрациялар жұмыспен қамтуды, әлеуметтік сақтандыру жүйесі мен жұмыссыздық бойынша жәрдемақы төлеу, жұмыстан шығаруды тоқтату, жұмысшылардың жалақысын сақтау, кәсіподақтарды ұйымдастыру құқығын мо-йындау сияқты талаптарды қамтыды. Бірінші дүниежүзілік соғыс ардагерлері мемлекеттік қолдауды талап етті, ал фермерлер өнімдерге бағаны түсіруді тоқтатуға шақырды. 

				Дағдарыс жылдарында қылмыс деңгейі артты. Президент Г.Гувердің тәртіпті қалпына келтіру үшін америкалық әскерді пайдалануына тура келді. Американдықтардың тұрмыс-тіршілігі де өзгерді. Олар тегін асханаларға баруға мәжбүр болды, ол үшін үлкен кезекке тұру керек еді. Үйлерінен айырылған адамдар құрылыс қалдықтары мен бос қораптардан қала сыртына «қалашықтар» сала бастады. Оларды гуверлік қалашықтар немесе гувервилльдер деп атады.

				Алайда «Ұлы дағдарыс» кезеңінде ең ауыр жағдай қара нәсілді американдықтарда болды. Олар ірі қалалардағы тұрмыс деңгейі ең төмен және қылмыс деңгейі ең жоғары «қара квартал» – геттода тұрды. Бұл аудандар қайыршылық, аштық, ауру және өлімнің көп таралған жері болды. Нәсілшілдік қара нәсілді тұрғындардың зәбір көруіне алып келді. 

				Дағдарыс американдықтардың жадында ұлт-тық қасіреттің белгісі ретінде қалған болатын.

				Г.Гувер экономиканы құтқару жоспарын жасап, оны жүзеге асыра бастады. Мемлекеттік бюджеттегі көп қаржы банктерді, мекемелер және фермерлік шаруашылықты қолдауға жұмсалды. Үкімет кедейлер мен жұмыссыздарға гуманитарлық көмек көрсетуге тырысты. Жұмыс-сыздықты азайту үшін әкімшілік ғимараттар құрылысы басталды.

				Алайда мұндай күш салуға қарамастан, Г.Гувер апаттың тек мерзімін ғана ұзарта алды. Г.Гувер басшылығындағы республикалық партия үкіметі өздерінің шарасыздығын және әлеумет-тік-экономикалық мәселелерді шеше алмайтындығын көрсетті. Американдықтардың арасында Г.Гувер елді құтқару үшін барлық мүмкіндікті жасағанымен, өзіне қарсы халықтың өшпенділік сезімін тудырды.

				Дағдарысты жеңу жолындағы президент саясатының дәрмен-сіздігі нәтижесінде, 1932 жылы президенттік сайлауда республи-калық партия жеңіліске ұшырады. Сайлауда сол уақыттағы белгілі саяси қайраткер Ф.Д.Рузвельт басқарған демократиялық партия жеңіске жетті. 

				 

					1.	Индустриялық қоғамға өткен елдерге тән экономи-калық даму ерекшеліктерін атаңдар.

				2.	Неге АҚШ-та тұрақтану жылдары тұтынушылық ойлаудың қалыптасуында кемшіліктер болды?

				3.	«Ұлы дағдарысқа» әкеліп соққан негізгі фактор-ларды атап көрсетіңдер.

				4.	«Ұлы дағдарыс» кезеңінде американдықтар үкі-меттен қандай реформаларды талап етті?

					Пікірталас: 20-жылдары Америка экономикасының гүлденуі қандай жағ-дайларға байланысты болды? Оның 1929 жылғы дағдарысқа ауысу себебі неде? 

				§ 18. Ф.Д.Рузвельттің «Жаңа бағыты». Соғыс аралығы кезеңіндегі АҚШ-тың сыртқы саясаты

				Ф.Д.Рузвельттің «Жаңа бағыты», алғашқы іс-шаралар. 1933 жылы АҚШ билігіне демократиялық партияның кандидаты, прези-дент Франклин Рузвельт келді. Ф.Рузвельт президент болып сайлан-

						Білімдеріңді тексеріңдер:

					АҚШ-тың 31-президенті Г.Гувер

				бас бұрын, Нью-Йорк штатының губернаторы болды және кедейлерге мемлекеттік көмек көрсету сияқты баламасы жоқ бағдарла-масын жүзеге асырды.

				Дағдарыстан шығу және әлеуметтік шие-леністі жұмсарту үшін ол америка халқына кейінірек «Жаңа бағыт» деп аталып кет-кен саясатын ұсынды. 1933–1941 жыл-дары президент Ф.Рузвельттің бұл саясаты америкалық қоғамдағы терең реформалар-дың бастамасы болды.

				«Жаңа бағыт» экономиканы мемлекеттік реттеу, мемлекеттің жекеменшік шаруа-шылық істеріне араласуын білдірді. Бұл реформалар кейнсшілдік теориясының негі-зінде жүргізілді.

				Дж.Кейнстің басты жаңа идеясы бойынша нарықтық эконо-микалық қатынастар толық жетілмеген және өзін-өзі реттей алмай-ды. Жоғары деңгейдегі жұмыспен қамту және экономикалық өсімді тек мемлекеттің белсенді араласуы ғана қамтамасыз ете алады. 

				Ф.Рузвельттің өз лауазымына кірісерде елде банктік дағдарысы орын алды: АҚШ-тың қаржы-лық орталықтары – Нью-Йорк пен Чикаго банк-тері қолма-қол ақшаның жеткіліксіз болуы-нан қаржы қызметтерін тоқтатты. Бұл банк дағдарысы Ф.Рузвельтті батыл, жаңашылдық әрекет жасауға итермеледі. Банктік жүйені жедел құтқару бағдарламасы шеңберінде пре-зидент әкімшілігі елдегі барлық банк қызметін реттеу мақсатында, уақытша жауып тастады. Нәтижесінде кейбір банктер жұмысын тоқтатты, ал басқаларына көмек көрсетіліп, банк жүйесі ірілендірілді.

				Іс-шаралардың келесі тобы ауылшаруашылы-ғындағы реформаларды құрады. 1933 жылы 

				
					
						Кейнсшілдік – экономиканың дамуына мем-лекеттік реттеудің қажеттілігі идеясы негізінде жасалған макроэкономикалық теория. Ол Джон Мейнард Кейнстің «Жұмыспен қамту, пайыз және ақшаның жалпы теориясы» еңбегінің негізінде жасалды.

					Бұл сабақта:

					•	Рузвельттің «Жаңа бағыты» және оны жүзеге асырудағы іс-шаралар, әлеуметтік реформалармен;

					•	АҚШ-тың екі соғыс аралығындағы Еуропада, Таяу Шығыстағы сыртқы саясатының негізгі бағыттарымен; 

					•	изоляционизм саясатымен танысамыз.

					«Жаңа бағыт», кейнсшілдік, Дауэс жоспары, Бриан-Келлог пактісі, изоляционизм

					Тірек сөздер: 

				

			

		

		
			
				
					АҚШ-тың 32-президенті Ф.Рузвельт

				аграрлық дағдарыстан шығу ниетінде ауылшаруашылығын рет- теу туралы заң қабылданды. Ауылшаруашылығын реттеу әкімші-лігі құрылғандықтан, бұл заңды ААА (Agricultural Adjustment Administration) заңы деп атады. Бұл әкімшілік ауылшаруашылық өніміне бағаны реттеу құқығына ие болды: фермерлердің өнімде-ріне бағаның өсуіне байланысты олардың табыстары ұлғайды, егіндік алқаптар мен ірі қара мал басының қысқаруына ақы төленді.

				Сонымен қатар үкіметтік бағдарламалар мектептер мен жол-дардың салынуына, орманды алқаптардың кебеюіне көмектесті. Мысалы, Теннесси штатында Ф.Рузвельт әкімшілігі кедей ферма-ларды жаңарту және электр энергиясын өндіру үшін су көздерін пайдалану, су тасқынының алдын алу мақсатында бөгеттер салу бағдарламасын қаржыландыруды ұйымдастырды.

				Тағы басқа маңызды заңдардың бірі 1933 жылы жазда қабылдан-ған өнеркәсіпті қалпына келтіру туралы заң болып табылады. Оның таңбалық белгісі ретінде көк қыран белгіленді. Өнеркәсіпті қалпына келтіру үшін арнайы мекеме – Өнеркәсіпті қалпына келтіру ұлттық әкімшілігі құрылды (NІRА).

				Бүкіл өнеркәсіп 17 топқа бөлінді, олардың әрқайсысының қызметі арнайы нормативтік-құқықтық актілермен реттелді. Еңбекақы мөлшерін, жұмыс уақытының ұзақтығын, несие шарттарын, бағаларды, шығарылатын тауарлардың үлесін және басқаларды анықтайтын адал бәсекелестік кодексі қабылданды. Осылайша, жұмысшылар жағдайының нашарлауы, еңбекақының төмендеуі, өндіру шамасының артуы сияқты жағдайлар есебінен кәсіпкер бәсекелестік артықшылықтарға ие бола алмады. Ұжымдық шарт-тарды енгізу тәжірибесі қолданыла бастады. 

				Осылайша, өнеркәсіпті қалпына келтіру туралы заң өнеркәсіптік өндірістің шарттарын, еңбек қатынастарын, жұмыссыздарға көмек шарттарын мемлекеттік реттеуді қарастырды.

				«Жаңа бағыттың» алғашқы іс-шаралары экономиканың тұрақ-тануына ықпал етті. Үкімет іс-шараларының бірінші жылында АҚШ-та өндіріс көлемі 45 пайызға өсті.

				«Жаңа бағыттың» әлеуметтік реформалары. Экономикалық жанданудың бастамасы әлеуметтік шиеленісті бәсеңдете алмады. Керісінше олардың белсенділігі арта түсті. Елде американдықтардың 

				
					
						Неге ауылшаруашылығындағы реформаның бірі егіндік алқапты қысқарту болды?

				қалыптасқан жағдайға наразылығын білдіретін жаппай қозғалыс-тар басталды. Сондықтан «Жаңа бағыт» әлеуметтік реформалар жүргізе бастады. Елде жесірлер, жетімдер және мүгедектерге көмек көрсету, жұмыссыздарды сақтандыру және зейнеткерлікті қамтамасыз ету бойынша мемлекеттік жүйе енгізілді. 1935 жылы «Вагнер актісі» деп аталған кәсіподақтардың құқығын арттыратын еңбек қатынастары туралы заң қабылданды. Ол жұмысшыларға кәсіподақтар құру, ереуілдер жүргізу құқығын бекітті, сонымен бірге еңбек қатынастарын мемлекеттік реттеу жүйесін құрды. 

				«Жаңа бағыттың» маңызды бағыттарының бірі жұмыссыздар үшін қоғамдық жұмыстарды ұйымдастыру болып табылады. Онымен қоғамдық жұмыстарды дамыту әкімшілігі (WPA) айналысты. Жұмыссыздарды жол, көпір т.б. салумен және жөндеумен айналы-сатын арнайы «еңбек лагерьлеріне» жіберіп отырды. Бастапқыда қоғамдық жұмыстар отбасыларының асыраушысы ретінде ер адам-дар үшін ғана ұйымдастырылды. Тек 1935 жылға қарай үкіметтік бағдарламалар өз шаруашылығын жүргізетін жалғызбасты әйелдерге көмектесе бастады. Әсіресе жастар үшін жұмыс орындарын ұйым-дастыру ерекше рөл атқарды. 

				Алғаш рет АҚШ тарихында 1935 жылы Конгресс әлеуметтік қамтамасыз ету туралы заң қабылдады. Ол американдықтарды жұмыссыздықтан қорғады, мүгедектік бойынша төлем және қарттарға берілетін зейнетақы төлемдеріне кепілдік берді. Енді зейнетақы 65 жасқа толған АҚШ азаматына төленуі тиіс болды.

				«Жаңа бағыт» ХХ ғасырдағы АҚШ тарихындағы ерекше бетбұрыс болды. Президент Ф.Рузвельт бастаған өзгертулер дағдарыстан шығу және экономиканы көтеруге бағытталды. Бұл мақсат толығымен жүзеге асырылмады. Өндірістің толық қуатымен жұмыс істемеуі және жаппай жұмыссыздық 30-жылдар бойы сақталып тұрды. Алайда осы жылдары мемлекет экономиканы реттеудің негізгі тетігін қолына алып, бірқатар әлеуметтік реформалар жүргізді. Мемлекеттің атқаратын қызметтері біршама кеңейді. 

				«Жаңа бағыт» жетістіктерінің арқасында Рузвельт төрт рет президенттікке сайланған АҚШ тарихындағы жалғыз президент болды және ол билікте 1945 жылға дейін отырды.

				
					
						1935 жылы қабылданған еңбек қатынастары туралы заңының маңыздылығы қандай?

				Соғыс аралығы кезеңіндегі АҚШ-тың сыртқы саясаты. Бірінші дүниежүзілік соғыстан кейін АҚШ әлемдік үстемдікке белсенді үміткер ретінде халықаралық аренаға шықты. АҚШ-тың қаржы және экономикалық қуаттылығы, алдымен, Англия сияқты бәсеке-лестерін ығыстыруға мүмкіндік берді. Сондықтан 20-жылдары ағылшын-америкалық қарама-қайшылықтар күшейе түсті. 

				Соғыс аралығы кезеңіндегі әлемдік саясатта күрделі мәселелердің бірі герман мәселесі болды. Репарациялық мәселелер бойынша шиеленісті талас Франция және ағылшын-америкалық блок-тың арасындағы Германия мен бүкіл Батыс Еуропада басым ықпал жасау үшін кезекті күрес кезеңі болды. 1924 жылы АҚШ пен Англия Германияның экономикалық және сая-си жағдайын тұрақтандыруды қарастыратын репарациялық мәселені шешуде өзіндік нұсқаны ұсынды. Осылайша, Дауэс жоспары қабылданды. Германияға бөлінген қарыздың көп бөлігін АҚШ банктері ұсынды. АҚШ-тың Еуропадағы экономикалық тұрақтандыру бойынша ықпал етуге талпынысы америкалық тауарларды өткі-зудің жаңа нарықтарын иеленуімен және ком-мунистік идеологияның кең таралуының алдын алуымен түсіндірілді. 

				
					
						
							АҚШ-тың еңбек лагерьлеріндегі қоғамдық жұмыстар

					АҚШ-тың мемлекеттік қайраткері Ч.Дауэс

				Ч.Дауэс жоспарының қабылдануы АҚШ позициясының күшеюіне алып келді. Германиядан репарация есебінен, Англия, Франция және басқа еуропалық мемлекеттер Құрама Штаттарға тұрақты түрде әскери қарыздарын төлеп отырды. Бұл америкалық капиталға Германиядағы үстемдігін, кейінірек Батыс Еуропадағы қаржы геге-мониясын қамтамасыз етті. 1929 жылы Германияның репарациялық міндеттерінің жалпы көлемін қысқартуды қарастырған Юнг жоспа-ры қабылданған болатын. Ол Германияның әскери-экономикалық күш-қуатының қалпына келуін одан әрі жеделдете түсті. 

				1920 жылдардың екінші жартысында дү-ниежүзілік қоғам үшін қарусыздану мәселесі ерекше маңызға ие болды. Халықаралық қатынастардың тұрақтану кезеңіндегі маңызды саяси құжат ретінде Бриан-Келлог пактісін айтуға болады. 1928 жылы Бриан-Келлог пактісіне, АҚШ, Франция, Ұлыбритания, Германия, Жапония, КСРО сияқты жетекші дер-жаваларды қоса алғанда, 15 мемлекет қол қойды. Ол ұлттық саясаттың құралы ретінде соғыстан бас тарту және халықаралық дау-жанжалды бейбіт реттеу қажеттілігін жариялады. Кейін бұл маңызды құжатқа 63 мемлекет қосылды.

				АҚШ, Англия және Жапония арасындағы шиеленіскен күрес теңіздік қарулану мәселесін тудырады. 1930 жылы теңіздік қарулануды шектеу бойынша Лондон конференциясы шақырылды. Жапония сүңгуір қайық кате-гориясында АҚШ және Ұлыбританиямен тең деңгейдегі, ал крейсер мен эсминец категория-сында тиімді арасалмағына қол жеткізе алды. Ұлыбритания енді Британ империясының әскери-теңіз флотының барлық категорияларында американдық флотпен тең болуына келісті. 

				Ұзақ уақыт бойы АҚШ КСРО-ны мойындаудан бас тартқан жалғыз ұлы державалардың бірі болды. Алайда республикалық әкімшілік АҚШ-тың іскер топтарына Кеңес Одағымен экономикалық және сауда қатынасын дамытуына кедергі келтірмеді. 

				
					
						Неліктен АҚШ Германияның репарациялық мәселесін шешуге мүдделі болды?

				АҚШ-тың Қиыр Шығыстағы саясаты. 1922–1930 жылдары ұлы державалар вашингтондық принцип бойынша Қиыр Шығыста өз саясатын құруға талпынды. 1920–1930 жылдар аралығында, әсіресе экономикалық дағдарыс кезеңінде Қиыр Шығыстағы жағдай шиеленісті. Қытай үшін бәсекелестік күшейе түсті. АҚШ Қытайдағы «ашық есік» пен «тең мүмкіндіктер» принциптерінің сақталуына ерекше мүдделі болды. 

				Жапонияның Тынық мұхитындағы стратегиялық позициясының нығаюы АҚШ, Англия және Францияның үрейін туғызды. Ұлттар лигасы Жапонияның Маньчжуриядағы басқыншылығына қарсылық көрсете алмады. Қытайдағы жапон басқыншылығының нәтижесінде, Қиыр Шығыста соғыстың қауіпті ошағы пайда болды.

				Барлық ұлы державалар жапон басқыншылығын айыптады. Алайда Токиоға экономикалық немесе әскери ықпал ету шара-сына жүгінбеді. АҚШ пен Англияның бұл аймақтағы саясаты басқыншыларды тыныштандыру саясаты болды. Бұл саяси бағыт Жапонияны басқыншылықтың жаңа қимылдарына ынталандырды.

				Жапония сыртқы саяси бағытын белсенді жүргізуіне байланысты Тынық мұхиты алабында өзінің аумақтық иеліктерін кеңейтті. АҚШ пен Англияның коммуникацияларына, әсіресе Жапониядан алыс емес жерде орналасқан АҚШ-тың стратегиялық маңызды әскери-теңіз базалары – Филиппин мен Гавайға қауіп төндіре бастады.

				АҚШ-тың Латын Америкасы елдеріне қатысты саясаты да өзгерді. Бұл аймақта АҚШ-тың панамерикалық көңіл күйіне қарсылықтың күшеюіне байланысты болды. 1933 жылы Ф.Рузвельт АҚШ-тың аймақтық бағытының негізі ретінде «тату көрші саясатын» жария-лады. Яғни, Латын Америкасы елдерінің ішкі ісіне өрескел араласу саясаты біршама жұмсарды.

				Изоляционизм саясаты. «Ұлы дағдарыс» АҚШ-тың құрлықтағы елдермен ортақ мүддесі жоқ деп жариялаған изоляционизм жақтаушыларының позицияларын күшейтті. 1935 жылы Конгресс «Бейтараптылық туралы» Заң қабылдады. Оған сәйкес АҚШ қандай да бір саяси блокқа кірмеуге міндеттелді. 

				АҚШ Конгресі қабылданған заңның Латын Америкасы елдеріне жүрмейтіндігін ескерте отырып, мемлекетті изоляционизм саяса-тына қайтарды.

				
					
						Неге «Бейтараптылық туралы» Заңды қабылдау изоляционизм саясатынының жеңісіне алып келді?

				АҚШ-тың жаһандық саясаттан шеттеуі, экономикалық дағдарыс кезеңіндегі экономиканың тұрақтануында маңызды рөл атқаратын қажеттілік болды. Алайда изоляционизм нацистік Германия айна-ласында қауіпсіздік аймағын құруға кедергі болды. Тек президент Ф.Рузвельт сияқты кейбір саяси қайраткерлер Италия мен Германия тарапынан басталып келе жатқан басқыншылық қаупін түсінді.

				Соғыс аралығы кезеңінде, АҚШ-тың сыртқы саясатының басты мақсаты – оның дүниежүзілік аренада экономикалық және әскери-стратегиялық позициясын күшейтуге ұмтылуы болды. Бұл сыртқы нарықтар үшін күреспен негізделді. Америкалық ірі компаниялар халықаралық міндеттерден бас тарту, халықаралық дау-жанжалды рет-теу бойынша ұжымдық күш салудан бұлтаруды көздеген экономикалық национализм саясатын жүргізуге мүдделі болды. Алайда Германия мен Жапонияның басқыншылық саясаты дүниежүзілік нарық пен өнеркәсібі дамыған көптеген мемлекеттерге бақылау орнату арқылы АҚШ-тың әл-ауқатының артуына қауіп төндірді.

				 

					1.	АҚШ-тың 30-жылдары экономиканы мемлекеттік реттеу саясатына өтуі неден байқалды?

				2.	Ф.Д. Рузвельт әкімшілігі «Ұлы дағдарыс» салдары-мен күресу үшін қандай экономикалық ынталан-дыру шараларын қабылдады?

				3.	Ф.Рузвельттің «Жаңа бағыт» саясатын неліктен АҚШ тарихындағы өзгерісті кезең деп атайды?

				4.	АҚШ-тың 30-жылдары Қиыр Шығыстағы сая-сатының қайшылығы неден болды?

				5.	ХХ ғасырдың 30-жылдарында АҚШ-тың изоляционизм саясатының қандай күшті және әлсіз тұстары болды?

					Пікірталас: Кейнсшілдік теориясының негізгі идеяларын қазіргі уақытта қолдануға бола ма?

				§ 19. Германия, Франция және Жапонияның әлемдік экономикалық дағдарыстан шығу жолдары

				Өркендеу кезеңінің әлемдік экономикалық дағдарысқа ауысуы. 20-жылдардың ортасында Батыс елдері тұрақтану кезеңіне өтті. Бұл өнеркәсіптік өндірістің, ең алдымен, жаңа салаларда – автомобиль, авиация, радиотехника, химия және т.б. жаңа технологияларды енгізу, конвейерлік жүйені, еңбекті ғылыми ұйымдастыруды дамыту кезеңі болды. 1929 жылға қарай капиталистік әлемнің өнеркәсіптік өндірісінің жалпы көлемі, 1913 жылмен салыстырғанда, 

						Білімдеріңді тексеріңдер:

				47 пайызға өскен. Сауда-саттық, капиталдың экспорты тез дамыды. Өндірістің дамуы жұмыссыздықты азайтты және еңбекақыны біршама арттырды. Бұл кезеңді «Өркендеу кезеңі» деп атаған. 

				Бірақ тұрақтылық уақытша, салыстыр-малы түрде ғана және берік емес болды. Бірінші дүниежүзілік соғыс Батыс Еуропа-ның экономикасына үлкен зиян келтірді. Кейбір салалардың дамуын жеделдету және өзге салалардың дамуын бәсеңдету – бұл елдердің қалыптасқан экономикалық құры-лымдарын бұзды. Экономиканы қалпына келтіру өнеркәсіп салалары бойынша бір-келкі болмады: көмір өнеркәсібі, тоқыма өнеркәсібі сияқты кейбір салалар мүлдем да-мымады. Ауылшаруашылығы артта қалды, онда кішігірім шаруалар мен фермерлердің кедейленуі орын ала бастады. 

				Экономиканың соғыстан кейінгі қалпына келтірілуі және оның салыстырмалы түрде тұрақтылығы бұл мәселелерді шешуді шама-лы ғана жеңілдеткенімен, оларды біржола шеше алмады. Дағдарыстың басталуымен олар қайта шиеленісе түсті. Экономикалық өрлеу біркелкі болмаған елдерде, мысалы, АҚШ және Францияда айтарлықтай, Германияда әлдеқайда азырақ және Ұлыбританияда мүлдем дерлік байқалмады. 

				Еуропа мен Америка елдерінде 20-жылдардың экономикалық өрлеуі ауыр дағдарысқа ұласты. Оның басты себебі экономикадағы күрделі теңгерімсіздік еді. ХХ ғасырдың бірінші жартысындағы технологиялық жаңашылдықтың арқасында тұтынылатын тауар-лардың үлесі мен өнеркәсіптің өндірісі төленетін еңбекақы мөлше-рінен жылдамырақ өсті. Халықтың басым көпшілігінің сатып алу мүмкіндігі жаңа тауарлардың шығарылуынан артта қалып, артық өндірудің дағдарысынан құтылу мүмкін болмады. Дағдарыс терең бойлады. Батыс елдерінің өнеркәсіптік өндірісінің жалпы қысқаруы орташа есеппен 38 пайызға, ауылшаруашылығының өнімдері 1/3-бөлікке азайса, сауда-саттықтың көлемі дағдарыс алдындағы деңгейдің үштен біріне дейін құлдырады.

					Бұл сабақта:

					•	1929–1933 жылдар-дағы әлемдік эконо-микалық дағдарыстың басталу себептері;

					•	дағдарысты реттеу жолдарын іздеу;

					•	Францияның, Германияның, Жапонияның әлемдік экономикалық дағдарыстан шығу жолдарын қарас-тырамыз.

					әлемдік экономикалық дағдарыс, социал-ре-формизм, әлеуметтік сақтандыру, тоталита-ризм, милитаризм

				30-жылдардың басындағы экономикалық дағдарыстың жалпыға бірдей сипаты екі аспекті арқылы көрінді. Біріншіден, дағдарыс барлық индустриалды дамыған және артта қалған елдерді қамтыды. Дағдарыстың созылу кезеңі мен қашан аяқталатыны белгісіз еді. АҚШ-та 1929 жылдың күзінде пайда болса, 1930 жылы бірте-бірте басқа да мемлекеттерді қамтып, 1932 жылдың ортасына қарай шегіне жетті. Экономикалық дағдарыс, әсіресе АҚШ пен Германияға ауыр соқты. Франциядағы дағдарыстың деңгейі әлдеқайда төмен болғанымен, ол 1935–1936 жылдарға дейін созылды. 

				Екіншіден, 30-жылдардың басындағы экономикалық дағдарыс-тың жалпы сипаты оның әмбебаптығынан көрінді. Ол өндірістің барлық салаларын қамтыды. Дағдарыстың нәтижесінде халықтың кедейленуі артты. Батыс елдеріндегі жұмыссыздардың саны 26 млн адамнан асқан. 

				Дағдарысты реттеу жолдарын іздеу. Дағдарыспен күресу, оған қарсы іс-қимыл жасаудың жаңа әдістері мен тәсілдерін іздеу барлық елдердің үкімет саясатының негізіне айналды. Экономикаға мемлекеттің «араласпау» доктринасы қалыптасқан жағдайда жарамайтындығын көрсетті.

				Осыған орай Батыс елдерінің саяси қайраткерлері кейнсшілдік теориясын пайдалана бастады. 30-жылдардың басынан мемлекеттің экономика мен әлеуметтік қатынастарға араласуы арта түсті. Бірақ әртүрлі елдерде мемлекеттің араласу деңгейі олардың тарихи даму ерекшеліктерімен, әлеуметтік-экономикалық, саяси қарым-қатынастарының ерекшелігімен анықталды. 

				Сонымен бірге осы кезеңде пайда болған дағдарыстан шығудың үш түрін шартты түрде көрсетіп өтуге болады. Алғашқы либералды-реформашылық жолы АҚШ президенті Ф. Рузвельттің «Жаңа бағыт» саясатында анағұрлым айқын іске асты.

				Екінші социал-реформашылық жолы Франция мен Скандинавия елдеріне тән. Сыртқы сауда, капиталдың экспорты мемлекет бақыла-уына өтті. Мемлекет әлеуметтік қамсыздандыруды жақсартты, күрделі құрылыстарды, ауылшаруашылығын, тұрғын үй құрылысын қаржыландырды.

				
					
						Әлемдік дағдарысты айналып өту неліктен мүмкін болмады?

						Социал-реформизм – капиталистік қоғамды реформалау жолымен демократиялық социализмге жетуге бағытталған саяси идеология.

				Мемлекеттік реттеудің үшінші тоталитарлық нұсқасы Италия, Испания, Жапонияға тән болды және ол Германиядан анағұрлым толық көрініс тапты. Ол нарықтық қатынастарды жоюға және эконо-миканың барынша орталықтандырылуына негізделген. Дағдарыс-тан шығудың әдісі ретінде әлемді қарулы күшпен қайта бөлісу міндеті қойылды. Дағдарысқа қарсы саясаттың негізгі сипаты экономиканың жаппай милитаризациялануы, экономикадағы мемлекеттік сектордың тұрақты өсуі болды.

				Францияның әлемдік экономикалық дағдарыстан шығу жолда-ры. Францияда экономикалық дағдарыс Еуропаның басқа елдеріне қарағанда біршама кеш – 1930 жылдардың соңында басталды. Сондай-ақ аяқталуы да кеш, тек 1935 жылы болды. Бұл жылдар ішінде өндірістің жалпы өнімдері 80 пайызға, шойын мен болатты қорыту 2 есеге жуық азайды. Автомобильдерді шығару, түсті метал-дарды қорытуға бақылау азайды. Тоқыма өнеркәсібі де қиын-қыстау кезеңді бастан кешірді. Ондаған фабрикалар мен зауыттар жұмыс жасамады. Өндірістің құлдырауы жұмыссыздықтың жылдам өсуімен және еңбекақының қысқаруымен сипатталды.

				Ауылшаруашылығында бидай, арпа, сұлы, қант бағасы күрт төмендеді. Ауылшаруашылық өнімдерін өндіру пайда әкелмеді. Сөйте тұра, еңбекшілер өздерін жеткілікті азық-түлікпен қамтамасыз ете алмады.

				Сыртқы сауда дағдарыс жылдарында 2 есеге азайып, ішкі сау-да да құлдырады. 100 мыңнан астам ұсақ саудагерлер кедейлікке ұшырады. Француз банкінің ұлттық алтын қоры 2 есеге қысқарды. 

				1930 жылдардағы Франциядағы ереуілдер

				Бұрын болмаған экономикалық дағдарыс, жұмыссыздықтың өсуі және кедей халықтың басым бөлігінің арасында наразылық туғызды. Бұл идеология мен саясаттың өзгеруіне әкелді. Тек мықты үкімет пен экономиканы мемлекеттік реттеу ғана дағдарыстан шығарып, халық наразылығын тоқтататындығы туралы қорытынды жасалды.

				Д.Кейнстің теориясына сүйене отырып, экономиканы мемлекеттік басқарудың жақтаушылары мемлекеттік бақылау және жоспарлау органдарын құруды ұсынды. Көпшіліктің наразылығын азайту үшін олар жұмысшыларға жеңілдік жасауға дайын еді. 

				Дағдарыс дәстүрлі оңшыл партиялардың ықпалының әлсіреуіне әкелді. 1932 жылғы парламенттік сайлауларда сол жақ блок: ра-дикалды социалистік партия, социалистік партия, кейбір шағын буржуазиялық-демократиялық топтар жеңіске жетті. Осы кезеңдегі үкіметтің тұрақсыздығына қарамастан, мемлекет тарапынан эко-номика мен әлеуметтік қатынастарды реттеудің елеулі артуын бастан өткерді. Француз үкіметі жұмыссыздықты азайтуға, қоғамдық жұмыстарды ұйымдастыруға бағытталған әлеуметтік бағдарламаны іске қосты. Мемлекеттік қаражаттың басым бөлігі әлеуметтік сақтандыруға, жұмыссыздарға, мүгедектерге, яғни өзін-өзі қамтамасыз ете алмайтын адамдарға бағытталды. Бұл саясат экономиканың аз шығындармен дағдарыстан шығуына мүмкіндік берді.

				Дағдарыстан шығуда социал-реформашылық жолды таңдаған Францияда және басқа елдерде мемлекеттің реттеуші рөлін кеңейту демократия негіздеріне әсер еткен жоқ. Демократиялық ұстанымдар өзгеріссіз қалды. Осылайша, Францияны мысалға ала отырып, әлемдік экономикалық дағдарыстан шығудың социал-реформашылық жолын көруге болады.

				Германияның әлемдік экономикалық дағдарыстан шығу жолда-ры. 1929–1933 жылдардағы экономикалық дағдарыс Германияда қоғамдық-саяси революциялар тудырды. Өндірістің үздіксіз төмен-деуі 1932 жылдың жазына дейін жалғасты. Осы уақыт аралы-ғында өнеркәсіп өндірісінің көлемі 40 пайызға төмендеді. Дағдарыс көптеген салаларды XIX ғасырдың аяғындағы деңгейге түсіріп тастады. Көптеген үлкен өнеркәсіптік аудандар жұмыс істемеді. Жұмыссыздардың саны 9 млн-ға дейін жетті. Жүздеген мың қызмет-

				
					
						Франциядағы әлеуметтік сақтандыруды кеңейтудің себептері қандай?

				керлердің күнкөрісі күрт нашар-лап кетті. Дағдарыс көптеген банктерді күйретті. 

				Соғыста жеңген елдерге қа-рағанда, Германияның дағдарысты жеңіп шығу мүмкіндіктері шек-теулі еді. Оған басқа елдерге қар- жылық тәуелділігі, отарларының жоқтығы, ішкі нарықтағы мүмкін-дігінің шектеулі болуы үлкен ке-дергі келтірді.

				1933 жылы Адольф Гитлер бастаған Әлеуметтік-социалистік партия билікке келгеннен кейін экономикалық дағдарыстан шығу-дың күрделі жолын таңдады. Әлеу-меттік-экономикалық саланы мемлекеттендіру үдерістері мұнда бір мезгілде парламенттік демо-кратияны қысқарту және тоталитарлық режімді құру арқылы да-мыды.

				Германия экономикалық дағдарыстан шығудың жолын іздеуде демократияны тереңдету жолымен жүрмеді. Керісінше фашизм-ге жол ашып, республикалық жүйені тоталитарлық диктатураға алмастырды.

				Тоталитарлық мемлекетте бірпартиялы-бюрократиялық басшы топ елдегі саяси және мемлекеттік басқаруды тұтастай қолға алады.

				Германияда дағдарысқа қарсы іс-шаралар экономиканы дағ-дарыстан алып шығу мақсаттарын ғана емес, сонымен бірге өзіне тиесілі аймақтарды қайтару, әлемдік үстемдікке қол жеткізу сияқты стратегиялық мақсаттарды да көздеген. Бұл стратегия халықшаруашылығын жаппай милитаризациялау арқылы дағда-рыстан елді алып шығудың әдісі мен түрін айқындаған болатын.

				
					
						Германиядағы национал-социалистік партия неліктен билікке келді?

						Тоталитаризм – ол қоғамның және адам өмірінің барлық салалары бойынша мемлекеттің толықтай (барлығын қамтитын) бақылауына негізделген мемлекеттік билік жүйесі.

					Германиядағы гиперинфляция

				Фашистер экономиканы мемлекеттік реттеудің қуатты аппара-тын жасады. Ол қаржы, шикізат, өндіріс, адам және басқа ресурс-тарды шоғырландырудың негізгі тетігі болды. Өнеркәсіпті басқару үшін Германия экономикасының Бас кеңесі және 18 экономикалық аумақтық палаталар құрылды. Бұл органдар барлық экономикалық қызметті бақылады және жоспарлады, олардың шешімдері заңдық күшке ие болды.

				Ауылшаруашылығы қатаң бақылауға ұшырады. 1933 жылғы азық-түлік салығы туралы заң ауылшаруашылығын реттеудің ең жоғары жүйесі – Азық-түлік және егіншаруашылығы министріне жүктеді. 

				1934 жылы «Экономиканың органикалық құрылысына дайындық туралы» Заң негізінде өнеркәсіпті жоғарыдан басқарудың балама құрылымы жасалды. Өнеркәсіп жеті салаға бөлініп, өнеркәсіп, энергетика, қолөнер, сауда, көлік, банк және сақтандыру ісі сияқты кәсіпорындар тобына мәжбүрлі түрде біріктірілді. Басшылықта ірі кәсіпкерлер мен банк қызметкерлері болды. Экономиканы мили-таризациялау үрдісі күшейді. Өндіріс «Майдың орнына зеңбірек!» ұранымен жүзеге асырылды. 

				Ұлттық еңбекті ұйымдастыру туралы заң мәжбүрлі еңбекті қалыптастыруға арналған нормативтік база құрды. Экономиканы еңбек қорларымен «Неміс еңбек майданы» қамтамасыз етуі тиіс бол-ды. Экономикада «фюрерлік» қағидат әрекет ете бастады: кәсіпорын иесін – «фюрер», ал оған мүлтіксіз бағынуы тиіс жұмысшыларды «фюрердің командасы» деп атай бастады. 

				Ұлтшылдық режім елдегі әлеуметтік тұтастықтың қалыптасуы мен алға қойған жоспарларды жүргізуде халықты жұмылдыру мақсатындағы әлеуметтік саясатты жүзеге асырды. 

				1933 жылы Германия экономикалық дағдарыстан шықты. Еңбек нарығына мемлекеттік ықпал ету шараларының кешенді бөлігі экономиканы милитаризациялаудың арқасында жұмыссыздықты жоюға мүмкіндік берді. 

				Жапонияның әлемдік экономикалық дағдарыстан шығу жол-дары. 1929–1933 жылдары әлемдік экономикалық дағдарыс елдің экономикалық тұрақсыздығына байланысты Жапонияның дамуында ерекше байқалды. 

				Сауда саласы ауыр соққыға ұшырады. Тауарлардың экспорты 2 еседен артық қысқарды. Ауылшаруашылық өндірісі 50 пайызға, өнеркәсіптік өнімдер 32 пайызға азайды. Кеме жасау, тоқыма, метал-лургия, машинажасау өнеркәсіптері қиын жағдайға тап болды. Әсіресе 

				жапондық жібекшаруашылығында дағдарыс қатты байқалды. Жібек маталар өндірісі 4 есеге азайды. 

				Экономикалық дағдарыс халықтың жағдайын қатты күйзелтті. Дағдарыстың ауыртпалығынан жұмысшыларды жаппай қысқарту басталды, еңбекақы төмендеді. Жұмыссыздық Жапония тарихында болмаған жағдайға алып келді, жұмыссыздардың саны 10 млн-ға жетті. 

				Жапония да Германия сияқты экономикалық дағдарыстан 1929–1933 жылдары елді милитаризациялау және әскери басқыншылық жолымен шықты. 1931 жылы жапон әскерлері Қытайдың солтүстік-шығыс бөлігін басып алып, қуыршақ Маньчжур мемлекетін құрды. Содан кейін Қытай аймағын басып ала бастады. 

				Қаржы көбінесе әскери өнеркәсіпке бағытталды. Мысалы, химия өнеркәсібінің қуаттылығы – 2 есе, электротехника – 3 есе, қару-жарақ өндірісі 5 есеге өсті. 30-жылдары жоғары сапалы сағаттар, радиоқабылдағыштар, велосипедтер, қолшатырлар, тігін машина-лары өндірісі жолға қойылып, олар да соғысқа жұмыс істеді. Осы бәсекеге қабілетті тауарлардың орнына Жапония қажетті шикізаттар мен стратегиялық материалдарды импорттады. 

				Халықты жаппай жұмылдыру туралы заң жұмысшылар мен қызметкерлерді басыбайлы жағдайға жеткізді. Кәсіподақтар тара-тылып, жұмыс күні 14–16 сағ-қа ұзартылды, еңбекақы барынша төмендетілді. Жапон капиталының Оңтүстік-Шығыс Азия елдеріне шығарылуы артты. 

				
					
						
							ХХ ғасырдың 20-жылдарындағы жапон отбасы

				Осылайша, Батыс Еуропа, Жапония және АҚШ елдері эконо-микалық дағдарыстан шығудың түрлі тәсілдерін қолданды. Әлемді қайта бөлісуге ұмтылған Германия мен Жапония әлемдік аренада тұрақсыз геосаяси жағдайды қалыптастырды. 

				 

					1.	1929–1933 жылдардағы әлемдік дағдарыстың ерекшеліктерін атаңдар.

				2.	Мемлекеттің экономиканы реттеуге қатысуын неден көруге болады? 

				3.	Әлемдік экономикалық дағдарыстан шығудың социал-реформашылық және тоталитарлық жол-дарын салыстырыңдар. 

				4.	Жапония экономикасына мемлекеттік араласудың ерекшеліктері қандай болды? 

				5.	Франциядағы экономика мен әлеуметтік қатынастарға мемлекеттің араласуына қандай факторлар ықпал етті?

				6.	Германия мен Жапониядағы экономикалық дағдарыстың ортақ белгілерін анықтаңдар.

					Пікірталас: Неліктен Германия, Жапония және бірқатар ел дағдарыстан шығудың милитарландыру жолын таңдады? Ойланыңдар.

				§ 20. Бірінші дүниежүзілік соғыстан кейінгі францияның дамуы

				Бірінші дүниежүзілік соғыстан кейінгі Францияның дамуы. Францияның Германия-ны жеңуі оны Еуропадағы жетекші держа-ваға айналдырды. Оның әскери күштеріне құрлықта тең келер күш болмады. Алайда Францияға жеңіс қымбатқа түсті. Соғыс кезінде бір жарым миллионға жуық француз қаза тапты, 750 мыңдайы жараланды. Елдің солтүстік-шығысындағы 10 департамент бос қалды, 10 мыңға жуық кәсіпорын қирады, сауда флотының жартысы суға батты. Со-ғыс ел экономикасына, әсіресе қаржылық жүйеге айтарлықтай зиян келтірді. Франция 60 млрд франк қарыз болып, ұлттық байлы-ғының 1/4-ін жоғалтты. 

				Версаль келісімшартына сәйкес өзіне Эльзас пен Лотарингияны қайтарып, Саар көмір алабын алды. Сонымен қатар герман репарациясының айтарлықтай бөлігі оған тиесілі болатын. 

						Білімдеріңді тексеріңдер:

					Бұл сабақта:

					•	Бірінші дүниежүзілік соғыстан кейінгі Францияның дамуын;

					•	француз фашистік ұйымдарының ерекшеліктерін, жеңілу себептерін; 

					•	Халықтық майданның саясатын қарасты-рамыз.

				Соғыс салдары мен экономиканың әскери жағдайдан бейбіт жолға ауысуы дағдарысқа алып келді. Соғыстан кейінгі алғашқы жылдары өнеркәсіптің қайта құрылуына байланысты болған экономикалық дағдарыс салдарынан елдегі ақша құнсыздана бас-тады, жұмыссыздық артты. Осының бәрі өз талаптарын қойған жұмысшылардың на-разылықтарын туғызды. Жұмысшылардың басты наразылығы еңбекақыны арттыру, жұмыс күнін қысқарту, әскери уақыт шектеулерін жою болды. 

				1919–1920 жылдары ереуілдік қозғалыс өзінің шарықтау шегіне жетті: жылына 1 млн-ға жуық адам ереуілге шықты. Кәсіпкер-лер талаптарға көніп, жалақы 20–25 пайызға артты. Ж.Клемансо басқарған Франция үкіметі қабылдаған заңдар белгілі бір дәрежеде күйзелісті бәсеңдетті. Елде 8 сағ-тық жұмыс күні тағайындалды, ал кәсіподақтар ұжымдық келісімшарт жасау құқығына ие болды. 

				Компьен бітімінен кейін Францияны қамтыған патриотизм толқыны әлеуметтік қозғалыстардың бәсеңдеуінде шешуші рөл атқарды. Үкімет патриоттық жігерді пайдаланып, Германия есебінен барлық мәселелер шешілгенше, адамдардың наразылығын жақсылыққа үміттендірді. Мүгедектерге үлкен зейнетақы тағайын-далды, Германияның болашақ төлемдері есебінен айтарлықтай не-сиелер берілді. 

				1919 жылы соғыстан кейінгі алғашқы парламенттік сайлаулар басталды. Өзінің сайлауалды бағдарламасына Германия мен Ресейге қатысты қатаң тармақ енгізген оңшыл партиялардан «Ұлттық блок» жеңіске жетті. «Ұлттық блок» ішкі саясатта жұмысшылар қозғалысын басу және мемлекеттің экономикалық өмірге араласуын азайту бағытын таңдады. 

				Сол қанаттағы жетекші рөлді Социалистік партия иеленді. Бұл 1920 жылы Турдағы съезде делегаттардың көпшілігі оның Француз коммунистік партиясына (ФКП) айналуына дауыс беруіне әкелді. Леон Блюм бастаған делегаттардың азғана тобы съезд шешіміне көнбеді және Социалистік партияның сақталуын талап етті. Жікке бөліну жұмысшы қозғалысының әлсіреуін тездетті. 

				1924 жылы Франция экономикалық даму кезеңіне көшті. Өнер-кәсіптік өндіріс соғысқа дейінгі көрсеткіштен артты. Жылдам экономикалық дамуға Эльзас пен Лотарингияның металлургия және тоқыма кәсіпорындарының қайтарылуы, Саарды өзіне қарату, 

					Ұлттық блок, радикал-социалистер, фашистік лигалар, антифашистік қозғалыс, Халықтық майдан

				қираған аудандардағы орасан зор құрылыстар, Германия репарация-сы ықпал етті.

				Өндірістің жаңа салалары – автомобиль, авиация, электротехни-ка, радиотехника, химия дами бастады. Франция индустриялық-аграрлық елге айналды. Бірақ елдің басты табысы өсімқорлық болып қала берді. 

				Әлеуметтік салада да өзгерістер болды. Қала халқының саны ауыл халқынан асып кетті. Жалдамалы жұмысшылардың 60 пайызы ірі кәсіпорындарда жұмыс істеді. 

				Германияға репарация төлеміне қатысты қысым көрсету мақса-тында 1923 жылы франктік-бельгиялық әскерлер Рурды оккупация-лады. Бірақ Рур акциясы сәтсіздікке ұшырап, ол «Ұлттық блоктың» ыдырауына алып келді. Радикалдар партиясы социалистермен бірге «Солшылдар картелі» атты жаңа блокты құрды. Өзінің сайлауалды бағдарламасында әлеуметтік сақтандыру жүйесін құруға, 8 сағ-тық жұмыс күнін сақтауға; сыртқы саясатта КСРО-ны мойындауға, халықаралық ынтымақтастық пен қарусыздануға уәде берген болатын. 

				
					
						20-жылдардағы Франция өнеркәсібінің даму себептері қандай болды?

				1924 жылы парламенттік сайлауда «Солшылдар картелі» жеңіске жетті. Жаңа үкіметті Э.Эррио басқарды. Үкіметтің алғашқы шарала-ры саяси тұтқындарға рақымшылық жасау және КСРО-ға қатысты дипломатиялық қарым-қатынас орнату болды. 

				Сайлауалды бағдарламасын жүзеге асыру өнеркәсіпшілер мен ірі қаржыгерлердің қарсылығын туғызып, олар өз капиталдарын шетел-ге аудара бастады. Соның салдарынан экономикалық қиындықтар арта түсті. 

				«Солшылдар картелі» тарағаннан кейін билікке тағы да оңшыл партиялар келді. «Ұлттық бірлік» үкіметін Р.Пуанкаре басқарды. Ол бірден қаржылық саланы реттеуге кірісті. Ұсақ өнеркәсіп иелерінің салықтары арттырылды, мемлекеттік қызметкерлер және т.б. саны қысқартылды. Бұл инфляцияны жеңіп шығуға және франктің курсын тұрақтандыруға алып келді. Қаржылық тұрақтандыру капиталдардың қайтып оралуына ықпал етті. 

				Франктің тұрақтануымен бағаның өсуі тоқтады. Үкімет бірқатар әлеуметтік бағдарламалар енгізді. 1926 жылы алғаш рет жұмыссыз-дық бойынша жәрдемақы тағайындалды. 1928 жылы еңбекақысы төмен жұмысшыларға арналған зейнетақылар, сонымен қатар кәсіпкерлер есебінен мүгедектік пен ауруына байланысты жәрдем-ақылар енгізілді. Арзан тұрғын үй құрылысы туралы бағдарлама қабылданды. 

				1928 жылғы жаңа сайлау заңы радикалдарсыз үкіметті қалып-тастырған оңшыл партияның жеңіске жетуіне мүмкіндік тудырды. 

				Франциядағы әлемдік экономикалық дағдарыс және оның салда-ры. Франциядағы экономикалық дағдарыс, басқа елдерге қарағанда кешірек, 1930 жылы басталды. Алайда ол өте тез қарқын алды және экономикаға қатты әсер етті. Экономикалық мәселелер саяси күресті де күшейтіп жіберді. 1931–1932 жылдар аралығы кезеңінде жеті үкімет ауысты. Парламентте берік қолдау таппағандықтан биліктегі саяси басшылар жиі алмасты. 

				Францияда 20-жылдары туындаған экономикалық мәселелердің асқынуы, дәстүрлі саяси партиялардың елді дағдарыстан шығаруға қабілетсіздігі фашистік ұйымдардың танымалдылығының өсуіне алып келді. Фашизмнің саяси тіректері ұсақ меншік иелері, люмпен-дер, Франциядағы күшті билік идеясын ұстанған ірі қаржыгерлер мен өнеркәсіп иелерінің бір бөлігі болды. 

				Германиядағы национал-социализммен және италиялық фа-шизммен салыстырғанда, Франциядағы фашистік қозғалыстың айтарлықтай өзгешіліктері болды. Ол біртұтас емес еді және жалпыхалықтық көшбасшысы болмады. Фашистер демократиялық 

				институттардың толық жойылуын емес, тек олардың «ұлт жаула-ры» – коммунистер мен социалистер үшін шектелуін талап етті. Бұл ерекшеліктер демократиялық пен көппартиялыққа негізделген француз қоғамының табиғатына сай болатын. Француз фашизміне нәсілшілдік пен жаулап алу жоспарлары тән емес еді. 

				Франциядағы фашистік ұйымдар классикалық партиялар емес, әскерилендірілген ұйымдар – лигалар болды. Ең үлкен фашистік лига – «Отты кресттер» бұрынғы майдангерлерді біріктірді, оларды полковник Франсуа де ля Рок басқарды. Лига үкіметті Францияның ұлттық мүдделеріне сатқындығы, Германиямен қарым-қатынастағы жұмсақтығы үшін айыптады. Олар «күшті билікті» талап етіп, отты шерулер, митингілер ұйымдастырды. «Аксьон франсез» («Француздық әрекет») деп аталатын ұйым шовинистік және монархистік сипатта болды. Оның әскерилендірілген бөлімшесі солшыл партиялардың мекемелеріне шабуылдар ұйымдастырды. 

				Германия билігіне ұлтшылдардың (нацистердің) келуі – фран-цуз фашистерін белсенді әрекетке итермеледі. Олардың әрекет етіп бастауына мемлекеттік аппараттағы сыбайлас жемқорлықты әшкерелеуден туындаған жанжал сылтау болды. 

				1934 жылдың 6 ақпанында 20 мыңға жуық фашист Парижде ереуілге шығып, парламентке шабуыл жасауға тырысты. Жолда олар дүкендерді қиратып, ойран салды. Билік олардың парламентті басып алып, диктатура орнату мүмкіндігінен қорықты. Сондықтан Э.Даладье үкіметі дереу қызметтен кетті. 

				Франциядағы фашизмнің жеңілу себептері. Фашистік бүлікшілік әрекеті фашизмге қарсы күресте социалистер мен коммунистердің бірігуіне және антифашистік қозғалыстардың күрт артуына әкелді. ФКП жұмысшыларды 9 ақпанда жалпы антифашистік ереуілге шығуға шақырды. Социалистік партия өз тарапынан наразылық шеруін және жаппай қарсылық ереуілін ұйымдастыруды ұсынды. 

				1934 жылдың 12 ақпанында фашистік лигаларға тыйым салу талаптарымен саяси ереуіл өтті. Антифашистік демонстрацияларға радикалды партия, демократиялық ұйымдар және көптеген мәдениет қайраткерлері қатысты.

				Франциядағы 1934 жылы 12 ақпанда өткен шерулер мен жал-пы ереуілдің жетістігі саяси күштердің қайта топтасып жатқанын көрсетті. 1934 жылдың жазында коммунистік және социалистік 

				
					
						Франциядағы фашизмнің пайда болуының қандай себептері болды?

				партиялар әрекеттерінің бірлігі туралы пактіге қол қойды. Екі партия да фашистік ұйымдарға тыйым салуға бірлесе қол жеткізуге міндеттелді. Радикал-социалистер де социалистер мен коммунистердің антифашистік одағына қосылды.

				Пактінің нәтижесі тек демократияны қорғауға арналған митин-гілер мен манифестациялар ұйымдастыру ғана емес, 1935 жылғы солшыл партиялардың қысымымен әскерилендірілген фашистік ұйымдардың әрекетіне тыйым салатын заңның қабылдануы болды. 

				1935 жылдың 14 маусымында жалпы антифашистік шеру жүргізілді. Оны социалистердің көшбасшысы Леон Блюм, ФКП Бас хатшысы Морис Торез және радикалдардың көшбасшысы Эдуар Даладье басқарды.

				1935 жылы социалист, коммунист, радикалдар халықтың әлеу-меттік жағдайын жақсарту үшін жаңа соғысқа қарсы демокра-тиялық еркіндікті қорғап, фашистік қауіппен күреске қарсы Халық-тық майдан құрды.

				Франциядағы фашизм неліктен көп жақтастар таба ал-мады? Әрине, мұнда экономикалық және әлеуметтік факторлар маңызды рөл атқарды. Франция 1920 жылдардың басында Герма-нияда болған аса қиын инфляцияның экономикалық салдарынан аулақ болып қана қоймай, сонымен бірге саяси және әлеуметтік салдарын да болдырмады. Франциядағы фашизмді қолдайтындар Германиядағыдай көп емес еді. Бұған қоса, Германияға қарағанда Францияға қиыншылықтар аса көп әсер еткен жоқ. Франция экономикалық қиыншылықтардан ешқашан үлкен көлемде зардап шекпеді және мұнда нацистік революцияны жүзеге асыруға ықпал ететіндей ауқымдағы халық наразылығы жоқ еді.

				Халықтық майдан үкіметі. Парламент сайлауының қарсаңында 1936 жылы коммунистер, социалистер және радикалдар партиялары қолдаған Халықтық майданның бірыңғай бағдарламасы ұсынылды. Онда нақты әлеуметтік мәселелерді шешуге назар аударылған. 

				Халықтық майдан партиялары 1936 жылғы сайлауда жеңіске жетті және үкіметті құру құқығын алды. Оны социалист Л.Блюм басқарды. Коммунистер үкімет құрамына кірмеуге шешім қабыл-дады, бірақ парламентте оны қолдауға сөз берді.

				«Õàëûқòûқ ìàéäàí» үê³ìåò³ àïòàñûна 40 ñàғ-òûқ æұìûñ, æұìûñ-øûëàð ìåí êәñ³ïêåðëåð àðàñûíäàғû ұæûìäûқ êåë³ñ³ìäåð, åê³ àïòàғà òөëåíåò³í äåìàëûñ òóðàëû çàңäàðäû қàáûëäàäû. Қûçìåòêåðëåðãå æàëàқûíû қûñқàðòàòûí æәíå соғыс àðäàãåðëåðін³ң çåéíåòàқûëà-ðûíà ñàëûқòû æîþ òóðàëû çàңäàðäû қàéòà қàðàäû.

				Õàëûқтық ìàéäàí áèë³ã³íің алғашқы æûëында æұìûñøûëàðäûң æàëàқûñû 7–15 пайызғà àðòòû. 1936 æûëäûң æàçûíäà 500 ìûң-íàí àñòàì æұìûñøû 2 àïòàëûқ àқûëû äåìàëûñ àëäû. Øàðóàлар үø³í àñòûқ áþðîсы құðûëûп, олар àñòûқòû êåï³ëä³ áàғàìåí ñàòûï àëäû. Øàғûí ñàóäàãåðëåð, äүêåíäåð, қîëөíåðø³ëåð қàðûçäàðғà ìîðàòîðèé, ñàëûқ æåң³ëä³êòåðін àëäû. Ñîíûìåí қàòàð үê³ìåò ірі кіріс òàáûñòàðынà ñàëûқòû àðòòûðäû. Ôàøèñò³ê лèãàëàðäû òàðàòу, әñêåðè èíäóñòðèÿíû ³ø³íàðà мемлекет меншігіне алу òóðàëû æàðғылар қàáûëäàíäû.

				Алайда Халықтық майданның құрамына кірген партиялардың арасында көп ұзамай келіспеушіліктер пайда болды. Коммунистер барлық фашистік ұйымдарға, ал радикалдар мен социалистер тек әскерилендірілген фашистік ұйымдарға тыйым салуды талап етті. Оны фашистер пайдаланып, өз лигаларының атауларын өзгертті және осылайша олардың уақытын ұзартты. Коммунистер мемлекет-тік бюджеттің тапшылығын толтыру үшін байларға салық салуды талап етсе, ал оларға радикалдар мен социалистер қарсы болды.

				
					
						Ф.Рузвельттің «Жаңа бағыт» саясаты мен Франциядағы Халықтық майдан реформаларын салыстырыңдар.

				1935 жылы 14 шілдедегі Халықтық майдан шеруі

				Социалистер мен радикалдар үкіметтің «испан істеріне араласпау» саясатын қолдаған кезде, Коммунистік партия фашистік бүлікшілер мен неміс-итальяндық басқыншыларға қарсы күресіп жатқан Испан Республикасын қолдау қажет деп есептеді. Бұл келіспеушіліктер Халықтық майданды ыдыратты.

				1938 жылдың сәуір айында премьердің орнына радикалдардың жетекшісі Э.Даладье келді. Оның үкіметі бірнеше әлеуметтік бағдарламаны тоқтатты. Сыртқы саясатта ол Англиямен ортақ саясат жүргізді. Мюнхен келісіміне қол қою Халықтық майдан-ның түпкілікті ыдырауына әкеліп, үш солшыл партияның ынты-мақтастығын тоқтатты. 1938 жылдың қазан-қараша айларында ра-дикалдар, ал 1939 жылдың мамырында социалистер Халықтық май-даннан ашық түрде шығып кетті. Халықтық майданның ыдырауына байланысты үкімет басшысы Э. Даладье ерекше құзыретке ие болды.

				Õàëûқтық ìàéäàíды құðó ìàңûçäû òàðèõè ìәíãå èå áîëäû. Îë Ôðàíöèÿда ôàøèñòåðä³ң áèë³ккå êåëó³íå æîë áåðìåä³. Үø åëäå – 1936 æûëû Ôðàíöèÿäà æәíå Èñïàíèÿäà, 1938 æûëû ×èëèäå Õàëûқтық ìàéäàííûң үê³ìåòòåð³ құðûëäû.

				Халықтық майданның әлеуметтік заңнамасын құру ерекше баға-ланды. Халықтық майданның фашизммен күресте түрлі партия-лардың серіктестік тәжірибесі аса маңызды болады. Ол 1940–1944 жылдары нацистік басқыншылық жылдарында Қарсыласу қозғалысын ұйымдастыру, сондай-ақ соғыстан кейінгі кезеңде сол-шыл күштердің қатысуымен үкіметтік коалицияларды құру кезінде қолданылатын болады.

				 

					1.	Бірінші дүниежүзілік соғыстың Франция үшін негізгі салдарын анықтаңдар.

				2.	Франциядағы экономикалық дағдарыс оның саяси дамуына қалай әсер етті?

				3.	Француз фашизмін сипаттаңдар.

				4.	«Халықтық майдан» бағдарламасының негізгі ережелерін біліңдер. Олардың қайсысы іске асырылды, ал қайсысы іске асырылмады және неліктен?

				5.	Франциядағы фашизм жеңілісінің негізгі себептерін анықтаңдар.

					Пікірталас: Франция, Италиядағы фашизм және Германиядағы нацизмнің ұқсастықтары мен айырмашылықтары қандай?

				
					
						Білімдеріңді тексеріңдер:

					

				

				
					
						Халықтық майданның ыдырауына не себеп болды?

				Қорытынды

				Бұл тарауда Бірінші дүниежүзілік соғыстан кейінгі Батыс елдерінің дамуы қарастырылды. 20-жылдардың ортасына қарай Батыс елдері тұрақтану мен өнеркәсіптік өндірістің өсу кезеңіне аяқ басты. Алайда бұл тұрақтану уақытша және әлсіз болды. Еуропа мен Америкадағы экономикалық өрлеу 1929 жылы «Ұлы дағдарыс» деп аталатын ауыр дағдарысқа жол берді. Оның басты себебі экономикадағы елеулі теңсіздік болды.

				АҚШ-тағы экономиканы тұрақтандыру кезеңі Просперити (өркендеу) дәуірі деп аталды. АҚШ-та әлемдік экономикалық дағдарыс басталып, онда өндірістің өсімі американдықтардың көпшілігінің кірісінен асып түсті. Бұл теңсіздік артық өндіріс дағдарысына әкелді. Президент Ф.Рузвельттің дағдарыстан шығу саясаты Жаңа бағыт деп аталды. 

				АҚШ, Англия және Жапония арасында теңіз қаруы мәселесі бо-йынша күрес жүрді. Халықаралық қатынастарды тұрақтандыру үшін маңызды құжат Бриан-Келлог пактісіне қол қойылды. 30-жыл-дары АҚШ толығымен оқшаулану саясатына көшті, бұл ешқандай саяси блоктарға кірмеу міндеттемесін білдірді.

				Германия, Франция, Жапония сияқты елдердің әлемдік дағ-дарыстан шығу ерекшеліктері және оның әртүрлі тәсілдері анық-талды. Әлемдік экономикалық дағдарыстан шығудың шартты түрде үш жолы белгіленді. Біріншісі, либералды-реформистік жол АҚШ президенті Ф.Рузвельттің «Жаңа бағыт» саясатында жүзеге асырылды. Екіншісі, әлеуметтік-реформистік жол Франция мен Скандинавия елдеріне тән болды. Мемлекеттік реттеудің үшінші тоталитарлық нұсқасы Италия, Испания, Жапонияға тән болды және ол Германияда толығымен көрініс тапты.

				Бірінші дүниежүзілік соғыстан кейінгі Францияда коммунистер, социалистер және радикалдар партиясымен біртұтас антифашистік блокқа біріктірілді.

				§ 21. И.В.Сталин және КСРО-дағы тоталитаризм. Индустрияландыру. Ұжымдастыру

				И.В.Сталин және КСРО-дағы тоталита-ризм. 30-жылдарда қалыптасқан әміршіл-әкімшіл жүйе кедей болса да, барлығы тең деген жаппай теңдік психологиясын қалып-тастырды. Орын алған әміршіл-әкімшіл жүйе өзінің бюрократиялығымен, басқа өркениетті елдердің басқару құрылымдарына қарағанда, өзіндік ерекшеліктерге ие болды. Бұл жүйе өзінің түп-тамырын «әскери коммунизм» кезеңінен алады. Ол кезде барлық мәселенің шешімі бұйрық арқылы болатын. Қарапайым әкімшілік әдістерінен көсемнің жеке дик-татурасын, ал кейіннен жекебасқа табынушылықты тудырған сталиндік тоталитарлық жүйе пайда болды. 

				1936 жылы адам құқығы мен бостанды-ғын ресми бекіткен КСРО Конституциясы қабылданды, бірақ, шын мәнінде, мемлекет оған кепілдік бермеді. Федерация түрінде тоталитарлық режіммен қатаң орталық-тандырылған мемлекет орнықты. 

				1937–1938 жылдардағы жаппай саяси қуғын-сүргіндер. Жазалаушы органдардың қуатты жүйесіне сүйене отырып, 30-жылдарда сталиндік билік жап-пай қуғын-сүргінді бастады. Қуғындауға халықшаруашылығы және партиялық, мемлекеттік, әскери, ғылыми-техникалық мамандар, шы-ғармашылық интеллигенция өкілдері ұшырады. 30-жылдары Кеңес Одағында қамаудағылардың саны 9–10 млн адамға дейін жеткен.

				
					
						Культ – бұқаралық сана феномені. Оның тамыры қалыптасқан дәстүрлер мен бұқараның психологиясында жатыр. Қоғамның түрлі топтары культті міндетті деп қабылдады және осылайша диктаторлық режімнің нығаюына көмектесті.

				Еуропа елдеріндегі тоталитарлық режімдер

					Бұл сабақта:

					•	Кеңес қоғамының әлеуметтік құрылымы; 

					•	1937–1938 жылдарда-ғы жаппай саяси қуғын-сүргін; 

					•	ХХ ғасырдың 30-жыл-дарының аяғындағы Кеңес өкіметінің сыртқы саясаты туралы білеміз.

				Жаппай қуғын-сүргін ел өмірінің берекесін кетірді. Кәсіпорындар мен ұжымшар (колхоз) басшыларын үнемі тұтқындай беру өндіріс-тегі тәртіп пен жауапкершіліктің төмендеуіне алып келді. Әскери кадрларда үлкен жетіспеушіліктер туындады. 

				Жаппай қуғын-сүргін нәтижесінде Сталиннің жеке билігінің режімі (сталиндік тоталитаризм) деп аталатын саяси жүйе орнықты. Елдің жоғары басшыларының басым бөлігі алмасты. Олардың орны-на Сталинге толығымен берілген басшылардың жаңа буыны (қуғын-сүргінді жүргізушілер) келді. Осылайша аса маңызды шешімдерді қабылдау түбегейлі БК(б)П Бас хатшысының қолына өтті. Жүйені құрушылар мен жақтастардың өздері де қуғын-сүргіннің құрбанына айналды. Политбюроның 32 мүшесінің (1917–1934 жж.) 75 па-йызы жазаланды. Кеңес Одағының жоғары басшылығындағы бес маршалдың (Семен Буденный, Василий Блюхер, Михаил Тухачевский, Климент Ворошилов, Александр Егоров) үшеуі репрес-сияға ұшырады. 

				Барлық батырлардың ерлігі тек И.В. Сталиннің «көреген» басшылығының арқасында деп насихатталды. Рекордтар мен өнер-табыстарға көсемнің «дана басшылығы» арқасында қол жеткізілді деп түсіндірілді. Адамдар үшін Отанға деген сүйіспеншілік Сталинге деген сүйіспеншіліктің синониміне айналып кетті. 

				Сталиннің жекебасына табыну басқарушы режімге қарсы келуі мүмкін деген барлық беделді тұлғалардың, яғни партиялық және кеңестік басшылардың, соның ішінде қазақ зиялыларының, түгелге жуық жойылуына ұшыратты. 1937–1938 жылдары Т.Рысқұлов, Н.Нұрмақов, С.Қожанов, Ұ.Құлымбетов, О.Исаев, О.Жандосов, Ә.Досов, А.Асылбеков, Ж.Сәдуақасов, С.Сапарбеков, Т.Жүргенов және т.б. «ұлтшыл-фашист» және «тыңшы» деп айыпталды. Көрнекті қайраткерлер – Ә.Бөкейханов, А.Байтұрсынов, М.Дулатов, Ә.Ермеков, Х.Досмұхамедов, М.Тынышбаев, М.Жұмабаев, С.Сейфуллин, І.Жансүгіров, Б.Майлин, С.Асфендияров, Ж.Шанин, Қ.Кемеңгеров және т.б. да қуғындауға ұшырады. Қуғындалған-дардың өздері ғана емес, олардың отбасылары да ауыр жазаға тар-тылды. Осылайша, сталиндік режім жылдары негізсіз саяси қуғын-

				
					
						«Тоталитарлық жүйе» ұғымы мынадай элементтерді қамтиды: бірпартиялы жүйені күштеп енгізу; билеуші партияның ішіндегі оппозицияны жою; мемлекетті партияның басқаруы, мемлекеттік аппаратты партияның қаруына айналдыру; заң шығарушы, атқарушы және сот билігіне жіктелуді жою; азаматтық бостандықтарды жою; авторитарлық ойлау тәсілі мен көшбасшыға табынушылық.

					В.Мухина. «Жұмысшы мен колхозшы»

				

			

		

		
			
				ның ауыр салдарын көптеген көрнекті қоғамдық-саяси қайраткерлер мен тұтастай халықтар және этникалық топтар бастан өткерді. Миллиондаған адамдар жазықсыз қырғынға ұшырады.

				20–30-жылдары КСРО-ның Германия және Жапониямен қаты-настарында қайшылықты үрдістер байқалды. Кеңестік Ресей (КСРО) фашизмге қарсы күрес жүргізе отырып, 1921–1939 жылдар аралығында Германиямен, ал 1939 жылы Гитлермен келісім жасас-ты. 1930 жылдары Жапонияның Моңғолияны мойындауына жауап ретінде КСРО Маньчжоу-гоны мойындады. 1939 жылдың аяғында Польшаның шығыс бөлігі мен Финляндияға шабуыл жасады. 

				Индустрияландыру. Кеңестік экономиканың дамуындағы басты міндеттің бірі ретінде 1925 жылдың аяғында индустрияландыру мәселесі қойылған болатын. Сол уақытта оның негізгі мақсаттары ретінде: елдің техникалық-экономикалық арттақалушылығын жою; экономикалық тәуелсіздікке қол жеткізу; қуатты қорғаныс өнеркәсібін құру; өнеркәсіптің базалық салаларын (жанармай, ме-таллургия, химия, машинажасау) бірінші кезекте дамыту қажеттігі белгіленді. Бұл міндеттердің орындалуы қажетті материалдық және қаржылық мүмкіндіктердің жоқтығынан тоқтап тұрды. 

				1927 жылы кеңестік экономистер елді индустрияландыру үшін барлық аудандардың кешенді дамуын және барлық ресурс-тарды қолдануды қарастыратын бірінші бесжылдық жоспарын жасауды бастады. 5 жыл ішінде КСРО-ның жұмысшылары мен шаруалары ұлттық шаруашылықты қалпына келтіру бойынша ауқымды жұмыс атқарды. Ауыр өнеркәсіпте де табыстарға қол жеткізілді. Мата, тері, қант, тамақ және басқа да жеңіл өнеркәсіп салалары дамыды. 1925 жылы, негізінен, өндірістің соғысқа дейінгі деңгейі қалпына келтірілген бола-тын. КСРО-ның техникалық-экономикалық артта қалуы қорғаныс қабілеттілігінің де әлсіреуіне әсер етті. Билікке экономиканы модернизациялау қажеттілігі туындаған болатын. Ел басшылығы экономикалық арттақалушылықты жеңу және қорғаныс қабілеттілігін нығайту тек қана индустрия-ландыру жолы арқылы жүзеге асады деп есептеді. Оның мәні КСРО-ны машиналар 

				мен құрылғыларды сырттан әкелуші мемлекеттен, оларды өндіретін мемлекетке айналдыру еді. 

				1925 жылдың желтоқсанында БК(б)П-ның XIV съезі болып, ол тарихқа индустрияландыру съезі ретінде енді. 1925 жылғы экономикалық қиындықтарды шешу жолы ретінде экономиканы партиялық-мемлекеттік реттеуді күшейтті. Нәтижесінде өнеркәсіп-тік өндіріс соғыс қарсаңындағы деңгейден асып түсті. Индустрия-ландыру шеңберінде Түркістан мен Сібірді жалғастыратын ұзын-дығы 1500 шақырымды құрайтын теміржол құрылысы жүргізілді. 1926 жылы Сталинградта трактор зауытының негізі қаланып, ДнепроГЭС құрылысы басталды. Бұлар алып құрылыстар еді. 1929 жылдан бастап ел үлкен құрылыс алаңына ұқсас болды. Алайда оның алдында басқа да қиындықтар туындады. Материалдық және адами ресурстарды көп мөлшерде жұмсау, ауылдарға артық ауыртпашылық жасау арқылы жүргізілген индустрияландыру 1933–1937 жылдары елеулі нәтижелерін берді. Техникалық-экономикалық арттақалушылық пен импортқа тәуелділіктен құтылды. Индустрияландыру нәтижесінде өнеркәсіптен жеке капитал толығымен ығыстырылып шығарылды. Аграрлы Кеңес мемлекеті аграрлы-индустриялды елге айналды. 

				Ауылшаруашылығын ұжымдастыру. Орасан зор индустриялан-дыруды іске асыру аграрлы секторды қайта құруды қажет етті. Батыс елдерінде аграрлық революция өнеркәсіптік революциядан 

				Шаруа қожалықтарын жаппай ұжымдастыру

				бұрын жүргендіктен, қала тұрғындарын азық-түлікпен қамтамасыз ету оңай болды. КСРО-да осы екі үрдісті бір мезгілде орындау ке-рек болды. Сонымен бірге ауыл азық-түлік көзі ретінде ғана емес, индустрияландыру қажеттіліктері үшін қаржылық ресурстарды толтырып отырушы ретінде қарастырылды. 

				Ұжымдастыру саясаты жерді жалға беруге, жалданбалы еңбекке тыйым салды, ауқатты шаруалардың (кулактардың) өндіріс құралда-рын, шаруашылық және тұрғын үй құрылыстарын, ауылшаруашы-лық өнімдерін өңдеу кәсіпорындарын тәркілеуді қарастырды. Өндіріс құралдары және мүлік кедейлер мен батрактарға қолдау ретінде колхоздың бөлінбейтін қорларына берілді. Сондай-ақ кулактардың бір бөлігін саяси қылмыскерлер ретінде тұтқындап, қуғын-сүргінге ұшырату, өзге бөлігін отбасыларымен бірге елдің солтүстік және алыс аймақтарына, ал үшінші бөлігін жердің ұжымшар алқаптары шегарасынан тыс арнайы бөлінген аумақтарға орналастыру көзделген болатын. 

				Ұжымдастыру – бұл индустрияландыруға жасалған үлкен секірістен кейінгі ауылдардағы ұлы бетбұрыс болып табылды. Ұжымдастыру 1928–1929 жылдары басталды. БК(б)П XV съезі шағын шаруа қожалықтарын үлкен социалистік шаруашылықтарға айналдыру міндетін қойды. И.В. Сталин «жаппай ұжымдастыру» ұранын жариялап, 1931 жылдың көктеміне дейін Солтүстік Кавказ-да, Төменгі және Орталық Волгада, астықты аймақтарда ұжымдасты-руды аяқтауды жоспарлады. «Жаппай ұжымдастыру» салдары-нан 1932 жылдың қыс мезгілінде бұрын болып көрмеген аштық кең етек алды. Миллиондаған адам қаза тапты. Ел басшылығы 1934 жылдың маусымында ұжымдастырудың жаңа, қорытынды кезеңінің басталатынын жариялады. 1937 жылы орасан зор адам шығындарымен ұжымдастыру аяқталды: шаруа қожалықтардың 93 пайызы ұжымшарларға біріктірілді. 

				ГУЛАГ жүйесі. 1920 жылдардың аяғы мен 1930 жылдардың басында елдегі жағдай өте ауыр болды. Үдемелі индустрияландыру мен ауылшаруашылығын ұжымдастырудың салдарынан елде қуғын-сүргін көлемі ұлғайып кетті. Тұтқындарды ұстайтын орындар санын өсіру қажеттілігі туындады. 

				1929 жылы 11 шілдеде КСРО ХКК «Қылмыстық-тұтқындардың еңбегін пайдалану туралы» Қаулы шығарды. Ол бойынша 3 және одан да көп жыл мерзімге айыпталған тұтқындардың барлығы Біріккен мемлекеттік саяси басқармаға (ОГПУ) берілді. 1930 жылдың сәуірінде лагерьлердің бас басқармасы (ГУЛАГ) пайда болды. 

				Қаулы бойынша барлық еңбекпен түзеу лагерьлері ІІХК-нан (НКВД) ГУЛАГ-тың басқаруына берілуі тиіс болды. Лагерьлерде 

				адам құқықтары сақталмады. Режімді бұзғандарға қатаң жазалар қолданылды. Тұтқындар Қиыр Солтүстіктегі, Қиыр Шығыстағы және басқа да аймақтардағы арналар, жолдар, өзге де өнеркәсіптік нысандар құрылысында тегін жұмыс жасады. Аштықтан, сырқаттан және шамадан тыс еңбектен қаза тапқандардың саны тым көп болды. 

				Мұндай лагерьлердің негізгі мақсаты – бас бостандығынан айырылған адамдардың еңбегі есебінен табиғи байлықтарды өңдеу болды. Қамау мерзімі аяқталғаннан кейін адамдарды лагерьлерге тиесілі аумақтарда қалдыру қарастырылды. Жұмыс кезінде өзін жақсы көрсете білген тұтқындарды «ерікті қоныстарға» жіберу ұсынылды. 

				ГУЛАГ лагерьлік жүйесі елдің көптеген аумақтарын қамтыды. ГУЛАГ лагерьлеріндегі тұтқындар саны жыл сайын өсіп отырды. 1929 жылдың 1 шілдесіндегі тұтқындар саны 23 мың адам бол-ды, 1930 жылы – 95 мың, 1931 жылдарға қарай – 155 мың, ал 1934 жылдың 1 қаңтарында 510 мың адамды құрады. 

				Социалистік реализм. Өнер партиялық цензураға толығымен бағынып, социалистік реализмге бағытталуы керек болды. Бұл әдістің саяси мәні өнер шеберлері кеңестік өмірді шынайы емес, социализмдегі уәде етілген кейпінде көрсетуі керектігінде еді. Өнер бақытты шақтың келіп жеткендігін бейнелеп көрсетті. Адамдардың санасында үміт еткен болашақ пен қазіргі уақыт арасындағы шегара астасып кетті. Биліктегілер осы жағдайды қоғамның социалистік-психологиялық тұтастығын құру үшін пайдаланды. 

			

		

		
			
				Ақтеңіз-Балтық каналының құрылысы

			

		

		
			[image: ]
		

	
		
			
				148

			

		

		
			
				Осындай социалистік-психологиялық феноменнің құрылуына кинематография мен музыкалық өнер үлкен үлес қосты. Социалис-тік реализмге деген адалдықты сурет өнерінің шеберлері де көрсетуі керек болды. Бұл кезеңде Сталиннің портреттері, мүсіндері мен бюсттері қалалар мен мекемелердің міндетті атрибутына айналды. 

				  

					1.	«Тоталитарлық режім» ұғымына қандай мағына бересіңдер? Оның ерекше белгілерін атаңдар. 

				2.	Жаппай саяси қуғын-сүргін не үшін жүргізілді деп ойлайсыңдар?

				3.	1925 жылдың соңында индустрияландыру мәсе-лелері неліктен алғашқы кезекті міндет ретінде қойылды?

				4.	Ел экономикасындағы ГУЛАГ-тың рөлін қарас-тырыңдар.

				5.	Ұжымдастыру саясаты қандай шараларды қажет етті?

				6.	Бай-кулактардың бір бөлігін тұтқындау және саяси қылмыскерлер ретінде қуғын-сүргінге ұшырату, екінші бөлігін отбасыларымен бірге елдің солтүстік және шалғай аймақтарына жіберу, үшіншісін оларды аудан аумағында колхоз массивтерінен тыс арнайы бөлінген жерлерге орналастыру дұрыс болды ма?

				7.	Ұжымдастыру қандай шығындармен және қашан аяқталды?

				§ 22. Бірінші дүниежүзілік Соғыстан кейінгі Италия

				Соғыстан кейінгі Италия. ХХ ғасырдың басында Италия Австро-Венгрия және Герма-ниямен бірге Үштік одақ құрамында бола отырып, Антантаға мүше державалармен жақындаса бастады. Алайда 1915 жылы аннексиялардың кең бағдарламасын жүзеге асыруды көздей келе Австро-Венгрияға қарсы соғыс жариялап, Антанта жағында соғысқа енді. Ұлы державалар Италияның соғыстағы рөлін жеткіліксіз деп есептеп, Италияға соғысқа кірер алдында берген сөздерінде тұрмады. Ол тек Оңтүстік Тироль мен Триесті алды. Италия «жеңгендердің арасындағы жеңілген ел» болып қалды. Премьер-министр В.Э.Орландо Париж бейбіт конференциясында Төрт ел кеңесіне кірді. Италия өздеріне уәде етілген аумақтардың азғана бөлігін алды. 

						Білімдеріңді тексеріңдер:

					Бұл сабақта:

					•	фашистік ұйымның пайда болуымен, фашистердің билікке келуімен; 

					•	демократиялық күштердің фашизмге қарсы күресі «Маттеотти дағдарысымен»;

					•	Б.Муссолини үкіме-тінің ішкі және сыртқы саясатымен танысамыз.

					Ұлттық партия, пролета-риат, фашистер, Ұлттық қауіпсіздіктің ерікті ми-лициясы, Б.Муссолини, Дж.Маттеотти, Авентин блогы, Еңбек хартиясы

					Тірек сөздер: 

				

			

		

		
			
				Есесін қайтаруға деген ұмтылыс және ұлттық мүддесінің тапталуы саяси өмірдің дамуының маңызды факторына айналды. 

				Мемлекеттік қарыздың көлемі ұлғайды. Ол ағылшындық және америкалық капи-талға тәуелділікке тап болып, ұлттық бай-лықтың 1/3-інен айырылды. Соғыс ауыр өнеркәсіптің, xимия және энергетика сала-ларының айтарлықтай өсуіне әсер етіп, экономиканың дамуына ықпалын тигізді. Италия аграрлыдан аграрлы-индустриалды елге айналды. Бірақ бұл соғыс жылдарында жылдам артқан италиялық экономикаға тән теңгерімсіздікті одан әрі шиеленістірді.

				Әскери тапсырыстардың болмауынан ауыр өнеркәсіп, әскери және xимия кәсіпорындары соғыстан соң істен шығып қалды. Ал әскердің демобилизациясы мен өндірістің төмендеуі жұмыссыздықты арттыра түсті. Соғыс және оның салдары елді терең саяси дағдарысқа алып келді. Осындай жағдайда 1919–1920 жылдары Италияда «қызыл екіжылдық» деп аталатын революциялық дағдарыс орын алды. 

				Италияның одақтас мемлекеттерге экономикалық және саяси тәуелділігі, сыртқы саясаттағы сәтсіздіктер шовинистік насиxат-тардың басталуына себеп болды. «Ұлттық ұлылық» идеясын қорған етіп алған түрлі ұйымдар мен қозғалыстар пайда бола бастады. Олардың бірі фашистік қозғалыс болды. 

				Ұсақ буржуазиялық топтардың ұлттық бағыт алуы олардың мемлекеттің рұқсатынсыз тікелей әрекет етуге деген талпынысына 

				әсер етті. Антанта елдерінің Италияның Фиум портын аннексиялау туралы талабын қанағаттандырудан бас тартуына жауап ретінде, бұл қаланы 1919 жылдың қыркүйек айында қарулы топтар басып алды. Ол тек 1920 жылы Италия оның Югославияға өткенін мойын-дағаннан кейін босатылды.

				Көтерілістік көңіл күйлер әскер арасына да енді. 1920 жылдың жазында әскери бөлімдерде толқулар басталды. Сарбаздар көтерілісі әскердің мемлекеттегі тәртіптің қарулы тірегі ретінде сенімінің азайғанын көрсетті. Осыған байланысты полиция мен жандармерияның саны арттырылды, «Корольдық гвардия» атты жаңа қарулы күштер құрылды.

				Фашистік ұйымның пайда болуы. 1920–1921 жылдардағы соғыстан кейінгі экономикалық дағдарыс кезінде Италиядағы фашистік қозғалыс террорлық әрекеттерге көшті және тез күшейе бастады. «Фашизм» сөзі итальяндық «фашио» – «түйін, байлам», сондай-ақ «одақ, бірлестік» мағынасын білдіретін сөзден шыққан. 

				Бұл терминді Бірінші дүниежүзілік соғыстан кейін қаруланған фашистік әскерлер наразы топтармен, ең алдымен, жұмысшы қозғалысымен күресте пайдаланды. 1919 жылы наурыз айында Миланда Фашистік әскери құрамалар одағы құрылған алғашқы жалпыұлттық жиналыс өтті. Олардың идеялары мен бағдарламалық талаптары: республика құру, жалпыға бірдей дауыс беру құқығы, капиталға салық салу, кедейлерге жер беру, жеке кәсіпорындар үстінен бақылау орнату, өнеркәсіптің бір бөлігін мемлекет меншігіне өткізу, шіркеулік иеліктерді тәркілеу мәселелері буржуазия мен жұмысшылардың, шаруалардың арасында да толық қолдауға ие бо-лып, социалистерден сайлаушылардың бір бөлігін өздеріне қаратып алды.

				Фашистік топтардың, кейінірек партияның, негізін құрушы Бенито Муссолини болды. Фашистердің басты күші бай, беделді от-басынан шыққан жастар, қылмыскерлер мен кез келген қылмысқа дайын бұзақылардан құралған әскери топтар болды. Оларды моно-полистер мен ірі жер иеленушілер қаржыландырды. Кедейленген ұсақ және орта буржуазия, бұрынғы әскерилер есебінен толыққан фашистік қозғалыс бірте-бірте күшейе бастады. 1921 жылдан бастап қозғалыс террорлық жолға түсті. 

				1921 жылы қарашада фашистер Муссолинидің басшылығымен «дуче» (көсем) аталған Ұлттық фашистік партиясын құрды. Әлеуметтік-экономикалық дағдарыстар либералдық үкіметтің жиі ауысуы жағдайында ірі капиталмен қолдау тапқан, Ватиканның «бейтараптығына» және III Виктор-Эммануил король, сондай-ақ 

				бірқатар көрнекті саясаткерлердің қолдауына сүйене отырып, 1922 жылы 28 қазанда Римге фашистік топтар жорық жасады. Үкімет отставкаға кетіп, король фашистерге қарсы әскер жіберуден бас тартты. Ол фашистерге жаңа кабинетте төрт «портфель» ұсынды. Дуче бұл ұсынысты аз көріп, одан бас тартқандықтан, король оны Римге шақырып, үкіметті басқаруды ұсынды. Парламент алдына шығып, Бенито Муссолини сенім вотумын алды. 

				Фашистердің билікке келуі. Италия фашизм орнаған алғашқы мемлекет болды. Демократиялық әдістермен билікті ұстай алмаған билеуші топтар оны фашистердің қолына беруді жөн көріп, олардың 21 жыл мемлекет басқаруына мүмкіндік берді. Тарихта бұл жылдар «қараңғы жиырма жылдық» деген атпен қалды. 

				Фашистердің билікке келуінде әдеттегідей үкіметтің ауысуы бол-ған жоқ. Бұл ешкім қарсы тұруға дәті бармайтын, контрреволюция-лық төңкеріс болды. Бұл демократиялық жүйені тоталитарлық фашистік режіммен алмастыру үрдісін бастады.

				Фашистік төңкеріс итальяндық саяси институттардың түбегейлі қайта құрылуын бастап берді. Бастапқыда парламент бұрынғыдай жұмыс істеп тұрды, барлық саяси партиялар заңды деп есептелді. Италиядағы фашистік диктаторлық кезеңінде ұлттық бірігуден кейін қабылданған Конституция күшін жоймады.

				Іс жүзінде заң шығарушы билік 1922 жылы желтоқсанда Б.Мус-солини төрағалығымен құрылған Үлкен фашистік кеңестің (ҮФК) 

				Италия фашистерінің Б.Муссолини басшылығымен«Римге жорығы». 1922 ж.

				қолында болды. ҮФК-нің құрамына фашистік партия басшылығының мүшелері, фашист-министрлер және Б.Муссолинидің өзі тағайын-даған жергілікті фашистік көшбасшылар кірді. Фашистік қуғын-сүргіннің негізгі құралы ретінде қызмет еткен қарулы жасақтар (сквадрлар) мемлекеттік институт мәртебесін алды. 1923 жылы олар Ұлттық қауіпсіздіктің ерікті ми-лициясына айналды.

				Фашизмнің экономикалық саясаты үлкен капиталға қолайлы жағдай туғызды. Ал ол орта таптың тез арада кедейленуіне әкеліп соқтырды.

				Демократиялық күштердің фашизмге қарсы күресі. «Маттеотти дағдарысы». Қала және ауылдардағы орташа таптардың арасында қалыптасып келе жатқан фашизмге қарсы оппозиция түрлі сипатта болды.

				1923 жылдың көктемінде Халық партиясы съезінде антифашис-тік бағыт күшті қолдау тапты. Содан кейін Б.Муссолини оның министрлерін үкіметтен алып тастады. Жаңадан сайланған пала-таның отырысында, Унитарлы социалистік партияның хатшысы Джакомо Маттеотти сайлауда оңтайлы нәтижеге қол жеткізуде қолданған фашистердің лас әдістерін әшкереледі. Дж.Маттеотти 1924 жылы 10 маусымда Б.Муссолинидің бұйрығы бойынша әрекет ететін фашистер бандасының қолынан қаза тапты.

				Дж.Маттеоттидің өлімі саяси дағдарыс басталар тұста орын алды және Италияда халықтың наразылығын тудырды. Дж.Маттеоттидің қаза болуы Италияда саяси дағдарысқа соқтырды. Бүкіл ел бойынша үкіметтің отставкаға кетуін және қастандық жасаушыларды жаза-лауды талап еткен күшті антифашистік көтерілістер басталды.

				Оппозициялық партиялардың депутаттары парламенттен шығып, Авентиндік блок құрды. Авентиндік блок Италиядағы барлық анти-фашистік күштердің шоғырланатын орталығына айналды және кең қоғамдық қолдауға ие болды. Дегенмен олар фашистік үкіметті құлату үшін халықты жаппай саяси ереуілге шақырудан бас тартты. Олар фашизмді тек «моральдық айыптау» жолымен әрі корольға әсер ету арқылы жеңеміз деп есептеді және Б.Муссолиниді отставкаға кетіруді мақсат етті. Авентиндік блок мүшелерінің жалтақтығы Б.Муссолини партиясының билікте қалуына және оппозицияны одан да қатаң түрдегі басып-жаншу әрекеттеріне көшуіне жол берді.

				1925–1926 жылдар аралығында демократияның барлық элемент-тері жойылды. Үкіметте тек фашист-министрлер ғана қалды.

				1926 жылдың қарашасында бірқатар төтенше заңдар қабылданды. Оппозициялық партиялар таратылды, антифашистік баспасөзге тыйым салынды. Б.Муссолинидің, корольдың немесе королеваның өміріне қастандық жасайтындарға өлім жазасы енгізілді. 

				1927 жылы фашистік диктатураның репрессиялық органдары – арнайы трибунал және құпия саяси полиция құрылды. Сонымен қатар мемлекеттік мекемелердің фашистенуі жалғасып, үкімет билігі нығайтылды. Премьер-министрдің (Б.Муссолини) тек король алдында ғана жауапты екендігі мәлімделді. 

				Б.Муссолини үкіметінің ішкі және сыртқы саясаты. Фашизм идеологтері Италияда әртүрлі таптар – жұмысшылар мен капи-талистер мүдделерінің үйлесімділігіне қол жеткізілетін арнайы «ұжымдық» мемлекет құрылып жатқандығын мәлімдеді. 

				1927 жылдың көктемінде фашистік ұжымшылдықтың негізгі принциптері жарияланған Еңбек хартиясы қабылданды. Ұжымдық мемлекеттің негізін ынтымақтастық салалары бойынша құру көзделді.

				Рим мәселесіне байланысты туындаған мемлекет пен католиктік шіркеу арасында ұзаққа созылған шиеленіс 1929 жылы реттелді. Лютерандық сарайда қол қойылған лютерандық келісімдерге сәйкес, Италия Рим аумағындағы Ватикан мемлекетінің егемендігін мойын-дады. Ватиканға көп қаржы төледі, католицизмді қолдауға, оны оқу орындарында оқытуға және азаматтық актілерді орындау кезінде оның ғұрыптарын сақтауға уәде берді.

				Бұл жеңілдіктердің арқасында фашистік режім шіркеудің идеологиялық қолдауына ие болды, осылайша Б.Муссолинидің по-зициясын нығайтты.

				Фашистік Италияның сыртқы саясаты агрессиялық әрекет-термен ерекшеленді. 1935–1936 жылдардағы Италия-Эфиопия соғысы Б.Муссолинидің жоспарларын жүзеге асырудағы алғаш-қы қадам болды. 30-жылдардың ортасында Италия Африкадағы отарларды қайта қарауды талап ете бастады. 1935 жылдың қазан айында Италия Эфиопияға басып кірді. 1936 жылдың көктемінде Италия-Эфиопия соғысы аяқталды. Эфиопия Италияның отарына айналды.

				Италия Эфиопияны басып алғаннан кейін, Германиямен бірігіп Испанияға қарулы интервенцияны бастады. 

				Дуче Гитлердің кіші серіктесі болды және Германияның Австрия, Чехословакия және Польшаны басып алуын қолдады, ал өзі Албанияны жаулап алуды қанағат тұтты. Италия Екінші дүние-жүзілік соғысқа Германия жағында қатысты.

					1.	Бірінші дүниежүзілік соғыстан Италия қандай зардап шекті?

				2.	Неліктен фашистік әскери күштер одағының бағдарламалық талаптары буржуазияның да, жұмысшылар мен шаруалардың да толық қол-дауына ие болды?

				3.	«Фашизм» сөзі нені білдіреді? Итальяндық фа-шизмнің негізгі ерекшеліктерін атаңдар.

				4.	Италиядағы фашизм билігінің орнауын қалай түсіндіресіңдер?

				5.	Италияда құрылған «ұжымдық» мемлекеттің мәні қандай?

				§ 23. Германия. Фашистік партия мен тоталитарлық режімнің орнауы

				1918–1919 жылдардағы Германиядағы революциялық үдерістер. Бірінші дүние-жүзілік соғыстың соңына қарай германдық блок мемлекеттерінде тұрақсыздық пен революциялық толқулар көбейді. 1918 жылы қазан айының соңына қарай Германиядағы жағдайдың шиеленісуі шегіне жетті. Килдегі матростар көтерілісінен басталған революция бірнеше күннен кейін бүкіл Германияға таралды. Барлық жерде жұмысшылар мен солдат депутаттарының кеңестері пайда бола бастады. 1918 жылы 9 қарашада революция Берлинде жеңіске жетті. ІІ Вильгельм кай-зер қашып, монархия біржолата құлады. Германия республика болып жарияланды. Революцияның жетекшілігі Германияның социал-демократиялық партиясының (ГСДП) қолына тиді.

				Социал-демократтар үш ағымға бөлінді: Ф.Эберт басқарған ГСДП, орталық Тәуелсіз социал-демократиялық партия (ГТСДП) мен ГТСДП-ның сол қанаты ретінде К.Либкнехт пен Р.Люксембург басқарған «Спартак одағы» атты топ. Ықпалды ГСДП револю-цияны басқаруды өз қолына алды. Ф.Эберт бастаған көшбасшылар революциядан кейінгі алғашқы үкімет – Халық өкілдерінің кеңесін (ХӨК) құрды. 

					Бұл сабақта:

					•	Бірінші дүниежүзілік соғыстан кейінгі Германиядағы революциялық қозғалыстарды, Веймар Республикасының сипатын;

					•	фашистік диктатура орнауының себептерін және нацистік партия-ның ішкі және сыртқы саясатын қарастырамыз.

				Германиядағы Қараша революциясының екі жолмен даму мүмкіндігі болды: буржуазиялық-демократиялық революцияның социалистік сипат алуы немесе буржуазиялық республиканың тұрақтануы. 

				«Спартак одағы» билікті Кеңестерге беруді жақтады. 1918 жылы желтоқсанда олар мақсаты Герман Социалистік Республикасын құру мен өнеркәсіп және банктерді мемлекет меншігіне алу болған Германияның Коммунистік партиясын (ГКП) құрды. Сол айда социал-демократтар Кеңестерді жою туралы шешім қабылдады. Ф. Эберт үкіметі толық билікті жүзеге асыруға мандат алды. 

				Германияның компартиясы 1919 жылы қаңтарда берлиндік жұмысшылардың үкіметке қарсы жаппай қозғалысына белсенді қатысты. 1919 жылы қаңтарда Веймарда Құрылтай жиналысы қабылдаған Конституция «Веймарлық» деген атқа ие болды. 

				Сол арада революция жалғасып жатты. 1919 жылы ақпан-мамыр айларында Германияның түгелге жуық өнеркәсіптік орта-лықтарында шайқастар орын алды. Кейбір қалаларда кеңестік республикалар жарияланды. Революциялық көтерілістің шарықтау шегі 1919 жылы сәуірде Бавар Кеңестік Республикасының жария-лануы болды. Бірақ бір айдан кейін социал-демократтардың «ерікті отрядтары» Бавариядағы кеңестік билікті жойды. Революция 1919 жылы 11 тамызда Веймар Республикасының жариялануымен аяқталды. 

							Килдегі матростар шеруі

				Революцияның нәтижесінде Германияда монархия құлатылып, буржуазиялық-демократиялық республика құрылды. Неміс азамат-тары демократиялық құқықтар мен бостандықтарға, жалпыға ортақ сайлау құқықтары мен 8 сағаттық жұмыс күніне ие болды. Барлық демократиялық мәселелер шешімін таппаса да, республиканы ор-нату кайзерлік Германияға қарағанда, біршама алға жылжығандай болды. 

				Веймар Республикасы. Веймар Конституциясын қабылдағаннан кейін Германия алғаш рет либералды және әлеуметтік құқықтар бекітілген парламенттік демократияға қол жеткізді. Заң шығарушы қызметті әрбір төрт жыл сайын сайланатын рейхстаг атқарып отырды. Саясаттың басқару қағидаларын анықтау рейхсканцлерге тапсырылды. 

				Конституция, шындығында, демократиялық негізге ие болғаны-мен, ол түрлі мүдделері бар әртүрлі партиялардың ымыраласуы болды.

				Соғыстан кейінгі жылдарда Веймар Республикасының эконо-микалық жағдайы нашар болды. Сол арада ірі магнаттар өз экономикалық позицияларын нығайтып алды. Соғыс жылдарында дәулеті артқан олар үлкен өнеркәсіптік бірлестіктерді құра бастады. 

				Репарацияларды төлеу жөніндегі келіссөздер Дауэс жоспарын қабылдаумен аяқталды. Енді репарацияларды төлеудің басты көзі 

				
					
						Веймар Республикасының саяси құрылымының ерекшеліктері.

					Веймар Республикасын жариялау

				жаппай тұтынылатын тауарларға салынатын салықтар мен баж-дар, теміржолдар мен өнеркәсіп орындарынан алынатын түсімдер болды. Несиелер түрінде берілетін шетелдік инвестициялар өз пайдасын тигізе бастады. Дауэс жоспары Германияның өндірістік мүмкіндіктерін қайта қалпына келтіруге септігін тигізді. 

				1924 жылдан кейін басталған тұрақтану Веймар Республикасы-ның барлық салаларын қамтыды. Мемлекет толығымен жұмыссыз-дарды қамсыздандыру қызметін тоқтатты, 8 сағаттық жұмыс күні жойылды, билік органдары ереуілдерге тыйым салуға құқық алды. Кәсіпкерлер еңбеккерлерді жұмыстан шығаруға шексіз құқық алды. 

				Германдық буржуазияның экономикалық нығаюы елдің ішінде саяси реакцияның күшеюімен бір уақытта жүрді. 

				Жұмысшылар арасында ең ықпалды партия ГСДП болып қала берді. Жұмысшылар мемлекеттің саяси өмірінің мықты факторына айналды. 

				1925–1927 жылдар ұлттық-социализмнің ұйым ретінде қалыптасу кезеңі болды. Көптеген фашистік топтар Адольф Гитлердің Ұлттық-социалистік жұмысшы партиясымен (НСДАП) бірігіп кетті. 

				Жартылай тұрақтану Германияның халықаралық позицияларын нығайту кезеңі болды. 1922 жылы сәуірде Германия мен РКФСР мемлекеттер арасындағы дипломатиялық және экономикалық қатынастарды қалпына келтіруді қарастырған Рапалло келісім-шартына қол қойды. 

				Германия Версаль келісімшартын қайта қарастыру мен халықаралық қауымдастықтың теңқұқықты мүшесі ретінде қабыл-дануы үшін аянбай жұмыс атқарды. Германияның Ұлттар лигасына кіруі бұл бағыттағы жұмыстардың сәтті өткендігін білдірді. 

				Юнг жоспары репарация мәселелерін біржолата шешіп, Рейн облысынан одақтастардың оккупациялық әскерлерін мерзімінен бұрын шығарудың алғышартын жасады. 

				Жалпы, Веймар Республикасы кезінде мемлекетте салыстырмалы түрде тұрақтылық орнады. Сонымен қатар бұл кезеңде сыртқы сауда теңгерімінің жоқтығына байланысты экономикалық дағдарыстың алғашқы нышандары пайда болып, ол шетелден келген несиелердің арқасында реттелді.

				Соғыстың салдары, экономикалық және саяси дағдарыс. Басқа еуропалық мемлекеттерге қарағанда, Германияға қатты әсер еткен 

				
					
						Дауэс пен Юнг жоспарлары бойынша репарация мәселелерін реттеу неге герман әскери машинасын қалпына келтіруге көмектесті?

				экономикалық дағдарыс саясаттың радикалдануында шешуші рөл атқарды. 

				Есе қайтаруды мақсат еткен Германияның басқарушы топта-ры тек диктаторлық режімді орнату арқылы оған қол жеткізуге болатындығына сенді. Социал-демократиялық реформизм де, буржуазиялық-парламенттік демократия да монополистік капитал стратегиясына сәйкес келмеді. 

				1930 жылы ГСДП басқарған «Үлкен коалиция» ыдырады. Бұл жағдайда ірі капиталдың неғұрлым реакцияшыл бөлігі нацистік партияға үміт артты. 

				Осы кезде нацистік партия да белсенді түрде билікке талпын-ды. Қалыптасқан жағдай оған өз септігін тигізді. НСДАП жұмыс-шылардың, орта буынды халықтың нашар халін пайдаланып, жалған ұрандарды алға тартты. Неміс халқының қысым көрген ұлттық сезімдерін пайдаланып, нацистер «Версаль кісендері жо-йылсын!» деген ұрандар айтты, Германияға отарларды қайтаруды талап етті және «Ұлы Германияны» құруға шақырды. 

				Монополистік капиталдың көпшілік бөлігі фашистік диктату-раның орнауына бейімделе бастады. 

				Фашистік партия мен тоталитарлық режімнің орнауы. 1925 жыл-дан бастап нацистер фашистік партияның бұқаралық негізін қалыптастыра отырып, «рейхстаг үшін күресті» бастады. Қоғамдық ойды партиялық кездесулер мен жиналыстар, отты шеру, спорт ойындары мен т.б. арқылы басқарып отырды. 

				Кейін, 1932 жылы қарашада кәсіпкерлер мен банкирлер пре-зидент Гинденбургтен нацистердің көсеміне империяның канцлері лауазымын беруді сұрады. 1933 жылы 30 қаңтарда Гитлер канцлер болды және кейін партиялық әрі мемлекеттік билікті қолына алған басшыға айналды. 

				Гитлерге халықтың түрлі қоғамдық таптары мен топтары дауыс берді. Алайда билеуші топтардың тікелей қолдауы Гитлердің тез арада ұлт көсемі атағын алуына септігін тигізді. 

				Германияда фашистік диктатураның орнауы неміс буржуазиясы-ның әлсіреуін білдірді. Бірінші дүниежүзілік соғыстағы жеңілісі, жұмысшы қозғалысының революциялық соққылары мен экономи-калық дағдарыстан кейін әлсіреген неміс буржуазиясы, парламен-таризм мен буржуазиялық демократия тәсілдерімен билік жүргізе алмады. 

				Социал-демократиялық партия көшбасшыларының буржуазия-мен әріптестік саясатын жүргізуінің нәтижесінде жұмысшы табы екіге бөлініп, фашизммен күресетін жалпыұлттық майдан құра ал-мады. Сондықтан гитлершілдер билікке қиындықсыз қол жеткізді. 

				Гитлершілдерге билікті жаулап алуға көмектескен келесі маңыз-ды фактор – Германиядағы барлық реакцияшыл күштердің партияға шектеусіз қаржылық және саяси қолдау көрсетуі болды. 

				Германиядағы фашистік диктатураның орнауына америкалық және ағылшын монополиялары да қолдау көрсетті. Бастапқы кезде олар Германияның әскери күш-қуатын қалпына келтіруге әрекет етті. Кейін Еуропадағы демократиялық күштерді басу мен Кеңес Одағына қарсы басқыншылық соғысты бастау мақсатында фашистік диктатураның орнауына көмектесті. 

				НСДАП-тың маңызды стратегиялық мақсаты парламенттік демо-кратия мен азаматтық бостандықтарды жою, негізгі партияларды тарату болды. 

				Мемлекеттің басында тұрған национал-социалистік партия 1933–1934 жылдары да барлық оппозициялық партиялар мен қозғалыстарды жойды. Негізгі соққы коммунистер мен социал-демократтарға тиді: партиялар қызметіне тыйым салынды, ал олардың өкілдерінің көбі түрмеге қамалды. Фашистік партия жалғыз басқарушы партияға айналды. Содан кейін тәуелсіз кәсіподақтар ыдырап, олардың орнына Герман еңбек майданы келді. Біртіндеп билеуші партия мен мемлекеттік аппараттың біріктірілуі іске асы-рылды. Министрліктер мен мекемелерді тазалаудан кейін бұрынғы шенеуніктердің орнына нацистер келді. 

				Фашистер жаппай тұтқындауларды, азаптауларды жүргізе баста-ды. Билікке келгеннен кейінгі бірінші алты апта ішінде гитлерлік үкімет 18 мыңға жуық коммунистерді қамауға алды. 

					Фашистердің билікке келуі

				Нацистік партияның әлеуметтік-экономикалық саясаты. Гитлер-дің фашистік партиясы ауқымды және әсіре ұраншылдықты жолға қойды. Германияның жұмысшы таптарының бар ауыртпалықтары Версаль келісімшартының кесірі деп сендіріп, билікке келген-нен кейін Версаль келісімшартын бұзуға, қарулануға байланыс-ты шектеулерді жоюға, Германияға Бірінші дүниежүзілік соғыс кезіндегі аумақтарды қайтарып, «германдық нәсілдің» «өмір сүруіне» қажетті аумақтарды жаулап алуға уәде берді. 

				Нацистік идеологияның маңызды белгілері антисоциализм, пангерманизм, национализм мен шовинизм, нәсілшілдік, антисе-митизм болды. Олар немістердің нәсілдік артықшылығы «теория-сын» алға тартып, Германияның басқа ұлттарды билеуге міндетті екендігіне дәлелдер келтіру арқылы шовинизмді өршітіп отырды. Жұмыссыздарға жұмыс, жұмысшыларға жоғары жалақы мен жақсы еңбек шарттарын, шағын шаруашылықтарға жалдау ақысын жою мен субсидия беру, кішігірім саудагерлер мен қолөнершілерге салықтарды төмендету мен арзан несиелерді енгізу, бұрынғы офи-церлерге жаңа әскерді жинақтау мен есесін қайтару ойларын іске асыруды уәде етті. Миллиондаған саудагер, қолөнерші, шаруа, қызметкер, шенеунік, офицерлер мен артта қалған жұмысшылар фашистердің әлеуметтік және ұлтшылдық ұрандарына ере бастады. 

				Мәдениетті бірізге салу іске асырылды. Прогрессивті неміс және шетелдік авторлардың шығармалары отқа өртелді. 

				Гитлершілер жас буынның милитаристік, шовинистік және нәсілшілдік тәрбие алуын қадағалады. Жастардың идеологиялық тәрбиесі «Юнгфольк», «Гитлерюгенд», «Неміс қыздарының одағы» сияқты ұйымдар арқылы жүргізілді. 

				Нацистер мықты террористік аппарат қалыптастырды. 1933 жылы сәуірде Гитлер өкіметі гестапо құпия саяси полициясын құрды; оның міндеті режімнің қарсыластарына жаппай бақылау орнату мен жою болды. Оның бақылауында Бухенвальд, Дахау, Равенсбрюк, Маутхаузен, Заксенхаузен, Флоссенбюрг концлагерьлері болды. 300 мыңнан астам неміс концлагерьлерге қамалып, 100 мыңнан астамы қазаға ұшырады. 

				Халықтың үлкен бөлігі қатаң қуғын-сүргін, әлеуметтік ұрандар, жұмыссыздықты жоюдың арқасында нацистік режімді қолдай бас-

				
					
						Қандай әлеуметтік таптар нацистік партияны қолдады?

				тады. Алайда немістердің барлығы нацистердің артынан ермеді. Нацистерге қарсыласудың жасырын ұйымдары пайда болды. 

				Үшінші рейхтің агрессивті сыртқы саясаты. Герман нацизмі жап-пай соғыс пен нәсілшілдік иерархиясына негізделген жаңа әлемдік тәртіпті орнатуға талпынды. Гитлер мен оның жанындағылар Шығыстағы «тіршілік аймағына», яғни Кеңес Одағына қарсы соғыс жоспарларын жариялады. Сонымен бірге олар Версаль келісімшартын жоюды талап етті. 1933 жылы 14 қазанда Германия Ұлттар лигасынан шығып кетті. 1935 жылы 13 қаңтарда Саарда халықтық сауалнама жасалып, оның нәтижесі бойынша Саар об-лысы қайта Германияға қосылды. 

				1935 жылы 16 наурызда гитлерлік үкімет Германияда жалпыға ортақ әскери міндетті қайта бекіту туралы шешім қабылдады. Ол Версаль келісімшартын бұзушылық болып табылды. 

				Германияның күрделі әрекеттерінің нәтижесінде 1935 жылы Англиямен әскери-теңіз келісіміне қол қойылды. Германия су бетіндегі флотын, суасты кемелерін құруға мүмкіндік алды. Бұл келісімшарт Версаль келісімшартын екіжақты бұзу болып саналды. 

				1936 жылы 7 наурызда Германия ресми түрде Версаль бейбіт келісімшартының Рейн демилитаризациялық аймағы туралы тармағын жоятындығын жариялады. Сол күні Рейн аймағына неміс 

				әскерлері басып кірді. Осылайша, Еуропада дүниежүзілік соғыстың екінші ошағы тұтана бастады. 

					1.	Қараша революциясы неліктен аяқталмаған сипат алды деп ойлайсыңдар? 

				2.	Веймар Республикасының сыртқы саясатының басты бағыттары қандай болды? 

				3.	Фашистік партияның билікке келуінің себептері неде болды? 

				4.	Германияның Версаль келісімшартының біржақты бұзушылығы неден көрінді?

				5.	Германия мен Италиядағы фашистік режімдерге салыстырмалы талдау жаса. 

					Пікірталас: Германияда фашистерге билікке жол бермеу мүмкін болды ма? 

				§ 24. Испания соғысаралық кезеңде

				Испанияның Бірінші дүниежүзілік соғыс-тан кейінгі жағдайы. Испания Еуропадағы даму жағынан артта қалған мемлекеттердің бірі болды. Испан-Америка соғысында жеңіліс тапқаннан кейін, бұл мемлекет үлкен дағдарысқа ұшырады. Бұрынғы күшті испан монархиясының дәурені өтті. Жер дауы мен ұлттық мәселелердің шешілмеуі дағдарысты шиеленістірді.

				Бірінші дүниежүзілік соғыста Испания бейтарап ұстанымда болды. Соғыс Испания-ның тауарларына сұранысты көбейтіп, сәйкесінше бұл ел экономикасын көтеруге ықпал етті. Бірақ ол ұзаққа бармады. Соғыс-тың аяқталуы экономикалық дағдарысқа соқтырып, испан қоғамының мәселелері шиеленісіп кетті.

				Солшыл саяси күштер белсенділік таныт-ты. Көтерілістер, ереуілдер, лаңкестік акті-лер арқылы мемлекетті таратуды көздеген анархистер үлкен ықпалға ие болды. 

				1921 жылдың жазында Испанияда үлкен дағдарыс басталды. Бұл дағдарыс испан әскерлерінің Мороккода Риф Республика-

						Білімдеріңді тексеріңдер:

					Бұл сабақта:

					•	Испанияның соғыс-аралық кезеңдегі жағ-дайы, буржуазиялық-демократиялық революцияның мәнін; 

					•	Халықтық майданның саясатын, азаматтық соғыстың себебі мен 1936–1939 жылдардағы фашистік басқыншылықтың барысын; 

					•	Ф.Франко диктату-расының орнауын қарастырамыз.

					хунта, Халықтық май-дан, азаматтық соғыс, франкистер, диктатура

				сының бүлік шығарушы тайпаларынан тапқан жеңілісінен кейін туындады. Басқарушы партия мен король халықтың сенімінен айырылды. Бұл жағдайда мемлекеттік төңкерісті жасауға ешкім кедергі бола алмады. Төңкерісті 1923 жылы 13 қыркүйекте генерал Мигель Примо де Ривера жасады.

				М.Примо де Ривера үкіметті алмастырған әскери диктатураны (хунта) орнатты, кортес-ті (парламентті) таратты, төтенше жағдайды енгізді, конституцияның құзыреттілігін тоқтат-ты. Жер-жерде билік әскери губернаторларға берілді. Диктатура өз мақсатын Испанияны «жаңарту» деп жариялады. Бірақ бұл жаңарту Италия үлгісі бо-йынша қоғамның фашистенуіне әкеп соқты. Аймақ халқын күштеп испандандыру жүргізілді. Сыртқы саясатта «Ұлы Испанияны» құру бағыты қолға алынды.

				Экономикалық жағдайды тұрақтандыру уақытша әскери-монархиялық режімді күшейтті. 1925 жылы М.Примо де Ривера әскери билікті азаматтық билікке алмастырды, бірақ бұдан биліктің мәні өзгермеді. Бұл режімнің жетістігі салыстырмалы түрде әлеуметтік бейбітшілік пен жұмысшылардың тұрақты жағдайын қамтамасыз етуі болды.

				Бұл кәсіподақтармен ынтымақтастудың арқасында жүзеге асты. Бірақ 1929–1933 жылдардағы экономикалық дағдарыс диктатураға белсенді қарсылық көрсетуге алып келді. Әскерлердің өзі одан бас тартты. 1930 жылы 28 қаңтарда Примо де Ривера отставкаға ке-туге мәжбүр болды. Елде жаппай республиканы қалпына келтіру қозғалыстары жүрді. 1930 жылы 12 желтоқсанда монархияны құлатуға арналған сәтсіз әрекет жасалып, бүлікшілер тұтқындалды.

				Буржуазиялық-демократиялық революция. 1931 жылы 12 сәуір-де Испанияда республиканы жақтаушылар сайлауда жеңіске жетті. 14 сәуірде XIII Альфонс патша елден қашып, сол күні Испания республика болып жарияланды. Бұл бейбіт демократиялық револю-ция болды. Билік уақытша А.Самораға өтті.

				Жаңа биліктің алдында: елде аграрлық реформа өткізу (себебі жер иеленушілерге 67 пайыз жер тиесілі еді); ұлттық мәселелерді шешу; жұмысқа жарамды тұрғындардың 40 пайызын қамтыған жұмыссыздықты жою мәселелері тұрды.

				Бұл уақытта Испанияда төрт ұлт дамыды – испандық, каталон-дық, басктік және галисийлік. Соңғы үшеуі автономияға қол 

				жеткізді. Оларға ел аумағының 15,6 пайызы мен 6 млн тұрғыны тиесілі еді. Күн тәртібінде католиктік шіркеумен қарым-қатынас ор-нату, испандық ұлттық өнеркәсіпті қорғау, әскери реформа жүргізу, сонымен қатар біршама әлеуметтік мәселелерді шешу тұрды. 

				Уақытша билік кортеске сайлау өткізіп, жоғарыда аталған мәселелерді шешуге бағытталған бірқатар заңдар енгізді.

				А.Самора президент болып сайланды. Жаңа демократиялық Конституция қабылданды. Дін мемлекеттен бөлініп, монахтық діни ордендер жойылды. Каталония автономия алды. Аграрлық реформаның өткізілетіндігі: жер иелерінен жерді сатып алып, қарапайым халыққа үлестірілетіндігі жарияланды.

				Бірақ үкіметтің реформаларды өткізудегі батыл шешімдер жасай алмауы, қарапайым халыққа зор ықпал етуші католиктік шіркеудің билікке араласуы 1933 жылғы сайлауда оң жақ блоктың жеңісіне әкеп соқты. Олар реформа жүргізуді тоқтатты. Басктерге автономия беруден бас тартты. Қарсыластарға үкімет әскери күш қолданды.

				Халықтық майданның жеңісі. 1933 жылы Хосе Антонио Примо де Ривера Испандық фаланга партиясын құрды (испандық фашис-тер). Ол республиканы жоюды, билігі күшті унитарлық мемлекет құруды, католиктік шіркеудің құқықтарын кеңейтуді ұсынды.

				1934 жылы үкіметтің саясатына қарсы жаппай халықтық наразы-лықтар туды. Каталония өз тәуелсіздігін жариялады, Астурияда қарулы көтеріліс болды. Сол жақ күштердің бірлігінің жоқтығы бұл наразылықтарды басып тастауға әкеп соқты.

				Жеңілісті мойындамаған сол жақ күштер 1936 жылы біршама реформалық бағдарламаларын ұсынған «Халықтық майдан» құрды.Саяси тұтқындарға кешірім, демократиялық құқық пен бостандық, Каталонияның автономиясын қамтамасыз ету, табысты көбейту, салықты азайту, аграрлық реформа жүргізу қарастырылды. Бағдарлама 1936 жылы ақпан айында қолдау тауып, Халықтық майдан билікке келді.

				Оған қарсы әскерлерге сүйенген оң жақ күштер көтеріліс дайын-дады. Көтерілісті дайындаған Х.А.Примо де Ривера бастаған топ құрамында генерал Х.Санхурхо және генерал Ф.Франко болды. 

				Азамат соғысы және фашистік басқыншылық. Көтеріліс 1936 жылы 17 шілдеде Мароккода басталды. Келесі күні соғыс 

				
					
						Испанияда Халықтық майданды құруға не себеп болды?

				Испанияның басқа да аймақтарына тарады. Көтерілісшілерге испан әскерлерінің 80 пайызы жақтасты. Нәтижесінде 20 мың офицерден республиканы жақтаушы 500 офицер қалды, бірақ авиация мен флот республиканы жақтаушылар қатарында болды. Елде азамат соғысы басталды.

				Көтерілісшілерде бірден қиындықтар туындады: Х.А.Примо де Ривера тұтқындалып, дарға асылды; Х.Санхурхо әуе апаты-на ұшырады; Ф.Франко марокколық әскермен бірге Мароккода республикалық флоттың қоршауына түсті. Көтерілісшілерге жеңіліс табу қаупі төніп тұрды. Бірақ Италия мен Германия Ф.Франконың жақтаушыларына, франкистерге көмекке келді. Олар ұшақпен маррокколық әскерді Испанияға жеткізіп, көтерілісшілерді қару-жарақпен қамтамасыз етті. 200 мың итальяндық және неміс әскерлері франкистерді жақтаушылар қатарында соғысқа қатысты.

				1936 жылғы көтерілісті басқарған генерал Ф.Франко көтерілістің мақсаты: «Тоталитарлық мемлекет, әлеуметтік бейбітшілік және жалпылама өркендеу» деп жариялады.

				Көтерілістің басталуы республикалық үкіметтің алдына франкистерге қарсылық көрсету міндетін қойды. Испандық өнер-кәсіп әскери техника түрі мен жабдықтарды өндірмегендіктен көптеген қиындықтар туды. Әскери мамандар жетіспеушілігі бол-ды. Англия, Франция және АҚШ үкіметіне қару-жарақ сатуын сұраған республикалықтар өтініші орындалмады. Бұл мемлекеттер-дің үкіметтері халықаралық құқыққа сәйкес өзге мемлекеттің ішкі мәселесіне араласа алмайтындығын айтты.

				Батыс елдерінің үкіметтері Ресейге қарулы басқыншылық пен антибольшевиктік күштерге көрсеткен көмектерінің жағымсыз тәжірибесін де есепке алған еді. 

				27 мемлекет арасында Испанияның мәселесіне араласпау туралы келісімге қол қойылды. Бірақ Италия мен Германия бұл келісімді орындамай, франкистерге қару-жарақ тасымалдады. 1936 жылы КСРО келісімді сақтамайтынын, республикалықтарды әскери кеңес-шілер мен қару-жарақпен қамтамасыз ететінін мәлімдеді.

				Республиканы қорғау мақсатында Испанияға фашизмге қарсы күресуге 35 мыңнан 42 мыңға дейін адам келген. Бұлардан интер-националдық бригадалар құрылды.

				
					
						Испаниядағы азамат соғысының себептерін атаңдар.

				1936 жылы қыркүйекте Ларго Кабальероның басшылығымен біршама реформалар жасалған жаңа республикалық үкімет құрыл-ды. Бақылауда ұсталған аудандарда жер иеленушілердің құқығы жойылып, жер қарапайым халыққа, ірі кәсіпорындар мемлекет меншігіне берілді. Басқа кәсіпорындар кәсіподақтардың басқаруына өтті. Каталондықтар мен басктер автономия алды.

				Бірақ саяси режім ақырындап демократиядан алшақтады, оның себебі әскери кезеңмен байланысты болды. Демократиядан алшақтаудың тағы бір себебі КСРО-ның көмегіне сүйенген коммунис-тердің әсері болды.

				КСРО коммунистерінің әрекетін қайталаған испандық коммунис-тер Каталонияда беделді ықпалы бар троцкистерге қарсы күресті бастады. Елде жазалаушы органдардың қуғын-сүргін әрекеттері басталды. 

				Испанияда троцкистерге фашистермен қарым-қатынаста болды деген айып тағылып, кеңестік үлгідегі сот процесін жүргізу әрекеті де болды. Осылайша, испан демократиясы Испан республикасынан бұрын жұмысын тоқтатты.

				1936–1937 жылдары басты күрес Мадрид маңында болды. Бірақ франкистердің барлық шабуылдары жеңіліс тапты. Мадридті жаулап 

				
					
						Ірі мемлекеттер Испаниядағы азамат соғысына қатысты қандай ұстанымда болды?

					«Кондор» легионы бомбалаған Мадрид. 1936 ж., желтоқсан

				алуға әрекеттенген франкистердің сәтсіз әрекетінен кейін, Германия мен Италия ашық араласуын бастады. 200 мыңға жуық әскер: немістің «Кондор» легионы, италиялық экпедициялық корпусы, португал әскері т.б. кіргізілді.

				Солтүстік-батыстан республикалықтарға соққы береміз де-ген италиялық корпустың әрекеті сәтсіз аяқталды. 1937 жылы Гвадалахара қаласының жанында италиялық корпус жеңіліске ұшырады. 

				Бұл жеңілістен кейін франкистер троцкистер мен коммунистердің арасында болған келіспеушілікті пайдалануға тырысып, басты күшті Каталонияға жұмсауға кірісті. 1937 жылы 3–6 мамырда Ларго Кабальероның жақтастары коммунистердің саясатына қарсы Барселонаға қарулы шабуыл жасады.

				1937 жылдың ортасында Батыс державалары Испанияда болып жатқан қозғалыстарға араласпау саясатын ұстануды жалғастырды. Бұл, шын мәнінде, Испан Республикасының қоршауда қалғанын білдірді. Лондон мен Париж генерал Ф.Франкоға италия-германдық қолдаудың күшейе түскенін байқамаған кейіп танытты. 

				Испанияда болған азаматтық соғысқа араласпау саясаты уақыт өте келе фашистік диктаторлардың еуропалық континентте нығаюына әкеп соқты.

				Ф.Франко диктатурасының орнауы. 1938 жылы сәуірде фран-кистердің әскерилері Каталонияны республиканың аймағынан бөліп тастады. Республикалық әскердің 1938 жылғы шілде айындағы қоршауды бұзуға деген әрекеттері сәтсіз аяқталды. 1939 жылы Каталония басып алынды. Республикалықтардың бақылауындағы аймақ Франциядан оқшау қалды.

				1939 жылы ақпанда Англия мен Франция республикалық үкімет-пен қарым-қатынасын үзіп, генерал Ф.Франконың басшылығындағы үкіметті мойындады. КСРО да қару-жарақпен қамтамасыз етуін тоқтатты. 1938 жылы Испанияға ұлтаралық бригадалар енгізілді. Халықаралық оқшауда қалған қорғаныс қолбасшысы полковник С.Касадо 1939 жылы 6 наурызда төңкеріс жасап, республикалық үкіметті құлатты да, Ф.Франкомен келіссөздер жүргізді. Комму-нистердің көтеріліске шығу әрекеті сәтсіздікке ұшырады.

				Республикалықтардың бақылауындағы аймақтарға франкистік әскерилер кірді. 1939 жылдың наурызынан бастап 1975 жылға дейін Испанияда генерал Ф.Франконың диктатурасы орнатылды.

				Франкистер өз қарсыластарына қуғын-сүргін шараларын жүр-гізді. 1939–1944 жылдары 200 мың адамға өлім жазасы тағайын-

			

		

	
		
			
				далды, 270 мың адам түрмеге жабылды, 300 мың адам отанын тастап кетуге мәжбүр болды.

				Соғыс Испанияға оңайға соқпады. 1 млн адам қаза болды, 500 мың халқы отанын тастап кетті, ел күйреп қалды.

				Испанияда Халықтық майдан фашизмге қарсы күрестің бір түрі ретінде қолданылды, бірақ оның баламасы ретінде қалыптасқан жоқ.

					1.	Бірінші дүниежүзілік соғыс кезеңіндегі Испания-ның экономикасындағы өзгерістерді сипаттаңдар.

				2.	Ф.Франконың диктатурасына анықтама беріңдер.

				3.	Испаниядағы Халықтық майдан бағдарламасының күшті және әлсіз тұстарын анықтаңдар.

				4.	Азаматтық соғыс кезінде майдандағы жағдай қалай дамыды?

				5.	Азаматтық соғыста республикалықтардың жеңіліс табу себебін көрсетіңдер.

					Пікірталас: Испанияның Халықтық майданы мен Францияның Халықтық майданын салыстырыңдар. Ұқсастықтары мен айырмашылықтарын атаңдар.

						Білімдеріңді тексеріңдер:

				Қорытынды

				Бұл тарауда КСРО, Италия, Германия және Франциядағы тоталитарлық режімдермен таныстыңдар. Бұл елдерде 20–30-жыл-дары «тоталитарлық» деп саналатын саяси режімдер орнады, яғни бұл мемлекеттің қоғамдық және жеке өмірдің барлық аспектілерін толық бақылауын білдіреді.

				КСРО-да сталиндік режім жылдарында көптеген қоғам және мем-лекет қайраткері, халықтар мен этникалық топтар негізсіз саяси қуғын-сүргінге ұшырады. Нәтижесінде Сталиннің жеке билік режімі деп аталатын саяси жүйе құрылды.

				Фашизмнің алғашқы отаны Италия болды. Бұл елдің Бірінші дүниежүзілік соғыста жеңген елдерге экономикалық тәуелділігі және сыртқы саясаттағы сәтсіздіктері Б.Муссолини бастаған ұлттық фашистік партияның билікке келуіне әкелді. Жаңа билік елдегі демократияның барлық элементтерін жойды және оның сыртқы саясаты басқыншылық әрекеттермен астасты.

				Бірінші дүниежүзілік соғыстан кейін Германиядағы Қараша төңкерісі нәтижесінде Веймар Республикасы құрылды. Алайда елдің экономикалық жағдайы күрделі болып қала берді. Мұны фашистік партия пайдаланды. Билікке келген А.Гитлер партиясы «неміс нәсілі» үшін тіршілік ету кеңістігі ретінде жаңа аумақтарды басып алуға шақырды. Антисоциализм, шовинизм, нәсілшілдік, антисе-митизм идеологиясын қолдана отырып, А.Гитлер басшылығы алды-мен өз елінің азаматтарына, содан кейін басқа халықтарға жаппай қуғын-сүргін жүргізді.

				Испанияда буржуазиялық-демократиялық революция болып, фашистік партиямен күресте солшыл күштер 1936 жылы билікке келген Халықтық майдан құрды. Алайда осыдан кейін басталған азаматтық соғыс республикашылдардың жеңілуіне және генерал Ф.Франко диктатурасының орнауына әкелді.

				§ 25. Екінші дүниежүзілік соғыстың себептері

				Басқыншы мемлекеттер блогының құ-рылуы. 1930 жылдардың ортасынан бастап еуропалық құрлықта қақтығыстар шарық-тай бастады. Барлық Версаль-Вашингтон жүйесіне қауіп төнді. Германия, Италия мен Жапония соғыстан кейінгі реттеудің шарт-тарын бұза бастады. Бұл мемлекеттер күш басымдығына негізделген «жаңа тәртіпті» құрғысы келді. «Жаңа тәртіп» бойынша әлем осы үш мемлекет арасында бөлінуі тиіс болды. 

				Жапония, Италия мен Германияның ортақ мүдделері олардың тез жақындасуына әкелді. Үш мемлекет қарулану жарысы мен әлемді күшпен қайта құрудың бастамашысы болды. 1936 жылы қазанда итальян-гер-ман серіктестік хаттамасына қол қойылды. Тарихта ол «Берлин – Рим осі» деген атпен қалды. 

				Кейін сол жылдың қарашасында Герма-ния мен Жапония Коммунистік Интер-националға қарсы күрес туралы келісімге – Антикоминтерндік пактіге қол қойды. Пактінің мақсаты – әлемдік үстемдікке жету үшін коммунистік идеологияның әрі қарай таралуына жол бермеу. Тараптар Коминтерн әрекеттері бойынша бір-бірімен ақпарат алмасу және оған қарсы бірігіп күресуге міндеттелді. 

				Бұл пактіге 1937 жылы Италия қосылып, Берлин – Рим – Токио үшбұрышы пайда болды. Осылайша, осы келісімдердің негізінде үш басқыншы мемлекет блогы құрылды. Кейінірек Антикоминтерндік пактіге билік басына германдық нацизм мен итальяндық фашизм идеологиясын қолдайтын үкіметтер қосылды. 

				Осы кезеңнен бастап басқыншы мемлекеттердің әскери іс-қимылдарының жаңа кезеңі басталды. 1937 жылы шілдеде Жапония Қытайға шабуылдады. Пекинді басып алып, жапондық әскер 

			

		

		
			
				Екінші дүниежүзілік соғыс. себептері мен салдары

					Бұл сабақта:

					•	басқыншы мемле-кеттер блогының құры-луы, «тыныштандыру саясаты», аншлюс, Мюнхендік сөз байласу;

					•	Еуропадағы соғысқа дейінгі дағдарыс, Молотов-Риббентроп пактісі туралы білеміз. 

					Антикоминтерндік пакт, «тыныштандыру саяса-ты», аншлюс, Мюнхен келісімі, кепілдіктер саясаты

					Тірек сөздер: 

				Қытайдың орталық провинцияларына бағытталды. Германияның ұлттық-социалистік партиясының бірінші орындағы мақсаты күшпен «жаңа аймақтарды» жаулап алу болды. Осылайша, Германия мен Жапония Коминтернмен күрес желеуімен «Антикоминтерндік пактіні» әлемдік үстемдік үшін соғысқа дайындалуға пайдаланды.

				 

				Батыс державаларының «Тыныштандыру саясаты» және Австрияның қосылуы. Үш басқыншы мемлекеттің жақындасуы жүріп жатқан уақытта диктаторларды тоқтатуға қабілетті ұжымдық қауіпсіздік жүйесі құрылған жоқ. Керісінше ағылшын-француз лагерінде өздерінің құрлықтағы позицияларын сақтауға қажетті бірлігі байқалмады. Батыс елдерінің қайшылықтары мен қақтығыстарына олардың Кеңес Одағымен сәтсіз сыртқы саясаты қосылды. Бұдан бөлек, Англия мен Франция А.Гитлер жоспарының қаупін жете бағаламады, ал АҚШ еуропалық істерге мүлдем араласпады. 

				Бұл жағдайларда Англия мен Франция өздерінің қауіпсіздігін қамтамасыз ету үшін «тыныштандыру саясатын» жүргізу дұрыс деп таныды. Ол Версаль жүйесін ішінара жаңғырту арқылы үлкен соғысты болдырмау мақсатын көздейтін.

				
					
						Неге Ұлттар лигасы Германия, Италия мен Жапонияның басқыншылық науқандарын тоқтата алмады?

				Берлин–Рим–Токио үшбұрышы. Антикоминтерндік пакті

			

		

	
		
			
				172

			

		

		
			
				1937 жылы Германия Австрияны басып алуға дайындықты бас-тады. Ол үшін қолайлы жағдай туды, себебі Батыс державалары Австрияны қосып алуын басқыншылық ретінде емес, Германияны «тыныштандыру саясаты» жолындағы қадамы ретінде қарастырды. 

				1938 жылы ақпанда Австрия канцлері Курт Шушниг мемлекетті Германияның бақылауына беретін ультиматумға қол қоюға мәжбүр болды. Сонымен қатар К.Шушниг австриялық әскерге неміс әскері мемлекет аумағына кірген жағдайда қарсыласпауға бұйрық берді. Наурыздың 11-інен 12-сіне қараған түні герман әскері Австрия аумағына еніп, Австрия армиясы тізе бүкті. 1938 жылы 13 наурызда Гитлер Венаға салтанатты түрде кірді және сол күні «Австрияның Герман Рейхімен қосылуы туралы» Заң жарияланды. Осылайша, Австрия аншлюсі жүзеге асырылды. 

				Австрияны бағындыру қантөгіссіз өтті, алайда Вена өз тәуел-сіздігінен Германия тарапынан жасалған қысымның салдары-нан айырылғанын бәрі түсінді. Тәуелсіздігі Ұлттар лигасымен кепілденген егеменді мемлекет – Австрия Еуропа картасынан жо-йылды. Австрия аншлюсі Версаль жүйесінің тұрақтылығына қатты соққы болды. Аншлюс Англия мен Францияның «тыныштандыру саясатына» көшкендігін нақтылады. 

				1938 жылғы Мюнхен келісімі. 1938 жылы Австрияны қосып алғаннан кейін Гитлер вермахтқа Чехословакияны бағындыру тура-лы құпия бұйрық берді. Гитлер өкіметі сылтау ретінде Чехословакия халқының басым бөлігі немістерден құралған Судет облысындағы жағдайды пайдаланды. Сонымен қатар Чехословакия өндірісі Еуропадағы дамыған елдер қатарында болды. Гитлер бұл облыстың Чехословакиядан бөлініп, Германия құрамына қосылуын талап етті. 

				Чехословакияның бұл талаптарға қарсы тұруы Англия мен Франция тарапынан әлсіретілді. Олар чехословакиялық үкіметке көнуге кеңес берді. Бұл – фашистік Германияны «тыныштандыру саясатының» жалғасы болды. Олардың көздеген мақсаттары бол-ды, нақты айтқанда, герман экспансиясын Шығысқа бағыттауды көздеген еді. 

				
					
						Аншлюс (нем. аnschiuss – қосылу, одақ) – Австрияның Германия құрамына қосылуы. 

						«Тыныштандыру» саясаты – басқыншыларға жол беру және мақұлдауға негізделген саясат.

				1938 жылы 29–30 қыркүйекте Мюнхенде Германия, Италия, Англия мен Франция үкімет басшыларының кездесуі өтті. Кездесу-дің мақсаты егеменді Чехословакия мемлекетінің болашақ тағдырын анықтау болды. Чехословакиялық өкіл жиынға қатыспады. Бұл мемлекеттің тағдырын Гитлер, Муссолини, Чемберлен мен Даладье шешті. Бұл келісім Орталық Еуропа картасына елеулі өзгерістер әкелді. 

				Қабылданған келісім бойынша Чехословакия онкүндік мерзімде Судет облысын барлық құрылыстарымен бірге Германияға беруге тиіс болды. Бұл Чехословакияны оның аумағының 1/5-інен, ауыр және әскери өндірісінің негізгі бөлігінен айыруды білдірді.

				 

				Соғыстың алдындағы 1939 жылғы саяси дағдарыс. 1939 жылы көктемде Еуропадағы жағдай күрт шиеленісіп кетті. «Тыныштан-дыру саясаты» толықтай сәтсіздікке ұшырады. 

				1939 жылы көктемде Германия чехословак шегарасының бұзылмастығына кепілдіктен бас тартты. Гитлердің нұсқауы бо-йынша Словакия мен Закарпатье тәуелсіздігін жариялады. Бірақ, шындығында, Словакия «қуыршақ мемлекетке» айналды. Мюнхен келісімінің шарттары бұзылып, Германия Чехословакияны басып алды. Чехия аумағында германдық Богемия мен Моравия протек-тораты құрылды. 

				Чехословакия әскері сол уақыттағы ең мықты әскерлердің бірі са-налды. Дегенмен Чехословакияның осал тұстары бар еді. 1938 жылы Австрия Германияға қосылғаннан кейін, елді үш жағынан неміс аумағы қоршап тұрды. Англия, Франция мен АҚШ-тың оккупа-цияға қарсылығы сылбыр болды. Тек Кеңес өкіметі ғана наразылық білдірді. 

				Саяси тұрғыда бұл Батыс державаларының ұстанымдарына үлкен соққы болды: олардың әрекетсіздігі Еуропада толықтай неміс үстемдігінің орнауына әкелуі мүмкін еді. Экономикалық тұрғыда гитлерлік Германияның чех өндірісін иеленуі оның әскери мүмкіндігін күрт күшейтті. Соғыстың соңына дейін Чехословакия-ның әскери-өндірістік кешені Германияға жұмыс жасады. 

				Ақыры, әскери-стратегиялық тұрғыда Шығыс Еуропада түбе-гейлі өзгерістер орын алды: словактық аумақтың чех бөлігіне неміс әскерлерінің басып кіруі Польшаның әскери-стратегиялық қоршауда қалуына әкелді. 

				
					
						Мюнхен конференциясын не себепті «Мюнхендік сөз байласу» деп атады?

				Чехословакия аумағын жаулап алу Германияны румын шегара-сына жақындатты. Гитлер Румыниядан экономикалық келісімге дереу қол қоюын талап етті. 1939 жылы 23 наурызда Бухаресте герман-румын келісіміне қол қойылды. Румыния өз экономикасын Германия қажеттіліктеріне сай дамытуға міндеттелді. 

				1939 жылы наурызда Германия өзіне Мемель мен Мемель об-лысын (Литваның Клайпеда облысы) қосып алды. Мемель немістің ірі әскери-теңіз базасына айналды. 

				Фашистік Италия 1939 жылы сәуірде Албанияны жаулап алды. Аталған барлық әрекеттер әлемді дүниежүзілік соғысқа әкеліп, Англия, Франция мен Кеңестер Одағының халықаралық позициясын әлсіретті. Әсіресе Испанияда Ф.Франконың фашистік тәртібі бекігеннен кейін фашистік мемлекеттер шеңберінде қалған Францияның жағдайы мүшкіл болды. 

				Осы басқыншы әрекеттердің қысымымен Ұлыбритания сыртқы саяси бағытын өзгерте бастады, әсіресе «тыныштандыру саясаты-нан» бас тартты. Англия мен Франция Польша, Грекия, кейіннен Румынияға көмек көрсетуге кепілдік беретіндігін жариялады. Бұл кепілдіктер бойынша, аталмыш мемлекеттерге қарсы басқыншылық орын алған жағдайда әскери көмек көрсетілетін болды. Бірақ кепілдіктер жүйесі жан-жақты толық ойластырылған жоқ. 

				Бұл уақытта басқыншы блоктың одан әрі нығаюы жүрді. 1939 жылы Антикоминтерндік пактіге Венгрия мен Маньчжоу-го, кейіннен фашистік Испания да қосылды. 1941 жылы Антикоминтерндік пактіге Финляндия, Румыния, Болгария, сонымен қатар немістер оккупациялаған аумақтарда орналасқан Дания, Хорватия, Словакия қуыршақ үкіметтері қосылды. 

				1939 жылғы кеңес-ағылшын-француз келіссөздері. 1939 жылдың сәуір-мамырынан бастап кеңестік үкімет пен Англия, Франция үкіметтері өзара көмек көрсету, сонымен қатар Шығыс Еуропаға жәрдемдесу туралы келісім бойынша келіссөздерді бастады. Бір уақытта әскери конвенцияны да қабылдау көзделді. Хат алмасу бірнеше айлар бойы жалғасты, ал саяси келіссөздер тығырыққа тірелді. 

				1939 жылдың 12 тамызында Мәскеуде әскери мәселелер бойын-ша кеңес-ағылшын-француз келіссөздері басталды. Алайда әскери келіссөздер де сәтсіздікпен аяқталды. Келіссөзге қатысушылар бір-бірін үлкен күмәнмен қабылдады. Әр тарап өзінің мақсаттарын іске асырмақ болды. Мұның бәрі осы араздықты өз мүддесіне пайдаланған Германияның КСРО және Англиямен астыртын келіссөздері мен байланыстары нәтижесінде ушыға түсті. 

				Осы уақытта 1939 жылы маусым-тамызда әртүрлі экономикалық және саяси мәселелер бойынша ағылшын-германдық келіссөздер өтіп жатты. Құпия кеңес-германдық келіссөздер де бір уақытта іске асып отырды. 

				Молотов-Риббентроп пактісі. Кеңестік басшылық Англия мен Францияның КСРО-мен келісімге қол қоймайтынына көзі жеткен соң, алдағы уақытта Германиямен пакт қабылдауды шешті. 1939 жылы 23 тамызда КСРО мен Германияның сыртқы істер министрлері шабуыл жасаспау туралы кеңес-герман пактісіне қол қойды. Ол тарихқа Молотов-Риббентроп пактісі атауымен енді. Келісім та-раптары бір-біріне шабуылдан бас тартып, қатысушы мемлекеттің үшінші елмен әскери қақтығысқа түскен жағдайда бейтараптық сақтауға міндеттелді. 

				Пактіге Германия мен КСРО-ның Еуропадағы ықпал аймақтарын белгілеу туралы құпия хаттамасы енді. Хаттамаға сай, КСРО-ның мүдделі аймағына Латвия, Эстония мен Финляндия, Польшаның шығыс аудандары мен Бессарабия кірді. Германияның мүдделі аймағына Литва мен Польшаның батысы кірді. 

				Құпия хаттама кеңестік сыртқы саяси бағдары Англия мен Франция пайдаланып келген мюнхендік «тыныштандыру саясаты» бағытына ауғанының дәлелі болды.

				
					
						Кеңес-ағылшын-француз келіссөздерінің сәтсіздікке ұшырау себептері қандай?

				Молотов-Риббентроп пактісіне қол қою

				Екінші дүниежүзілік соғыстың себептері. Соғыстың туындау себептері, ең алдымен, Германия-Италия-Жапония одағы мен Англия-Франция-АҚШ одағының қарсыласуында болды. 

				Екінші дүниежүзілік соғыстың басталуына Бірінші дүниежүзілік соғыстың салдары да әсерін тигізді. Бірінші дүниежүзілік соғыста жеңілген елдер өз мүдделерін қайта қорғауды мақсат етті. Германия жеңілістен кейін есе қайтарғысы келді. Таяп келе жатқан соғыстың тағы бір себебі отаршылдыққа қатысты даулар болды. Жеңіліске ұшыраған елдер өздерінің отарларын қайтаруды көздеді, өйткені олар бюджетті толтыру көзі болатын. Сонымен қатар АҚШ пен жетекші еуропалық елдердің бәсекелесі ретінде КСРО-ның пайда болуы әлемдегі коммунистік қозғалыстардың таралу қаупін тудырған еді.

					1.	Тоталитарлы мемлекеттердің сыртқы саясатының ерекшеліктерін ашыңдар.

				2.	Екінші дүниежүзілік соғыстың алдында Батыс державаларының сыртқы саясатындағы дәйексіз-дікті қалай түсіндіруге болады?

				3.	«Тыныштандыру саясаты» деген не?

				4.	1938 жылы Мюнхен келісімінің нәтижесі қандай болды?

					Пікірталас: Неліктен бейбіт күштер Екінші дүниежүзілік соғыстың алдын ала алмады?

				§ 26. Екінші дүниежүзілік соғыстың басталуы. Германияның Батыс Еуропа елдерін оккупациялауы

				Фашистік Германияның Польшаға ша-буылы. Ұлыбритания мен Францияның гитлерлік Германияға бағытталған «тыныш-тандыру саясаты» сәтсіз болып шықты. 1939 жылдың 1 қыркүйегінде Германия Польшаға соғыс ашуымен Екінші дүниежүзілік соғыс басталды. 

				1939 жылдың 3 қыркүйегінде Англия мен Франция Германияға соғыс жарияла-ды. Себебі бұған дейін Польшамен өзара көмек туралы келісімге қол қойған болатын. Америкалық үкімет бейтараптық жария-лады. Басталған соғыс бірте-бірте әлемдік сипат алды. Соғысқа 62 мемлекет қатысып, 

						Білімдеріңді тексеріңдер:

					Бұл сабақта:

					•	Екінші дүниежүзілік соғыстың бастапқы кезеңі, кеңес-фин соғысының барысы;

					•	Германияның Батыс Еуропа елдерін оккупациялауы, оккупа-цияланған аумақтардағы «жаңа тәртіп»;

					•	антигитлерлік коалицияның қалай құрыла бастағандығы туралы білеміз.

				6 жылға созылды. Ол орташа есеппен 60–70 млн адамның шығынына алып келді. 

				2 апта уақыт ішінде Польшаның аумағы түгел дерлік бағындырылды. Ұлыбритания мен Франция тиімді көмек көрсетпегендік-тен, Польшаның қарулы күштері соғысқа дайын болмады.

				17 қыркүйекте Польшаның аумағына кеңестік әскер еніп, Шығыс Пруссия шегарасына орналасты. Германдық және кеңестік әскерлер Молотов-Рибентроп пактісінің құпия протоколында айтылған ше-гарасына орнықты. 

				28 қыркүйекте Германия Кеңес Одағымен өзінің жаулап алған аумағының арасындағы жаңа шегараларды бекітуге келісті. КСРО белорус, украин мен еврейлерден тұратын Батыс Украина мен Батыс Белоруссияны басып алды.

				Фашистік әскер Польшаны талқандап жатқан уақытта, Батыс майданда «Оғаш соғыс» басталды. Ол қандай да бір белсенді әскери қимылдардың жоқтығымен сипатталды. Фашистік Германия 

				
					
						Англия мен Францияның Польшаға әскери көмек жібермеу себебі неде?

					Фашистік Германияның Польшаға шабуылы, 1939 ж.

					«Оғаш соғыс», Мажино сызығы, Үштік пакт, Атлантикалық хартия, антигитлерлік коалиция

				Батыста шабуыл жасауға әлі дайын болған жоқ, ал Англия мен Франция қорғаныс тактикасын тиімді санады. Француз әскері сым бөгеттері бар ұзақмерзімді қорғаныс жүйесі – Мажино бекіністер шебіне орналасты. «Оғаш соғыс» 1939–1940 жылдары орын алды. Франция мен Англия Германияның басқыншылығы КСРО-ға қарсы бағытталады деп үміттенді. 

				Кеңес Одағының Финляндияға шабуылы. Польшаны бөлісіп болғанға дейін, КСРО Балтық теңізіндегі позицияларын нығайтуға бағытталған қадамдарды ойластырды. 1939 жылдың қыркүйегінің соңы – қазанның басында КСРО үш мемлекетке шабуыл жасамау туралы келісімге қол қойдырды. Финляндияның үкіметі өзара көмек туралы келісімнен бас тартқандықтан, кеңес-фин қатынастары күрт нашарлады.

				1939 жылдың 30 қарашасында КСРО әскери қимылдарды Хельсинкиді бомбалаудан бастады. Ұлттар лигасының кеңесі КСРО-ны лигадан шығару туралы шешім қабылдады. Әскери қимылдар үш жарым айға созылды. 1940 жылы 13 наурызда КСРО мен Финляндия Германияның араласуымен бітім тура-лы келісімшартқа қол қойды. Оның шарттарына сәйкес Карель мойнағындағы Кеңес-Финляндия шегарасы солтүстік-батысқа жылжытылды. 

							Кеңес-фин соғысы

						

					

				

				
					
						Екінші дүниежүзілік соғыстың бастапқы кезеңі неге «Оғаш соғыс» деп аталады?

				Германияның Батыс Еуропа мемлекеттерін оккупациялауы. Германияның келесі басқыншылық әрекеті күтпеген жағдайда болды. 1940 жылдың сәуірінде неміс әскерлері ескертусіз Данияға басып кіріп, оның аумағын жаулап алды. Дания бағындырылып, ал үкіметі жеңілгендігін жариялады. Сол уақытта германдық әскер өздерінің әскери кемелерімен Норвегияның ірі порттарына түсіп, оларды да еш кедергісіз бағындырды. Үкімет Ослодан (Норвегияның астанасы) елдің орталық бөлігіне ауысты. 14 сәуірде Норвегияның солтүстігіне және 17 сәуірде орталығына француз-ағылшын теңіз десанты түсті. Олардың әрекеті барлау сипатында ғана болды. 1940 жылдың 8 маусымында одақтастардың әскері қайта әкетіліп, ал норвегиялық әскер тізе бүкті. 

				Германияның Норвегия мен Данияға басып кіруінен кейін «Оғаш соғыс» аяқталды. Гитлер Батыс Еуропаны жаулап алуды жоспарлады. Норвегиядағы ағылшын әскерлерінің жеңілісінен кейін Германиямен табанды күресті жақтаушы Уинстон Черчилль Ұлыбританияның премьер-министрі болды. 

				Нидерланд, Бельгия мен Люксембургтің қорғанысқа қабілет-сіздігіне орай осы елдер арқылы неміс әскерлері Францияға шабуыл жасай алатын еді. Бұл өз кезегінде одақтастардың позицияларына нұқсан келтірді. 1940 жылдың 10 мамырында Германия олардың аумағына басып кірді. 

				Гитлер әскері Францияға шабуылды Бельгия арқылы жасай-тындай кейіп танытқандықтан, ағылшын-француз әскерінің көбі солтүстікте орналасты. 

							Германияның Еуропадағы шабуыл бағыттары

						

					

				

			

		

	
		
			
				180

			

		

		
			
				Франция мен Англия соғыстың алдында ұйымдастырылған Диль жоспары бойынша әрекет жүргізді және күштерінің негізгі бөліктерін елдің орталығында емес, Мажино сызығының бойында орналастырды. Ал неміс әскерлері Арденн тауларындағы қиын жерден өтіп, негізгі соққысын Батыс майданының нақ ортасына жасады. Осылайша, күтпеген жерден одақтастардың қорғанысын бұзды. 

				Мажино сызығын айналып өту арқылы герман әскерлері Бельгия, Голландия (Нидерланд) мен Люксембургті басып алып, француз әскерлерінің ту сыртынан шықты. 

				Солтүстікте сәтті жылжумен қатар неміс әскерлері голландия-лық әскердің табанды қарсылығына тап болды. 14 мамырдың таңында фюрер қарсылықты басуға бұйрық берді. Люфтваффе ұшақтары Роттердамға 98 тонна бомба тастады. 14 мамырда жап-пай бомбалаудан кейін голланд әскері жеңілісін жариялап, үкімет Лондонға қоныс аударды. 28 мамырда Бельгия да тізе бүкті. Осы күні неміс танкілері Седан ауданында француз қорғанысын бұзып өтті. 

				Германия француздарға ес жиюға мүмкіндік бермеді. Немістердің танк дивизиялары жылдам қозғалып, танк шабуылына төтеп бере 

				Неміс әскерлерінің Париждегі шеруі

				алмайтын француз әскерлерін талқандаумен болды. Париждің солтүстігіндегі қорғаныс шептері қиратылып, француз әскерлерінің рухы түсіп кетті. Француздар Парижді қорғауға талпыныс жасамай, қаланы бомбалаудан сақтау үшін 14 маусымда оны қарсылықсыз немістерге берді.

				Гитлерліктер тек авиацияда ғана сөзсіз артықшылықтарға ие болды. Гитлер әскер санымен де, сапасымен де емес, танкілерді қолдану тәсілдерімен ерекшеленді: олар танкілерді бір жерге топ-тап ұстады. Ал ағылшын-француздар оларды жаяу әскерді қолдау мақсатында бүкіл майданға таратып жіберді. 

				10 маусымда Германияның жеңетініне көзі жеткеннен кейін ғана Италия Францияға соғыс жариялап, оның шегараларына шабуыл бастады. 

				П.Рейно үкіметі отставкаға кетіп, оның орнына маршал Филипп Петен келді. Маршал Ф.Петеннің үкіметі А.Гитлерден бітімге келуді сұрап, 1940 жылдың 22 маусымында А.Гитлермен келісімшартқа қол қоюға мәжбүр болды. Осы келісімге сәйкес Франция екі бөлікке бөлінді: Францияның солтүстігі мен батысын Германия басып алды. Қалған бөлігі Германиямен ынтымақтасуға тиіс болған Ф.Петен үкіметінің қол астында қалды. Шағын Виши қалашығы үкіметтің резиденциясы болды. Немістер Францияның индустриалды дамыған солтүстігі мен батыс жағалауын басып алып, оны Ұлыбританияға қарсы күрестегі басты әскери базасына айналдырды. 

				Дюнкерк жанындағы теңізге тықсырылған ағылшын мен француз әскерлерін герман басшылығының шешімі құтқарып қалды. Әскери жағдайға байланысты қолбасшы Дюнкеркке шабуылды тоқтатуды бұйырды. 1940 жылдың 26 мамыры мен 4 маусымы аралығында Дюнкерктен британдық әскер түгелге жуық эвакуацияланды. 

				Францияда ұлттық күресті генерал Шарль де Голль басқарды. Ол жеңілісті мойындамай, «Азат Франция» деп аталатын антифашистік комитеттің басшысы болды. 

				Ұлыбританияның позициялары. Франция, Бельгия мен Нидер-ландтың жеңілісінен кейін, германдық шабуылдың қатері Британ 

				
					
						Герман және ағылшын-француздардың әскери стратегияларының айырмашылығы неде болды?

						Францияның жеңілу себептері қандай болды?

				аралдарына да төнді. Ұлыбританияға басып кіруге жеткілікті теңіз күштері жоқ болғандықтан Германия Ұлыбритания қалаларын талқандау үшін күнделікті бомбалау тәсілін қолдануға шешім қабылдады.

				Германияның Батыс Еуропаны жаулап алуы АҚШ-тың алаң-даушылығын тудырды. Оқшаулануды жақтаушылардың қарсы-лығына қарамастан, Ф.Рузвельттің үкіметі Ұлыбританияға көмек көрсетті. 1940 жылы АҚШ Англияға қарумен және ерікті әскермен көмек көрсетті. Құрама Штаттар Гитлердің күшеюін қаламады, сондықтан өздерінің әлемдік істерге араласпау саясатынан бірте-бірте бас тарта бастады. 

				Балқандағы әскери қимылдар. Германия фашистік блок-ты күшейтуге талпынды. 1940 жылы 27 қыркүйекте Берлинде Германия, Италия мен Жапонияның арасында саяси және әскери-экономикалық одақтастық туралы Үштік пактіге қол қойылды. 

				Фашистік Германия Балқан түбегін КСРО-ға қарсы соғысқа дайындықтың плацдармы ретінде көрді. Англия үшін де Балқан түбегінің маңызы жоғары болды. Себебі ол Таяу және Орта Шығыс-тағы ағылшын аумағын қорғап тұрды. 

				1940 жылдың екінші жартысы мен 1941 жылдың басында Германия Балқан үшін күресте бірқатар жеңістерге жетті. Венгрия, 

				Ұлыбританияның ірі қалаларының бірі Ковентри бомбалаудан кейін

				Болгария мен Румынияның Үштік пактіге қосылуы оның Балқан түбегіндегі ықпалын күшейтті. Балқандағы іс-қимылдарға герман басшылығы өз одақтастары мен жақтастарының көбін тартты. 

				Бастапқы кезде герман фашизмі балқандық плацдармды бейбіт түрде алуды ойластырды. Бұл жоспарды югославиялық және грек халықтарының батыл қарсылығы болдырмады. Герман фашизміне Югославия мен Грекияны қарулы күшпен жаулап алуға тура келді. 1940 жылы 28 қазанда Италия Грекияға соғыс жариялады. Қарсыластың әскер санының артықшылығына қарамастан, гректер италиялық бөлімшелерді қорғанысқа өтуге мәжбүрледі. 

				1941 жылдың 6 сәуірінде немістер Болгариядан Югославия мен Грекияға жаппай шабуыл жүргізді. Үш аптадан кейін екі мемлекет те жеңілістерін жариялады. Осыдан кейін неміс басқыншылары югославиялық және грекиялық аумақтарды бөліске салды: табыстың бір бөлігі Италия, Венгрия мен Болгарияға өтті, алайда ең үлкен үлесті Германия өзіне қалдырды. 

				Оккупацияланған аумақтардағы «Жаңа тәртіп». Жаулап алынған мемлекеттерде фашистер Екінші дүниежүзілік соғыстағы фашистік блок мемлекеттерінің басты мақсаттарын – әлемді аумақтық қайта бөлу, тәуелсіз мемлекеттерді қанау, халықтарды қырып-жою, әлемдік үстемдікті жүзеге асыру үшін «Жаңа тәртіп» орнатты. «Жаңа тәртіпті» ұйымдастыру кезінде Үштік пакт мүшелері өздері бағындырған және тәуелді мемлекеттердің қорларын мобили-зациялауға талпынды. 

							Крит аралына түсірілген неміс әскері

				Неміс фашистері Еуропа картасын өзгеріске ұшыратты. Саяси картадан тұтас мемлекеттер жойылды. Кейбірі жерінен айырылса, өзгелері бөліктерге бөлініп, тарихи бірлестік ретінде қалыптасты. Соғысқа дейін фашистік Германияның қамқорлығында болған қуыр- шақ Словакия мемлекеті құрылды, Чехия мен Моравия германдық «протекторатқа» айналды. Францияның оккупацияланған солтүстік және орталығы Виши қаласы болған оккупацияланбаған оңтүстік аймақтарға бөлді. Югославияда «тәуелсіз» Хорватия мен Сербия құрылды. Черногория Италияның қол астына өтті, Словенияны Италия мен Германия бөлісті. Құрылған мемлекеттерде гитлершілдер өздеріне бағынатын тоталитарлық әскери диктатураны орнатты. Толық немесе жартылай оккупацияланған мемлекеттерде, әдетте, коллаборационистерден – халықтың ұлттық мүдделерін сатып кет-кен ірі буржуазия мен помещиктер өкілдерінен алынған қуыршақ үкіметтерді құруға тырысты. 

				Антигитлерлік коалиция құрудың басталуы. Ф.Рузвельттің ұсынысымен 1941 жылы 11 наурызда конгресс Ленд-лиз (ағылш. қарызға, жалға беру), яғни одақтас мемлекеттерге соғысты жүргізуге қажетті қару-жарақ, шикізат, азық-түлік, түрлі тауарлар, ақпарат және қызметтерді қарызға немесе жалға беру туралы заң қабылдады. Бұл АҚШ және қабылдаушы мемлекет арасындағы келісімшарт 

				
					
						Коллаборационизм – жаудың мүддесі үшін саналы, ерікті және қасақана өз мемлекетіне зиянын тигізетін ынтымақтастық орнату.

				негізінде жүзеге асырылды. Ленд-лиз бойынша негізгі көмек Британ достастығы елдеріне және КСРО-ға таратылды. 

				1941 жылдың 22 маусымында Германия КСРО-ның аумағына ба-сып кірді. Осылайша, әлемдегі барлық әскери күштердің фашизмге қарсы бірігуімен сипатталатын жаңа кезең басталды. Антигитлерлік коалицияның құрылуының алғышарты Англия мен АҚШ үкімет-терінің Германияға қарсы соғыста КСРО-ға қолдау көрсету туралы мәлімдемелері болды. 1941 жылы 12 маусымда Мәскеуде өзара көмек көрсетуді қарастырған Германияға қарсы соғыстағы бірлескен іс-қимылдар жөніндегі ағылшын-кеңес келісіміне қол қойылды. 2 та-мызда АҚШ кеңес әскеріне әскери-экономикалық көмек көрсетуге келісім берді. 

				Антигитлерлік коалицияның барлық күштерін біріктірген басты фактор фашистік басқыншыларға қарсы ортақ күрес болды. Бірақ сонымен қатар олардың арасында қарама-қайшылықтар да кездесті. Мысалы, Германияға қарсы күресте ең тиімді күрес тәсілі болып саналған Еуропадағы екінші майданға байланысты келіспеушіліктер орын алды.

				Антигитлерлік коалицияның ынтымақтастығындағы маңызды қадамдардың бірі 1941 жылдың қыркүйек-қазан айларында өткен КСРО, Англия мен АҚШ өкілдерінің өзара әскери көмек мәселелері жөніндегі Мәскеу конференциясы болды. 1941 жылдың 7 қара-шасында Ф.Рузвельт ленд-лиз туралы заңның күшін КСРО-ға бағыттады. 

				Осылайша, қоғамдық жүйелері әртүрлі үш әлемдік державалар-дың – Кеңес Одағы, Ұлыбритания мен АҚШ ынтымақтастығына негізделген антигитлерлік, антифашистік коалиция құрыла бастады. Үш ұлы державаның коалициясына фашистік басқыншылықтың құрбанына айналған басқа да көптеген мемлекеттер қосылды. 

					1.	Үштік пакт мемлекеттері – Германия, Италия мен Жапонияның басқыншылық саясаттарын не жақындастырды? 

				2.	Кеңес-фин соғысының себептерін атаңдар.

				3.	Екінші дүниежүзілік соғыстың басында АҚШ қандай позицияға ие болды?

				4.	Антигитлерлік коалицияның құрылуының алғы-шарттарын атаңдар.

				5.	Фашистердің басып алған аумақтарындағы «Жаңа тәртіптің» негізгі көрініс-терін атаңдар.

				
					[image: ]
				

				
					
						Білімдеріңді тексеріңдер:

				§ 27. АҚШ-тың соғысқа кіруі. Екінші майдандыашу мәселесі

				АҚШ-тың соғысқа кіруі. Германияның Қиыр Шығыстағы серіктесі болған Жапония өз кезегінде АҚШ, Ұлыбритания, Франция мен Голландияның жерлері мен әскери-теңіз күштеріне қарсы дайындық жасап жатты. Жапондықтар АҚШ-тың Перл-Харбордағы флотына шабуыл жасауды, Сиамға басып кіру және Малайя мен Лусонға әуеден соққы беруді, Тынық мұхит аралдарын жаулап алуды жоспарлады. 

				Жапон әскери-теңіз флоты АҚШ-тың Тынық мұхиты флотына қарағанда қуатты болды. 1941 жылы 7 желтоқсанда әуе күштерін тасымалдаушы кемелерден (авиа-носецтерден) көтерілген жапон авиациясы және сүңгуір қайықтары Гавай аралдарында орналасқан Перл-Харбор әскери-теңіз база-сына кенеттен шабуыл жасады. Олар 1 сағ 45 мин-тың ішінде американдық флотқа жойқын соққы беріп, Тынық мұхитындағы АҚШ-тың стратегиялық позицияларын қат-ты әлсіретті. Бұл шабуылдың тұтқиылдығы Жапонияға Тынық мұхиттағы соғыстың бас-тапқы кезеңінде АҚШ-тан басым күшке ие болуға мүмкіндік берді. 

				Сонымен бірге Жапония Сингапур, Малайя, Сиам мен Гонконгқа да шабуыл жа-сады. Бір-бірінен мыңдаған километр қашық-тықта орналасқан, әртүрлі мемлекеттерде шашылып жатқан, өзара тек теңіз коммуникацияларымен ғана байланысқан АҚШ, Англия мен одақтастарының әскерлері ортақ қимылдарға дайын емес еді. Олардың ортақ жоспарлары, ортақ басқармасы болмады. 

				Перл-Харбордағы жеңіліс АҚШ-тың оқшаулану саясатын қолдаушылардың да жеңілісі болды. 1941 жылы 8 желтоқсанда АҚШ үкіметі Жапонияға соғыс ашты. Жапонияға қарсы соғысқа Ұлыбритания мен оның доминиондары, Голландия үкіметі мен Латын Америкасындағы бірқатар елдер кірді. 

					Бұл сабақта:

					•	АҚШ-тың Екінші дүниежүзілік соғысқа қосылу себептері, антигитлерлік коалицияның құрылуы мен аяқталуын; 

					•	екінші майдан төңірегіндегі келіс-пеушіліктерін;

					•	Мәскеу, Каир, Тегеран, Ялтадағы конферен-цияларда қабылданған шешімдерін; 

					•	Еуропадағы соғыстың аяқталуын қарастырамыз. 

					Перл-Харбор, «Үлкен Үштік», Тегеран конференциясы, Ялта конференциясы, Германияның капитуля-циясы

				1941 жылы 11 желтоқсанда Германия мен Италия АҚШ-қа соғыс ашты. Осылайша соғыс барлық ұлы державалар мен олардың одақтастарын қамтыды. 

				Антигитлерлік коалицияны құрудың аяқталуы. Перл-Харборды бомбалаудан кейін Америка басшылығы мемлекеттің әскери күштерін, экономикалық ресурстарды мобилизациялауды бастады. Осылайша, АҚШ ұлттық қауіпсіздігінің әскери бөлігі күшейіп, мемлекеттің сыртқы саясатының сипатын өзгертті. 

				Америка Құрама Штаттары соғысушы мемлекетке айналғаннан кейін антигитлерлік коалицияның үш алдыңғы қатарлы держава-лары – Англия, АҚШ пен КСРО-ның әскери жоспарларын тығыз үйлестіруге мүмкіндік пайда болды. 1941 жылы желтоқсандағы У.Черчилльдің АҚШ-қа сапарының нәтижесінде соғысты жүргізу-дің ағылшын-америкалық жоспары құрастырылды. 

				Өздерінің әскери жоспарларын мақұлдасқаннан кейін Англия мен АҚШ үкіметі Кеңес Одағымен дипломатиялық келіссөздерді ұйымдастыруға кірісті. Келіссөздердің нәтижесінде 1942 жылы ма-мырда гитлерлік Германия мен оның жақтастарына қарсы соғыста одақтасу туралы ағылшын-кеңес келісімшартына қол қойылды. 

				1942 жылы маусымда Вашингтонда «Агрессияға қарсы соғыста өзара көмек көрсетуде қолданылатын қағидалар туралы» кеңес-американ келісіміне қол қойылды. Тараптар бір-бірінің қорғанысын күшейтуге, жәрдемдесуге және сол үшін материалдар, қызметтер мен ақпарат алмасуға міндеттелді. Осы келісімшарттарға қол қоюмен үш ұлы держава – АҚШ, Ұлыбритания мен КСРО-ның одағы – антигитлерлік коалицияның рәсімделуін аяқтады.

				 

				Екінші майданды ашу мәселесі. Одақтастар арасындағы ең күрделі мәселе екінші майданды ашу болды. Соғыстың бетбұ-рысты кезеңі болып саналатын 1943 жылғы Сталинград түбіндегі шайқастан кейін екінші майданды ашуды кешеуілдету, одақтас-тардың ойынша, тиімсіз болды. Керісінше олар әскерлерін Батыс Еуропаға орналастыруға жөнелтіп, оны азат ету барысында кеңес әскерін болдырмау керек деп есептеді. 

				
					
						Антигитлерлік коалицияның құрылуының негізгі кезеңдерін атаңдар.

						Жапония неліктен Қиыр Шығыс пен Тынық мұхитындағы кең аумақтарды тез жаулап алды?

				1941–1942 жылдардағы Тынық мұхиты және Азиядағы әскери операциялар

				Ф.Рузвельттің талабына сәйкес 1944 жылдың 1 мамырына дейін Францияға десант түсіру мақұлданды. Францияда екінші майданды ашу АҚШ пен Англияның позицияларын Кеңес Одағының позиция-ларымен жақындастырды. 

				Мәскеу конференциясы. Болашақта Еуропаны азат етуге байла-нысты одақтастардың әскери жоспарлары мен саясатын үйлестіру-ге ұлы державалар басшылары бірқатар конференциялар ұйымдас-тырды. 1943 жылы қазанда Мәскеуде КСРО, АҚШ пен Ұлыбритания сыртқы істер министрлерінің бірінші конференциясы өтті. Конференцияда Еуропада екінші майданды ашу туралы пікірталас қайта өрбігенімен, мерзімдері анықталмады. 

				Италияның бір бөлігі фашистік әскерлерден босағандықтан, Мәскеу конференциясы «Италия туралы» Декларацияны қабылдады. Осы конференцияда Екінші дүниежүзілік соғыс барысында қатыгез әрекеттерге барған басты қылмыскерлерді жауапқа тарту мәселесі шешілді. 

				Сыртқы істер министрлерінің Мәскеу конференциясы антигит-лерлік коалицияны біріктіруде үлкен жұмыс атқарды. Оның ба-рысында бірқатар келісілген шешімдер қабылдады және «Үлкен үштік» – үш ұлы держава басшылары И.Сталин, У.Черчилль мен Ф.Рузвельттің бірінші кездесуіне жол ашты. 

							Нормандияға одақтастар әскерлерін әкелу. 1944 ж.

				Тегеран конференциясы. «Үлкен үштіктің» бірінші кездесуі 1943 жылы қарашада Тегеран конференциясы кезінде орын алды. Тегеран конференциясындағы басты мәселе әскери іс-қимылдар мен соғыстан кейінгі ынтымақтастық жоспарларын үйлестіру болды. 

				Конференцияның басты нәтижелерінің бірі үш держава бас-шыларының 1944 жылы мамырда екінші майданның ашылатыны, яғни Францияның солтүстігі мен оңтүстігінде ағылшын-американ әскерлерінің түсірілуі туралы келісімге қол қоюы болды. Кеңес Одағы Еуропадағы соғыс аяқталғаннан кейін Жапонияға қарсы соғыс ашатынын растады. Тегеран конференциясының жалпы нәтижесі антигитлерлік коалиция державаларының әскери және саяси ынтымақтастығының орнауы саналды. 

				Каир мен Думбартон-Окстағы конференциялар. 1943 жылы қарашада Тегеранға барар жолда Ф.Рузвельт пен У.Черчилль қытайлық Гоминьдан үкіметінің басшысы Чан Кайшимен кездесіп, Жапонияға қарсы соғыстың мәселелерін қарастырды. Қабылданған Каир Декларациясында АҚШ, Ұлыбритания мен Қытай Жапония-ның сөзсіз капитуляциясына қол жеткізу үшін ортақ әскери қимылдар жасайтындарын жариялады. Олар Жапонияның Бірінші дүниежүзілік соғыстан бастап жаулап алған аумақтарынан 

				
					
						У. Черчилль неге екінші майданды Балқанда ашқысы келді?

				қуылатындығын мәлімдеді. Сонымен бірге Кореяға бостандық пен тәуелсіздік беру шешілді. 

				1944 жылдың ішінде антигитлерлік коалиция күшейді. Румыния, Финляндия, Болгария, Венгрия Германиямен қатынастарын үзіп, одақтастармен бітімгершілік туралы келісімдерге қол қойды. Бұл мемлекеттердің барлығы Германияға соғыс ашуға міндеттелді. 

				Генерал Ш. де Голль басқарған Францияның уақытша үкіметі мемлекеттің ұлы держава атағын қайтару мақсатында Кеңес Одағы, АҚШ және Ұлыбританиямен белсенді дипломатиялық келіссөздер жүргізді. 

				1944 жылдың күзінде Вашингтондағы Думбартон-Окс жекежа-йында КСРО, АҚШ, Ұлыбритания, Қытай өкілдері бейбітшілік пен қауіпсіздікті сақтау бойынша халықаралық ұйым – Біріккен Ұлттар Ұйымын (БҰҰ) құру туралы ұсыныстар білдірді. 

				Қырым (Ялта) конференциясы. Үш ұлы держава басшылары – И.Сталин, Ф.Рузвельт пен У.Черчилльдің келесі конференциясы 1945 жылы ақпанда Ялтаның маңындағы Ливадия сарайында өтті. Конференцияның қатысушылары Германияны талқандау жоспарла-рын талқылады және жеңілген Германия мен азат етілген Еуропаға қатысты ортақ саясат туралы келісім жасасты. 

				Одақтастар барлық герман қарулы күштерін қарусыздандыру мен таратуға, Германияның әскери өнеркәсібін жою немесе бақылауға алуға келісті. Сонымен бірге олар әскери қылмыскерлерге әділ жаза қолдануға, нацистік партияны жоюға, герман халқының мәдени және экономикалық өмірінен барлық нацистік және милитаристік ықпалды жоюға келісті. 

				Бұл мақсатқа жету үшін одақтастар ұзақ уақыт бойы Германияны оккупацияда ұстауға шешім қабылдады. Әр державаға өзіндік окку-пациялау аумағы бөлінді. Болжамдар бойынша Франция да өзіндік оккупациялық аймаққа ие болатын болды. Болашақ оккупациялық аймақтардың шегаралары келісілді. Германияның астанасы Берлин де оккупациялық аймақтарға бөлінді. 

				Конференцияның қатысушылары Германияның репарация төлеу керектігін шешті, алайда репарациялардың көлемі келісілмеді. 

				Қырым конференциясы Думбартон-Окста дайындалған жобалар-ды растады және 1945 жылы 25 сәуірде Сан-Францискода Біріккен Ұлттар Ұйымын құру конференциясын шақыру туралы қаулы қабылдады. 

				Мәскеу мен Тегеранда басталған Қиыр Шығыс мәселелері туралы келіссөздерді жалғастыра отырып, үш ұлы державаның басшылары 

				Кеңес Одағының Жапонияға қарсы соғыста одақтастардың жағында болатыны туралы құпия келісім жасасты. Одақтастар Сахалиннің оңтүстік бөлігі мен Куриль аралдарының КСРО-ға өтетіні туралы шарттарымен келісті. 

				Ялта конференциясының сәтті аяқталуы қарама-қайшылықтарға қарамастан, антигитлерлік коалицияның басты державаларының ынтымақтастықты жалғастыратындығын көрсетті. 

				Германиямен соғыстың аяқталуы. 1945 жылдың басына қарай фашистік блок біржолата қирады. 1945 жылдың 8 ақпанында ағылшын-америка әскерлері Батыс майданда шабуылға көшті. 

				1945 жылдың сәуірінде кеңестік әскерлер Берлинді қоршауға алып, Германияның астанасына шабуылды бастады. Кеңес әскерлері Берлиннің негізгі бөлігін фашистерден тазартты. 2 мамырда Берлин гарнизоны тізе бүгетінін жариялады. 1945 жылы 8 ма-мырда Берлинде маршал Г.К. Жуковтың басшылығымен фашистік Германияның Сөзсіз тізе бүгуі жөніндегі актіге салтанатты қол қоюы орын алды. 

				КСРО, АҚШ, Ұлыбритания мен Францияның үкіметтері Герма-нияның жоғары басшылығын өз құзыреттеріне алатындықтарын жариялады. Қырым конференциясындағы шешімдерге байланысты олар Германия аумағын төрт: кеңестік, ағылшындық, америкалық және француздық оккупациялау аймағына бөлді. Кеңестік оккупа-

				1945 жылдың 8 мамырында Германияның Сөзсіз тізе бүгуі жөніндегі актіге қол қойылды

				циялау аймағында орналасқан Берлин де төрт оккупациялық аймаққа бөлініп, төрт одақтас державаның әскерлерімен оккупа-цияланды. Осылайша, Еуропадағы әскери қимылдар аяқталды. 

					1.	АҚШ қашан оқшаулану саясатынан бас тартты? 

				2.	Антигитлерлік коалиция мүшелерінің арасында неліктен екінші майданды ашу мәселесі бойынша қарама-қайшылықтар туды?

				3.	Соғыс барысындағы бетбұрыстық кезең одақ-тастардың саясатына қандай ықпал жасады?

				4.	КСРО Жапонияға қарсы соғысқа кірісу үшін қандай шарт қойды? 

					Пікірталас: Германияның аумағын одақтас державалардың оккупациялық аймақтарына бөлуі туралы шешім оның тағдырына қалайша әсер еткені туралы ойланыңдар.

				§ 28. Кеңес халқының фашистік Германияғақарсы Ұлы Отан соғысы. Екінші дүниежүзілік соғыстың нәтижелері мен салдары

				Фашистік Германияның және оның одақтастарының КСРО-ға шабуылы. 1940 жылғы 18 желтоқсанда Гитлер «Барбаросса» жоспарына қол қойды. Бұл жоспарда Германия Қарулы Күштері қысқа мерзім ішінде КСРО-ны бағындыруды көздеді. Гитлер билігі қыс түскенге дейін «қауырт соғысты» (блицкриг) аяқтауды жоспарлады.

				1941 жылы 22 маусым күні таңертең фашистік әскерлер КСРО аумағына баса-көктеп кірді. Немістің мыңдаған зеңбі-регі кенеттен кеңестік шегара бекетте-ріне, штаб-пәтерлер мен әскери қоныста-рына оқ жаудырды. Неміс авиациясы аэро-дромдарға, әскери және өнеркәсіптік ны-сандарға, Балтық елдерінің, Белоруссия-ның, Украинаның қалаларына бомбалар тастады. Осылайша, кеңес халқының фа-шистік Германияға қарсы Ұлы Отан соғысы басталды.

						Білімдеріңді тексеріңдер:

					Бұл сабақта:

					•	Фашистік Германияның және оның одақтастарының КСРО-ға шабуылы; 

					•	Антифашистік коали-ция. Еуропадағы екінші майдан. Жапонияның капитуляциясы; 

					•	Екінші дүниежүзілік соғыстың нәтижелері мен салдары туралы білеміз.

					«Барбаросса» жоспа-ры, дивизия, коалиция, Рейхстаг, Ұлы Отан соғысы, капитуляция

				Германияның күтпеген шабуылы шегара маңындағы әскери округтердің бөлімшелері мен полктерінің басым бөлігін қапыда қалдырды. Шегараға жақын қорғаныс шептерінде әскер орналас-паған еді. Артиллерия шегарадан және әскери бөлімдерден алыс полигондарда болды. Авиация қажетті аэродромдарға әлі орналастырылмаған еді. Тек Солтүстік, Балтық және Қара теңіз флоттарының кемелері мен әскери-теңіз базалары алдын ала жоғары жауынгерлік даярлықта болды. Мемлекеттік шегараның бұзылуын болдырмауға шегара әскерлері де дайындалған еді.

				Бұл соғыста Германия жағында Румыния, Венгрия, Финляндия, Италия, Словакия және Хорватия әскерлері қатысты. Ф.Франко басқарған Испан үкіметі кеңес-германдық майданға еріктілерден құралған дивизияны жіберді. Кеңес Одағына қарсы соғыста 190 ди-визия, соның ішінде 153 неміс дивизиясы, қатысты. Германияның шабуылы Кеңес Одағын өте қиын жағдайда қалдырды.

				1941 жылдың күзінде Балтық елдерін, Молдавия, Украина, Белоруссияны басып алған неміс әскерлері Ленинградты қоршап алуға дайындалды. Ленинградты 900 күндік қоршау миллионға жуық адам өмірін қиды. Қаланы қорғауды күшейту, әскер қатарын теңізшілер мен халық жасақтарымен толтыру бойынша қабылданған шаралар нәтижесінде жауды тоқтатып қана қоймай, оны қаланың маңынан ығыстырып тастауға мүмкіндік туды. 1941 жылдың қыркүйек айының соңында Ленинград маңындағы майдан тұрақ-танды, қаланы басып алу қаупі жойылды.

				
					
						Неге Кеңес Одағы шабуыл басталғанда Германиямен соғысуға дайын емес еді?

							Блокада кезіндегі Ленинград тұрғындары

				Мәскеу маңындағы неміс әскерлерінің талқандалуы Гитлердің қауырт соққы беру жоспарын күйретті. Неміс қолбасшыларының Мәскеуге шабуыл жоспары «Тайфун» деп аталды. 1941 жылдың қараша айының ортасында неміс әскерлері қайтадан шабуылға шыққанымен, кеңес жауынгерлері табанды әрі батыл қарсылық көрсетті. Әсіресе генерал-майор И.В.Панфиловтың қолбасшылығын-дағы Қазақстанда құрылған 316-атқыштар дивизиясы ерекшеленді. Ол дивизияның ерекшелігі көпұлттылығында болды. Бұл дивизияға Алматы қаласы мен оның маңайындағы тұрғындар тартылды. Бөлімшенің негізін украиндер, қазақтар және қырғыздар құрады. Бұл дивизияның саяси нұсқаушы В.Г. Клочков жетекшілік еткен жауынгерлер тобының ерлігі аңызға айналды. 30-дан астам неміс танкісі Волоколамск тасжолының бойымен өтуге тырысты. Шай-қас 4 сағ-қа созылып, немістер 18 танк, көптеген жауынгерлерін жоғалтты, бірақ қорғанысты бұза алмады. 

				1942 жылдың жазында неміс әскерлері Шығыс майданда ша-буылдарды қайта бастады. Олар Курск пен Харьков маңындағы кеңестік қорғаныстарды бұзды. 1942 жылдың күзінде олар Сталинградқа жетті. Бұл шептерде олардың шабуылдары тоқта-тылды.

				Антифашистік коалиция. Германияның жеңісі еуропалық континенттегі гитлершілердің үстемдігін нығайтып қана қоймай, сонымен бірге Ұлыбритания, АҚШ және т.б. елдерге қауіп тудыр-

				ды. Ортақ қасірет барлық келіспеушіліктерді, сенімсіздікті және идеологиялық жеккөрушілікті ысырды. 1941 жылдың шілдесінде КСРО мен Ұлыбритания арасындағы бірлескен іс-қимылдар туралы келісімге қол қойылды. Тамыздың басында АҚШ үкіметі «қарулы агрессияға қарсы күресте Кеңес Одағын нығайту үшін барлық экономикалық көмектерді көрсету» шешімін қабылдады. 1941 жылғы 11 желтоқсанда Жапонияның Америка Құрама Штаттары мен Ұлыбританияның Тынық мұхитындағы иеліктеріне шабуылы-нан және 1941 жылы 11 желтоқсанда Германияның АҚШ-қа соғыс жариялауынан кейін, соғыс аймағы айтарлықтай кеңейе түсті. Күн тәртібінде фашизмге қарсы барлық күштерді біріктіру мәселесі тұрды. 1942 жылдың 1 қаңтарында Вашингтонда 26 мемлекеттің өкілдері Декларацияға қол қойды. Онда басқыншылармен күресуге өздерінің барлық ресурстарын қолдануға, соғыста ынтымақтасуға және жеке бітімшарттарын жасаспауға міндеттенді. Ал 1942 жылдың мамыр айында Ұлыбританиямен одақ туралы және сол жылдың маусым айында АҚШ-пен өзара көмек туралы қол қойыл-ған келісімдер КСРО, АҚШ және Ұлыбританияның әскери ынты-мақтастығын толықтай қалыптастырды. Ең маңызды бағдарлама-лық құжат 1941 жылдың тамызында У.Черчилль мен Ф.Рузвельт қол қойған Атлантикалық хартия болды. КСРО Атлантикалық хартияға қосылды. Үш ұлы держава: КСРО, Ұлыбритания және АҚШ әскери-саяси одағы құрылды.

				Антифашистік коалицияның негізгі мақсаттары Еуропада екінші майдан құру және соғыстың аяқталуын тездету болды.

				1942 жылдың аяғынан бастап антифашистік коалиция күштері қарсы қимылға көшті. Соғыс барысында басқыншылардың толықтай талқандалуына алып келген түбегейлі өзгеріс болды.

				1942 жылы 19 қарашада кеңес әскерлері Сталинград түбінде шабуылға шықты және Германия мен оның одақтастарының әскерін талқандады. 1943 жылдың жазында Германияның Курск аймағында шабуыл жасау әрекеті сәтсіздікке ұшырады. Кеңес әскерлері қарсыластың негізгі күштеріне күйрете соққы берді. Кеңес әскерлерімен бір уақытта Ұлыбритания және АҚШ Қарулы Күштері шабуылға шықты.

				Еуропадағы екінші майдан. Шығыс және Оңтүстік-Шығыс Еуропа елдерінің фашизмнен босатыла бастауы. Басқыншылардың жеңілетіндігі айқын бола бастауы оккупацияланған елдерде қарсыласу қозғалыстарының өсуіне алып келді. 

				Кеңес әскерінің жеңіске жетуі және оккупацияланған елдер-дегі қарсыласу қозғалыстарының артуы Ұлыбритания мен Құрама Штаттардың билеуші топтары арасындағы екінші майдан мәсе-

				лесіне қөзқарасын өзгертті. 1943 жылдың қараша-желтоқсан айларында өткен Тегеран конференциясы үлкен рөл атқарды. Онда алғашқы рет антигитлерлік коалицияның үш ұлы держа-васы үкіметтерінің басшылары – И.В. Сталин, Ф.Рузвельт және У.Черчилль кездесті. Конференцияда үйлестірілген стратегияның негіздері жасалды және Еуропада екінші майданды ашу шешімі қабылданды. Фашистік Германияға қарсы соғыста бірлескен іс-әрекеттер және соғыстан кейінгі ынтымақтастық жөніндегі Декларацияның жариялануы үлкен саяси серпін тудырды. Кеңес үкіметі Германияның капитуляциясынан кейін Жапонияға қарсы соғысқа қатысуға келісімін берді.

				1944 жылы кеңес әскері Кеңес Одағы аумағын азат етті және Румыния, Польша, Чехословакия, Югославия, Венгриядағы шай-қастарға қатысты. Ағылшын-америкалық күштер екі десанттық операцияны: біріншісі – Солтүстік Франциядағы Нормандияға Оверлорд операциясы, екіншісін – Оңтүстік Францияда жүзеге асырды. Шайқас кезінде одақтастар Франция, Голландия, Бельгия және Орталық Италияны босатты.

				1945 жылдың басында фашистік блок толығымен ыдырады. Одақтастар әскері Германия шегарасына жетті және шешуші шайқастарға дайындалды. Қырым (Ялта) конференциясының шешімі бойынша (1945 ж., ақпан) Германия аумағының бөлінісіне сәйкес Берлин аумағы да төрт секторға бөлінді. 13 сәуірде кеңес әскерлері Венаға кірді, ал 24 сәуірде Берлинді қоршауға алды.

				Германияның капитуляциясы. 1945 жылдың сәуір айының бірінші жартысында кеңес қолбасшылығы соңғы стратегиялық операция – Берлинді басып алу дайындығын бастады. Жоспарға сәйкес, кеңес әскерлері кең ауқымды бірнеше күшті соққы жасап, жаудың берлиндік топтарын қоршауы және бөліктерге бөліп тас-тауы, олардың әрқайсысын жеке-жеке жоюы тиіс болды. Сонымен қатар кеңес әскерлерінің Берлинді Одақтастар әскерінің көмегінсіз басып алуға ерекше мән берілді.

				29 сәуірде кеңес әскерлері Рейхстаг ғимаратына шабуылды бастады. 30 сәуірден 1 мамырға қараған түні табанды шайқас нәтижесінде Рейхстагқа 20-дан астам жеңіс туы орнатылды. 150-атқыштар дивизиясының жауынгерлері Е.А.Егоров, М.В.Кантария және алғашқы болып қазақстандық Р.Қошқарбаев пен Г.Булатов Рейхстаг күмбезінде Жеңістің қызыл туын көтерді. Берлин гарнизоны капитуляцияланды.

				7 мамырда Францияның Реймс қаласында одақтас күштердің бас қолбасшысы генерал Д.Эйзенхауэр Германияның капитуляция-сының алғашқы шарттарына қол қойды. Ал 8 мамырда Берлинде маршал Г.К. Жуковтың төрағалығымен Германияның Сөзсіз тізе бүгуі жөніндегі актісіне қол қойылғандығына орай, КСРО Жоғарғы Кеңесі Президиумының жарлығымен 9 Мамыр Жеңіс күні деп жарияланды.

				1945 жылдың шілдесінде Потсдамда өткен АҚШ, КСРО, Ұлыбритания үкімет басшылары конференциясында одақтастар Германияға қатысты саяси қағидаларды әзірледі. 

				Жапонияның капитуляциясы. Америка Құрама Штаттары мен Ұлыбританияның қарулы күштері Тынық мұхитында да шабуылдар ұйымдастырды. 1944 жылдың қазан айында Лейте аралы маңында төрт күнге созылған соғыс тарихындағы ең үлкен теңіз шайқасы өтті. Оған 300-ге жуық әскери кемелер қатысты. Америкалық флот және авиация жапондық флотты қиратты. 

				1945 жылдың 6 тамызында америкалық ұшақтар Жапония-ның Хиросима қаласына атом бомбасын тастады. Ал 9 тамызда Нагасакиге екінші бомба тасталды. 

				9 тамызда КСРО Жапонияға соғыс жариялады және Қытай мен Кореяның бір бөлігін, сондай-ақ оңтүстік Сахалин мен Куриль аралдарын босатты.

				1945 жылы 2 қыркүйекте Жапонияның Сөзсіз тізе бүгуі жөніндегі актісіне қол қойылды. Жапонияның жеңіліске ұшырауымен Екінші дүниежүзілік соғыс аяқталды.

				Екінші дүниежүзілік соғыстың нәтижелері мен салдары. Екінші дүниежүзілік соғыс алты жылға созылып, барлық континенттер мен мұхиттарды қамтыды. Соғысқа 62 ел қатысып, бірде-бір ірі держава шетте қалмады. 

				Соғыс шамамен 60 млн-нан астам адамның өмірін қиды (нақты саны анықталмаған). Жаудың тылында 4 млн-ға жуық партизан және тыл жұмысшылары қаза болды. Фашистік тұтқында 6 млн-нан астам адам болды. Олардың көпшілігі соғыстан соң нацистік концлагерьлерден оралғаннан кейін, Сталиндік лагерьлерде сат-қындар есебінде ұсталды. Сталиндік ГУЛАГ соғыстан кейін қайта жанданды.

				Жеңіліске ұшырағаннан кейін Германия, Италия және Жапония біраз уақытқа ұлы державалар қатарынан шығып қалды. Франция, тіпті Ұлыбритания да айтарлықтай әлсіреді. Есесіне АҚШ жылдам дамып, капиталистік әлемнің ұлы державасына айналды. Екінші ұлы держава Кеңес Одағы болды.

				Әлемде КСРО бастаған жаңа қоғамдық-саяси жүйе құрылды. Социалистік бағыттағы бірқатар мемлекеттер пайда болды. 

				Екінші дүниежүзілік соғыс кезінде және ол аяқталғаннан кейін отарлық жүйенің ыдырауы басталды, ондаған жаңа тәуелсіз мем-лекеттер құрылды. 

				Ұлы Отан соғысының және Екінші дүниежүзілік соғыстың басты нәтижесі КСРО-ның шешуші рөл атқаруы және фашизмнің жеңіліске ұшырауы болды. 

				Соғыстағы жеңіс КСРО-ның халықаралық беделін арттырды. КСРО әлемдік державаға айналып, онсыз ешқандай маңызды мәселе шешілмейтін болды.

				Соғыстың негізгі нәтижелерінің бірі жаңа геосаяси жағдайдың қалыптасуы орын алды. Ол капиталистік және социалистік екі жүйенің арасындағы тайталаспен сипатталды. Орталық және Шығыс Еуропаның 7 елінде солшыл, демократиялық күштер билікке келді. Содан бастап КСРО, негізінен, достық қатынастағы мемлекеттермен шектесті. 

				Екінші дүниежүзілік соғыста кеңес халқы үлкен шығынға ұшы-рады. 27 млн кеңес азаматы қаза тауып, 1710 қала, 70 мыңнан астам ауыл қирады. 

					1.	КСРО-ға қатысты Германия және оның одақтаста-рының жоспарлары қандай болды?

				2.	Соғыс кезінде негізгі өзгеріс қандай болды? Оның себептері қандай?

				3.	Тегерандағы ұлы державалар басшыларының кон-ференциясында қандай шешім қабылданды? Олардың мәні қандай? 

				4.	Соғыс сипатын қалай бағалайсыңдар?

				5.	Қай конференцияның шешімдеріне сәйкес Германия аумағы төрт оккупа-циялық аймаққа қашан бөлінді?

				6.	Екінші дүниежүзілік соғыс кезіндегі адам шығынын атаңдар.

				7.	Екінші дүниежүзілік соғыстан кейінгі жаңа халықаралық жағдай немен сипатталды?

				8.	Екінші дүниежүзілік соғыстың негізгі шайқастары туралы айтыңдар, оларды картадан көрсетіңдер.

						Білімдеріңді тексеріңдер:

				Қорытынды

				Бұл тарауда Екінші дүниежүзілік соғыстың себептерін және оның негізгі кезеңдерін оқып білдіңдер. Бірінші дүниежүзілік соғыстың нәтижелеріне көңілі толмаған елдер Берлин – Рим – Токио басқыншылық блогын құрған. Батыс державаларының «бейбітшілік саясаты» Германия, Италия және Жапонияның милитаристік ұмтылыстарының тез өсуіне ықпал етті. Екінші дүниежүзілік соғыстың себептері ретінде Германия – Италия – Жапония одағы мен Англия – Франция – АҚШ одағының қарама-қайшылығы ор-нап, Германия бастаған фашистік-милитаристік блок елдері әлемді қайта бөлуге тырысты.

				Екінші дүниежүзілік соғыстың басталуы, содан кейін Германияның Батыс Еуропа, Шығыс Еуропа елдерін жаулап алуы оккупацияланған аумақтарда «жаңа тәртіп» – тәуелсіз мемлекеттерді басып-жаныштау, тұтас халықтарды жою пайда болды. Гитлерге қарсы коалицияның қалыптасу процесі жүрді.

				Кеңес халқының фашистік Германияға қарсы Ұлы Отан соғысының негізгі оқиғалары қарастырылған. Мәскеу маңындағы неміс әскерлерінің жеңілісі Гитлердің жоспарын болдырмады. Ленинградты қоршау, Сталинград, содан кейін Курск маңындағы кеңес әскерінің жеңісі Екінші дүниежүзілік соғыс барысын түбегейлі өзгеріске әкелді.

				АҚШ-тың соғысқа кіруі Гитлерге қарсы коалиция құрудың аяқталуын жеделдетті. Гитлерге қарсы коалицияның басты мақсаты фашистік басқыншыларға қарсы бірлескен күрес болды. Үш ұлы державаның басшылары – И.Сталин, Ф.Рузвельт және У.Черчилль бірлескен іс-қимыл жоспарларын талқылау үшін Тегеран және Қырым (Ялта) конференцияларында кездесті. Алайда одақтастар ара-сында, әсіресе екінші майданның ашылуы туралы келіспеушіліктер болды.

				§ 29. Мәдениеттің даму ерекшеліктері. Бұқаралық мәдениет. Қоғамдағы дін рөлінің өзгеруі

				Бейнелеу өнері. Көркемөнер мәдениет сала-сында ХХ ғасырда авангардтық қозғалыстар бұрынғы дәстүрлі ұғымдардың ережелері мен нормаларын бұзды. Суретшілер жаңа заманның рухын айқын көрсететін мүлдем жаңа шешімдерді іздестірумен айналысты. Осындай бейнелеу өнері модернизм деп аталады.

				Модернизмге әртүрлі ағымдардың бір мезгілде өмір сүруі және суретшілердің ортақ бағдарламалармен топтарға бірігуі тән. Модернизм көне әдет-ғұрыптарды артқа тас-тады, осылайша, көптеген мәселелер туын-дады және қызу дау туғызды. Модернистер бұрынғы өнер үшін маңызды болып сана-латын – мұқият орындау, түстер үндестігі, сурет салудың дәлдігі, сыртқы сұлулыққа талпыну міндеттерінен жиі бас тартты. Іс жүзінде модернизмнің негізгі кемшілігі оның өткір әлеуметтік мәселелерге бейжайлығы немесе өмірдің қараңғы жақтарын оң жақтармен қарсы қойып салыстырусыз бейнелеуінде еді. Модернизм суретшілерінің негізгі ұмтылыстарының бірі олардың өз даралықтарын көрсетуге баса назар аударуы болды. Осыған орай жаңа бейнелеу құралдарын үнемі іздеу қажеттілігі туындаған. 

				Модернизмнің отаны Франция болды. ХХ ғасырдың басында Парижде П.Пикассо, А.Матисс, Ж.Брак, А.Модильяни, М.Шагал, А.Архипенко сынды әр елден келіп, өнерде өзгеше жаңа жол іздеген жас, талантты суретшілер өмір сүрді.

				Модернизмнің негізгі бағыттары: фовизм (А.Матисс); экс-прессионизм (Э.Нольде, О.Дикс); кубизм (П.Пикассо); футуризм (Д.Балла); сюрреализм (М.Шагал, С.Дали); абстракционизм (В.Кан-динский, П.Мондриан).

				Фовизмге түрлі түсті экспрессия, әртүрлі ашық түстердің бір-бірімен үйлесімі, сәндік, жайдарлылық тән. Модернизмнің белгілі 

					модернизм, абстракцио-низм, секуляризация, бұқаралық мәдениет, сәулет, фовизм, кубизм

					Тірек сөздер: 

					Бұл сабақта:

					•	XX ғасырдың 20–30-жылдарындағы өнердің даму ерекше-ліктері туралы білеміз.

				бағыттарының бірі – кубизм. Бұл бағыт 1908 жылы пайда болды. Оның негізін салушылар П.Пикассо, Ж.Брак, Ф.Леже саналады.

				Кубизм (франц. cubisme. cube – куб) кескіндеме және нақты объектілерде геометриялық пішіндерді қолдану арқы-лы сипатталады.

				Экспрессионистер (фовистер сияқты) суретшінің ішкі сезімін және көңіл күйін білдіруді мақсат етеді. Олар қолданыстағы шындыққа қанағаттан-бады, бірақ бұл жағдайдан шығу жолын таба алмады. Мұның нәтижесі күйзеліс, түңілу және өкініш болды. Көңіл күйді білдіру үшін олар жарқыраған түстерді, қылқаламның бейберекет әрекеттерін, өткір және жеңілдетілген формаларды қолданды.

				Бірінші дүниежүзілік соғыстан кейін экспрессионистер өнеріне қо-ғамдық сын-ескертпе басым болды. О.Дикс адамдардың бастан кешірген қорқынышын, жараланғандарды, мүге-дектерді, қайыршыларды және т.б. бейнеледі. Көркемдік бағыт ретіндегі экспрессионизмді 1933 жылы Герма-нияда билікке келген фашистер жойды. Гитлердің өзі модернизмді жойылуы тиіс «азғын өнер» деп жариялады.

				Кубистердің негізгі принципі көзге көрінетін шынайылыққа ілесу емес, ерекше заңдарға – өмірдің емес, өнердің заңдарына бағынатын жаңа шынайылықты құру болды. Олар нақты заттар мен жаратылыстарды бөлшектеп, содан кейін бұл бөлшектерді жаңа тәртіппен жинады, олар заттарды геометриялық фигураларға дейінгі деңгейге ықшамдады. П.Пикассо кубизм амалдарын қолдана отырып, бомбалау кезіндегі «Герника» қаласын бейнелейтін суретін дүниеге әкелді. Ондағы қаза болғандар, жараланғандар – мұның бар-лығы қатты деформацияланған, ал кубистік амалдар қорқынышты әсерді еселетті. 

					Анри Матисс. «Қызыл балық» (Фовизм)

				

			

			
				
					Пабло Пикассо. «Айна алдындағы қыз» (Кубизм)

				Жаңа бейнелеу құралдарын іздеу кезінде кубистер өз суреттеріне газет, тұсқағаз, мата қиындыларын жабыстыратын. Мұндай шығармалар коллаж атауына ие болды. 

				Сюрреалистер жұмыстарында шынайы жаратылыстар мен заттар ерекше үйлесімде көрініс алады және осылайша фантастикалық елестеулер немесе түстерді еске салатын кейіптер пайда болады. Белоруссиядан шыққан Франциядағы М.Шагалдың суреттерінде Витебск қаласы туралы балалық шақтағы естелігі оның париждік әсерімен бірігеді. 

				ХХ ғасырдың бірінші жартысында алғаш рет В.Кандинский, К.Малевич жұмыстарында өнердегі күрделі және ең даулы бағыт-тардың бірі абстракционизм дами бастады. Абстрактілі сурет өнері шынайы нәрсені бейнелеуге тырыспады, ол суретшінің әлемге деген көзқарасын жеткізетін сезімдері мен көңіл күйіне жауап беретін дақтар, сызықтар, түстер үйлесіміне ерекше мән беруге тырысады. Абстракционизмнің аса жарқын мысалы К.Малевичтің «Ақ фонда қара шаршы» атты танымал шығармасы болып табылады. 

				ХХ ғасырдың басындағы орыс сурет өнері әрқайсысы өз тұжырымдамасын жариялайтын және оны көркем шығармашылық-та тәжірибе жүзінде іске асыруға талпынатын әртүрлі топтар мен көркемдік бірлестіктердің көпшілігімен сипатталды. Жаңа ұрпақтың көптеген шеберлері түрлі жанрлар мен стильдерде өздерін байқап көрді, бір топтан екіншісіне – импрессионизмнен модернге, одан кейін примитивизмге, кубизм немесе экспрессионизмге ауысып жатты. Сондықтан үлкен шеберлерді бір стильдік мектепке жатқызу шартты жағдай болып табылады. Дәл сол кезде орыс суретшілерінің қатары – В.Кандинский, М.Шагал, П.Филонов және басқалары – әлем мәдениетінің тарихына бірден-бір «авторлық» стильдер өкілдері ретінде кірді.

					В.Кандинский. «Импровизация. Топан су» (абстракционизм)

				

			

			
				
					К.Малевич.«Супрематизм»

				Сәулет. ХХ ғасырдың бірінші жартысындағы архитектурада құрылыстың мүлдем өзгеше принциптері, жаңа құрылыс материал-дары қолданылды. Болат және бетон құрылыстары кең қолданысқа ие болды. Ғимараттарды жобалаудың негізгі принциптерінің бірі – олардың мақсатына, яғни қызметіне сай болуы. Мұндай архитектура атауы функционализм деп аталды. Тіпті ғимараттың сырт келбеті оның мақсатын, мазмұнын көрсету керек болды. Функционализмнің негізгі идеясын былай мазмұндауға болады: не ойға қонымды бол-са – сол әдемі. 

				Бұқаралық мәдениет. XX ғасырдың бірінші жартысында «бұқаралық мәдениет» деген күрделі және бір мағыналы емес құбылыс өз даму жолын тапты. Ол қалалардың дамуы мен қаладағы халық санының өсуімен, бұқаралық коммуникация құралдарының – радио, кезекті басылымдар, кино, дыбыс жазу құралдарының дамуы-мен байланысты болды. Бұл құбылыста мәдениеттің демократиялану үдерісі мен оның қолжетімділігі көрініс тапты. 

				Алайда халықтың күнделікті өміріне бағытталған бұқаралық мәдениет оңтайланып, қабылдауға жеңіл болды. Оның көмегімен адамдардың санасы мен адамгершілік құндылықтарына ықпал ету мүмкіншілігі пайда болды. Бұқаралық мәдениеттің әдеттегі жанрлары болып детективті романдар мен хикаялар, комикстер, эстрадалық музыканың кейбір жанрлары саналды. Халықтың жалпы білім және мәдени деңгейінің өсуі арқасында бұқаралық мәдениеттің жағымсыз жақтарын жеңу мүмкін болды. 

				Қоғамдағы дін рөлінің өзгеруі. Дін орасан зор өзгерістерге ұшырады. Ғылымдағы ұлы ашылулар адамдардың, әсіресе Еуропа халықтарының, дүниетанымына үлкен әсер етті. Мұндағы адамдар дінді жаһандық адасу деп санап, оған ата-бабалардың ырымдары сияқты қарай бастады. Бұл өзгерістер отарлар мен сауда арқылы бүкіл әлемге тарады. Осы өзгерістердің бәрін секуляризация сөзімен атау қалыптасқан. Ертеректе бұл термин шіркеу иелігінің мемле-кетке өтуін білдірді, бірақ кейінірек бұл сөз өмірдің қызығушылық-тарын діннен жоғары тұруын білдіре бастады. Шіркеулер мен дін қызметшілер саны азайып, діни оқу орындары жабыла бастады, шіркеуге келушілердің қайырымдылықтары азая түсті, мемлекет басшылары мен жекетұлғалар дінмен санасуды тоқтатты. 

				Жаңа ғылыми ашылулар мен эволюциялық теориялар әлем ту-ралы діни көзқарастарға қайшы келді. Егер бұған дейін діннің өзі ғылым мен жаңа ашылулардың бастаушысы болған болса, XIХ–XX ғасырларда ғылым зайырлы, оған қоса, дінге қарсы, атеистік сипатқа ие бола бастады. Еуропалық билеушілер шіркеуге деген тәуелділіктен арыла бастады, оларға қандай да бір әрекеттерді жасауға дін қызметкерлерінің мақұлдауы керек болмады. 

				Секуляризацияның басқа бір себебі халықтың қалаларға ағылуы болды. Кішкентай қоныстарда дәстүр, салт пен діни сенімдер сақталды. Даралық пен ұстамдылықтан тыс қалған адамдар ара-сында дін өз позициясын жоғалтты, бейжайлық пен түрлі діндердің өзара жақындасуы орын алды. 

					1.	20–30-жылдардағы мәдениеттің даму ерекшеліктері қандай болды?

				2.	Өнердегі жетекші бағыттарға сипаттама беріңдер. 

				3.	Соғысаралық кезеңдегі өнердегі әртүрлі бағыттар мен көзқарастардың қақтығысуы немен байланыс-ты болды? 

				4. Модернизмнің негізгі бағыттарын атаңдар және оларға сипаттама беріңдер.

				5. Бұқаралық мәдениеттің пайда болуына не себеп болды? Ойланыңдар.

				6. Діннің қоғамдағы рөлін өзгертудің себептері қандай?

				7. Секуляризация сөзімен қандай өзгерістер сипатталады?

				§ 30. ХХ ғасырдың бірінші жартысындағы жаратылыстану, қоғамдық ғылымдар, техника мен өндірістегі маңызды жаңалықтар мен жетістіктер

				Соғыстан кейінгі жылдардағы ғылы-ми-техникалық дамудың маңызды бағыт-тары «жаратылыстанудағы революциямен» айқындалды. Жетекші орынды әлі де атом-дық физика иеленіп отырды. Микроәлем-нің заңдылықтарын салыстырмалылық теориясы тұрғысынан алып қарай отырып, ағылшын теоретик-ғалымы П.Дирак 1926–1927 жылдары физика ғылымының жаңа бағыты – релятивті кванттық механиканы қалыптастырды. П.Дирактың теңдеулерінен электрон теріс мәндері қуатқа ие бола алатындығын көруге болады. Осыған дейін де сондай бөлшектердің болатындығы тура-лы болжамдар болған, бірақ ол оң зарядты бөлшектер деп есептелген еді. 1932 жылы американдық ғалым К.Д.Андерсон осы «қарсы бөлшекті» ғарыш сәулелерінің 

						Білімдеріңді тексеріңдер:

					Бұл сабақта:

					•	соғыстан кейінгі жылдардағы ғылыми-техникалық дамудың маңызды бағыттары, физика-математика ғылымдарының жетістіктері; 

					•	биологиядағы физи-калық және химиялық әдістердің кеңінен қолданылуы;

					•	физика мен химияның жетістіктері, Жер туралы ғылымдар – геофизика мен геохимияның дамуына қалай елеулі ықпал еткендігі туралы білеміз. 

					салыстырмалылық тео-риясы, позитрон, Ирэн мен Фредерик Жолио-Кюри, дәрумендер мен антибиотиктер, геофизи-ка мен геохимия, транс-порт пен машинажасау

					Тірек сөздер: 

				

			

		

		
			
				құрамынан тапты және оны позитрон деп ата-ды. Сондай-ақ кейбір жағдайларда электрон-дар мен позитрондардың аннигиляциялануы, басқаша айтқанда, бір-біріне жұтылып кетуі, яғни электрмагниттік сәуле (фотон) бөлшек-теріне айналуы немесе керісінше фотондардан бөлініп шығуы мүмкін екендігі анықталды. Сол жылы ағылшын физигі Дж.Чедвик тағы да бір қарапайым бөлшек – нейтронды ашты, ол электр зарядынсыз бөлшек болды. Осы ашылған жаңалықтардың арқасында элементтердің периодтық жүйесінің физикалық интерпретациясы аяқталды. 

				Атом ядросын зерттеу альфа-бөлшектердің көмегімен іске асырыл-ды. 30-жылдары олардың әрқайсысы екі протон мен екі нейтроннан тұратындығы айқындалған болатын. Альфа-бөлшектердің ағынын алюминий пластинасына бағыттай отырып, француз физиктері Ирэн және Фредерик Жолио-Кюри алғаш рет жасанды жолмен атом ядросының біртіндеп ыдырауы нәтижесінде нейтрондар мен басқа да бөлшектерді бөліп шығаратын радиоактивті изо-топтарды ашты. Жолио-Кюрилердің тәжірибесі нәтижесі барысында алюминий атомдары, алды-мен фосфордың радиоактивті атомдарына айна-лып содан кейін барып, кремнийдің тұрақты не-месе берік изотоптарына айналды. Радиоактивті изотоптарды қолдану, ал олардың 1940 жылға қарай 200-ден астам түрі ашылған болатын, тех-ника, биология мен медицинада көптеген тамаша жаңалықтар ашуға мүмкіндік берді. 

				30-жылдардың аяғына қарай әртүрлі елдердің ғалымдары уран ядроларының ыдырауы ба-рысында бөлініп шығатын атом энергиясын іс жүзінде алуға жақын болды. 1939 жылы ғалым Э.Ферми уранның бөлшектенуінің тізбекті реак-ция идеясын қалыптастырды. Ал ерлі-зайыпты Жолио-Кюрилер осындай реакция жүруі мүмкін болатын аппараттың сызбасын даярлап шығарды. Осымен қатарласа алғашқы атом бомбасының жобасы да әзірленді. 

				Маңызды физикалық жаңалықтардың ашы-луымен қатар 20–30-жылдары жаратылыстану 

				үшін әмбебап маңызы бар жаңалықты математика ғылымдары – математикалық логика, сандар теориясы, функционалдық тал-дау, топология және басқа да салалардағы зерттеулер ашты. Аса маңызды ірі жетістіктерге Германия, Франция, КСРО мен АҚШ математикалық мектептері қол жеткізді. Физика-математика ғылымдарының жетістіктері жаратылыстанудың басқа сала-ларына да зор әсерін тигізді. Микроәлемді зерттеу барысында тұжырымдалған ұғымдар мен әдіс-тәсілдер астрономия, химия, биология мен медицинада өте тиімді пайдаланылды. 

				Неміс ғалымы А.Эйкен 1930 жылы пәнаралық міндеттерді, яғни кванттық механиканы пайдаланып, химиялық мәселелерді зерттейтін химиялық физиканы қалыптастырды. Химия ілімдерінің жаңа саласына химиялық күштердің кванттық-механикалық табиғаты туралы зерттеу, сондай-ақ молекулалардың, кристалдар мен сұйықтықтың құрылысы мен қасиетін талдау сияқты зерттеу салалары қосылды. Химиктер қажетті қасиеттері мен құрылысына сәйкес әзірленетін жасанды қатты денелерді жасауды үйренді. Органикалық заттарды синтездеу саласында катализ бен полимери-зация құбылыстарымен байланысты жұмыстар ерекше орын алды. Осы уақытта АҚШ-та, Англияда және КСРО-да полиэтилен мен нейлонның алғашқы зертханалық үлгілері алынды. 

				Биологияда физикалық және химиялық әдістерді кеңінен қолдану биофизика мен биохимияның дамуына жол ашты. Ғалымдар нәруыз құрылысының құпияларына үңіліп, зат алмасулардың үрдістерін зерделеуге кірісті, алғашқы дәрумендер мен антибиотиктерді (гра-мицидин, стрептомицин және пенициллин) тауып, сосын оларды жасанды жолмен жасауды игерді. Биологтердің зерттеулерінде рентгеноскопия, реактивтік изотоптар мен электронды микроскоптар пайдаланылды. Медициналық диагностикада жүрек бұлшық еттері мен бастағы ми функцияларын зерттеуге арналған аппараттар – электркардиографтар мен электрэнцелографтар қолданыла бастады. 

				Физика мен химияның жетістіктері Жер туралы ғылымның – геофизика мен геохимияның дамуына елеулі ықпал етті. Пайдалы қазбаларды іздеу жұмыстарының жаңа әдістерін, жаңа құрал-жабдықтар мен саймандарды жасап шығарды.

				Техника. Ғылым өндіргіш күштердің өркендеп дамуына зор ықпал етті. 20–30-жылдардағы техникалық және технологиялық дамудың ерекше сипаты электр энергиясын өндіру және оны пай-далану болды. Электрлендіру өнеркәсіптің энергожұмсағыш жаңа салаларының қалыптасуында, технологиялық үрдістердің механиза-

				циялануы мен автоматизациялануының әртүрлі жүйелерін іске асы-руда шешуші мәнге ие болды. Электр энергиясын өндіру, негізінен, барынша жетілдірілген жылу электрстансыларын салу есебінен өсіп отырды. Су ресурстары бар елдерде кең көлемде гидроэнергетикалық жобалар іске асырылды. 

				Көлік пен машинажасау кең өріс алды. Көлікте, құрылыста, ауылшаруашылығында пайдаланылған алғашқы двигательдер қатарында сөзсіз біріншілікті іштен жану двигательдері алды. Паровоздар мен тепловоздарды және кемелерді теплоходтар ығыстырып шығарды. Трактор мен комбайн ауылшаруашылығының біртұтас көрінісіне айналды. 1938 жылы АҚШ-та, Канада, Англия мен Германияда 6 млн жүк тасушы және 30 млн-нан астам жеңіл автомобильдер тіркелді және оларға арналып жедел жол шосселері – автожолдар салынды. Іштен жану двигательдері авиацияда кең қолданысқа енді. Көпмоторлы тұтас металдық ұшақтар қолайсыз бипландарды қатардан ығыстырып тастады.

				Авиация өнеркәсібінің сұранысы алюминий өндірісінің жылдам дамуына әкеліп, 1913–1939 жылдары жылдық өсім мөлшері 10 есе-ден артық мөлшерге жетті. Қара металл өндірісінде металлургиялық циклдің физикалық-химиялық және технологиялық негіздері қайта қарастыру үрдісі жүріп, енді жоғары температура, қысым мен жылдамдыққа шыдамды барынша өнімдірек техникаға бет бұрды. 

				20–30-жылдардағы жылдам дамыған технологиялық прогресті машинажасау өндірісі бастан кешірді. Бұл сала халықшаруашы-лығының әртүрлі салаларындағы күн сайын өсіп отырған қажет-тіліктерін қанағаттандыруға жұмыс жасады. 

				Бұйымдарды жаппай жасап шығару олардың стандарттауын талап етті, осының арқасында бұл бұйымдар бір-бірін алмастыра алатындай болды. Бұл бағыттағы жұмыс Англияда сонау 1901 жылы басталған еді, бірақ 20–30-жылдары өндірісті стандарттау АҚШ-та кең қанат жайды. Өткен жылдардың ғылыми жетістіктеріне негізделген жаңа технологиялық үрдістер химия өнеркәсібінде кең таралды, себебі жасанды суық отынға, тыңайтқыштар мен жеңіл өнеркәсіптегі полимер шикізатына деген қажеттіліктердің артуы бұл саланың дамуына ықпал етті. 

				ХІХ–ХХ ғасырлар шеңберіндегі радиотехника саласындағы зерттеулер сымсыз телеграф пен телефонды практикада кеңінен қолдануға жол ашты. АҚШ, КСРО, Англия мен Францияда тұрақты түрде радиотарату ісі дами бастады. Англия, АҚШ пен КСРО-да алғашқы тәжірибелік телевизиялық хабарлар тарату жүзеге асы-рылды. Қара және ақ түсті кинематограф – ағайынды Люмьерлер 

				заманының «ұлы мылқауы» 30-жылдары түрлі түстер мен дыбысқа ие болды.

				Техникалық жаңалықтар адамдардың күнделікті тұрмыс-тіршілігіне кеңінен ене бастады және олардың өмір сүру қалпына өзгерістер енгізе бастады. Индустриалды дамыған елдердің тұтыну тауарларының нарығында радиоқабылдағыштар, тоңазытқыштар, кіржуғыш машиналары және басқа да тұрмыстық электртехника-лар пайда болды. Оларды шығару артып, жаппай сатылым бастал-ды, бірақ бұл бұйымдарға деген сұраныс ұлғая қоймады. Өйткені халықтың төлем қабілеті әлі де болса, өте төмен дәрежеде бола-тын. Мұндай қажетті бұйымдарды кең қолданатын дәуір әлі алыс болатын. 

				20–30-жылдардағы әдебиеттің, қоғамтану мен философиялық ойлардың даму ерекшеліктері. Бірінші дүниежүзілік соғыстан кейінгі ширек ғасыр бойында көркем әдебиетте төтенше оқиғалар болып өтті. Көркемсурет пен әдебиеттің дамуында үш ірі кезеңді атап өтуге болады. 20-жылдары Батыс қоғамының көркемсурет шығармашылығына Бірінші дүниежүзілік соғыс және оның тікелей салдары елеулі ықпалын тигізді. 30-жылдары әлемдік экономикалық дағдарыс, фашизм шабуылының басталуы, тоталитарлық тәртіптің таралуы және жақындап келе жатқан Екінші дүниежүзілік соғыс әдебиетшілер мен суретшілердің тағдыры мен шығармашылығына өз әсерін тигізбей қоймады. Ақырында, 1939–1945 жылдарға созылған Екінші дүниежүзілік соғыстың басталуы әлемнің барлық интеллигенция өкілдерінің өміріне өзінің ерекше белгісін қалдырды. Жазушылар мен суретшілердің фашизм мен тоталитаризм жайлаған елдерден эмиграцияға кетуі көптеген елдердің көркемдік мәдениетіне өзгерістер әкелді. АҚШ-тан пана тапқан суретшілер Нью-Йорк қаласын халықаралық көркемсурет орталығына айналдырды. 

				20–30-жылдардағы әдебиетшілер мен суретшілердің шығарма-шылығында әлеуметтік-саяси факторлар ерекше маңызға ие болды. Көптеген елдердің өміріне әлеуметтік қозғалыстар өнердегі рево-люциялық ағымдардың пайда болуына әкелді. Екінші жағынан, пай-да болған тоталитарлық тәртіптер осы жүйеге қызмет ететін өнерді қалыптастырды. Тоталитаризм мен демократия арасындағы күрестің шиеленісуі өнердің идеология шырмауына түсуіне және қарама-қарсы ағымдардың қақтығысуына әкелді. Соғыс аралығындағы кезеңдегі жаңалықтар қатарына интернационалдық және ұлттық көркемсурет үрдістерінің қарқынды дамуын жатқызуға болады. Әртүрлі елдер мен халықтар өнерінің жақындасуы жүрді. 

				Әдебиет. 20–30-жылдары жазушылардың аға буын өкілдері: Францияда А.Франс пен Р.Роллан, Англияда Б.Шоу, Д.Голсуорси 

				мен Г.Уэллс, Германияда Г.Манн мен Т.Манн, Г.Гауптман, АҚШ-та Т.Драйзер және т.б. еңбек-терін жалғастырып жатты. Сонымен бірге жаңа таланттар да пайда болды, олар – француз-дар Ф.Мориак пен Р.М. дю Гар, ағылшындар Р.Олдингтон мен С.Моэм, американдықтар – Э.Хемингуэй, У.Фолкнер мен Ф.Фицджеральд, не-містер Э.М.Ремарк пен Л.Фейхтвангер және т.б.

				20-жылдары «адасқан ұрпақтың» әдебиетін қалыптастырған талантты жас жазушылардың көрнекті өкілдері пайда бола бастады. Осындай ұрпақ деп американдық жазушы әйел Г.Стайн, сол кезде Парижде тұрып жатқан американдық әдебиетшілер тобын (Э.Хемингуэй, Д.Дос Пассос және т.б.) атаған. Кейін бұл термин 20-жылдардағы әдебиеттегі ағымды білдірді. Олардың шығармаларында Бірінші дүниежүзілік соғыстың адамзатқа қарсы жантүршігерлік залалына наразылық сипаты, өмір сүру мен әлеуметтік шындықтағы көңілқалушылық пен пессимистік көңіл күй көрініс тапты. 20-жылдары Э.Хемингуэйдің «Фиеста» мен «Қош бол, қару!», Э.М.Ремарктың «Батыс майданда өзгеріс жоқ!», Р.Олдингтонның «Батырдың өлімі», негізінен, Бірінші дүниежүзілік соғысқа қатысушылардың басқа да шығармалары жарық көрді. 

				Осы уақытта модернистік әдебиет шеберлерінің ірі шығармалары жарық көрді. Англо-ирландық жазушы Д.Джойс өзінің «Улисс» атты романын, австриялық Ф.Кафка – «Америка», «Процесс», «Бекініс» романдарын, француз М.Пруст – «Жоғалған уақытты іздеу жолында» романын, Т.С.Элиот өзінің өлеңдерін жариялады.

				Германияда ХХ ғасырдың 10–20-жылдары экспрессионист жазушылар мен суретшілер айтарлықтай ықпалға ие болды. Олардың шығармаларында күйреу мезгілі, ірі қоғамдық өзгерістер, қанды оқиғалар көрініс тапты. Апокалипсис, Соңғы сот поэзиядағы экспрессионизмнің аса түйінді образдары болды. 

				20–30-жылдары әдебиет жанрлық тұрғы-дан байи түсті. Э.М.Ремарктың, Ф.Мориактың және т.б. әлеуметтік-психологиялық роман-дары, С.Цвейгтің психологиялық новеллалары, А.Моруаның биографиялық романдары өзіне назар аудартты. Революциялық-пролетарлық әдебиетті құраған шығармалар пайда бола бастады. 

				20–40-жылдардағы қоғамдық және философиялық ойлардың дамуына шиеленісті әлемдегі адам мен оның алатын орнына бетбұрыс жасау тән болды. Осы жылдардағы аса ықпалды күшке экзистенциализм – өмір сүру философиясы ие болады (лат. «экзи-стенция» – өмір сүру). Оның көрнекті өкілдері Германияда К.Ясперс пен М.Хайдеггер, Францияда – Ж.П. Сартр, А.Камю, Г.Марсель, Испанияда Х.Ортега-и-Гассет болды. Экзистенциализм философия-сы сол кезде Батыс қоғамын қамтыған терең дағдарыс жағдайында өсіп дамыды. Экзистенциализм сол заманның ойшыл адамдарының қасіретті көңіл күйлеріне жауап беруге тырысты, әлемде адамдардың өз орнын таба білуіне, өзінің «Мен»-іне ие болуға (өзінің экзистенция-сына), оқшаулануды жеңуге көмектесуге тырысты. Адам өмір сүре жүріп өзін-өзі жасайды, өзінің болмысын қалыптастырады, ал бұл адамның өзінің жекебасы мен басқа да адамдар алдындағы жеке жауапкершілік идеясы экзистенциализмнің басты ұстанымы бо-латын. Жеке таңдау жағдаяты – экзистенциалдық философияның және Екінші дүниежүзілік соғыс жылдары мен соғыс аралығындағы әдебиеттің басты тақырыбы болды. Қоғамтану мен әдебиеттің да-муына, сондай-ақ З.Фрейдтің психоанализдік философиялық кон-цепциясы, француз философы А.Бергсонның өмір философиясы зор ықпал етті. Олардың шығармаларында табиғат эволюциясы мен адамзат дамуының, олардың бірлігін жаңаша түсіндіретін әлемдік картинаны жасауға ұмтылыс болды.

					1.	Қандай іргелі жаңалықтар ХХ ғасырдың ортасында ғылым мен техниканың прогресін айқындады? Неліктен пәнаралық ғылымдар – биохимия, геофизика және басқалардың пайда болуы мүмкін болды?

				2.	Қандай технологиялар өнеркәсіптің дамуын ай-қындады?

				3.	Өз көзқарастарың бойынша 20–30-жылдардағы жаңа техниканың енуі мысалдарын атаңдар.

				4.	Экономиканың милитаризациялануы техника мен технологиялардың да-муында қандай рөл атқарды?

				5.	Батыс қоғамының техникалық, экономикалық іргетасында қандай сапалы өзгерістер орын алды?

				6.	20–30-жылдардағы мәдениеттің дамуындағы ерекшеліктер қандай еді?

				7.	«Адасқан ұрпақ» әдебиеті туралы не білесіңдер?	

				Қорытынды

				Бұл тарауда ХХ ғасырдың басындағы мәдениеттің даму ерекшеліктерін оқып білдіңдер. Суретшілер қазіргі заманның рухын бейнелейтін жаңа шешімдер іздеді. Мұндай өнер бағыты модернизм деп аталады. Франция модернизмнің отаны болғанын және фовизм, экспрессионизм, кубизм, футуризм, сюрреализм және абстракционизмнің негізгі бағыттары болған.

				Сәулет өнерінде құрылыстың жаңа принциптері, жаңа құрылыс материалдары қолданыла бастады. ХХ ғасырдың бірінші жартысын-да жаңа құбылыс – бұқаралық мәдениет дамыды. Бұған бұқаралық коммуникация құралдарының: радио, мерзімді баспасөз, киноның дамуы себеп болды. 

				Тарауда жаратылыстану, қоғамдық ғылымдар, техника және өндіріс саласындағы маңызды жаңалықтар мен жетістіктері қам-тылған. 30-жылдардың аяғында ғалымдар атом энергиясын іс жүзінде игеруге жақындады. Математика ғылымдарының жетістіктері жа-ратылыстану үшін әмбебап мәнге ие болды. Биологияда физикалық және химиялық зерттеу әдістерін кеңінен қолдану биофизика мен биохимияның пайда болуына әкелді. Бұл кезеңде рентгеноскопия, реактивті изотоптар және диагностикада электркардиографтар қолданыла бастады. 

				Ғылым жаңа энергияны көп қажет ететін салалардың қалып-тасуының қайшылықты әлемдегі дамуына және оның маңызына әсер ете бастады. Көлік және машинажасау дамыды.

				Жазушылар мен суретшілердің туындыларында әлеуметтік-саяси факторлар ерекше маңызға ие болды. Тоталитаризм мен демократияның күресі аясында өнерге идеологияның ықпалы жүре бастады. Аға буын және талантты жас жазушылардың жұмыстарымен таныстық. Қоғамдық және философиялық ойда қайшылықты әлемдегі адам тұлғасына және оның алар орнына бет бұрылды.

				Хронологиялық көрсеткіш

				1894–1895 жж. – жапон-қытай соғысы.

				1898 ж. –	Испан-Америка соғысы.

				1898–1901 жж. – Қытайдағы Ихэтуандар «Боксер» көтерілісі.

				1899–1902 жж. – екінші ағылшын-бур соғысы.

				1903 ж. –	ағайынды Райттардың алғаш қозғалтқышты ұшақ ұшыруы.

				1904 ж. –	ағылшын-француз келісімі (Антанта).

				1904–1905 жж. – орыс-жапон соғысы.

				1905–1907 жж. – Ресейдегі бірінші революция.

				1907 ж. –	Англия мен Ресейдің өзара «Антанта» атты әскери-саяси одағы құрылды.

				1907 ж. –	Жаңа Зеландияның доминион болып жариялануы.

				1908 ж. –	Жас түрік революциясы.

				1908 ж. –	Австро-Венгрияның Герцеговина мен Боснияны жаулап алуы.

				1908 ж. –	Болгария толықтай тәуелсіз болды. 

				1910 ж. –	Жапония Кореяны жаулап алды.

				1910–1917 жж. – Мексика революциясы.

				1911–1912 жж. – итальян-түрік соғысы.

				1911–1913 жж. – Қытайдағы Синьхай революциясы.

				1912–1913 жж. – Балқан соғысы.

				1914 ж. –	Панама каналының ашылуы.

				1914–1918 жж. – Бірінші дүниежүзілік соғыс.

				1915 ж. –	Италияның Антанта елдеріне қосылуы.

				1915 ж. –	Ипр қаласындағы немістердің алғашқы газбен шабуыл жасауы.

				1917 ж. –	Англияның Сомма өзеніндегі шайқаста алғаш рет жаппай танкілерді қолдануы.

				1917 ж. –	Ресейдегі Ақпан және Қазан революциялары.

				1918 ж. –	В.Вильсонның «14 тармағы».

				1918 ж. –	Германиядағы Қараша революциясы.

				1918–1922 жж. – Ресейдегі азамат соғысы мен интервенция.

				1918–1923 жж. – Түркиядағы кемалшылдар төңкерісі.

				1919–1921 жж. – Париж бейбітшілік конференциясы және бейбіт келісімшарт-тарға қол қойылуы.

				1919 ж. –	Британдық ұшқыштар Дж.Алкок және А.Браун алғаш рет Америка құрлығынан Еуропаға Атлант мұхитының үстімен ұшты.

				1919–1943 жж. – Коммунистік интернационал.

				1919 ж. –	Қытайдағы «4 мамыр» қозғалысы.

				1919 ж. –	Кореядағы Жапон басқыншыларына қарсы көтеріліс.

				1919 ж. –	Ұлттар лигасының құрылуы.

				1920–1921 жж. – кеңес-поляк соғысы.

				1921–1922 жж. – Вашингтон конференциясы.

				1922 ж. –	КСРО-ның құрылуы.

				1922 ж. –	фашистердің Италия билігіне келуі.

				1922 ж. –	Тәуелсіз Ирланд мемлекетінің жариялануы. 

				1922 ж. –	кеңес-герман келісімі (Рапалло).

				1923 ж. –	Франция мен Бельгияның Рурды оккупациялауы. 

				1924 ж. –	Дауэс жоспары.

				1925 ж. –	Локарно келісімі.

				1925–1927 жж. – Қытайдағы ұлттық ұлы революция.

				1926 ж. –	Ұлыбританиядағы жаппай бас көтерулер.

				1928 ж. –	Бриан-Келлог пактісіне қол қойылуы.

				1929 ж. –	Юнгтің репарация туралы жоспарының қабылдануы.

				1929 ж. –	Италия мен Ватиканның Латеран келісімі.

				1929–1933 жж. – әлемдік экономикалық дағдарыс.

				1931 ж. –	Вестминстер статутының қабылдануы.

				1931 ж. –	жапон әскерінің Маньчжурияға басып кіруі.

				1932 ж. –	француз-кеңес шабуыл жасаспау келісімшарты.

				1933 ж. –	Гитлердің канцлер болуы. Нацизмнің билікке келуі.

				1933 ж. –	АҚШ-тағы Рузвельттің «Жаңа бағыт» саясатының басталуы.

				1934 ж. –	Франциядағы фашистік бүлік.

				1935 ж. –	француз-кеңес өзара көмек туралы келісімі.

				1936–1938 жж. – Франциядағы Халықтық майдан.

				1935 ж. –	Коммунистік интернационалдың VII конгресі.

				1935 ж. –	АҚШ-тағы «Бейтараптылық туралы» Заңның қабылдануы.

				1935 ж. –	Италияның Эфиопияға басып кіруі.

				1936 ж. –	Германияның Рейн аумағын басып алуы.

				1936–1939 жж. – Испаниядағы франкистік бүлік пен азамат соғысы.

				1936 ж. –	Италия-Германия келісімі («Берлин-Рим осі»).

				1936 ж. –	Германия мен Жапонияның антикомитерндік пактісі.

				1937 ж. –	Жапонияның Орталық Қытайға басып кіруі.

				1937 ж. –	Италияның антикоминтерндік пактіге қосылуы.

				1938 ж. –	Германияның Австрияны басып алуы.

				1938 ж. –	Чехословакияға қатысты Мюнхен келісімі.

				1939 ж. –	Германияның Чехословакияны басып алуы.

				1939 ж. –	кеңес-герман келісіміне қол қойылуы.

				1939 ж. –	Германияның Польшаға басып кіруі.

				1939–1945 жж. – Екінші дүниежүзілік соғыс.

				1939–1940 жж. – кеңес-фин соғысы.

				1941 ж. –	АҚШ-тағы «Ленд-лиз» туралы заңның қабылдануы.

				1941 ж. –	Германияның КСРО-ға басып кіруі. 

				1941 ж. –	КСРО-ның Солтүстікатлантикалық хартияға қосылуы.

			

		

	
		
			
				1941 ж. –	КСРО мен Жапонияның бір-біріне шабуыл жасаспау туралы пактісі.

				1941–1942 жж. – Мәскеу түбіндегі шайқас.

				1941 ж. –	Жапонияның Перл-Харборға шабуылы. АҚШ-тың соғысқа кіруі.

				1942–1943 жж. – Сталинград шайқасы. 

				1943 ж. –	Курск доғасындағы шайқас. 

				1943 ж. –	Италияның тізе бүгуі.

				1943 ж. –	«Үлкен үштік» елдері басшыларының Тегеран конференциясы.

				1944 ж. –	Францияға ағылшын-америка әскерлерінің түсірілуі. Екінші майдан-ның ашылуы.

				1944 ж. –	Бреттон-Вудс келісімі мен ХВҚ-ның құрылуы. 

				1945 ж. –	«Үлкен үштік» елдері басшыларының Қырым конференциясы.

				1945 ж. –	Германияның сөзсіз тізе бүгуі.

				1945 ж. –	АҚШ-тың алғашқы атом бомбасының сынақтан өтуі.

				1945 ж. –	«Үлкен үштік» елдері басшыларының Потсдам конференциясы.

				1945 ж. –	АҚШ-тың Хиросима мен Нагасакиге атом бомбасын тастауы. 

				1945 ж. –	Жапонияның тізе бүгуі. Екінші дүниежүзілік соғыстың аяқталуы.

				1945 ж. –	БҰҰ Жарғысының қабылдануы.

				1945–1946 жж. – нацистік қылмыскерлерге жүргізілген Нюрнберг соты.

				Терминологиялық Сөздік

				Абстракционизм (ағылш. abstractio – дерексіздік, бөлініс, оқшаулық) – қазіргі заман өнеріндегі қоршаған ортаны бейнелеуде нақты заттарды ескермейтін ағым. Абстрактілі өнер шындықты тiкелей көрсетпейтiндiктен, оны кейде затсыздандырылған деп атайды.

				Авангардизм (франц. avant-gardisme – алғы шептегілер) – қалыптасқан қағи-далар мен дәстүрден, өмірдің бірқалыптылығынан алшақтай отырып, көркем мәдениетті жаңғыртпақ болған мәдени ағым.

				Автономия (грек. autos – өзі, nomos – заң, тәуелсіздік) – мемлекет аумағындағы әлеуметтік қауымдастыққа берілетін ішкі өзін-өзі басқару мүмкіншілігі немесе мемлекеттік билікті өзінше жүзеге асыру.

				Авторитаризм (лат. билік, ықпал) – саяси билік жеке адамның немесе белгілі бір топтың қолына шоғырланған жағдайдағы саяси режім. Авторитаризмге тән белгілер: азаматтардың саяси еркіндігінің толық немесе жартылай шектелуі, партиялар мен ұйымдар қызметінің бақылауға алынуы, оппозицияны қудалау, өкілетті орындарды тарату немесе билікке бағынышты ету, билік бөлінісінің болмауы, саяси қуғын-сүргін жүргізу.

				Аграрлы (лат. agrarius) – жерді игеру, дәнді-дақылдар егу, жалпы егіншаруа-шылығымен айналысатын қоғамның экономикалық сипаты.

				Альянс – келісімшарттық міндеттер негізінде біріккен одақ.

				Анархо-синдикализм – анархизм (грек. әлсіз) ықпалында болған жұмысшы топ ағымы. Саяси күрес пен жұмысшы тобының саяси рөлін жоққа шығарады, ұйымның жоғары формасы ретінде жұмысшы кәсіподақтарын мойындайды, «тікелей әрекет» тактикасын қолдайды (саботаж, бойкот, жалпыға бірдей ереуіл). 

				Аннексия – күштеп қосып алу, бір мемлекеттің аумағын (бөлігін) басқа мемле-кеттің басып алуы. 

				Антагонизм (грек. antogonisma – күрес) – қарама-қарсы үрдістер, күштер мен қоғамдық мүдделердің ымыраласпайтындығын білдіретін қайшылық түрі.

				Гегемония – басымдылық, көшбасшылық.

				Геноцид – адамдарды белгілі бір қауымнан шығу тегі және соған тән болғаны үшін қуғынға ұшырату немесе жою, адамдарды қандай да бір әлеуметтік, мәдени немесе биологиялық топқа тән болғаны үшін жасырын кінәлап, қудалау.

				Әлемдік экономикалық дағдарыс – дүниежүзін қамтыған экономикалық дағдарыс. 1929 жылы басталып 1939 жылға дейін созылған дағдарыстан шығу кейбір елде 1945 жылға дейін созылды. Сондықтан 1930 жылдар жалпы Ұлы тоқырау жылдары деп аталады.

				Әскери коммунизм – Кеңес Одағының азаматтық соғыс жағдайында 1918–1921 жылдар аралығында жүргізген ішкі саясатының атауы.

				Жартылай отар – сыртқы дербестігін сақтаған, алайда империалистік державаларға экономикалық және саяси тұрғыдан тәуелді болған мемлекет.

				Империализм – империяның басқа елдерді, отарларды өзіне қосып алумен шегарасын үлкейту. Империализм отарлары бар мемлекеттердің стратегиясы. 

				Импрессионизм (франц. impression – әсер) – нақты әлемді оның қозғалысы мен өзгерісін барынша табиғи және бейтарап сипаттауға ұмтылған өнер бағыты.

				Индустрияландыру (лат. іndustria – қызмет, ынта, талпыныс) – экономикада өнеркәсіптік өндірістің басым болуы мақсатында дәстүрлі индустриалдық даму кезеңінен шапшаң әлеуметтік-экономикаға ауысу үдерісі. Бұл үдеріс, әсіресе 

				энергетика және металлургия саласында жаңа технологиялардың дамуымен байланысты.

				Интервенция (лат. interventio – қол сұғу, араласу) – бір не бірнеше мемле-кеттің басқа мемлекетке әскери басып кіруі, оның ішкі істеріне араласуы. БҰҰ жарғысына сәйкес интервенция халықаралық құқықбұзушылық болып саналады. Интервенцияның саяси немесе экономикалық түрлері де бар.

				Инфрақұрылым (лат. infra – төменгі, астыңғы, structura – құрылыс, орнала-су) – экономиканың және адамдардың жалпы жағдайларын жасауға бағытталған халықшаруашылығы салаларының жиынтығы (мысалы: өндірістік инфрақұ-рылым – жол, көлік, байланыс, электрмен қамту желісі, қойма және т.б.; әлеуметтік-тұрмыстық инфрақұрылым – тұрмыстық-коммуналдық шаруашылық, сауда, жолаушы көлігі және байланыс, білім беру, ғылым, мәдениет, денсаулық сақтау және т.б.; экологиялық инфрақұрылым – тазалаушы құрылымдар, бөгет-тер, дренажды жүйелер, саябақтар және т.б.).

				Коалиция (лат. coalіtіo – одақ) – 1) мемлекеттердің өзге мемлекетке немесе мемлекеттер тобына қарсы уақытша құрылған әскери немесе саяси одағы; 2) саяси партиялар арасындағы өзара келісім. Мұндай келісім, негізінен, партиялардың парламентте көпшілік дауыс алуы мақсатында, яки осы партиялар өкілдерінен коалициялық үкімет құру үшін жасалады.

				Консерватизм (франц. соnservatisme, лат. conservo – сақтаймын, қорғаймын) – дәстүрлі әлеуметтік институттардың сақталуын қолдайтын саяси және әлеуметтік философиялық ұстаным. 

				Конституциялық монархия – монарх билігі мемлекеттік басқару саласында жоғары өкілеттілікке ие болмайтындай шектелген монархия түрі.

				Кубизм (франц. Cubisme) – Францияда ХХ ғасырдың алғашқы жартысында пайда болған, модернизмге бағыт алған, әсіресе суретте ерекше орын тапқан бейнелеу өнері.

				Кулак – Ресейде Қазан революциясына дейінгі жалдамалы еңбекті пайда-ланатын (жұмыс беруші шаруалар), сонымен қатар дайын ауылшаруашылық өнімдерін қайта сату, өсімқорлық, делдалдық саласындағы жұмыспен айналыса-тын ауқатты шаруалар.

				Ландтаг (нем. landtag, land – жер, ел және tag – жиналыс) – Германия және Австриядағы, Оңтүстік Тиролдағы (Италия құрамында) жер парламенті, сонымен қатар Лихтенштейн князьдігінің парламенті.

				Латифундия – ірі жер иелену.

				Либерализм (лат. liberalis – еркін) – ең жоғарғы құндылық әрі басымдық ретінде еркіндікті ұстанатын идеология. Либерализмнің әлеуметтік-саяси теория-сы қоғамдық және мемлекеттік құрылымның демократиялық принциптеріне негізделеді, әлеуметтік, саяси, экономикалық қатынастардың зорлық-зомбы-лықсыз түрлерін ұстанады, тұлғаның еркін дамуын шектемейтін және әрбіріне мемлекеттік-құқықтық қорғау, адам құқы мен азамат бостандығын сақтау кепілдігін беретін қоғам құруды көздейді.

				Марксизм – ХІХ ғасырдың 40-жылдары Карл Маркс пен Фридрих Энгельс негізін қалаған философиялық, экономикалық және әлеуметтік-саяси көзқарастар жүйесі. Марксизмнің мақсаты, қоғамның негізгі қозғаушы күші ретінде жұмысшы табының маңызын теориялық негіздеу болды.

				Меридиан (лат. meridianus – «түстен кейінгі», meridies – «түстен кейінгі уақыт») – айналу немесе симметрия осі арқылы өтетін жазықтық бетінің көлденең сызығын білдіретін география мен астрономияда қолданылатын термин.

				Метрополия (грек. metropolіs, meter – ана және polіs – қала) – мемлекет орта-лығын білдіретін ұғым. Бастапқыда метрополия деп отар аймақтарға ие ежелгі грек қалалары (полистер) аталды. ХІХ–ХХ ғасырлардың 70-жылдарына дейін отаршыл империялардың орталығы метрополия деп аталып, негізінен, үлкен қала орталықтары, олардың айналасындағы мекендер, сондай-ақ астаналық қалалар қамтылды. Қазіргі кезде дамыған елдерде метрополия деп қаланың негізгі ны-сандары орналасқан басты ауданын айтады.

				Мобилизация (лат. mobіlіs – жылжымалы) – қарулы күштерді және елдің экономикасы мен мемлекеттік институттарын соғыс мұқтаждықтарын қамта-масыз ету үшін жұмылдыру және қайта құру бағытындағы іс-шаралар. Көлеміне қарай: жаппай мобилизация және ішінара мобилизация болып екіге бөлінеді. Жаппай мобилизация елдің қару ұстауға қабілетті адамдарын Қарулы Күштер қатарына шақыру және экономиканы толығымен соғыс жағдайына бейімдеу үшін жүзеге асырылады. Ішінара мобилизация аталған жағдайларда Қарулы Күштердің кейбір түрлері мен әскери өндірістің жекелеген салаларын шұғыл күшейту мақсатында іске қосылады‚ сонымен қатар бейбіт уақытта әскер қатарын толықтыру мен азаматтардың жалпыға бірдей әскери міндеттілік боры-шын атқаруы үшін шақырылады. Соғыс қаупі сейілген немесе соғыс аяқталған және азаматтардың әскери борышын өтеу мерзімі біткен кезде демобилизация процесі басталады. 

				Модернизация (франц. жаңғырту) – артта қалған елдердің алдыңғы қатардағы елдердің деңгейіне жетуге бағытталған мемлекеттің саясаты.

				Модернизм (итал. modernismo, лат. modernus – жаңа, қазіргі) – XX ғасырдың басында рухани сана дағдарысы кезінде пайда болған философиялық-эстетикалық ағымдардың жиынтық атауы.

				Монархистер – республикадағы монархияны қалпына келтіруге немесе монар-хияға қауіпті республикалық қозғалысқа қарсы күресуші саяси партиялардың атауы.

				Монополия (грек. monоs – жалғыз және poleo – сатамын) – бір тұлғаның не-месе тұлғалар тобының, мемлекеттің белгілі бір затқа, белгілі бір затты өндіруге немесе сатып алуға, белгілі бір тауарлармен сауда жасауға айрықша құқығы. Сондай-ақ сауда қатынастарындағы басым, үстем жағдайға ие кәсіпорын немесе кәсіпорындар тобы. Монополия, әдетте, жекеменшіктегі, өзіндік, топтық немесе акционер меншіктегі және өнім өндіру мен өткізуді бақылайтын ірі шаруашылық бірлестіктер (картельдер, синдикаттар, концерндер, консорциумдар т.б.) болып табылады.

				Оккупация (лат. occupatіo – басып алу) – халықаралық құқықта бір мемлекет-тің аумағын (немесе жерінің бір бөлігін) басқа мемлекеттің (немесе мемлекеттердің) әскер күшімен уақытша басып алуы және оккупациялаған күштердің әскери әкімшілігі билігін құру.

				Октябристер – 17 қарашада құрылған одақ, Ресейде либерализмнің оң қанатына өкілдік еткен, Ресейдегі сауда-өнеркәсіп буржуазиясының және ірі жер иеленушілердің контрреволюциялық партиясы.

				Отар (лат. colonia – қоныстану) – шетелдік мемлекеттің, яғни метрополияның билігіндегі, өзінің саяси және экономикалық дербестігінен айырылған және отаршыл елдің арнайы тәртібімен басқарылатын ел немесе аумақ.

				Өркениет (лат. азаматтық, мемлекеттік) – бірнеше мағынада қолданылады: материалды және рухани мәдениет; жабайылық және варварлық заманнан бергі, ерекше тарихи кезең; өндірістің, әлеуметтік қатынастардың, саяси өмірдің, ғылым 

				мен мәдениеттің өзге де элементтерінің жоғары дамуының салыстырмалы түрдегі айырмашылықтарының әлемдік даму кезеңі.

				Пацифизм (лат. бітімгерлік) – соғысқа қарсы қоғамдық қозғалыс. Ол XIX ғасырдың соңында бірқатар мемлекеттерде пайда болып, соңынан халықаралық сипат алды. 

				Прогрессистер (лат. progredior – алға жылжыту) – жалпы мағынада – даму, прогресс жақтаушылары, барынша тар мағынада – либералдарға ұқсас, техни-калық мағынада – кейбір саяси партиялардың атауы.

				«Просперити» (ағылш. prosperity – гүлдену) – Бірінші дүниежүзілік соғыстан кейін АҚШ-тың ерекше экономикалық өрлеуі.

				Рейхстаг – Германиядағы парламент атауы.

				Реформизм – революцияның қажеттілігін жоққа шығаратын, таптық ынтымақтастығын жақтайтын және реформалар көмегімен капиталистік қоғамды «жалпыға ортақ игілік» және әлеуметтік әділеттік қоғамына айналдыруды көздейтін немесе бірқатар реформалар жасау жолымен буржуазиялық қоғамдық жүйе шегінен шықпай оның «социализмге» эволюциялық «енуін» қамтамасыз етуді көздейтін саяси ағым.

				Социализм – негізгі өндірісі, құрал-жабдықтары мемлекеттік меншікте бола-тын әлеуметтік жүйе. Әрқайсысының қабілетіне қарай, әрқайсысының еңбегіне қарай принципі бойынша өндірістік қатынастар жүзеге асырылады. 

				Сұлтандық – мемлекет, облыс немесе аудан басшысы сұлтан болып табылатын исламдық мемлекеттік құрылым.

				Ұжымдастыру – шағын жеке шаруашылықтарды ұжымдық социалистік шаруашылықтарға біріктіру үдерісі. Индустрияландыру сияқты, ұжымдастыру да большевиктік режімнің жаһандық міндеттерінің бірі.

				Ұлтшылдық (национализм) – ұлттық ерекшелік пен ұлттық артықшылық идеяларына негізделген, ұлтты қоғамның жоғарғы формасы ретінде түсіндіретін идеология және саясат.

				Фашизм (итал. байлау, байлам, бірігу) – ашық лаңкестік диктатура, барлық демократиялық бостандықтар мен қоғамдағы прогрессивті қозғалыстарды басып-жаншуға бағытталған. Фашизмге тән белгілер гуманизмге қарсылық, нәсілшілдік, шовинизм, зорлық-зомбылық, көсем культі, мемлекетті толық билеп-төстеу, тұлғаларға жаппай бақылау орнату, адамзатты жек көру, басқыншылық, агрессия.

				Фовизм (франц. fauvіsme, fauve – жабайы, жыртқыш аң) – француздық бейне-леу өнеріндегі ашық бояуды еркін пайдалануымен ерекшеленетін кескіндеме стилі.

				Шовинизм – ұлтшылдықтың асқынған түрі, ұлттық артықшылықтарды на-сихаттау, бір ұлттың мүддесін өзге ұлттан жоғары қою, ұлттық жеккөрушілік тұрғысынан қақтығыстар тудыру.

				Шынайы саясат (нем. realpolitik) – Бисмарк енгізіп, жүзеге асырған және Людвиг фон Рохау (1853) ұсынған тұжырымдамаға ұқсас аталған мемлекеттік саяси бағыттың бір түрі. Мұндай бағыттың мәні – кез келген идеологияны мемлекеттік бағыттың негізі ретінде пайдаланудан бас тарту.

				Экспансия (лат. expansіo – таралу, тарату) – монополистік бірлестіктердің, мемлекеттердің, әлеуметтік топтардың экономикалық және басқа әдістермен (аумақтарды қарулы күшпен басып алу, дипломатиялық қысым жасау т.б.) ықпал ету аясын кеңейтуі.

				Экспрессионизм (франц. expressіo – бейнелеу) – ХХ ғ. басындағы еуропа өнері мен әдебиетіндегі бағыт.

